Boek 11

Voorwoord

Toe Jakob Lorber in die jaar 1864 sterf, bly sy hoofwerk, Die Groot Johannes Evangelie onvoltooid. Eers 27 jaar later word dit deur `n ander gewekte ten einde gebring. In die jaar 1891 ontvang Leopold Engel die roeping om die werk te voltooi. Hy voer hierdie opdrag sonder onderbrekings uit tot die jaar 1893. 

Al meerdere male is daarop gewys dat alle mededelings deur die innerlike Woord steeds aangepas is vir die vatbaarheid vir indrukke en die begripsvermoë van diegene wat geroepe is. Dit is dus nie verwonderlik dat die styl van die laaste deel wesenlik verskil van die styl van Jakob Lorber nie. Een baie bepaalde, steeds terugkerende ritme in die wyse van uitdrukking by mededelings van Bo bestaan daar nie, maar alleen `n ritme wat aan die vermoëns van die medium aangepas is. Alles kom uit die woorde opwellende gees aan, maar nie op die min of meer volmaakte vorm nie. 

Reeds baie vroeg, op 11-jarige leeftyd, was Engel deur sy vader bekend gestel met die aktiwiteite van Lorber en leer hy ook in Dresden die eerste uitgewer van die geskrifte van Lorber, Johannes Busch, vlugtig ken. Nooit het die gedagte by hom opgekom dat hy eenmaal self tot skrywer geroep sou word nie. Hoewel hy `n godsdienstige aanleg gehad het, onderskei hy hom op geen enkele wyse van ander jong seuns nie. In Dresden geniet hy `n goeie skoolopleiding, waarby hy veral aanleg toon vir die natuurwetenskappe. Sy vader, `n voortreflike kunstenaar, vioolspeler, wat deur keiser Nicolaas II aan die keiserlike teater in Petersburg as konsertmeester aangestel was en daar gepensioeneer word, oefen geen enkele dwang of invloed uit op die oortuigings van sy seun nie. As gevolg daarvan ontwikkel die innerlike lewe van die opgroeiende jong man self vanuit homself, soms baie aan wisselings onderhewig en ook wêrelds. In die diepte van sy hart besit hy ewenwel `n heiligdom, wat hy verberg en nie deur godloënaars en spotters laat aanraak nie: Sy onvoorwaardelike geloof dat Christus God is. 

Op twee en twintig jarige leeftyd gaan Engel na die toneel, waar hy as toneelspeler in verskillende teaters nie onbelangrike suksesse behaal nie. Die teaterloopbaan bevredig Engel op die duur nie. Hy soek na `n ander besigheid, waarvoor hy nie voortdurend van standplaas hoef te verander nie, maar hy het weinig geluk daarmee. Altyd keer hy, na verskillende vergeefse pogings, terug na die teater. Eers in die jaar 1898 kon hy die toneel definitief die rug toekeer. Engel was tydens sy verblyf in Rusland as skrywer werksaam gewees en dit ontwikkel hy nou verder deur enkele verbintenisse, wat hom later `n beskeie inkomste oplewer. Hoe hy daarna in 1891 sy roeping ontvang om die laaste deel te skryf, vertel hyself as volg: 

"Ek het met `n geestesvriend `n afspraak gemaak om hom te help met sy sakeonderneming en `n uitvinding wat hy gedoen het, uit te werk en so moontlik te verbeter. Ek begeef my daarvoor na Leipzig en woon by `n vriend. Na `n tyd agtervolg `n steeds sterker wordende gedagte my voortdurend, dat ek in staat sou wees om die slot van die Johanneswerk van Lorber te skryf. Ek wys die gedagte af; dit lyk vir my fantasties en onwaar. Waarom sou die barmhartigheid my nou ten deel val?! Ek voel my volstrek nie waardig daarvoor nie. Maar die innerlike druk neem by die dag toe, sodat dit ondraaglik word en ek dit aan my vriend vertel, netsoos my verstandelike mening dat daar maar net verkeerde dinge tevoorskyn sou kom. My vriend skud sy hoof en meen droogweg: "Ek sou in jou plek rustig gaan sit en maar skryf wat kom. As dit onsin is wat daar tevoorskyn kom, sal ons dit wel ontdek en gooi ons die geskrewene in die snippermandjie!" Kortom, hy moedig my aan en ek volg sy raad. Die resultaat kan elkeen in die laaste deel lees. Daagliks word daar `n bepaalde, slegs klein hoeveelheid geskryf, wat my helder en duidelik toestroom, terwyl ek nie in staat was om ook maar één woord daaraan toe te voeg nie, sodra die laaste sin geskryf was. Ook hoef ek wat ek tevore geskryf het, nooit deur te lees nie. Vergeefs was ook elke gepeins oor wat daar nou sou kon volg, wanneer die vasgestelde hoeveelheid geskryf was. As ek dit probeer, stem die van die volgende dag nooit ooreen met wat daar werklik geskryf word nie. Ook het ek probeer om die drang om te skryf, wat my steeds om nege-uur in die oggende dryf, te weerstaan. Dit was onmoontlik, tot groot vermaak van my vriend wat my gadeslaan. `n Vreemde krag dwing my om na my skryftafel te gaan en te skryf. 

Die vraag wat dikwels aan my gestel was, - hoe die innerlike Woord hom kenbaar maak, kan ek net as volg beantwoord: 

By my skryf onderskei ek duidelik `n drieledige proses. In die eerste plek wat uit my eie ek as skrywer ontspring as produk van my kennis of my fantasie. As ek dit later deurlees, ook al gaan daar jare verby, herken ek die geskrewene steeds as die resultaat van my eie werk; wat my by die lees nie vreemd sal voorkom nie. 

Die tweede manier is die van die eenvoudige inspirasie, `n gedagte-oordrag uit ander sfere. Dit is geen woorde nie, maar gedagtes wat my toevloei en wat ek self in woorde moet klee. Die resultaat is vir die helfte my eiendom - maar in feite tog nie; want sonder die gedagte-oordrag het ek nie geslaag om iets bruikbaar tot stand te bring nie. Gemoedstemming, rus en neutraliteit van my innerlike is nodig vir die welslae. Versteurende onderbrekinge het die inspirasie vir werk onmiddellik, waarin wel deeglik ook eie gedagtes kon binnesluip, wat selfs in staat was tot `n lewendige fantasie, geheel en al vervals. Versigtigheid en selfkritiek is in die stadium dringend noodsaaklik; want hierby gaan spotgeeste graag hulle gang en word onsin maklik `n vaste werkwyse. Die geskrewene kom by latere deurlees baie vreemd voor; dit verwonder jou dan dat jy dit ooit geskryf het, maar jy herinner jou tog aan `n een en ander, min of meer duidelik. 

Die derde en laaste manier is vir my eie begrip baie raaiselagtig. Die reeds gesketste dwang kan optree, maar kan ook daarna, op `n bede na Bo, duidelik die gevoel hê van `n innerlike spreker wat optree, ongeveer op die manier waarop jy jou `n gesprek wat jy met `n vriend gehad het, in herinnering roep, waarby jy dink dat jy hom hoor praat. Daar ontstaan `n dialoog. Vraag en antwoord, helder uitleg van dinge wat jy vroeër nie geweet het nie en wat - en dit is `n karakteristieke teken - gemaklik weer uit jou geheue verdwyn, wanneer jy nie skriftelik vasgehou word nie. Die laaste is `n bewys van egtheid; want wat jy self gedink het, sal jy tog in jou geheue bewaar. 

By dit en die vorige stadium is wat die hand van die skrywer lei, `n baie ondersteunende teken, dat daar `n vreemde krag aktief is. Die opgeskrewe teks verdwyn so vinnig uit die geheue van die skrywer, dat hy by `n langer mededeling die geskrewene eers grondig en met aandag moet deurlees om die inhoud in hom op te neem. Steeds sal egte deurgewings hom na enige tyd voorkom asof hy dit nie geskryf het nie. As dit nie so is nie, neem ek altans `n vermenging met eie dinge aan, die tweede fase dus met `n groter duidelikheid. Alleen streng selfkritiek en uiterste neutraliteit lei tot mededelings van die egte innerlike Woord." 

Aan hierdie verklarings van Leopold Engel hoef niks toegevoeg te word nie. Die uitgewer

Ter inleiding 

(Aansluitend tot die Jakob Lorber onvoltooide tiende deel van die Groot Johannes Evangelie) 

Die Heer het met Sy leerlinge aangekom in `n klein dorp in die dal van die Jordaan, nie ver van die Dooie See nie, waar Hy in `n herberg lang gesprekke voer met die herbergier. In `n aangrensende vertrek is daar enkele fariseërs, wat die gesprekke afluister en `n afgesant stuur om die herbergier uit te hoor. Die fariseër stel vrae oor Jesus aan hom en poog om aan te toon dat hy die reg het om Jesus te vervolg. Die herbergier hou die fariseër die verkeerde van hulle handelinge voor. 

Die fariseër antwoord ten slotte: "Ons is van mening dat dit beter is om `n volk by `n geloofsisteem te laat - of die grondbeginsels daarvan nou veel of weinig waarheid bevat – as om hulle al te gou met nuwe waarhede kennis te laat maak, wat hulle uiteindelik tog nie heeltemal kan vat nie, terwyl hulle wat wel die ou geloof verlaat en dan die ou leiers van dié geloof begin te haat en te vervolg." 

Die herbergier sê daarop: "Daarin vergis jy jou lelik! As geen mens die waarheid meer soek nie, gaan alles wat daar op hierdie aarde bestaan oor tot `n soort verrotting en ontbinding..." 

(Met hierdie betekenisvolle woorde breek die diktaat van die Heer, vir sover dit aan Lorber gegee word, op 19 Julie 1864 af. Jakob Lorber, wat al geruime tyd sieklik was (sien die voetnoot in Boek 10 by hoofstuk 150), word op 23 Augustus 1864 deur die Heer uit sy aardse werksaamhede weggeroep.)

Die Heer by die herbergier Mucius 

(Voortsetting deur Leopold Engel)

1 (Die herbergier:) "... Want alleen in die waarheid is lewe, en derhalwe is die soeke na die waarheid die enigste saligmakende besigheid wat die hart van die mens verwarm en die goddelike Gees, wat in hom woon, steeds meer wek, terwyl in die traagheid, die leuen en die teensin om na die goddelike waarheid te soek, nie alleen die liggaamlike dood geleë is nie, maar veral die oorsaak dat die siel haar steeds meer in materiële dinge verloor; daardeur veroorsaak sy nie alleen `n spoedige liggaamlike dood nie, maar verloor sy ook die vermoë om in die lewe aan die anderkant vooruit te strewe en daar haar enigste heil te soek. 

[2] Sou mens die mensdom in haar ou bygeloof laat en haar elke beter insig weerhou, net met die bedoeling dat die dienare van die ou geloof `n aangename lewe kan lei soos wat jy vind, dan moet die Godheid, wat ter wille van die siel `n dergelike verlies van die lewensaktiwiteit tot elke prys wil verhinder, die volkere weldra onder die druk van allerlei plae laat kom, totdat hulle ontwaak, tot selfinsig kom en hulle so geleidelik aan vrymaak van die druk en die blindheid wat hulle sogenaamde leraars hulle besorg het. Maar hoedat dit daarna met die leraars sal gaan, kan jy baie maklik vir jouself indink. Van liefde sal daar dan nie alte veel sprake wees nie; want wie selfsug en leuens strooi, sal ook niks anders kan oes as wat daar na dese uit sulke boosaardige saad sal opkom nie. 

[3] Julle doen die volk van Jerusalem dus `n bitter onreg aan, as julle glo dat hulle beter daaraan doen as julle, wat binne julle ou, niksseggende instellings hou, in plaas van om hulle aan te spoor om na die woorde van die Galileër te luister en `n voorbeeld te neem van Sy dade van liefde, waarvan heel Sirië nou al vol is. Julle grenslose hoogmoed en selfsug verhinder julle egter om Hom te herken, wat nou al lank in die volheid van Sy hele goddelikheid na julle toe gekom het - wat ek ook nie herken het nie, maar wat Hy nou duidelik aan my te kenne gegee het." 

[4] Oor hierdie woorde van die herbergier was die fariseër nou so verbaas, dat hy nie in staat was om ook maar één woord daarteen in te bring nie; en hy trek hom met enkele niksseggende woorde terug na sy mense, wat die gesprek ywerig in die deur afgeluister het. 

[5] Die herbergier kom egter na My toe en sê met egte liefdevolle, goedmoedige hartlikheid aan My: "Majesteit en Heer, vergeef my dat ek U nie onmiddellik in my grote blindheid herken het nie! Maar tydens die gesprek met die fariseër word dit my baie vinnig steeds duideliker geword wie eintlik die Een is wat ek in die skamele huis as gas het. Uself is die Galileër waaroor die fariseër praat! Maar U is nog veel meer as maar net `n groot profeet; want ek het die gevoel dat my hart steeds meer na U toe trek. Bowendien het ek steeds duideliker U beeld voor oë, hoewel ek met my rug na U toe gestaan het, en dit was asof nie ekself, maar U uit my spreek. O sê my tog, beste Majesteit en Heer, was dit inderdaad so?" 

[6] Ek antwoord die herbergier: "Ja, dit was verseker so. Nie jy nie, maar Ek het deur jou gespreek, en Ek kon dit des te makliker, omdat `n groot liefdesvlam in jou hart vir My brand, wat My ook na jou huis toe getrek het. 

[7] En so sal dit altyd wees: Ek neem alleen daar My intrek, waar die hart in liefde vir My ontbrand is, en in dié hart sal Ek dan plaasneem soos in `n huis wat vir My baie welgevallig is. 

[8] Jy wou altyd graag hoor oor die dade van die Galileër, en jy het baie gou ontdek dat daar agter die dade meer skuil as maar net die wonderkrag van `n profeet of van `n groot man. Jy het dan ook opreg gewens dat Ek My intrek by jou sou neem, sodat jy jou self daarvan kon oortuig watter persoon Ek eintlik is. Daarby het jy steeds meer waarde geheg aan wat Ek geleer het as aan My wonders; want die waarheid daarvan was vir jou baie gou duidelik. En sien, so was jy ook opreg voorberei op My koms, en Ek het ligte werk met jou gehad! Want toe Ek eenmaal jou huis binnegekom het, roer die gees homself en openbaar aan jou oorduidelik wat vir vele Judeërs hier nog `n ewig lange verborge geheim sal bly. 

[9] Maar laat Ons nou gaan rus, want Ek wil nie dat die fariseërs en kooplui, wat hulle geweldig verbaas het oor jou woorde, vanaand nog na Ons toe kom om `n gesprek met ons te begin nie! Ons sal môre nog genoeg moeite met hulle hê. Laat Ons dus alles uitstel tot môre!" 

[10] Na hierdie woorde van My bedank die herbergier My nogmaals met harde stem vir alle bewese weldade. Maar Ek wys hom tereg en sê dat sy verborge dank in sy hart My veel welgevalliger was. Toe swyg hy en bring Ons na `n ander kamer, sodat Ons geen las sou hê van die fariseërs en kooplui wat reeds `n harde gesprek begin het nie. Daar bring Ons die nag dan ook volkome ongestoord deur. 

Die bedoeling van die fariseërs 

2 Toe Ons die volgende oggend ontwaak, hoor Ons van die herbergier dat die gaste wat gister nuut aangekom het – wat ontevrede was omdat hulle geen direkte antwoord van Ons kon gekry het op die vraag wie Ons werklik was nie - geprobeer het om by die dienare van die huis uit te vind waar Ons vandaan gekom het en wie Ons eintlik was. Vernaamlik was daar die drie fariseërs, wat by die vrae nogal gebiedend opgetree het, wat gewoond was om elkeen dadelik te sien sterf van ontsag vir hulle. Maar die eerste kneg van die huis, ook `n Romein wat Marcius geheet het en wat `n vroeëre wapenbroer van die herbergier was, weer hulle nuuskierige vrae op `n eg Romeinse manier kortaf af, sodat hulle hulleself vererg terugtrek en hulle besluit om hierdie brutale kneg by sy meester te bekla. 

[2] Ons gebruik Ons oggendmaal in die saal waar Ons geslaap het, en kon dus presies hoor wat daar in die kamer langsaan, wat Ons gisteraand as eerste aankomelinge betrek het, bespreek word. Ons herbergier het self na die drie toe gegaan om na hulle wense om te sien, en één van hulle maak van hierdie geleentheid gebruik om sy opgekropte ergernis te lug. 

[3] Die herbergier hoor hulle besware kalm aan en sê toe sonder enige toorn in sy woorde: "Wat julle sê, kan ek net in soverre as tereg erken, dat my Marcius julle op `n ietwat te skerp manier gemaan het om rustig te wees, aangesien julle, soos wat julle baie goed weet, nie die enigste gaste in my huis is nie. My huis is `n heenkome vir elkeen, en ek kan nie vir burgers van Jerusalem of selfs vir lede van die Hoë Raad `n spesiale uitsondering op die reëls van die huis maak nie; want die huis is eg Romeins, en elkeen wat die beskerming daarvan wil geniet, moet hom dus volgens die reëls rig, anders staan dit hom vry om `n ander herberg te soek. Maar julle het nog tot laat in die nag heftig gesprek gevoer, sonder om julle daaroor te bekommer of die nagrus van ander daardeur verstoor word, en ten slotte het julle selfs my personeel, wat hulle nagrus dringend nodig gehad het, na julle toe geroep om hulle uit te vra, totdat Marcius julle vir die inbreuk tereggewys het. Dit kon wel ietwat beleefder gebeur het, maar oor die gebeure kan ek hom nie verwyt nie." 

[4] Nou neem die spreker van gister (die fariseër) weer die woord en sê: "Dat jy `n spesiale vriend van jou gaste van gister is, het ek al duidelik gemerk; maar ek dink dat ons tog ook die moeite werd is en kan verlang dat ons beleefd behandel word, soos dit teenoor manne van ons stand en aansien betaam. Maar hoe dit ook al sy - want ek het gister goed gemerk hoe jy ons gesind is, sodat ons waarskynlik nie by jou ons reg sal kry nie - sê vir ons wie die mense van die taamlike groot geselskap, wat gister in hierdie saal gesit het, eintlik is, en wie hulle woordvoerder is met wie jy gepraat het!" 

[5] Die herbergier antwoord: "Ek is nie bevoeg om dit vir julle te onthul nie. As jy dit wil weet, vra Hom dan self! Hy is nog met die hele geselskap in my huis en sal julle sekerlik op die vraag `n antwoord gee." 

[6] "Dit is presies wat ek wil vermy", sê die fariseër, "want ek het wel gemerk dat Hy al jou weinig hoflike woorde, wat jy oor die Judese volk en sy leraars ten beste gegee het, volkome gelyk het of Hy dit deel - Hy het jou altans op geen enkele manier teengespreek nie, maar veeleer herhaaldelik ingestem, soos ons aan enkele opmerkings wat ons opgevang het, wel gehoor het. Desondanks het ons die idee dat daar uit Sy woorde `n skat aan verborge wysheid oplig, wat ons tot die vraag bring wie en wat Hy is, of hy die bewuste Galileër stellig self ken, Hom gesien het of selfs `n leerling van Hom is. 

[7] Ons weet baie goed dat die sogenaamde Messias, wat niks meer as `n timmermansseun uit Nasaret is nie, al baie leerlinge uitgestuur het, wat volgens wat mense sê, ook wonders gedoen het, en nou het ons met hierdie vriende van ons, wat kooplui is en van Jerusalem via Jerigo na Petra wil reis, daarop uitgegaan om self ietwat informasie te versamel hoe ver die gespuis al gevorder het om die volk teen ons en die tempel op te steek. Want die Hoë Raad in Jerusalem is geensins van plan om nog verder toe te laat dat sy aansien beledig word deur iemand wat Sy toorkunste as werk van die Gees van God uitgee en Homself as `n Seun van die Hoogste, soos ongelooflik genoeg al herhaaldelik gebeur het. 

[8] Ek sê dit vir jou, my beste herbergier, sodat jy die minder partydig vir die man kies en jou nie medeskuldig maak aan die aktiwiteite van die volksopruier, wat ook vir jou baie slegte vrugte sou afwerp; want die Raad en die tempelregbank het nog altyd regte en krag genoeg om sy teenstanders te oorwin. As jy dus toevallig sou weet waar die Galileër Hom bevind, of as jy dit via die Gas, wat vir ons heel wys lyk, te wete sou kon kom, sou jy ons `n groot diens daarmee bewys en jy kan ook volkome verseker daarvan wees dat ons jou op geen enkele manier jou heftige en beledigende gedrag van gister, netsoos die van jou kneg, sal verwyt nie." 

[9] Na die behoorlik lange betoog van die fariseër sou ons herbergier, wat My al lankal in sy hart herken het, die fariseër eerder te lyf gegaan het. 

[10] Maar Ek vermaan hom in sy hart, sodat hy swyg en in alle gemoedsrus sê (die herbergier): "Ja, as julle my ernstig kon bewys dat die Galileër `n volksopruier is, uiteindelik teen die heerskappy van Rome, dan staan die saak daar heel anders voor, en kan julle daarvan oortuig wees dat ek alles sal doen om so 'n erge vyand van Rome onskadelik te maak. Ek het ewenwel die indruk dat dit wesenlik anders is, en ons moet dus tog eers ernstig oor die geval praat." 

[11] Die fariseër begin nou vertroulik te word, vra die herbergier om naas hom te kom sit - `n na sy mening ongehoorde groot eer - en begin nou van begin tot einde alle bekende en reeds dikwels aangehaalde Farisese spitsvondighede te vertel: Dat Ek die Skrif nie respekteer nie, Moses en die Ou Verbond omver wil werp, kortom, hoop om My as koning van die Judeërs op te rig om die heerskappy van die Romeine weg te vee. 

[12] Die herbergier hoor alles met groot gelatenheid aan en sê toe, dat hy advies wil inwin by sy wyse Gas en dat hy daarna na hulle toe sou terugkom. Die fariseërs, netsoos die kooplui, onder wie daar ook één was wat as geldwisselaar by die reiniging van die tempel aanwesig gewees het, was baie tevrede oor hierdie skynbare ommeswaai in die stemming van die herbergier en laat hom onder welwillende blikke gaan. 
Die mens as heerser oor die natuur 

3 Die herbergier, wat Mucius heet, kom onmiddellik gloeiend van innerlike kwaadheid Ons saal binne, wat deur `n stewige deur van die aangrensende vertrek geskei was, sodat daar nie gevrees hoef te word vir `n verrassing nie, en sê bewend van woede: "Majesteit en Heer, dit is tog maar weereens `n duidelike bewys dat ek gelyk het, toe ek gister die Jerusalemmers en veral die tempeldienare nog slegter as die smerigste varke genoem het; want met alle arglis wou mense my in die nette van die tempel trek. Ten beste wou ek die ellendelinge te lyf gegaan het en hulle die skerpte van my swaard laat proe het, wat nog lank nie verroes is in sy skede nie; maar toe voel ek in my hart U kalmerende woord, waarna ek geluister het, en kon ek daardeur selfs `n kalm, onverskillige uiterlike toon." 

[2] "Daaraan het jy baie goed gedoen", antwoord Ek die opgewonde Mucius, "want die teendeel sou vir My en jou `n werk gekos het, terwille waarvan Ek ook hierheen gekom het. Kalmeer dus, My beste Mucius, want soos dit is, is dit presies goed! 

[3] Maar laat Ons nou na buite gaan! Jy het hier by jou huis `n mooi, nie al te klein tuin nie; daar kan Ons beter ongehinderd spreek as hier en oorleg pleeg hoe Ons hierdie mense, wat jou so vreeslik erger, kan aanpak." 

[4] Toe almal die tuin inloop, staan hulle verbaas hoe besonder smaakvol dit aangelê was. Mucius het kans gesien om met groot sorgvuldigheid op `n verhoudingsgewys klein stukkie grond `n oorvloed aan allerhande blomme en sierstruike te plant wat, skilderagtig verdeeld, die tuin `n uiters lieflike aansien gee. Die leerlinge prys Ons herbergier ook uitbundig daarvoor, en was van mening dat hierdie tuin `n getroue beeld van sy innerlike wese was, wat eweneens `n sorgvuldige versorging van homself gekry het, soos wat al uit sy woorde na vore gekom het. 

[5] Mucius lê hulle uit dat dit hom steeds groot genot gee om hier stille ure van besinning deur te bring, en dat sy baie al te vurige en daardeur ook tot opvlieëndheid geneigde gemoed hier steeds rus en vrede gevind het, sodat ook die druk van die lewe hom minder pynlik voorgekom het, wanneer hy sy gemoed versterk het deur die beskouing van die vele natuur- en plantewonders wat hier te siene was. Weliswaar was die klimaat in hierdie streek by die Jordaan besonder gunstig, sodat dit hom dikwels herinner het aan die suideliker streke van Afrika en Asië, want as soldaat het hy ook die geleentheid gehad om die te leer ken - maar tog het hy altyd die indruk dat daar met die besondere bloei en gedy van sy tuintjie, iets spesiaal aan die gang was; want dit het by hom nog nooit voorgekom dat `n deur hom geplante boom, struik of gewas doodgegaan het nie, terwyl dit by sy bure tog wel voorkom, maar alles wat hy geplant en versorg het, het steeds die rykste vrugte gedra. Ook My leerlinge verbaas hulle daaroor, en Petrus vra My hoe dit eintlik is. 

[6] Daarop antwoord Ek: "Wat `n mens dink, waarna hy streef en wat hy doen, netso is sy innerlike geestelike gesteldheid, verkeer steeds in harmonie met sy uiterlike omgewing, sodat daar direkte wisselwerking daaruit voortkom. Julle weet en Ek het julle ook al gesê, dat ieder mens omgeef is deur `n uiterlike lewensfeer, waarmee hy uit die lug wat hom omring, geestelike invloede opsuig, wat hy gebruik vir die voeding en uitbreiding van die ek van sy siel. 

[7] So straal hy ook weer vergeestelikte stof uit, wat dan gretig deur  die laer wêreld wat hom omring, opgesuig word. As `n mens goed is, vervul van edel strewe en liefde vir My, dan sal ook die uitstromende deeltjies `n goeie, milde en weldadige invloed hê. Is hy dit nie, dan tree die teendeel op. 

[8] Hier kan julle nou sien wat `n sterk weldadige invloed die uitstromende lewensfeer van Mucius op alle plante het. Aangesien hy self elke plant hier in die grond geplant het en ook konstant versorg, huldig hy alle plante herhaaldelik in sy sfeer, en hulle het die geleentheid ywerig gebruik om die weldadige invloede in hulle op te neem. Daarom bloei en groei alles nog hier, terwyl in ander tuine die laat herfs al sterk merkbaar word. 

[9] Die mens is `n heerser oor die natuur, wanneer hy ooreenkomstig My woord leef en na My gees streef, en in die vermoë wat Ek vir julle uitgelê het, lê tewens die sleutel waardeur hy `n heerser kan wees - want alles in die hele universum streef na sy vorm, na sy voleinding en trag om dit soveel moontlik te benader. 

[10] In die mens is die krag om alle wesens na hom toe te trek, en hulle volg hom ook graag omdat die reeds in alle wesens lêende drang tot voleinding hulle die wens daartoe ingee. Natuurlik kan slegs `n voleindigde mens in staat wees om byvoorbeeld die instinkte van verskeurende diere so ver te oorwin dat die wens na voleinding, wat ook in hulle diepste innerlike lê, die oorhand kry oor hulle baie wrede drifte en hulle soos lammers gehoorsaam, omdat hulle die soewereiniteit, dit wil sê die reeds voleindigde vorm en geestelike mag in die mens herken. 

[11] Elke strewende mens sal merk hoe hy trapsgewys geleidelik `n klein meester oor die natuur word en, hoe meer die wedergeboorte van die gees by hom intree, hy ten slotte uitgroei tot `n heerser oor die natuur. 

[12] Gaan dus maar so deur, Mucius, om in jou hart die hoogste God te dien, dan sal Hy nog baie ander wondere vir jou ontsluit as die, welke jy tot nou toe in jou tuin aangetref het!" 

Die fariseërs by die Heer 

4 Byna met trane in sy oë sê die herbergier aan My: "Majesteit en Heer, ek het dit weliswaar reeds duidelik in my hart gevoel dat U en die Galileër, wat die fariseërs wat nou in my huis is, wil vervolg, een en dieselfde Persoon is. Maar wat my hart daarby vermoed het, het nou vir my ook volkome seker geword, naamlik dat U niemand anders is as die gepersonifieerde hoogste Godheid self nie; want dergelike wondere doen en in duidelike bewoordings uitlê hoe die huishouding van die natuur in mekaar sit, kan alleen iemand wat volledig daarin deurdronge is en in sigself `n allergrootste heerser daaroor geword het. Wie uit die niks brood en uit water wyn kan skep, kan ook die hemel en alle sterre daarvan met één woord tevoorskyn roep, soos Moses dit vir die Judeërs van sy tyd beskryf het. Ek dank U dus van ganser harte, Heer van hemel en aarde, dat U my waardig bevind het om my en my huis te besoek wat U altyd ywerig gesoek het, en nou ook in alle volheid gevind het." 

[2] Ek sê aan My leerlinge: "Nou sien julle weereens hoe vinnig die heidene My herken en by hulle opneem, terwyl die uitverkorenes My verstoot en probeer gevange neem en dood. Hierdie Romein het My alleen in sy hart gevind, terwyl Ek elders die een wonder na die ander moes doen om die taaie harte in `n bruikbare bodem te verander om die saad van My woord te laat gedy. Daarom sal die hemelryk ook van die Judeërs afgeneem word en in alle volheid aan die heidene gegee word, want hulle sal beter weet om dit te bewaar as die nou buitengewoon duister geworde Judeërs en fariseërs. 

[3] Maar jy, My Mucius, sal nog `n kragtige instrument vir My word hier in die suide, `n bolwerk teen die boosaardigheid van die fariseërs en skrifgeleerdes, wat My nog groot dienste sal bewys; want dit is nodig om stewige plekke te stig, wat oninneembaar is. En so `n stewige plek, wat die skat van My woord in hom dra, sal jou hart en die van jou verwante vir My word. 

[4] Stuur nou die fariseërs en die kooplui na My toe, en terwyl Ek sal probeer om hulle tenminste op die beter weë te lei, laat jy jou deur My leerling Johannes in die diepte van My leer inwy, sodat jy dit heeltemal kan leer ken!" 

[5] Die herbergier Mucius gaan nou eers na die fariseërs en kooplui en bring hulle die berig oor, dat hulle versoek word om self na My toe te kom om hulle wens kenbaar te maak, en dat hy hulle nie `n ander bevredigende antwoord kan oorbring nie. 

[6] Of hulle dit nou aangenaam vind of nie, as hulle nie wil wys dat dit wat hulle daar gesê het, ernstig opgeneem word nie, moes die drie leviete hulle na die tuin begeef om My op te soek. Slegs die een koopman, wat Ek al voorheen as één van die tempelwisselaars aangedui het, sluit hom by hulle aan, omdat die ander uit besorgdheid oor hulle ware, voorgee dat hulle dit nie sonder toesig kon laat staan nie, en het hulle dus na hulle sakke begewe om vir `n spoedige vertrek te sorg. 

[7] Weldra sou die mense, asook die drie fariseërs en die koopman die tuin inkom, gevolg deur Mucius, wat dadelik na Johannes gaan om met hom `n diepgaande gesprek oor My en My leer te voer. 

[8] Die spreker van gister loop na My toe, omdat Mucius My al aangewys het, en sê op heel vriendelike, maar tog neerbuigende toon aan My (die fariseër): "Beste vriend, ons as lede van die Hoë Raad in Jerusalem vra U beleefd om enige informasie, wat U ons sekerlik bereid sal wees om te gee, vooropgestel die wat U ons nie kan gee nie, wat ons egter wel vermoed. 

[9] Aan die wyse woorde, wat ons gister, sonder om dit eintlik te wil, in die nabygeleë kamer gehoor het, het ons gemerk dat U baie goed moet wees in die Skrif en in die volkekunde, anders kon u nie sulke diepsinnige verklarings gegee het, wat selfs vir ons, terwyl ons tog goed tuis is in die geskiedenis van ons eie en die omringende land, nog volkome onbekend gebly het. U het ongetwyfeld verre reise gemaak en dinge ondersoek wat ons ook baie sou interesseer om per geleentheid eers van U te hoor. 

[10] Tog is dit vir ons nou heel belangrik om iets meer oor die Galileër te wete te kom, waaroor die herbergier herhaaldelik met U en met ons gespreek het, aangesien ons uitgestuur is om informasie in te win oor Sy aktiwiteite. Dit is immers baie goed moontlik dat U hom op U togte ontmoet het en ons dus meer oor Hom kan meedeel, en ons wil U vra om dit ook te doen, ingeval U dit kan." 

[11] Ek antwoord: "Wat julle van My vra sou Ek maklik kan doen, omdat Ek die Galileër inderdaad baie goed ken; maar dit gaan daarom dat Ek weet wat Ek dan wel oor Hom moet sê. Goeie dinge sal vir julle onaangenaam in die ore klink, want julle het daarom uitgetrek om aanklagte teen Hom te versamel om Hom te gronde te kan rig. Maar as Ek ooreenkomstig die waarheid moet spreek, sal daar waarskynlik niemand in staat wees om te getuig dat Hy ooit iets slegs gedoen het, en net met berigte oor sulke dade, sou julle gediend wees. Wat wil julle dus dat Ek doen?" 

Die Heer veroordeel die agterbaksheid van die fariseërs 

5 Ietwat verleë sê die fariseër: "Heer, ek sien wel dat daar met U moeilik te praat sal wees, maar tog vra ek U om my wens te vervul en aangesien U nou erken het dat U die Galileër ken, ons te vertel met behulp waarvan hy Sy wondere doen, of dit dan maar net growwe bedrog en kunste van die Essene is. Ook ons is vriende van die waarheid en soek dit met veel ywer. Daarom is ons ook daarvoor uitgestuur, omdat die Hoë Raad goed weet dat mense ons nie so maklik `n vals wonder vir `n egte wonder kan deursien en selfs maklik soos die domme volk bedrieg kan word nie. Wees dus so vriendelik om ons vrae te beantwoord en wees seker daarvan dat ons U volkome geloofwaardigheid sal skenk!" 

[2] Ek antwoord: "Waarom juis aan My, terwyl julle My nie ken nie? Leef daar nie vele ooggetuies in Israel wat teenoor julle kan getuig en dit ook al gedoen het, dat die dade van die Galileër eg is en nie met hulp van die Satan gebeur nie? Julle ken die getuies baie presies en tog glo julle hulle nie! Waarom sal julle My dan glo?" 

[3] Die fariseër sê: "Ons het U wyse woorde gehoor, Heer, en daaraan gemerk dat U nie so blind kan wees soos wat daar tog vele is van diegene wat ons ken en wat ons ook oor die dade van Jesus van Nasaret vertel het. Ons ken hulle as baie liggelowig en kan `n getuienis van hulle dus nog nie aanvaar nie. Maar heel anders is dit by `n man wat soos U deur Sy woorde bewys dat hy veel gesien het en Hy `n groot kennis van die wêreld sy eie moes gemaak het. En nou herhaal ons ook ons versoek: Wees so vriendelik om ons openlik U mening oor die Galileër te vertel! 

[4] Net om Sy wondere ter plaatse te kan ondersoek het ons via Jerigo gereis, waar Hy, volgens wat mense sê, `n blinde siende gemaak het en geruime tyd daar verblyf het. Maar ons moet beken dat al die vele lofprysings van die bedelvolk ons geensins daarvan kon oortuig het dat daar bonatuurlike dinge gebeur het nie, want daar is, veral onder die Grieke, baie wyse en bekwame artse, wat ook al meermale geslaag het om siektes te genees wat niemand ooit kon gehoop het om te genees nie. Waarom sou dit dan nie ook so daar gegaan het soos by die siektes, wat baie verdraaid en lastig daaruit sien, maar tog deur die Griekse artse genees is? 

[5] Daar was vir ons gesê dat die Galileër rondom hierdie tyd meer waarskynlik in die Jordaandal te vinde sou wees, omdat dit in Sy bedoeling lê om in die winter meer na hierdie streek te trek. Tenminste, dit het ons gehoor deur bemiddeling van `n huisgenoot van Laserus in Betánië. Daarom het ons dan ook van Jerigo op pad hiernatoe gekom om in hierdie streek te soek. - Nou weet U presies wat ons bedoeling is, beste Heer, en sou U vas en seker nie meer so terughoudend wees met die beantwoording van ons vrae nie." 

[6] Ek sê: "O geensins, en wees daarvan oortuig dat julle geheel volgens die goeie orde bedien sal word! Dit val My net baie op, dat julle net daarop uitgetrek het om Sy wondere te ondersoek en nie Sy woord nie. Ek weet dat die Galileër herhaaldelik gespreek het oor die weinige nut van wondere, omdat daarin vir diegene wat nie daarby aanwesig was nie - weinig of geen bewyskrag lê nie, soos immers nou ook by julle oorduidelik blyk - maar dat Hy die waarheid en die krag van Sy woord baie belangrik vind, asook Sy leer wat enkel en alleen deur die daarin aanwesige geeskrag die korrekte oortuigingskrag besit. Waarom ondersoek julle dit dan nie en bekommer julle jul nie daaroor nie? Gee My eers `n antwoord daarop!" 

[7] Daarop sê die fariseër met `n medelydende laggie: "Ons het Moses en die profete, die kabbala (Joodse geheime leer) en die tora (die wette van Moses); waarvoor het ons nog meer leerstellings nodig, aangesien die boeke tog alles bevat, en alle wysheid van God daarin neergelê is? Die leer van die Galileër, wat ons al dikwels meegedeel is, is so verward, onduidelik en onsinnig, dat ervare skrifgeleerdes soos ons hulle gladnie daarmee kan besig hou nie, want die leerstellings staan lynreg teenoor die leer van Moses. 

[8] Dit kan dus hoogstens daarom gaan of Sy wondere eg is; want as ons daarvan oortuig kan word, sou die wondere daarna ook graag erken word, veral omdat daar, in diens van die tempel, groot weldade vir die Judese volk daaruit sou kan voortvloei." 

[9] Terwyl Ek die spreker skerp aankyk sê Ek: "Julle dwase, glo julle nie dat dit vir die Galileër maklik sou wees om die tempel en al sy dienare te vernietig nie - hoe kan julle dan dink dat julle listigheid in staat sou wees om Hom in julle diens te kry? Maar nou het julle masker egter afgeval, en ter wille van diegene wat hier aanwesig is, het Ek gewil dat die bedoelings van die tempel duidelik onthul word. Dit is julle nie gegee om die ware lewe te ken nie, die leer hoe mens salig word - want julle vind dit die grootste onsin om aan `n saligheid na die dood te glo - maar enkel en alleen oor veel mag, aansien en, as dit geluk, toorkunste te leer, met die bedoeling om die volk wat julle dien in angs en skrik te hou, dan nie uit liefde en eerbied nie, dan tog net uit angs. Om die doel te bereik, skyn die Galileër julle regte Man te wees. Julle weet dat die volk Hom aanhang - of Sy wondere eg of oneg is, dit laat julle koud; as Hy maar in diens gestel word van julle selfsugtige doeleindes, dan is dit al goed. Want in ieder geval lyk Hy vir julle goed om julle sakke nog vinniger te vul as wat al gebeur het; en om die Jesus van Nasaret se kunste af te kyk, lyk vir julle ook nie al te moeilik nie, sodat julle jul wel van Hom sal ontslae raak wanneer Hy later vir julle lastig word. 

[10] Dit is so die gedagtes van die Hoë Raad, wat julle op hulle bevel moet uitvoer, en daarom het julle daarop uitgetrek om die Galileër te soek om Hom vir julle doeleindes te win. 

[11] Maar waarlik, Ek sê vir julle: Dit sal julle eerder geluk om die son uit haar baan te bring as om julle snode doeleindes te bereik; want in die Galileër leef `n hoër bevel waaraan Hy gehoor gee, en die in Hom heersende bevel kom van die God, wat julle in Jerusalem wel met die lippe vereer, maar nooit of te nimmer meer met die hart nie. As julle dus ook maar `n bietjie beoordelingsvermoë besit, moet julle insien dat dit met Hom maar net daarom gaan om met die Gees wat Hom dryf, reg te doen - waaruit ook Sy grootheid, krag en mag voortkom - maar met julle selfsugtige planne, wat alleen gryp na bewondering en vals profeetskap. 

[12] Julle grenslose blindheid, wat julle verstok maak en ongeskik om die ryk van God binne te gaan, sal julle later nog in die verderf stort. Die barmhartigheid van God gaan so ver, dat Hy al julle gruwelike sondes nog met lankmoedigheid aansien, in die hoop dat julle jul ten slotte nog sal bekeer en tot inkeer kom; want ook al sou `n sondaar reeds midde in die hel sit en hy sou na sy God en Heer om hulp roep, dan sou hy verlossing en hulp ontvang. Maar julle sal vir julleself die oordeel veroorsaak, en waarlik, dit het al baie naby gekom! Maar sê dan nie: "Heer, U is `n harde God en het ons hierdie wonde geslaan vanweë ons vele sondes nie! U het U heilige aangesig van ons afgewend, en nou heers daar gekerm en tandegekners onder ons!", maar skryf die bose aan julleself toe, en noem dit geen strafgerig van God nie, maar alleen `n teregte gevolg van julle verstoktheid en geestelike traagheid, wat julle met siende oë blind en met horende ore doof maak!" 

Die blindheid van die fariseërs 

6 Die fariseër sê baie verwonderd: "Heer, wie is U, dat U so met gesag spreek en die staf oor ons kan breek?" 

[2] Ek antwoord hom: "Ek sê tog dat julle met siende oë blind en met horende ore doof geword het deur julle verstoktheid. Reinig julle van die vuil van die tempel, sodat julle kan hoor en sien! Ek weet baie goed dat jy en jou twee metgeselle die laastes is wat nog enigsins `n beter gemoed het. 

[3] Julle drie het ook daarop uitgetrek en het julle ywerig van julle taak gekwyt, omdat julle te wete wou kom wat daar nou eintlik waar was van al die gepraat oor die Galileër; maar desondanks het julle daarop uitgetrek soos iemand wat hoor dat daar in die woestyn `n groot skat begrawe lê, en gedink: "Ek sal probeer om dit te soek; miskien vind ek die skat". En hy vertrek dan ook sonder al te groot hoop, maar net om dit te probeer, - vind hy die skat, dan is dit goed - vind hy dit nie, dan maak hy hom ook nie verder bedruk daaroor nie. 

[4] Maar Ek sê vir julle: Die hemelryk is nie `n skat wat so onverskillig gesoek kan word nie; maar met intensiewe worsteling en strewe en met groot ywer moet daar in die woestyn van die lewe na die skat gesoek word, en wie dit nie doen nie, die kan dit oorkom dat daar iemand anders kom wat na hom met veel meer ywer op dieselfde plek soek en grawe en op die skat afkom wat die eerste op dieselfde plek nie gevind het nie. 

[5] Julle het nou daarop uitgegaan; soek dus ywerig en nie met onverskilligheid nie, totdat julle vind waarvoor julle uitgetrek het!" 

[6] Die tweede fariseër, wat ondertussen steeds aandagtiger na My gekyk het, sê: "Heer, dit klink asof ons aan die grens van die hemelryk staan en nie die skat vind nie! Kan U ons nie `n klein aanwysing gee, hoe ons eintlik moet soek om by die skat te kom nie?" 

[7] Ek sê: "Dit het Ek julle tog al gesê: Volg maar net My woorde!" 

[8] Daarmee wend Ek My tot My leerlinge, wat hulle baie daaroor verbaas dat hierdie drie so vreeslik blind en doof was en die dinge wat Ek so duidelik aan hulle sê, nie begryp nie. 

[9] En Ek sê aan hulle: "Julle staan volledig in My lig, en daarom is dit maklik vir julle om te sien. Hulle staan egter in die duisternis en sien dus, soos mens sê, geen hand voor hulle oë nie. Dit sal Ons ook nie geluk om hulle geheel en al siende te maak nie; want wat daar geheel en al siende gemaak kan word, is reeds aan die tempel onttrek. Maar hierdie hier kan en moet voorberei word om tenminste `n klein hindernis op te werp teen die boosaardigheid van die oorblywende tempeldienare; daarom sal hulle My ook nie herken nie, maar slegs as `n eerste leerling van die Galileër bly beskou, wat Ons ook so sal laat. Na My hemelvaart sal hulle dan ook heeltemal bekeer word." 

[10] Nota bene: Dit sal menigeen opval wat Ek hier en ook al eerder teenoor My leerlinge regstreeks oor My hemelvaart gespreek het. Daarby moet opgemerk word dat hulle dit nooit letterlik opgeneem het, solank dit nie werklik gebeur het nie, maar hulle dag dat Ek Palestina sou verlaat, wanneer My tyd as leraar verby sou wees en na Griekeland of Rome sou gaan om My werksaamhede daar voort te sit. Ook My woorde dat die hemelryk aan die heidene gegee sou word, word veelal so opgevat. Ek laat hulle voorlopig in die geloof, maar berei hulle tog voor op iets buitengewoon in die komende tyd deur herhaaldelik daarop te wys, sodat alle valse voorstellings deur die komende gebeurtenisse vanself reggestel kan word. 

[11] Op die manier onderrig Ek nou nog almal wat My aanhang en vol geloof is, omdat nie `n dooie geloof op gesag, maar die lewende geloof wortel kan skiet en deur die suiwer verstand van die hart gereeld en op die regte wyse gelei word. 

Die koopman soek die Heer 

7 Ons wag nou rustig af wat die drie fariseërs, wat met die koopman oorleg pleeg en uit My persoon nie goed wys kan word nie, na vore sou bring, en maak asof hulle gladnie daar was nie. Mucius was ondertussen in korte bewoordings deur Johannes onderrig, en beide loop na Ons toe. Mucius wil My bedank. Maar Ek wys hom op die vier wat daar langsaan staan, waarop hy My begryp en swyg. 

[2] Nou kom die weer na Ons toe en nou neem die koopman die woord en sê: "Heer, uit U woorde het ek duidelik uitgemaak dat U die Galileër baie goed moet ken, veral deurdat U wys op Sy groot krag, waarteen niks weerstand kan bied nie. Hoewel ek Hom self nooit gesien het nie, het ekself die krag baie goed gevoel en hierdie vriende van my ook na vermoë daarteen gewaarsku om nie die toorn van die Galileër op hulle te laai nie, omdat hulle volgens my as reddeloos verlore sou wees. Maar deur die waarskuwings het hulle maar net des te begeriger geword om die Wonderman te leer ken en so moontlik Sy krag te beproef." 

[3] Die herbergier vra die koopman watter gebeurtenis dit dan was, waarna hy verwys. 

[4] Onmiddellik vertel die koopman nou: "Dit sal die komende Pasgatyd nou drie jaar gelede wees, wat ek in die tempel `n klein kraampie kon neersit om my besigheid as geldwisselaar uit te oefen, wat juis in die Pasgatyd vanweë die vele offers `n baie aansienlike wins oplewer. Op `n dag hoor ek dat die bewuste Galileër in Jerusalem was en die tempel binnegegaan het om daar te onderrig. Ek was van plan om nader na Hom toe te gaan om die Wonderman, wat destyds net nuut opgestaan het, noukeuriger te bekyk, toe `n magtige stem plotseling deur die gebou van die tempel dreun, waarvan ek my nog die woorde herinner: "Die huis van My Vader is `n bedehuis, maar julle het dit tot `n moordkuil gemaak!" Ek het enorm daarvan geskrik. Op die plek waar die Galileër moes gestaan het, ontstaan groot verwarring en almal, ook ek, word plotseling deur so `n verskriklike angs oorval, dat die hele volk tegelyk op die uitgange afstorm. 

[5] Ek durf die tempel en my geldwisselaarskraampie nie meer betree nie, uit vrees dat die magtige Man stellig dieselfde spel sou herhaal - en ek het by die plotselinge vlug ook `n aansienlike som geld verloor, wat vas en seker die tempel baie ten goede sou gekom het, en ek weet daarom uit ervaring watter groot mag die Galileër besit." 

[6] Daarop vra Petrus hom: " Het jy die Galileër nooit weer gesien nie?" 

[7] Die koopman antwoord: "Nooit, want enersyds hou `n groot vrees vir Hom my daarvan terug, en ten tweede had ek geen tyd daarvoor nie. Ek moes probeer om die verlies aan vermoë wat ek in die tempel gely het, weer goed te maak, en reis onmiddellik na die kusstede, waar ek handel dryf met baie goeie olie wat na Griekeland en Rome uitgevoer word, en daarna ook met vele ander produkte van die land, en ek woon eers vanaf onlangs weer in Jerusalem. Vanuit Petra soek ek nou na nuwe verbindings om die produkte van Indië en Arabië na die kusstede te bring en van daaruit na Rome te kan uitvoer. Dit is die doel van my huidige reis. 

[8] Ek het dus tot nou toe geen geleentheid gehad om iets daarvoor te onderneem nie, ofskoon ek die Jesus van Nasaret graag sou wou gesien het. Vele maak Hom uit as `n harde, afstotende man, wie se leer presies so is soos Hyself - ander roem weer Sy mildheid, wysheid en onbegryplike krag, waarmee Hy die grootste wondere doen. Op my reis het ek baie geleentheid gehad om my daarvan te oortuig dat Sy krag geen verbeelding, maar daadwerklik aanwesig is. Ondanks dit alles kom dit egter steeds so uit, dat my sake my daarvan weerhou om Hom te ontmoet." 

[9] Ek sê aan die koopman: "Waar wêreldse verstand en die najaag van rykdom hand in hand saam met eiebelang gaan, moet die sagte stem natuurlik verstom, wat die mens toeroep: "Soek na waarheid!" `n Klein omweg op jou togte van Jerusalem na Jaffa, Tirus en Sidon sou jou geen nadeel berokken het nie, sodat jy baie maklik die Man kon ontmoet het wat jou meer onverganklike rykdom kon getoon het en eie besit kon gee, as wat jy ooit in staat sou wees om bymekaar te skraap. 

[10] Wie nie soek nie, sal ook nie vind nie, vir wie nie klop, word ook nie oopgemaak nie! Wie glo dat die geestelike kennis van die goeie en ware hóm moet opsoek, sodat dit hom vanself op sy reëlmatige wêreldse weë moet toeval, sal ewig lank wag totdat hy dit ontvang. Wie uit gemaksug en vanweë wêreldse sake selfs nie `n baie klein omweg wil maak om die bron van die waarheid te soek nie, ofskoon hy reeds daarvan gehoor het, behoort tot die wêreldse mense tot wie die Heer aan die einde van die tye sal sê: Julle het oor My gehoor en het My tog nie gesoek nie - nou soek Ek julle nie, ondanks die feit dat Ek weet dat julle daar is. Gaan weg van My en gaan daarheen, waar julle liefde julle heentrek!" 

[11] Die koopman sê heel nadenkend: "Heer en meester, ek sien dat ek dit nie goed gedoen het nie! Want hoe lank sal ek nog lewe!? Ek is nou ruim vyftig jaar oud en voel dat my siel verdor is, want wat hulle in Jerusalem leer, glo ek nie. Ek weet hoeveel bedrog daar heers, en my lewe loop ten einde, sonder dat dit my bevrediging skenk. Ek het al baie navraag gedoen na die leringe van die Galileër en het mooie pêrels van mensliewendheid daarin ontdek - sou dit miskien tog moontlik wees om deur Hom die bevredigende weg na kennis van die werklik goeie te vind? Sou U my kan sê, o heer en meester, waar ek Hom kan vind? Hierdie keer sal ek geen spyt hê van `n omweg nie, hoe groot ookal, om met Hom kennis te maak nie!" 

[12] Ek sê aan hom: "As jy so`n honger het, sal jy ook versadig word. Miskien sal jy ontvang wat jy wens. Maar hoe staan dit dan met jou metgeselle? - Begeer hulle ook om die Galileër self te ontmoet?" 

[13] Die fariseër wat tot nou toe met My gespreek het, sê: "As dit sou kan gebeur, sonder om veel opsien te baar, sou ons dit goedvind. Ons sou Hom die voorstelle van die tempel voorlê en Sy wondere ondersoek, en dan sou ons wel verder sien." 

[14] Die fariseër spreek hierdie woorde met `n sekere neerbuigendheid teen Ons, omdat hy hom daaraan vererg het dat die koopman oor bedrog van die tempel gespreek het, en hy wou ons duidelik maak dat hy die gesprek as geëindig beskou, aangesien daar tog niks uit Ons te kry was nie. 

[15] Daarom antwoord Ek hom: "Vriend, waarom erger jy jou oor hierdie man, omdat hy die waarheid gepraat het? Dit sou beter vir jou wees as jy in jouself trag om te deurgrond of nie ook jou siel verdord is en nog bevrug sou kan word nie. Maar as jy wil weet waar die Galileër die laaste `n groot wonder gedoen het, reis dan verby die Nebo na die stad Afek, waar Hy tot nou toe die hele woeste streek in vrugbare land verander het, soos die inwoners daar julle drie haarfyn sal vertel! Ondersoek goed of die wonder eg is en of daar geen bedrog daaraan ten grondslag lê nie, en let daarna op wat julle harte julle sal influister! Bring verslag uit in Jerusalem oor wat julle gehoor en gesien het, of hou dit vir julleself, heeltemal soos julle dit sal aanvoel! 

[16| Dit is ook moontlik dat die Galileër, as julle met `n gereinigde hart terugkom, Hom deur julle laat vind; want altyd vind net diegene hierdie Lewensmeester, aan wie Hy Homself openbaar - ander bly blind, selfs wanneer hulle al met Hom omgaan." 

[17] Die fariseër sê spottend: "Met Hom omgaan sonder om Hom te herken sal vir ons waarskynlik nie moontlik wees nie. Ons het baie helder oë in ons kop. Maar tog dank ons U vir U raad; want nou weet ons waar ons Hom kan soek en daarna ook kan vind." 

[18] Daarmee neem hulle afskeid van Ons en gaan saam met die koopman, wat My steeds baie nadenkend aankyk, terug in die huis. Ek gee Mucius nou die opdrag om hulle te volg en `n uiteindelike vertrek van hulle nie te verhinder nie, maar hulle heeltemal vry vanuit hulself te laat beslis. Mucius gaan hulle dus agterna, en Ons bly nou `n rukkie ongestoord alleen in die tuin. 

Die Heer vertel die lewensverhaal van die koopman 

8 Ek onderrig nou My leerlinge, wat hier `n goeie voorbeeld het waartoe `n wêreldse ingesteldheid en heerssug lei, en hoe nodig dit steeds is om op hulle hoede te wees en nie te glo dat hulle alle kennis en lig al in hulle opgeneem het nie, soos die drie fariseërs gedink het nie. Hulle sou egte wetenskaplikes genoem kan word, omdat hulle alles met hulle kritiese verstand wou ondersoek en maar net dit wil glo wat hulle sien; maar daarby val hulle van die een twyfel in die ander, omdat daar by die sien naderhand weer twyfel opkom of hulle wel goed gekyk het, en hulle uiteindelik nie hulle eie dade en woorde vertrou nie. Daarby was, so sê Ek, hulle strewe selfs ernstig, maar tog verkeerd, omdat dit hulle uitsluitlik op die uiterlike gerig het en nie op die innerlike nie, en alleen dit vorm tog die eetbare kern, soos by `n neut, terwyl mens op die suiwer uiterlike sy tande geweldig kan stukkend byt. Daarom was dit ook nog lank nie moontlik om My aan hulle kenbaar te maak nie. 

[2] Om hier `n wonder te gedoen het sou geen sin gehad het nie, omdat hulle maar net geloof sou hê, omdat hulle die manier waarop dit tot stand gebring was, nie kon begryp nie, en die innerlike kern sou verwerp het, aangesien hulle te baie aanhangers was van die Griekse wetenskap, waarmee hulle hulleself heimlik besig gehou het. Eers by Afek, `n streek wat hulle van vroeër goed geken het, sou hulle hulleself baie verwonder en begin te begryp dat hier, dit wat na hulle begrippe natuurlik was, ophou, en daarna sal hulle ywerig begin navors en langsamerhand bevry word van hulle wetenskaplikheid, wat hulle grondig in die steek sou laat. 

[3] Dan sal ook vir hulle `n lig opgaan oor wie Ek was, veral as hulle te hore kry dat Ek langs hierdie weg gekom het, en dan sou hulle vanuit hulleself meer duidelikheid kry. Natuurlik sal daar nog geruime tyd verloop voordat hulle tot volledige insig sou kom, omdat hulle baie spoedig deur Jerusalem verder gestuur sou word en hulle siele hulle aldus in rus en bespiegeling kan reinig en die gestrooide saad nie in die modder aldaar sal verstik nie. 

[4] Ons spreek nog oor verskeie dinge van die tempel en sy dienare, asook oor die lot van die tempel, toe Mucius saam met die koopman terugkom en Ons meedeel dat die fariseërs reeds met hulle mense in `n oostelike rigting op weg gegaan het, en dat ook die orige kooplui hulle muildiere en kamele al gepak en vertrek het. Die herbergier sê dat hierdie koopman hulle laat vertrek het en van plan was om nog verder met My te praat. 

[5] Ek loop op hom toe en vra hom vriendelik: "Phoikas, wat is dit eintlik, wat jou hier gehou het?" 

[6] Heeltemal bedeesd sê die koopman: "Heer, hoe ken U hierdie naam, wat ek net in my jeug gedra het? Ek is `n Griek van geboorte en was Phoikas genoem. Maar omdat ek vroeg wees geword het, neem `n barmhartige Judeër uit Tirus my by hom op, en later neem hy my selfs aan as sy seun, omdat hy sonder kinders was. Ek word Judeër, ontvang ook die besnydenis en word Agamelom genoem. Nooit het die naam Phoikas sedert tientalle jare in my ore geklink nie, en ek het dit byna self vergeet - en nou noem U my so?" 

[7] Ek sê: "Verbaas jou nie daaroor nie, want Ek weet nog veel meer as maar net `n eenvoudige naam wat jou ouers jou in jou vroegste jare gegee het. Ook jou hele jeug, wat jy aanvanklik in Athene en later alleen met jou vader in Tirus deurgebring het, ken Ek baie goed. Jou vader het aan `n swaar koue gesterf, wat ontaard het in `n gevaarlike koors toe hy heeltemal deurnat terugkom van `n reis per boot, wat hy onderneem het om gestrande goedere te berg. En so word jy wees, omdat jou moeder reeds in Athene gesterf het. Die Judeër, by wie jy opgeneem was, was `n sakevriend van jou vader, het handel gedryf met Jerusalem en heet Maliëzar. - Sê eers, is dit so of nie?!" 

[8] Die koopman lyk steeds meer verbaas en sê: "Ja, so is dit presies en ek verbaas my temeer daaroor, omdat die gebeurtenisse al meer as dertig jaar gelede afgespeel het, dus in `n tyd wat U nog nie gebore kon gewees het nie. Hoe weet U die dinge? Want die kring van mense wat iets oor my vader en die stiefvader kan weet, het al lankal uitgesterf." 

[9] Ek sê aan hom: "Ek sê jou dat Ek nog veel meer weet. Maar bekommer jou voorlopig nie daaroor nie, want dit sal vir jou alles nog wel duidelik word. Laat Ons nou egter `n goeie middagmaal tot Ons neem, sodat Ons liggame versterk kan word, dan sal jy na die maaltyd wel `n duidelike verklaring kry!" 

[10] Ons gaan nou die huis binne en neem die middagmaal tot Ons, wat Mucius vir Ons laat voorberei het. 
Drie belangrike vrae van Mucius en die beantwoording daarvan deur die Heer 

9 Nadat die maaltyd beëindig was, sê die herbergier Mucius aan My: "Majesteit en Heer, ek sou nou tog baie graag enkele vrae wil stel, wat my deur Ons gesprek van gister voelbaar op die hart lê. Daar is nou geen fariseërs meer aanwesig wat ons afluister nie, sodat vraag en antwoord ongehinderd kan plaasvind. As U dit dus toestaan, o Heer, sou ek U wil versoek om my vrae te beantwoord." 

[2] Ek sê: "Vra maar gerus, en laat ook die aanwesigheid van Phoikas jou nie hinder nie; want hy sal nou ook binnegelei word in die ryk van die ware lewe, as beloning vir die feit die hy sy wêreldse handel opsy gesit het en sy hart gevolg het, hoewel hy maar half en half vermoed en voel dat die wind van die suiwer gees van die waarheid hier waai. 

[3] Ek sê jou, Phoikas, daarmee het jy My hart goed gedoen en jy het daarmee `n weg opgegaan wat na die ewige heil lei. 

[4] Maar vra nou maar openlik, My beste Mucius, sodat jy `n goeie antwoord kan kry!" 

[5] Mucius sê: "Omdat U, o Majesteit en Heer, dit vir my toegestaan het, vra ek U om `n duidelike uitleg, waarom ons mense eintlik lewe, wat daar met ons na die dood gebeur, en hoe ons die beste in alle lewenswysheid ingewy kan word. 

[6] Gister het U my gesê dat deur die hou van U twee gebooie, wat U leerling my van naderby uiteengesit het, die korrekte kennis in die hart van die mens vanself ontwaak - maar die "hoe", het vir my nog baie versluier gebly, en daarom vra ek U vir opheldering daaroor." 

[7] Ek sê aan die herbergier: "My beste Mucius, juis hierdie drie vrae wat jy stel, omvat in hulle die hele wysheid van alle hemele en die redes vir My leraarskap op hierdie aarde. Hoeveel ookal deur My daaroor gespreek is, tog kan die basisleer nooit genoeg kere steeds weer herhaal word nie, omdat die geestelike hart van die mens die ewige waarhede volledig in hom opneem, goed in homself verteer en in homself geheel in vlees en bloed sal omsit. Ek sal jou vrae daarom uitvoerig beantwoord, in die eerste instansie ter wille van jou en Phoikas, omdat julle My leerlinge nie ken nie, en in die tweede instansie ter wille van Myne, wat al `n langer tyd by My is, maar tog nog nie in alle waarheid deurgedring is nie. - Luister dus goed! 

[8] Die mens leef vanuit tweeërlei wêrelde, wat hy in homself moet verenig. Enersyds is hy die sluitsteen van die uiterlike, materiële skepping, waarin hy die kroon van die skepping genoem word en as sodanig geprys word, andersyds is hy die beginpunt van die suiwer geestelike wêreld, wat met hom die eerste fase van die volledig vrye selfbewussyn bereik het. Hy is dus aan die een kant die begin, aan die ander kant die einde van `n ketting en moet in homself, deur sy daartoe geëiende lewe en die vrye ontwikkeling, die korrekte skakel te vind waarmee hy die twee kettings tot één kan maak. Ek sal dit duideliker vir julle uiteensit. 

[9] Alle wesens vanaf die kleinste skepsel vorm `n trapsgewys opklimmende reeks, en wel op so `n manier, dat die een tree steeds die ander aanvul, groter volkomenheid te siene gee en daardeur ook `n steeds groter intelligensie kan ontwikkel. 

[10] Kyk na die diere, waarby laer soorte voorkom wat geen ander doel blyk te hê as om hulle liggame in stand te hou en ander diere tot voedsel te dien nie! As daar `n vyand van hulle liggame en lewe kom, gee hulle hulle Stoïsyns aan hulle lot oor en verweer hulle nie, en is ook nie daartoe in staat nie; kyk na die vele insekte en laer amfibieë! 

[11] Op `n iets hoëre trap sien julle ewenwel dat die intelligensie al so ver ontwikkeld is, dat die diere meer bewus is van die gevare wat hulle liggame bedreig, en dan ook weet om deur allerhande listighede te ontkom. 

[12] By nog hoërstaande diere sien jy dat die eienskap nog verder ontwikkel is; hulle is dan ook van geskikte wapens voorsien, soos skerp kloue en tande, om hulle van hulle vyande te ontdoen, maar daarmee tegelykertyd ook vyande van ander diersoorte word. Daar ontstaan nou `n stryd oor en weer waarby listigheid en sluheid aangewend word, weliswaar vir die dood van die liggame, maar ook vir die voortskreiding van die intellek, omdat dit hulle geleidelik ontwikkelende karakter, wat by die steeds hoër opklimmende diere spesifieke eienskappe verkry, kan vorm. 

[13] Nou word daar `n grens genader, van waar die diere geneig is om hulle by die mens aan te sluit; julle noem dit dan huisdiere. Hulle is deurgaans gedweër of makker, soos julle sê. Hulle kan `n baie vergaande intelligensie ontwikkel en afgerig word. Hulle gaan daardeur in sekere sin meer lyk na die mens, weliswaar nie in hulle uiterlike vorm nie, maar wat wel die bepaalde karaktereienskappe betref. Julle kan hierby dikwels eg verbluffende handelinge van diere waarneem, wat van oorleg getuig en ook van `n sekere beoordelingsvermoë, sodat julle verbaas staan en sê: Die dier kan nog net nie praat nie. Kyk, dit is diere wat in hulle geestelike ontwikkeling alleen nog die stap tot mens moet doen, soos `n onmondige kindjie ook maar net `n bepaalde stap in jare hoef te doen om `n verstandige mens te word! By die dier kan die doel egter nie bereik word nie, omdat die vorm van die siel nog nie voleindig is nie, terwyl by `n kind, wat tog baie veel dommer en onbeholpener lyk, die sielevorm, wat in staat is om hom verder te ontwikkel, aanwesig is, soos in elke saadkorrel die beeld van die toekomstige plant lê." 

Die ontwikkeling van die vorm van die siel tot by die mens 

10 (Die Heer:) "Al hierdie diersoorte, wat so talryk is om `n optimale verskeidenheid in karakteraanleg moontlik te maak, staan egter onder `n vasstaande wet, wat daarvoor sorg dat hulle hulleself in die een bepaalde rigting - naamlik die van die hoogste moontlike intelligensie - kan ontwikkel, dit wil sê, hulle is nie in staat om anders te handel as wat die begrensing van hulle sielevorm toelaat nie. As jy byvoorbeeld `n voël baie duidelik aangee dat dit tog beter sou wees om geen oop nes nie, maar byvoorbeeld `n gevlegte huis te bou - dan sal hy tog by sy nes bly! En julle kan daarvan seker wees dat sedert die ontstaan van die verskillende soorte op aarde elke soort haar woning altyd so gebou het soos wat dit nou nog gebeur. Dit kom deur die in `n sekere sin beperkte horison (die vorm van die siel), wat nie verruim kan word nie, presies soos `n kind nog nie die moeilike hoër rekenkunde sou kan leer, as hy nog nie die beginsel begryp het nie. 

[2] Die verskillende vorms wat die diere moet deurloop, kom ooreen met die tydsverloop of te wel ontwikkelingsjare van die mens. As nou die hoogste dierlike intelligensie ontwikkel is - let wel, dit kom daarby nie op die uiterlike vorm nie, maar alleen op die ontwikkeling van die siel aan! - dan kan die ontwikkelde intelligensies saamvloei tot `n mensesiel; sy bevat nou dus in die eerste plek die mekaar wedersyds aanvullende, hoogs ontwikkelde intelligensies, maar in die tweede plek, omdat sy die volgende stap in die ontwikkeling van vele laer lewens is, moet sy `n weerspieëling wees van die hele laer lewe in die algemeen, omdat sy dit almal in haarself bevat. Sy is nou dus afgesluit wat betref die uiterlike vorm en die tot ontwikkeling in staat synde innerlike vorm. Die kroon van die skepping, die menslike vorm, met `n kiem wat in die hoogste mate tot ontwikkeling in staat is, is in die nuut gebore mens bereik. 

[3] Nou begin die tweede taak: Die mens moet die hoogste moontlike vrye bewussyn bereik in die ken van sy Skepper en in die ontwikkeling van die innerlike mens. 

[4] Tot nou toe was die sielevorm afgestomp, bekommer sy haar nie oor die geestelike, maar net oor materiële dinge; vir haar geld alleen die reg van die sterkste. Die Godheid wil ewenwel dat Haar werk, wat moeisaam hiernatoe gelei was, Haar nou ook leer ken en uit liefde trag te nader, nie uit vrees vir Haar krag nie. Hoe kan dit bereik word? 

[5] Die Godheid moet Haar verhul om die doel te bereik. Dit wil sê dat Sy Haar skepsel in omstandighede moet plaas wat haar die moontlikheid gee om vry uit haarself die Godheid te erken of nie. Daarby mag die Godheid geen dwang uitoefen nie, omdat andersins die vrees, wat vermy moet word, en nie die liefde die rigting van haar wil sal beïnvloed. Bedink self maar net hoe dit jou sou geval om deur dienare omring te wees wat jou, net uit vrees, in plaas van uit liefde, sou dien! Die plantjie van die liefde kan maar net ontstaan as die mensesiel deur die steeds toenemende helderheid en insig in alle dinge, bewys kry van die groot liefde en wysheid wat die Godheid hom betoon, wat bewondering en liefde in hom wek. 

[6] Aan die mensesiel word nou `n leier gegee; want die suiwer siel alleen sou, as voleindigde vorm wat nie verder ontwikkel kan word nie, niks hoërs meer bo haarself waarneem, as daar nou nie `n geestelike voel, die gewaarwording van `n mag in haar sou kon binnevloei nie, wat haar verdeemoedig en daartoe aanspoor om haar Skepper te soek nie. En dit is die goddelike vonk, wat as gees in haar gelê word, en wat hom gelyktydig met haar moet ontwikkel, haar deur `n korrekte opvoeding steeds meer moet deurdring en deur selfonderrig in alle kennis moet binnelei.  

[7] Die ware huwelik, wat al by die geboorte van die mens begin, is egter geweldig versteur deurdat die siel ontwikkel word deur die onvermydelike liggaamlike ontwikkeling, maar die innerlike gees meestal slegs as `n embrio in haar bly. Die doel van die lewe is egter om hulle albei gelyktydig te laat ontwikkel, sodat die een in die korrekte mate van die ander afhang. 

[8] Die geesvonk kom van God af en bevat van huis uit in homself alle waarheid en korrekte kennis. Deur die vonk staan die mens in baie noue verbinding met die Oergees van God self en kan hy binnedring in alle geheime en die wysheid van God self. Maar baie min mense het ewenwel `n vermoede daarvan. En om die vermoede, wat soms net nog swak opflits, tot volle sekerheid en tot kennis te laat oplig, is die doel van My amp as Leraar - en die weg daarheen word gegee deur My leer." 

Oor die innerlike opwekking en oor die voortlewe na die dood 

11 (Die Heer:) "My leerling Johannes het jou al gesê en Ek bevestig dit aan jou, dat in die twee gebooie: "Het God lief bo alles en julle naaste soos julleself!" die tien gebooie van Moses vervat is en al die res wat die mens moet doen om die geesvonk wat in hom woon, te wek en steeds meer één te laat word met sy siel. Want slegs in die korrekte lewenswandel in God se oë en in die regte dade van liefde vir julle naaste sal julle die ware voldoening, innerlike vrede en die korrekte oorwinning oor julle hartstogte en die dood vind. In wie die oortuiging wakker eenmaal geword het wat dit vir hom onmoontlik maak om teen die gebooie te sondig, bespeur reeds op aarde die ware hemel; want hy het onaantasbaar geword vir alle aanvalle van die kwaad, daardeur `n egte heerser in homself en vanuit homself `n heerser oor die natuur.  

[2] Want omdat die siel van die mens alles in haar bevat wat die aarde aan wesens dra, soos julle weet, is dit tog heel natuurlik - wanneer die gees eenmaal in die huis van hom, wat alles bevat, die heerskappy verkry het - dat hy ook oor die diverse ewebeelde van sy ek moet kan heers, netsoos `n koning wat hom uit die slawestand tot die troon omhoog gewerk het, nou sonder om teen teenstand te stuit, oor al die stande heers, waartoe hy self behoort het. Maar, wel te verstaan, net wanneer die mens in homself die verbindende skakel van die ketting, wat My leer is, gevind het, en beide kettings tot één enkele, onverbreeklike ketting verbind het! As laaste skakel van die materiële ketting, wat slegs die hoogste sielevorm en die daardeur bepaalde menslike vorm vorm, is hy volkome magteloos en self niks anders as `n uiters intelligente, goed ontwikkelde dier nie. 

[3] Ek dink dat julle nou begryp het waarom julle lewe, en hoe julle tot die korrekte insig kan kom." 

[4] Almal sê, nog verbaas en aandagtig luisterend: "Ja, Majesteit en Heer." 

[5] Maar Ek gaan verder: "Nou bly nog die derde vraag oor om te beantwoord, naamlik: Wat daar na die dood met die mens gebeur. 

[6] As dit is soos wat Ek julle vertel het, is dit ook duidelik dat die geestelike mens, wat hom in die aardse lewe slegs onvolkome ontwikkel, omdat sy swaar liggaam `n groot las vir hom is, moet voortlewe; want niemand sal waarskynlik by homself wil beweer dat hy in die kort aardse lewe `n voleinding kan bereik wat hom al baie naby God sal bring nie. Hy kry te make met velerlei belemmerings in sy liggaam en met versoekings van allerlei aard, omdat sy karakter gestaal word en sy wil geoefen word om homself geweld aan te doen en die goeie steeds meer aan te trek en die slegte neigings uit homself te verwyder. 

[7] Eers aan die anderkant tree hy `n nuwe wêreld binne, wat hom die wondere van God en die heelal steeds meer onthul, waar hy met sy geestelike oog sien en nie met sy swak liggaamlike oë, wat vir hom die materiële wêreld toon nie. By die aanskouing van die groot wonderwerke sien hy nou egter in, dat die egte saligheid alleen geleë is in werksaamheid, en dat God self die mees werksame Wese is. Na gelang van sy vooruitgang kan hy dan ook `n passende werkterrein gegee word, wat hy met groot ywer behartig; en in die besighede en by die sien van sy nuttige werk, sal hy die ware vreugde en hoogste saligheid geniet. 

[8] Van welke aard die besighede egter is, sal Ek julle deur `n duidelike voorbeeld laat sien. Daarom wil Ek dat daar `n aantal salige geeste hierheen kom om julle bekend te maak met hulle besighede!" 

[9] Ek het die woorde nog maar nouliks uitgespreek, of daar staan naas ieder van hulle al `n plotseling verskyne, vriendelike bewoner van die anderkant, wat die aanwesiges vriendelik begroet. My leerlinge was nie al te baie verbaas daaroor nie, want hulle het wel dergelike verskynings langsamerhand gewoond geraak, maar Ons herbergier en Phoikas, wat van verbasing nie in staat was om iets te sê nie, des te meer.  

[10] Maar Ek versterk hulle dadelik, en nadat Phoikas weer tot homself gekom het, sê hy aan My: "Majesteit en Heer, as daar na U heerlike, baie wyse uitleg nog enige twyfel was, weet ek nou tog egter baie seker met wie ek te make het. Niemand anders as Uself is die wonderdoende Galileër, agter wie honderd, ja duisend keer meer skuil as agter die mees begenadigde profeet; wat só spreek en heerser is oor die skare van die anderkant, kan daar maar Eén, en dit is die Oergees self, wat in U sy intrek geneem het en Hom vir die mense sigbaar beliggaam het. Daarom heil aan U, en alle mense aan wie U Hom openbaar!" 

[11] Ek sê: "My beste Phoikas, wat jy sê is wel waar en mooi; maar dit is vir My beter - as jy My werklik herken het - dat jy My innerlik in jou hart dank as met al te harde woorde; want Ek deursien die harte selfs makliker as al die ander en slaan geen ag op dank wat in woorde uitgedruk word nie. 

[12] Maar let nou op hoedat die volkome salige bewoners hulle aan elkeen van julle apart sal toon, sodat julle kan sien waaruit die saligheid van `n gees aan die anderkant eintlik bestaan!"  

[13] Daarop val daar `n soort beskouende rus oor almal, waarby hulle bewegingloos op hulle stoele sit. 

Die innerlike belewenis van Phoikas 

12 Na `n geruime tyd kom hulle weer tot hulleself en kan hulle nie genoeg verwonder en mekaar oor en weer vertel waar hulle respektiewelike begeleiers, wat nou na die ontwaking, weer verdwyn het, hulle na toe gebring het en wat hulle almal deur hulle getoon was. 

[2] Ek vra nou aan Phoikas om te vertel, en hy begin dan ook dadelik as volg: "Majesteit en Heer, wat ek gesien het, was meer as wonderbaarlik, en volkome anders as wat die mense hulle die lewe aan die anderkant voorstel! 

[3] Die engel wat U aan my toegewys het, het my sy sfeer binnegelei, wat `n volledige wêreld op sigself is, waar hy ook self die heerser is en geheel en al regeer as `n klein koning. Ek was deur hom meegevoer in my siel, want my swaar liggaam kon stellig nooit so `n reis onderneem het nie, sonder dat ek ook maar enigsins die gevoel gehad het dat ek my liggaam mis. Ek weet daarom nou ook baie seker dat die liggaam maar net `n swaar en baie onbeholpe kleed is, wat as beskerming aan die siel gegee is, omdat sy haarself daarin op die korrekte wyse kan ontwikkel; self staan dit egter nie in die lewe nie, maar eintlik - omdat dit op sigself dood is - geheel en al daarbuite. 

[4] Die engelegees het my weggevoer na `n sonnegebied wat vir my volkome onbekend was - waar planete eweneens rondom `n son sirkel, net soos hier - en toon heel duidelik aan my wat die korrekte sorg is vir die gebied aan hom toevertrou was; want alles gehoorsaam uiters nougeset aan sy woord. Daarby stroom alle krag in hom binne maar net deur sy eie wil op te laat gaan in die van U, wat hy as die enigste ware en juiste herken het, waardeur hy dus geen moeite daarmee het om hom aan die hoëre wil te onderwerp en dit uit te voer nie. Al die wonderbaarlike diersoorte en plante wat ek gesien het, was sy gedagtes. Die plaas hy, nadat hulle in `n sekere sin deur U ondersoek en vasgestel was dat hulle getroue ewebeelde van U grondgedagte was, buite homself en vestig hulle deur die gedagte in sigself vas te hou en deur dit in die materie vorm te gee. So word daar iets geskape. 

[5] Ek sien byvoorbeeld hoe die engel in homself `n nuwe planeet vorm, wat as woonplek moet dien vir latere mense. Hy toon aan my - ongeveer soos wat `n kunstenaar in homself `n beeld vorm wat hy hom in alle details voorstel - hoe die gedagte by hom ontwikkel. Maar omdat hy daarna streef om net dit tot uitdrukking te bring, wat ook in U oë geregverdig en goed is, verbind hy hom in sy hart met U, die alom heersende Vader van die ewigheid, en lê in `n sekere sin sy plan aan U voor. U sê aan hom, weliswaar nie in woorde nie, maar in die gees: "Dit is goed en geregverdig in My oë, doen dit dus so!" En dadelik kom die gees van die engel in homself in beweging, vul hom met groot wilskrag, en op die son wat onder sy gesag staan, ontstaan `n geraas en `n bol, die latere planeet. Die maak hy los van haar, word weggeslinger en voeg hom in bane, wat volkome ooreenkom met die beeld wat ek tevore gesien het. 

[6] In die skep met U en ook in U ervaar hy die hoogste moontlike saligheid; want alleen daardeur kan elke engelegees ook na U as Skepper lyk en volmaakter word. 

[7] Weliswaar is dit ons nie vergun om ook maar één atoom van die saligheid te voel nie, omdat ons dit nie sou kan verdra nie; maar tog het ek nou `n duidelike beeld daarvan gekry, wat alleen in die besig wees in U en buite U, in die verbindende ketting van die hoogste ontbrande liefde vir U, en daardeur ook vir U skepsele, wat saligheid gevind en gevoel word, maar nie in die niksdoen en die werklose bewonder van die skepping nie. As ons maar net na die skepping sou staar en haar nie deur werksaamhede sou leer begryp nie, sal U grootheid, o Heer, ons moet terneerdruk in plaas van om aan ons die vooruitgang moontlik te maak. 

[8] Ek sal my daarom met alle krag inspan om die korrekte verbindende skakel van die ketting te vind deur die volle liefde vir U, o Heer, en vir my naaste, omdat ook ek, eenmaal in staat sal wees om netso in U ryk werksaam te wees as die engelegees; want dat dit moontlik is, en dat elke skepsel van U daartoe in staat is, dit het die goeie hemelse vriend baie duidelik vir my uiteengesit, sodat ek dit goed begryp het en die bereikbare doel ook nooit meer sal opgee nie. 

[9] Daarvoor kom aan U, o Majesteit en Heer, my diepste dank toe, omdat U my al tydens my aardse lewe sulke wonderbaarlike dinge laat aanskou en begryp het! Nou is my siel nie meer dor nie, maar vol hemelse kennis en diepe dank vir my Heer en Skepper, wat my aan die einde van my lewe nog so heerlik uit die dal van die dood na die hoogte van die suiwer lewe gelei het." 

[10] Ek sê: "Jy het nou jou beste gedoen om dit wat jy gesien het, in so `n duidelik moontlike bewoording te vervat, en alle aanwesiges het jou baie goed begryp; want hulle het almal so-iets soos jy gesien. Maar diegene wat dit nie gedoen het en later daaroor sal hoor, sal maar `n swak voorstelling daarvan kry - tensy hulle innerlike gesig ook geopen sal word. Solank die mens nog in sy liggaam huisves, wat hom dwing om alles meer in ewewig te bring, is dit met die hoogste geestelike dinge maar sleg by hom gestel, omdat hy dit ook wil meet en met sy onontwikkelde sintuie wil ervaar, wat ewemin gaan dit soos wanneer julle `n emmer water in `n klein maatbeker sou wil giet. Dit is daarom beter, dat julle teenoor elkeen swyg oor wat julle nou gesien het, omdat dit alleen vir julle nut kan hê en deur ander tog nie begryp sal word nie, soos wat julle self maklik kan aanvoel. 

[11] Maar laat Ons nou weer na buite gaan, omdat Ek die dorp nog `n weldaad wil bewys; en daarna sal Ons vandag nog op weg gaan!"  

Die Heer seën die dorp 

13 Nou staan Ons van Ons tafel op en loop die huis uit die weg op. Ek het al gesê dat die dorp klein was en dus nie uit te veel huise bestaan het nie, maar tog het dit `n gunstige ligging om te oornag, omdat dit `n kort dagreis van Jerusalem af gelê het en die laaste was wat op die weg na Petra `n aangename heenkome gebied het, en wel by Ons herbergier Mucius. Dit lê ook nie al te ver van die Jordaan af nie, sodat dit ook geen gebrek aan water gehad het nie. Maar wel ontbreek dit daar aan groot, hoë bome, wat onontbeerlik is, omdat hulle bose dampe onskadelik maak en elektrisiteit opsuig en so die huise beskerm teen die uitwasemings van die Dooie See, wat met die suidewind tog sterk merkbaar was. Alle huise was slegs omgeef met taamlike hoë struike en ietwat kwynende, lae bome, omdat hulle nie deur die soutdampe kon hoog word nie. Om dit te verhelp, was die weldaad wat Ek die dorp wou bewys.  

[2] Ek spreek dus met Mucius oor dié punt, asook met enkele van sy bure, wat onmiddellik aangehardloop kom toe hulle My met die leerlinge die huis uit sien kom; want deur die kneg Marcius en ander het hulle gehoor oor die wonderbaarlike vermenigvuldiging van die brood en die ander dinge. Almal vra My of Ek nie daarvoor wil sorg dat die gloeiende strale van die son, wat hulle juis in die Jordaandal sterk voel, getemper kan word nie en of Ek vir beskerming teen die dampe kan sorg. Ek gee hulle toe wat hulle vra, seën die land, en op dieselfde oomblik verhef hom in die suide `n digte dennebos in die rigting van die see en `n aansienlike stuk langsaan die weg, sodat die verandering net opgemerk kon word deur mense wat die streek goed geken het, want dennebome is die meeste geskik om skerp soutwaterdampe op te neem en tog goed te groei. Die bos het `n beskermende wand in die rigting van die see gevorm, maar het teenswoordig ook al lankal verdwyn. 

[3] Ek vertel die bewoners dat dit vir My weliswaar baie maklik was om, netsoos die in die lewe geroepe bos, ook rondom hulle woonhuise plotseling `n groot aantal bome en hoë struike neer te sit, maar dat dit beter vir hulle was as hier `n meer natuurlike weg ingeslaan sou word om die doel te bereik. Hulle dorp lê naamlik nie bepaald afgeleë nie, en by die vele Romeine en nie-Judeërs, wat oor die weg reis, sou die bygeloof te veel in die hand gewerk word, omdat hulle so `n wonder aan hulle gode sou toeskryf en die bewoners veel nadeel sou besorg. Maar vanaf die komende voorjaar sou alle plante, bome en struike `n sterk opvallende groei vertoon, sodat hulle binne twee jaar in weelderige oorvloed sou pronk en sodoende die dorp koelte en goeie, suiwer lug sou verskaf. As die bewoners egter uit winsbejag die beskermende naaldbos sou gaan kap, sou ook die vroeëre, dikwels ondraaglike toestand weer intree, veral midde in die somer, en uiteindelik die bewoning van hierdie streek onmoontlik maak. 

[4] Die bewoners bedank My nou van ganser harte en vra My om hulle te vertel wie Ek eintlik was, waar My krag vandaan kom ensovoorts. Ek verwys hulle egter na Mucius en sê dat hy op al hulle vrae die regte antwoorde weet en dat hulle hulle maar tot hom moes wend, dan sou hulle wel die regte verklaring kry. 

Die Heer neem afskeid van die herberg 

14 Ons gaan nou weer terug na die kamer waar Ons voorheen was, en Mucius bedank My nogmaals vir alle weldade wat Ek aan hom en die dorp bewys het. 

[2] Ek sê aan hom: "My beste Mucius! Gister het Ek aan jou gesê dat jy gierig was en die Judeërs nie vriendelik gesind was nie en dat Ek, as dit nie so laat was nie, dit wel sou vermy het om jou huis binne te gaan. Laat My jou nou nog iets uitlê, sodat jy vir jou verdere lewe die regte rigsnoer sal hê! 

[3] Kyk, jy is van geboorte weliswaar `n Griek, maar wat jou hart betref Romeins gesind; doen nou voortaan ook jou beste om wat jou gees betref, net My leer te volg! Want by My bestaan daar geen Romeine, Grieke, Judeërs, Perse of ander volkere nie. Daar bestaan slegs mense, wat almal deel sal kry aan die Godsryk in die hart en ook op aarde. Eén volk moes egter uitgekies word waaruit die heil moes voortkom, en dit kon slegs die Judese volk gewees het, omdat die korrekte basis, net daar, reeds deur Moses en die profete gelê was. Daarmee het dié volk egter niks voor by ander volkere nie, o nee; net as hulle die leer sou aangeneem het en die egte Messias, wat Ek ewig is en sal bly, sou erken het, sou dit die magtigste en ook die edelste volk geword het, want die voorwaardes daartoe is deur die eeue lank bewerkte bodem in die volk aanwesig. Maar omdat dit nie sal gebeur nie, sal dit ook hier wees; "Die eerstes sal die laatstes wees". 

[4] Omdat jy dit nou weet, moet jy dié volk nie gaan verag of stellig haat nie, wanneer jy binnekort sal hoor wat hulle met My sal doen, maar beskou hulle as verdwaaldes wat nie weet wat hulle doen nie, en probeer van harte om hulle, daar waar jy kan op die korrekte weg te bring. Trek dus nie jou landgenote voor nie, maar wees regverdig teenoor elkeen, sodat jy nie die slegte naam kry van bars, onvriendelik en gierig wees nie! 

[5] Trag om My steeds na te volg, en doen veral jou bes om geduldig te wees! Want sien, ondanks alle, vele geleenthede waarby die draad van die geduld al lankal by julle sou gebreek wees, bly Ek geduldig, luister kalm na die vele dwaashede van die mense en poog om hulle te onderrig op `n manier wat nie afstotend werk nie, en doen goed soveel as wat moontlik is. Kyk, Mucius, so moet julle almal doen, wanneer julle werklik My leerlinge wil wees!  

[6] Dit was by jou hoog tyd om tot inkeer en insig te kom. Want jy het al veel aansporings gekry om jou innerlike te open en toeganklik te maak vir die gees van liefde, verdraagsaamheid en waarheid, sodat dit by jou al laat in die aand geword het; anders sou Ek nie My intrek by jou geneem het nie, soos Ek jou gister gesê het, welke woorde jy nou eers op die korrekte manier sal begryp.  

[7] Handel dan nou ooreenkomstig My woorde! Wees verseker daarvan dat My seën jou en jou huis altyd op jou lewensweg sal begelei, sodat jy `n stewige steun in My ryk sal wees!"  

[8] Mucius was na hierdie woorde van My so ontroerd, dat hy nie in staat was om ook maar één woord te sê nie. Hy wou aan My voete neerkniel, maar Ek tel hom liefdevol op, omarm en seën hom, waarna hy hom geheel versterk en in sy innerlike diep bewoë na My leerlinge begeef, wat hom almal liefdevol die hand druk, sonder dat `n woord daarby gespreek word; want waar die gees in die hart hom laat geld, is die mond nie in staat om in woorde uit te druk wat die siel voel nie.   

[9] Nou kom Phoikas, die koopman, na My toe en sê: "Majesteit en Heer, wees tog so goed om goeie raad vir my te gee wat ek moet doen! Ek weet nou dat die lewe nie net by U te vinde is nie, maar dat Uself die Lewe is. Ook al het ek nie met veel woorde geuit wat daar in die korte tyd van my aanwesigheid hier alles in my gebeur het nie, dan weet ek tog dat vir U, o Heer, niks verborge is nie en U in my hart al lankal gelees het hoe dit daar met my voorstaan. Ek is nou vasbeslote om die eenmaal gevonde heil nie weer te laat vaar nie en voortaan net so te lewe soos wat in U oë korrek kan wees. In die korte tyd wat ek vanaf die aarde weggevoer was, het ek ook helder kon sien wie U eintlik is. En die engel wat my weggevoer het na sy sonnewêreld, het baie duidelik aan my getoon waar God gesoek moet word en dat die volle Godheid in U self woon. Maar wanneer jy volledig van die waarheid deurdring word soos ek, is dit tog ook natuurlik dat ek alleen nog die wens koester om U wil, o Vader van ewigheid, te vervul en waar moontlik my lewe volgens U welgevalle in te rig."   

[10] Ek sê aan Phoikas: " Hierdie gesindheid van jou verheug My des te meer, omdat al jou strewe tot nou toe slegs daarop gerig was om aardse skatte te vergaar, waar dit jou nou dan ook bepaald nie aan ontbreek nie. Maar omdat jou vroeëre leefwyse jou nou, nadat die gees in jou ontwaak is, armsalig en weersinwekkend voorkom - wat immers ook nie anders kan wees nie, aangesien dit alleen uit die materie voortspruit - staan tog niks in jou weg om dit geheel en al op te gee nie. 

[11] Ek dink daarom dat jy hier by Mucius `n eg vriendelike huis sou vind, veral omdat jy glad geen kinders en familie het nie, en niemand jou dus belemmer om heeltemal volgens oortuiging oor jou tyd te beskik, sodat julle beide, vanweë die vele vreemdelinge wat deur die dorp kom, baie goed sal kan doen. Want skatte wat jy weliswaar deur eerlike arbeid verwerf het, sal jou eers egte seën bring, wanneer jy dit gebruik om die armes en behoeftiges te ondersteun, en daarvoor is hier ruimskoots geleentheid. Die laaste tyd het jy baie die wens gehad om jou werk neer te lê, maar jy was bang vir die niksdoen en vanweë die verveling daardeur. Kyk, hier lê `n groot werkterrein vir jou, waar dit jou nie aan besigheid sal ontbreek en ook nie aan My seën nie. - Wat dink jy nou van dié voorstel?" 

[12] Phoikas sê: "O Heer, dit kom heeltemal ooreen met die gedagtes wat al in my opgekom het, maar wat ek nie durf uitspreek nie, omdat ek nie geweet het of Mucius dit graag sou wou hoor nie. Maar noudat U self daaroor praat, weet ek ook dat hy dit sal goedvind, omdat dit in ieder geval tog U wil is dat ons saamwerk, en ek glo vas en seker dat ek in hom `n goeie vriend sal vind." 

[13] Mucius haas hom om dit te bevestig, en mens sien die vreugde uit sy oë straal om iets te kan doen wat aan My wens beantwoord. Omdat hy gehoor het dat Ek vandag nog verder wil reis, vra die koopman My of hy My met sy muildiere van diens kon wees, omdat die bale met goedere immers netso goed hier kan bly en die verkoop daarvan geen haas is nie. Maar Ek sê dat Ek nie oor die groot weg via Jerigo na Jerusalem sou reis nie, maar meer na die noorde die Jordaandal in, waar sy diere ons nie sou kon volg nie. Hy kan dus wel dadelik na Jerusalem reis, sy saak daar in orde kry en daarna alles vir sy verhuising in werking stel. 

[14] Hy vra My ook wat hy met sy metgeselle moes doen, wanneer dié uit Petra sal terugkeer, wat oor `n nie al te lang tyd sou gebeur nie. Ek sê hom dat hy niks moes doen nie, omdat hulle weliswaar nie onredelik gesind was nie, maar dat hulle hulle gedagtes nog veels teveel op die gewin van hierdie wêreld gerig het en daarom nog geen bodem het om My gees en My leer op te neem nie. Hulle sou hom as `n sonderling beskou, wat hy hom egter rustig kan laat welgeval omdat hy geen skade daarvan sou ondervind nie. Later op hulle verdere reise sou hulle hom steeds opsoek en dan ook op die korrekte tyd deur hom onderrig word. 

[15] Daarmee was Phoikas ook tevrede, en hy gee sy bediendes onmiddellik die nodige bevele om op te breek, omdat hy geen uur wou versuim om My wil te vervul nie. 

[16] Nou was alles gereël en die uur van afskeid het gekom. Die herbergier en syne, die bure en Phoikas neem onder veel dankseggings afskeid van Ons, nadat Ek hulle almal nogmaals geseën het, en Ons loop nou almal langs die groot weg tot by die deurwaadbare plek (drif) van die Jordaan. 

Die Heer berei Sy leerlinge voor op die toekoms 

15 Nadat Ons deur die voordeur gegaan het, rig Ons Onsself reg na die noorde via `n sypad, wat deur `n heel aangename heuwellandskap lei. Dit het gebeur, omdat Ek die omgewing van Jerigo wou vermy, en omdat My leerlinge tydens hierdie tog, wat eensaam was en arm aan buitengewone gebeurtenisse, tot `n hoër innerlike vlak van voleinding moes opklim. 

[2] Want nou nader geleidelik aan die tyd, waarvan geskryf staan: "Nou sien julle My nog; maar oor `n kort rukkie sal julle My nie sien nie!", en dit was nodig om al My volgelinge wat daarvoor ryp was, nader daarvan op die hoogte te bring. Want nog altyd wou, veral My leerlinge, nie glo dat die Jode mag en gesag oor My sou kry nie, ondanks die vele aanwysings wat hulle daaroor gekry het. Ek lei hulle daarom op volkome onbekende weë steeds dieper die berg in.  

[3] Toe dit nou aand geword het, sit Ons Ons buite neer aan die voet van `n taamlike hoë berg, en Ek begin Myne as volg toe te spreek: "My geliefdes, julle is nou `n lang tyd getuie gewees van My dade en My leer, sodat julle nou kan weet hoe en waardeur die hemelryk naderby gekom het en in al sy volheid na julle afgedaal het. Ek het julle nou egter na dié afgeleë dal gebring, sodat julle in julleself kan keer om julle in beskouende rus in die geloof te versterk vir die komende gebeurtenisse; want as die herder geslaan word, is dit nie goed dat die skape nie op hulle minste sou weet hoe hulle alleen die weg na hulle stal moet vind nie.  

[4] Wees dus bereid om in julleself te soek waar dit nog in julle hart donker is, omdat die lig, solank dit nog skyn, alle hoeke daarvan goed sal verlig en julle goed bekend is in julle huis, wanneer daar tydelik duisternis sal heers! Want Ek weet goed dat julle swak is, hoewel julle meen om reuse te wees, solank julle in My `n persoonlike steun het. Wanneer dit sal ontbreek, sal eers blyk in hoeverre julle stewig staan en julle geen sorg hoef te maak om te val nie. 

[5] Maar laat Ons nou eers Ons liggame versterk, en doen dan soos wat Ek vir julle gesê het! Ondersoek julle innerlike, en as iemand `n vraag in homself bespeur, laat hy dit dan na vore bring! - Maar laat een van julle gaan kyk wat ons geskenk is daar agter die bosse!" 

[6] Nou gaan Petrus en Jakobus onmiddellik na die aangeduide plek en haal verskeie brode asook wyn in kraffies tevoorskyn, waarmee Ons `n goeie aandmaaltyd hou. 

[7] Toe dit beëindig was, bly almal swyg. Elkeen bring hulle My leer en My dade voor die gees; maar geeneen van hulle kom met `n vraag na vore nie. Selfs Petrus, wat andersins tog soveel op sy hart gehad het en dikwels vrae gestel het wat reeds in enigerlei vorm in vroeëre lesse beantwoord was, bly volkome rustig en wag maar af wat daar uiteindelik sou kom wanneer Ek sou begin; want dit het hulle almal baie opgeval dat hulle die uitstappie na die berg moes maak. 

[8] Toe daar nou `n algemene, verwagtingsvolle stilswye geheers het, neem Ek weer die woord en sê: "My geliefdes, dat julle My almal gevolg het, sonder om te vra waarheen Ek julle sou bring - luister na wat Ek vir julle te sê het! Maar luister met jou hart, nie net met jou ore nie; want alle geheime en leringe wat Ek aan julle geopenbaar het, kan alleen begryp word as die hart die waarheid daarvan voel en nie net die menslike verstand vir sy oordeel gevra word nie! 

[9] Die tyd kom nou naderby, waarvan die Skrif sê: "Die Seun van die Mens sal nou verhoog word!", en waarvan geskryf staan: "Hy sal jou die kop vertrap, en jy (die slang) sal Hom in die hakskeen steek!" My amp as leraar loop nou hier ten einde, en die van julle sal weldra begin. Maar julle moet goed voorbereid wees, sodat julle nie swak word en bewe vir die verskrikkings van die toekoms nie. Want ondanks alle versterking wat julle sal toevloei, sal julle tog baie moeite hê om stewig te bly staan en julle menslike natuur te oorwin. 

[10] Wanneer julle die werk sal voortsit wat hier deur My volbring sal word, herinner julle dan My woorde op die berg Gerisim: "Salig is hulle, wat ter wille van die geregtigheid vervolg word (en hulle weë nie opgee nie ); want die hemelryk is vir hulle! Salig is julle, wanneer die mense julle terwille van My smaad en vervolg en allerlei kwaad teen julle spreek, as hulle daarmee lieg!" Want hulle leuens sal hulle teen hulself keer en hulle vernietig, en julle sal die kroon van die waaragtigheid ontvang! Vrees dus nie, ook al sien julle My nie meer nie; want desondanks sal Ek by julle bly tot aan die einde van die wêreld! 

[11] As egter die grotes en vernames van die wêreld sal kom en julle groot somme geld aanbied om by hulle in diens te tree, omdat hulle deur julle wil groter word en nog meer aansien wil verkry, sê dan vir hulle dat julle alreeds `n ander Heer dien, wat julle baie goed betaal en as getroue dienare erken, en dat julle derhalwe geen ander diensbetrekking kan aanneem nie; want niemand kan twee meesters dien en aan beide reg doen nie. Dan sal hulle julle vra wie die Heer is. Verloën My dan nie, maar bely My openlik; want wie My verloën, sal ook Ek eenmaal verloën en van My wegstuur! En wie deur My verstoot is, sal lank moet wag en veel moeite, angs en kwelling moet verdra, voordat die lig weer vir hom sal skyn. Gee dus gevolg aan My woorde!" 

Die Heer en Lucifer 

16 Toe Ek nou My blik oor die skare van My aanhangers laat gly, wat vol aandag na My woorde luister en eintlik nie goed weet wat hulle hiervan moes dink nie, voel My siel `n diep medelye en `n oorgroot liefde vir hulle wat My so vol vertroue gevolg het. Tegelykertyd sien Ek egter hoe die kwaad in hulle hom inspan om hulle siele van My af te lei en na die wêreld te keer. Toe vergrim die Godheid in My, en die mens Jesus tree terug, sodat alleen die Vader in My heers. 

[2] En die Almag (Ek) spreek: "Laat Ons nog `n poging waag, of dit nie sal slaag om al hierdie te bevry van dit wat na benede streef, en hulle vry te maak tot kinders van die hoogte, omdat die verlore Seun teruggekeer het in die Vaderhuis!" 

[3] En kyk, almal val in `n diepe slaap. Maar Ek, as die mens Jesus en tog God van ewigheid, staan daar alleen en roep Lucifer na My toe, die gevalle aartsengel, ter wille van wie alles geskape was. 

[4] Toe maak die siele hulle los van die liggame van die slapendes, en hulle skaar hulle om My heen en in hulle gloei `n helder stralende vonk, wat die nog baie verontreinigde siele lig en lewenswarmte skenk. 

[5] Hulle kniel voor My neer en vra My (die siele van die leerlinge): "O Heer, wend U nie van ons af nie. U het ons gered en sal ons verder lei!" 

[6] Lucifer staan egter in die gedaante van `n skone jongeling, maar sonder glans, voor My, met geboë hoof en wag My woord af. 

[7] Ek sê aan hom: "Jy wat die Godheid nie kan sien nie, maar alleen kan gewaarword, ligdraer, en toe jy uit die middelpunt van My liefde gevoer het om lig en lewe te skep in alle ruimtes van die oneindigheid, het jy nie geglo dat jy net die draer was nie, maar die besitter van die krag. Jy het jou liefde verander in hoogmoed en het gesê: "`n God wat nie te siene is nie, is geen God nie. Die skepsele wat deur my wil ontstaan het, sal my vereer as God, aangesien ek die enigste sigbare wese is. Ek wil derhalwe vir hulle God wees en bly!  

[8] Toe weerklink My stem in jou, wat gespreek het: "Die volheid van My Gees werk met jou en in jou, en alle eienskappe wat in My rus, vorm open neerwaarts `n leer in die oneindigheid. Ek wil jou `n deel van My krag gee, sodanig, dat elkeen sal heers vanuit sy mees innerlike begrensing, wat `n diep van binne geleë punt vorm, wat van twee kante uit die oneindigheid stroom. So kan jy, terwyl jy as eindige wese van My uitgegaan het, tog oneindig saam met My werksaam wees, as teenpool wat geregverdig teenoor My staan." 

[9] Maar jy het geen ag geslaan op die waarskuwing nie; want jou krag het tallose wesens vanuit jouself geskep, en hulle het jou gevolg en magtig geword, omdat Ek die nuutgeskapene, wat `n deel van jou was, nie wou vernietig nie. Steeds magtiger het die skare aangegroei, en hulle het jou tot hulle God gemaak. Toe sondig jy nogmaals en sê: "Ek is God; want nêrens sien ek die Krag wat iets skep nie!" - Dwaas, asof die eindige die Oneindige ooit sou kon sien en begryp! 

[10] Toe slaan Ek jou in boeie, en sien, dieselfde krag staan hier in persoon voor jou en sê aan jou: Ek is die God wat tot nou toe nie sigbaar was nie! Herken jy My nou? Keer om na die Vaderhuis, sodat jy bevry kan word van jou boeie en die plek inneem wat jou toekom! Sien hier die skare van hulle wat voor My kniel, losgemaak van jou, in hulself tot lewe gebring deur My asem en vir altyd My toegewend! Gee jou trots op, laat die warmte van My liefde in jou blaas - dan verstuif alle materie tot niks!" 

[11] Lucifer spreek: "Jy is Jesus van Nasaret, `n Mens met groot krag, wat ook ek eens besit het. Maar om God, die hoogste krag, die oneindigheid in die eindige in jou te erken - nee, nooit! Wat daar met my gewees het, kan ook met ander die geval wees. Die mense is sterflik, hulle liggame ontbind - so sal jy ook vergaan, jou liggaam sal uiteenval, en van Jesus sal slegs stof oorbly. 

[12] Ek ken my skuld en sien myself ontdaan van my ligglans, en ek gun jou ook die paar van myne, wat hulle daar tot jou gewend het. Maar dit sal nooit in die Almag opkom om haar skepping te vernietig nie, wat eintlik my werk is, wat ek Haar in feite besorg het en wat ek ook liefhet, netsoos hulle; want die skepping is uit my. Laat die stryd verder bestaan; want eers deur hierdie stryd ontstaan die lewe. Die verskrikking van die dood is my werk, en daardeur hou ek my skepsele by my, en hulle bly by my, omdat my eienskappe in hulle kan lewe. Dit is dus goed soos dit is! - Wat wil Jy dus nog van my hê?" 

[13] Ek spreek: "Dit is hier nie die plek om te twis nie; want jy weet baie goed waarom dit gaan. Aan My as Godmens is alle krag van die hemele gegee, en alleen jou verstoktheid wil My nie erken nie, omdat jy nog altyd hoop om die Godheid te oorwin, jou van Haar meester te maak. Haar groot lankmoedigheid lê jy uit as swakheid, Haar liefde as magteloosheid. Jou skare, vir wie se redding Ek Myself nou in die kleed van die materie gehul het, wil jou nie loslaat nie en jy probeer hulle op te rui, hoewel jy weet dat jou aanhang nou al veel swakker en kleiner geword het. Dit het jou geluk om die gemoedere gevange te neem en van die waarheid af te keer. Dat die heidendom bestaan, is jou werk. Ondanks dit alles is al jou dade egter so gedraai, dat die gevallenes tog na My toe gelei word - en dit alles is nie voldoende vir jou nie?" 

[14] Lucifer sê: "Diegene wat Jou toegeval het, wag slegs op my roep om terug te keer. Gee my die geleentheid om Jou te bewys hoe swak hulle is - en as ek verloor, sal ek jou erken! Gee my mag oor Jou liggaam, laat my die innerlike mens aanskou wat in Jou leef, dan sal ons sien hoe weinig Goddelik daaraan kleef! En ook hierdie hier sal terugkeer na my toe, aan wie hulle toebehoort, wanneer Jesus eenmaal Sy tribuut aan die dood betaal het"! 

[15] Ek sê: "Wat Ekself in My ryk binnelei, is vir ewig vir jou verlore. Sedert die eerste begin van die wêreld weet Ek die beste welke weë na die heil lei. Maar neem jou in ag - jou maat is vol! Uit liefde vir die skepsele van My hemele en aarde het Ek teruggekom, en uit liefde vir hulle sal Ek die werk voltooi, ondanks jou hardnekkigheid!  

[16] Laat jou nie daarop voorstaan, dat met jou vernietiging, ook die vernietiging beseël is van alle wesens wat uit jou is nie, en dat daarmee, hulle tyd afhang van die van jou nie. Eens kom die tyd wat jou nie net sal ontdaan van jou glans, soos nou nie, maar ook sal beroof van elke wese uit jou uit, en hulle sal voor My staan en dan sal geen skepsel ooit meer deur jou vernietiging getref word nie. Dan sal jy weer moet beslis - as jy nie vooraf die voorkeur daaraan wil gee om uit vrye wil na My toe te kom nie. Maar verdwyn nou van hier, want My besluite staan vas, en My wil geskied!"  

[17] Hierop verdwyn Lucifer. En Ek seën die om My heen geskaarde siele, versterk hulle en gebied hulle om in hulle liggame terug te keer. 

Die onthulling van die skeppings- en verlossingsplan 

17 Nota bene. Vele sal hulle hier afvra waarom Ek eintlik die siele van My leerlinge uit hulle liggame geroep het, om hulle so getuie te laat wees van hierdie gebeurtenis. Dit vind plaas om twee redes. 

[2] Ten eerste moes hulle, eenmaal ontwaak, geen herinnering daaraan meeneem in hulle aardse lewe nie, omdat dit onnodig, selfs skadelik sou wees vir hulle verdere ontwikkeling - en ten tweede, omdat die siel alleen in haar vrye toestand in staat is om haar vorige ontwikkelingsvlakke te deursien. Ten laaste kom dit aan, omdat hierdie siele My volkome as hulle Heer en Skepper sou erken en kan vra om hulle te beskerm. Lucifer moes egter insien dat hy steeds meer van sy aanhang verloor en sy mag steeds kleiner word.  

[3] Dit is nou hier die oomblik om vir `n goeie begrip van die navolgende, volkome duidelik uiteen te sit wie en wat Lucifer is, hoe mense hom vir hulle moet voorstel en hoe hy in ieder afsonderlike mens oorwin kan word; want wanneer hierdie belangrikste vrae op die korrekte manier duidelik beantwoord is, is dit eers moontlik om die skepping, My koms na hierdie aarde, My lyde en sterf op die korrekte wyse op te neem. Laat die wêreld daarom, ontdaan van elke beeld, luister na die groot geheim van My skeppings- en verlossingsplan! 

[4] Toe die Godheid deur prosesse, wat vir julle altyd verborge sal bly, Haarself gevind het en Sy bewus geword het van Haar skeppende en Haar allesomvattende Gees, ontstaan daar in Haar `n magtige golf en druk, en Sy spreek in Haarself: "Ek wil My idees buite My plaas, sodat Ek daaraan kan sien waartoe My kragte in staat is! "Want solank daar geen aktiwiteit ontstaan nie, kan die Godheid Haarself slegs in geringe mate bewustelik ken. Eers in Haar werk word Sy steeds meer van Haar mag bewus en verheug Haarself daaroor (soos wat elke kunstenaar eers aan sy eie skeppings sien wat hy in hom het, en vreugde daaraan beleef). 

[5] Die Godheid wil dus skep en spreek vervolgens teenoor Haarself: "In My rus alle krag van die ewighede; laat Ons derhalwe `n wese skep wat toegerus is met alle krag gelyk aan Myself, maar so, dat hy die eienskappe in homself dra waarin ek Myself kan herken!" En daar word `n gees geskape wat toegerus word met alle krag uit My, om die kragte wat in My rus, sigbaar aan die Godheid te toon. 

[6] In hierdie gees wil die Godheid self die vaste punt van Haar eie werksame krag vaslê, net soos `n mens, wanneer hy loop, eers in die vaste steunpunt van die aarde `n vaste punt vind waardeur sy krag werksaam kan wees om hom voort te beweeg. Die weerstand wat die aarde self bied, is goed, dit is selfs die middel waardeur die krag in feite tevoorskyn kom en waardeur voortbeweging plaasvind. Hierdie krag wat oorgedra is, wat in die nuut ontstane gees gelê was, was die teenpool, dit wil sê die teenstelling wat deur die Godheid gewil is, van al die eienskappe wat julle Goddelik noem; daarom is die teenpool egter nie ongoddelik nie, maar hy maak dit maar net moontlik om die regte lig van die kennis te versprei. 

[7] Want elke eienskap moet van twee kante beskou kan word, wanneer dit volmaak is. Daar, waar beide kante in één punt saamval, is My volmaaktheid dan te vinde. Sowel afdalend as opklimmend vanuit dit middelpunt verloor beide hulle in die oneindigheid.  

[8] Beskou as voorbeeld die liefde, die hoogste wet en die mees edele eienskap in die sentrum van My hart! Elkeen sal maklik insien dat `n uiters liefdevolle mens nog verder kan groei in sy liefde; want dit is duidelik dat daar reeds op julle aarde altyd nog `n mens is wat nog liefdevoller is. En tog sal julle merk dat uiters liefdevolle mense ook die passende teenpool in hulleself het, waardeur hulle ook in staat is om uit liefde en om wyse redes nie vir allerlei wense in te willig nie, wanneer hulle net skade daarmee sou berokken aan diegene wat daarmee aankom. 

[9] As daar nou `n wese geskape sou word, wat op die grens geplaas is, van waaruit hy hom vry na beide kante kan ontwikkel, is dit maklik om in te sien dat hy die vermoë om te weier steeds meer in homself kan ontwikkel, homself daarmee steeds meer van die juiste middelgrens verwyder en hy ten slotte tot in die mees oneindige dieptes van die teenpool, dit wil sê in die uiterste hardvogtigheid kan verloor. Julle kan julle by `n slegte mens dus altyd nog `n slegter, liefdeloser mens voorstel, wat homself in die uiterste verwydering van die middelgrens, totaal in eiebelang verloor. 

[10] As Ek nou `n wese skep wat alle, - let wel - sonder uitson​dering geregverdigde pole van My goddelike eienskappe bevat, wil dit nie sê dat Ek My volledig van hom ontdaan het nie, sodat Ek as God nou in `n sekere sin slegs uit één helfte bestaan; dit wil maar net sê dat Ek `n wese geskep het, wat Ek op die bewuste middelgrens geplaas het, hom toegerus met My almag, waarmee hy dus werksaam is en hom die vryheid gegee om homself na bo en na benede te ontwikkel. En vanuit die magsvolkomenheid laat Ek hom in vryheid begaan. 

[11] Die eerste lig van die kennis - dit wil sê die ken van die moontlikheid om homself opklimmend of afdalend te kan ontwikkel - dien daartoe dat die wese vrywillig in die sentrum sou bly, om van daaruit in uiters noue verbinding met die goddelike Oergees werksaam te wees en met eie skeppingskrag steeds nuwe wesens te skep, omdat sowel Skepper as skepsel egte vreugde daaraan en in die vreugdevolle werksaamheid `n hoër graad van saligheid sou geniet. 

[12] As Ek julle nou sê dat hierdie eersgeskape gees "Lucifer" (dit wil sê Ligdraer") heet, sal julle nou ook begryp waarom hy so en nie anders heet nie. Hy het in homself die lig van die kennis gedra en hy was as eerste geestelike wese baie goed bewus van die grense van die innerlike geestelike polariteite. Toegerus met My volledige mag, het hy nou ander wesens tot lewe geroep, wat in alles aan hom gelyk was, wat ook die Godheid in hulleself gevoel en dieselfde lig van die kennis in hulle sien ontbrand het as by hom, en eweneens met eie skeppingskrag te werk gegaan en toegerus was met alle krag van My Gees. In hulle het egter besondere kragte van My Oergees afsonderlik tot uitdrukking gekom, dit wil sê, wat hulle karakter aanbetref, het hulle ooreenkomstig My sewe belangrikste eienskappe geword, derhalwe was hulle aantal sewe. 

[13] Mense moet nie dink dat die ses ander eienskappe dan ontbreek het nie, as hulle karakter met één van die sewe eienskappe ooreengekom het nie, maar hulle het in hulle wese `n ooreenkomstige karaktertrek besit, wat hulle tot draer van `n spesiale eienskap gemaak het, welke hulle by uitstek ontwikkel het; want reeds in die oerbegin het Ek daarvoor gesorg dat My wesens noodsaakliker op mekaar aangewys was, die beste middel om te voorkom dat hulle hoogmoedig ten opsigte van mekaar sou word. 

[14] Lucifer, wat wel geweet het dat hy in homself die teenpool van God verteenwoordig, meen dat dit vir hom nou moontlik was om die Godheid as te ware op te suig, en hy verval tot die misvatting dat hy, as geskape en daarmee eindige wese, die oneindigheid in hom kon opneem; want ook hier geld die wet: "Niemand kan God (die oneindigheid) sien en tewens sy lewe behou nie"; en as gevolg daarvan kon hy die wese van die Godheid goed gevoel en Haar bevele gehoor het, solank hy in die regte middelpunt gestaan het, maar hy kon Haar nooit persoonlik sien nie. 

[15] Omdat `n eindige wese nooit die oneindigheid kan en sal begryp en daardeur op dié punt maklik tot dwalings kan verval en by `n neergaande beweging hierin kan volhard, verval Lucifer, ondanks alle waarskuwings, tog tot die waan dat hy die Godheid sou kon opneem en vang. Daarmee verlaat hy sy regte posisie, verwyder hom uit die middelpunt van My hart en val steeds meer ten prooi aan die verkeerde begeerte om sy skepsele, wat deur hom, maar uit My ontstaan het, om hom heen te versamel om oor die ruimtes te heers wat deur allerlei soorte wesens bevolk was.   

[16] Daar het nou `n tweespalt ontstaan, dit wil sê `n skeiding van die partye, wat ten slotte daartoe gelei het, dat die mag wat aan Lucifer gegee is, deur My teruggetrek was, en hy met sy aanhang magteloos geword het en van sy skeppende krag beroof is. 

[17] Vanselfsprekend kom die vraag op: Wat moes daar nou gebeur het met die leër van gevalle geeste, wat as te ware dood, dit wil sê sonder werksaamheid was? 

[18] Daar het slegs twee weë oopgestaan. Die eerste weg was: Om Lucifer met sy aanhang te vernietig, om daarna `n tweede te skep, wat waarskynlik aan dieselfde dwaling onderworpe sou gewees het, aangesien daar geen meer volmaakte gees heeltemal vry buite My gestel en dit derhalwe onafhanklik van My wil geskape kan word nie. Die skep van masjiene wat willoos uitvoer wat Ek beveel - was geen probleem nie. Maar om die lig van die selfbewussyn te verwerf, was die tot nou toe gekose weg die enigste. Omdat egter deur, dit wil sê deur middel van Lucifer, ook die ander geeste geskape was, wat My trou gebly het, het hulle tot sy sfeer behoort. `n Plotselinge vernietiging van Lucifer sou dus ook die vernietiging van alle lewende wesens beteken het.  

[19] Stel jou `n mens voor wat sy kinders en kleinkinders om hom heen geskaar het, wat ewenwel van hom as middelaar afstam, maar hulle lewe in feite tog aan My te danke het! As die dade, gedagtes ensovoorts van hierdie mens vir altyd vernietig sou moes word, sou sy nakomelinge tog ook vernietig moes word, aangesien die herinnering aan hom tog andersins in hulle sou voortleef. Slegs `n volledige uitwissing van alles wat ooit met hom in aanraking gekom het - desnieteenstaande of dit nou goed of sleg was en die vernietiging verdien het of nie - sou `n volledige vergeet moontlik gemaak het.  

[20] Maar waardeur sou Lucifer dit verdien het, aangesien sy val net deur `n misvatting plaasgevind het, waarmee dus ook die moontlikheid bestaan om die misvatting af te lê? Waarom sou die wesens wat trou gebly het, hulle vernietiging verdien het, en ten slotte: Waar sou My Wysheid wees, as Ek nie vanaf die allereerste begin die moontlikheid van afvalligheid geken en voorsien het nie, en derhalwe `n herhaling van die loop van die skepping uitgesluit moes word? En bowenal: Waar sou My Liefde gewees het, as Sy nie van vernietiging afgesien het nie, maar veeleer deur Haar wysheid middele sou vind om die verlore wesens tot die lig van die kennis terug te bring, sodat hulle bygevolg in die korrekte ewewig van die polêre eienskappe sou bly? 

[21] Daar het dus slegs die tweede weg oorgebly, wat julle in die materiële skepping voor julle sien. 

[22] Stel jou `n mens voor wat absoluut nie wil insien dat die koning van die land `n magtige heerser is nie, omdat hy weliswaar deur die koning met alle krag en volmag toegerus is, maar hom nog nooit gesien het nie! Hy rebelleer teen hom en wil homself tot koning verhef. Om die onderdane wat aan hom getrou is, nie in die verderf te laat stort nie, sal die koning hom gryp, hom van sy prag beroof, hom sy volmag ontneem en hom in `n kerker laat werp, net vir solank, tot hy tot insig gekom het, en dieselfde sal hy met sy aanhangers doen. Na gelang die aanhangers nou boete doen en hulle dwaling insien, sal hulle bevry word en die koning, wat homself nou ook sigbaar aan hulle getoon het, vas aanhang. 

[23] Dié swak, aardse beeld gee julle aan wat Ek gedoen het; want die materiële skepping is die opsluit in `n kerker. Maar om die volgende te begryp, moet julle die gevoel van julle siel wek, omdat die menslike verstand te kort skiet om dit te begryp. 

[24] `n Siel is saamgestel uit tallose deeltjies, waarvan elke deeltjie ooreenkom met `n idee wat uit My ontspring het, en kan, wanneer sy haar uiteindelike vorm en hoedanigheid aangeneem het, nie meer anders word as wat sy is nie, omdat sy dan ooreenkom met die karakter wat sy gekry het. Wanneer `n kristal uitgekristalliseer is, kan sy eintlike hoedanigheid nie meer verander word nie, en sy kristalliseer as rombo-eder, heksa-eder, okta-eder ensovoorts, na gelang die vorm ooreenkom met haar karakter, dit wil sê hoedanig die deeltjies om haar lewensentrum saamgevoeg is. 

[25] As daar nou `n verandering aangebring moet word, omdat die kristalle nie heeltemal suiwer uitgeval het nie, moet hulle deur warmte (liefde) opgelos word, om daarna opnuut uit te kristalliseer tydens die afkoel van die warm liefdeswater, wat gelykstaan aan die vrygee van hulle wil. Nou vorm hulle weer nuwe, mooi kristalle, en elke versigtige chemikus sal weet om op die manier sulke mooi, helder en groot moontlike kristalle te verkry, wat beantwoord aan sy doel. 

[26] Kyk, so `n chemikus is Ek! Ek het die onsuiwer geworde kristalle (Lucifer en sy aanhang) opgelos in die warm water van die liefde en het die siele nou weer opnuut laat uitkristalliseer om hulle helder te laat word. Dat dit gebeur het deur die opklim deur die mineraleryk en die planteryk tot by die mens, is aan julle bekend. Maar omdat die siel van Lucifer die totale materiële skepping omsluit, moet sy haarself ook in die vorm van `n mens uitdruk. Daarom verenig ook alle verenigings van geeste steeds in één persoon, wat deur die leier van die vereniging uitgedruk word, en vorm dit wat `n mens sy sfeer noem. Iets dergeliks, wat dit duidelik uitdruk, bestaan daar nie op die materiële vlak nie, daarom sê Ek: Open die gevoel van julle siel! 

[27] Nou sal dit vir julle ook duideliker word dat Lucifer dink dat hy moet handel op die manier soos dit gebeur het, sodat die materie geskape kon word - `n misvatting, omdat nie die materie die einddoel van My skepping is nie, maar slegs die in vryheid leer ken van die waarheid, liefhê en begrip van die Godheid, die doel van die wesens is wat buite My geplaas is; die materie is slegs `n hulpmiddel hiervoor. Lucifer wil vashou aan hierdie tweede misvatting en verloor homself in die uiterstes van sy polêre eienskappe, terwyl hy homself voorlieg dat hy die materie daardeur in stand moet hou. Daar was aan hom soveel vryheid gegee, dat hy die materie kon deurdring, dit wil sê bewustelik in homself beskou, omdat hy as allereerste oergeskape gees kon ingesien het watter leed hy sy metgeselle aangedoen het en hy daardeur tot omkeer gebring sou word. Dit het hy egter nie gedoen nie, maar nou eers wil hy eg heers as `n vors van die materie, waarvan hy meen dat dit aan hom behoort. Daarom vertroebel hy die weer ontwikkelende mensekristalle soveel moontlik om sy ryk in stand te hou; want die stryd met God lyk vir hom groots, verhewe en lewenstandhoudend. 

[28] Die mensekristalle, wat eweneens weer die beskikking oor hulle vrye wil moes kry om die doel te kan bereik, kan hulle na hom neig of na My, en val weliswaar tydens hulle lewe herhaaldelik in sy nette. Kyk na die heidendom, waarin hy homself as koning en sy polêre eienskappe, wat eweneens groot wysheid in sigself dra, as gode laat vereer! 

[29] Nou sal mens vra: Waarom laat Ek dit alles toe? Dit bly onbegryplik, as mens nie na die uiteindelike doel kyk nie, en dit is: Om in alle vryheid bewus te word van homself in God. 

[30] As dit `n groot volksleier behaag om in verkeerdhede te lewe en hy sy aanhangers met hom meesleur, hoe bereik mens dan die vinnigste die doel, om aan almal die korrekte lig te bring? Inderdaad, wanneer die volksleier self van sy verkeerdhede afsien; want sy aanhangers sal hom baie vinnig volg. Maar as `n mens probeer om sy aanhangers elkeen afsonderlik van hom af te keer, net solank totdat hy alleen staan, sal dit veel langer duur, voordat die doel bereik word. 

[31] By My is dit altyd: Pak die kern aan, en as dit nie verander kan word nie, slaan dan `n omweg in!  

[32] Omdat nou tydens die gevangenskap - dink nou aan die beeld van die koning - steeds die verwyt gemaak word: "As ek die koning sou kon sien, sou ek in hom glo!", was dit die rede vir My menswording; ten eerste vir die gevallenes, en ten tweede om die Godheid vir die nie-gevallenes persoonlik sigbaar te maak en so hulle geloof te bekroon. 

[33] Hierin lê die geheim van My menswording, dat die materie deurbreek moes word, wat andersins steeds harder en harder sou word, omdat die gevalle Lucifer homself steeds meer in die hardhede van sy teenpool verloor het. My menswording het dit derhalwe `n halt toegeroep en toon baie presies die weg tot bevryding van die afgodediens en die verering van die polêre eienskappe. En tewens moes daardeur nou ten eerste die bewys gelewer word dat die dood - waardeur die mense aan die materie en die genoeë daarvan gebonde word - oorwin kon word as die hoogs bereikbare, en ten tweede dat die lewe nie in die materie, maar in die gees plaasvind en die materie slegs `n gevangenis vir die gees is. 

[34] Dat Ek die mees geskikte land, volk en familie voorberei het waar My offer sekerlik welslae sou behaal, omdat Lucifer My andersins kon oorwin het, is vanselfsprekend, en die geskiedenis van die Judese volk is `n antwoord op die vraag waar dit moes gebeur. 

Die visioen van Ebal 

18 Toe die leerlinge uit hulle soort verdowing ontwaak, verbaas hulle hulle almal dat hulle plotseling so vas ingeslaap het, en hulle vra My wat daar eintlik met hulle gebeur het. 

[2] Ek sê aan hulle: "Maak julle maar nie bedruk daaroor nie; want daar sal nog van alles gebeur waarby julle dieselfde vrae sal stel, sonder dat dit ook dadelik beantwoord kan word! Maar op die regte oomblik sal julle ook die regte opheldering kry." 

[3] Nou was daar onder diegene wat My gevolg het, ook `n Judeër genaamd Ebal, wat My leer volledig in sy hart opgeneem het en hom vol ywer ingespan het om sy gees te wek. Deur sy vroeëre lewe, wat hom groter sielsvermoëns gegee het, het hy die gawe van die tweede gesig gehad, dit wil sê die gawe om in homself toekomstige, of gebeurtenisse wat al verby was, te kon sien. 

[4] Hy kom na My toe en sê (Ebal:) "Majesteit en Heer! My siel huiwer steeds in smart, wanneer ek my U in rustige ure voor die gees bring. Ek sien dan donker beelde voor my opdoem, wat my huiweringwekkende dinge blyk aan te dui. Ek het al dikwels toekomstige en dinge wat verby is gesien; maar nooit het ek hierdie pyn gevoel, wat ek voel wanneer ek aan U dink en aan die beelde wat my in die gees voor oë swewe nie." 

[5] Ek spreek: "My beste Ebal, sê watter beelde jy sien, sodat ook hierdie hier sal weet wat jou siel voel!" 

[6] Ebal sê: "Heer, ek sien die poorte van die hemel geopen, en vanuit die onmeetlike dieptes van die skepping straal `n helder lig my tegemoet. En `n stem sê aan my: "Kyk, dit is die Lig van die wêreld, wat na die mense afgedaal het en by hulle kom woon het!" 

[7] En verder sien ek U wandel, en U word helder bestraal deur die lig en volkome daarmee deurlig, en in U hart sien ek `n vlam opgloei, wat steeds ligter word. En hoe meer lig hierdie vlam uitstraal, des te meer verdwyn die lig wat van buite straal. 

[8] Daarna sien ek `n donker gestalte nader, wat sy beste doen om die lig in U af te dek; en terwyl hy hom daarvoor inspan, sien ek die skare in die hemel, wat angstig op die gebeure neerkyk. En kyk, hoe meer die gestalte sy bes doen om U in duisternis te hul, des te meer straal die lig in U, en ten slotte stort hy, verblind deur die intense ligglans, voor U neer. U raak die donker gestalte aan, wat nou soos dood aan U voete lê, en sê: "Salig is alle sondaars wat boete doen, en daar is geen sonde so groot dat dit nie vergewe sou kan word, as die sondaar in My Naam daarom vra! Bid jy dus ook, sodat jy vergewe kan word!" 

[9] En verder sien ek dat U hande en voete deurboor was en daar uit U hart `n druppel bloed vloei. Die gestalte wat aan U voete lê, suig die bloeddruppel op, verkry nou lewe en word steeds ligter en ligter, totdat ook hy ten slotte in `n helder glans straal. Toe klink daar `n stem deur die hemelse ruimte: "Kyk, Ek het My Seun uitgestuur, sodat Hy die verlorene vir My kan terugbring, en Hy het nie daarvoor teruggedeins om te sterf om met Sy hartbloed die verswakte te verkwik en tot lewe te wek nie! Heil aan Hom, want nou sal Ek volledig in Hom woon; want Ons het vir ewig één geword!" 

[10] Toe die stem weggesterf het, het ek weer tot myself gekom. Maar so pas het ek dieselfde donker gestalte naas my gesien staan, honend na my, laggend, asof hy my iets wil sê en toe verdwyn hy. 

[11] Sê my tog, o Majesteit en Heer, wat dit alles beteken; want hoe pragtig dit ookal was om te sien, tog voel ek, soos gesê, daarby steeds `n diepe smart in my, wat dit vir my dikwels onmoontlik maak om te dink of te voel!" 

[12] Ek sê: "Ebal, wanneer jou siel voel wat daar in die komende dae sal gebeur, vrees sy tegelykertyd ook vir die gebeurtenisse, waarvan sy die uiteindelike doel nie kan deurgrond of bevat nie! Dit druk haar dan baie terneer en benou haar deur al die indrukke wat vir haar onbegryplik is, wat sy, omdat sy die begrip daarvoor ontbreek, nie kan oplos nie, ofskoon sy dit graag sou wil; dan voel sy pyn, soos `n gevange wat hom teen sy boeie verset en sy bes doen om hom daarvan te bevry. Trag om in jou hart die liefde vir God meer te laat ontbrand as tot nou toe! Maak jouself kalm in jou hart en luister na die stem van jou gees, dan sal jy weldra in die regte kennis en geduld `n skerp mes gegee word, wat die boeie sal lossny! 

[13] Almal wat dieselfde aanleg het as jy en daardeur in staat is om hulle siel tot ver buite haarself uit te strek, sodat sy die toekomstige opneem wat hulle skaduwee reeds vooruitwerp, en die verlede in haarself kan wek en aanskoulik maak, moet bowenal geduld en rus beoefen, sodat dit wat sy sien, geen druk op haar uitoefen nie, maar volledig begryp kan word! 

[14] So is dit ook met jou, en weldra sal die toekoms jou self toon wat waar is van jou visioen! 

[15] Maar laat nou alle gesprekke agterweë en gun julle liggame die nog noodsaaklike nagrus, wat onder die vrye sterrehemel in hierdie suiwer berglug besonder weldadig en versterkend is; want môre staan Ons `n groot werk te wagte, uiterlik weliswaar net vir My, maar innerlik vir julle almal, en daarvoor moet julle volkome voorbereid en versterk wees!" 

[16] Ebal loop van My weg, en alle aanwesiges gaan op die met mos begroeide aarde lê, wat hulle `n sagte lêplek bied. Bewaak deur My gees slaap hulle in die wye Vaderhuis rustig en soet soos kinders, vir die laaste keer onder die onvoorwaardelike sorg van My wil. Want vanaf hierdie dag begin die beskerming wat Ek in uiterlike opsig oor hulle gelê het, hom van hulle terug te trek, sodat - na gelang hulle geloof in My gegroei het - ook die teen​stander mag oor hulle sou kon kry en hulle nou meer in selfstandige optrede geoefen kon word, in plaas van steeds omring te wees deur My persoonlike goddelike mag; want sonder dat hulle daarvan bewus was, hulle ook beskerm het en hulle voorsien het van alles, sonder dat hulle hulle daaroor hoef te bekommer het. Van nou af aan moes blyk in hoeverre My leringe en dade hulle laat rypword het en selfstandig gemaak het. 

Die Heer neem Sy intrek by Raël 

19 Toe almal die volgende dag ontwaak, voel hulle baie versterk; maar tog val dit hulle baie op dat elkeen van hulle in sy siel `n eienaardige leegte en onafhanklikheid voel, wat hom veral uitdruk in die feit dat My leerlinge verskillende vrae onder mekaar bespreek, in plaas van die beantwoording daarvan aan My oor te laat soos wat hulle dit andersins gedoen het. Dit was die eerste teken dat hulle hulle op die daad laat geld het van hulle nuwe selfstandigheid en vrye besluitvorming oor hulle verdere weë en dat by Petrus, ondanks sy groot liefde vir My, dit later selfs tot verloëning sou lei. 

[2] Weldra verlaat Ons die dal, wat ons die afgelope nag beskerming gebied het en die skoutoneel van so `n belangrike gebeurtenis was, en Ons gaan in `n noordwestelike rigting na `n klein stadjie meer noordoostelik van Jerusalem, wat Rimmon geheet het. 

[3] Nouliks het Ons die plekkie binnegekom, of daar loop `n man op My af wat My op vraende toon - nadat hy hom eers kenbaar gemaak het as `n afgesant van die susters van Laserus, Martha en Maria - dringend versoek om onmiddellik na Betánië te kom, omdat Laserus ernstig siek was en sy susters vir sy lewe gevrees het. Hy vertel verder dat hy reeds twee dae hier gewag het, en dat daar, netsoos hy, nog baie bodes uitgestuur was om My te soek, aangesien Ek Laserus steeds om en by hierdie tyd sou besoek, en dat hy hom ter wille van sy meester verheug dat hy My gevind het. 

[4] Ek antwoord die kneg: "Die siekte is nie ten dode nie, maar ter ere van God, omdat die Seun daardeur geëer sal word." (Johannes 11:4) 

[5] Die kneg neem hierdie woorde op as `n seker teken dat Ek sy meester sou genees en vra My dringend om dadelik te kom, sodat sy meester nie so lank hoef te ly nie. Toe vertrek hy dadelik na Betánië, na die wagtende susters, om die blye mededeling te bring.
[6] Ek wend My egter tot die leerlinge en sê aan hulle: "Ons sal probeer om `n herberg vir Ons te vind, sodat Ons kan rus; want dit is nie so `n haas dat Ons na Betánië trek nie." 

[7] Toe vra Petrus My: "Heer, het Laserus dan al gesond geword?" 

[8] Ek antwoord hom: "Nee, maar hy sal gesond word, en daarvoor is dit nodig dat hy eers aflê wat daar onrein aan hom is, netsoos julle al die onreine moet aflê, voordat julle die ryk van My en julle Vader kan binnegaan." 

[9] Nou vra die leerlinge nie meer verder nie, want hulle was al daaraan gewoond en het geleer om in te sien dat My verordeninge steeds die korrekte was. 

[10] Nou loop Ons deur die stadjie, wat eintlik meer `n groot dorp genoem kan word, tot aan die ander kant daarvan, wat aan die pad na Jerusalem lê. Ons bereik `n lieflike huis, wat omgeef was deur `n tuin en eg afgeleë gelê het. Aan die goed versorgde tuin was te sien dat die eienaar tot die welgestelde mense behoort en hier klaarblyklik `n rustige plek gesoek het, weg van die lawaaierige wêreld. 

[11] Ons staan voor die huis om te kyk hoe lieflik dit geleë was, toe `n kneg na buite kom om Ons in naam van sy meester te versoek om nader te kom en, as dit Ons gerief, by hom onderdak te neem. 

[12] Ek word aan hom as die leier van die geselskap aangedui en sê aan hom: "Sê aan jou Heer dat Hy, wat hy al so lank verwag, gekom het om by hom Sy intrek te neem!" 

[13] Die kneg gaan weg, en Ons loop eers die voortuin van die huis in. Die duur nie lank nie, of dieselfde kneg kom weer na Ons toe en vra Ons om hom te volg. Hy bring Ons na `n ruim vertrek, wat soos `n saal lyk en volgens die gewoonte van die tyd ryklik met tapyte en velerlei kunswerke ingerig was en onmiddellik die rykdom van die eienaar verraai het. 

[14] Weldra verskyn hy self, steunend op `n dienaar. Dit was al `n baie ou man, wat baie eerbiedwaardig daaruit gesien het en verswak was deur die las van die ouderdom. Sy uiterlike vervul Ons hele geselskap met diepe ontsag; want uit sy gelaat straal vrede, en sy hele wese toon aan die eerbiedwaardige hoogheid van `n ou patriarg, ongeveer soos elkeen hom die beeld van `n aartsvader sou voorstel. 

[15] Hy begroet Ons vriendelik en verontskuldig hom, dat die las van sy jare - want hy was al honderd-en-twintig - hom verhinder het om Ons dadelik te ontvang, en vra Ons om hierdie onbeleefdheid deur die vingers te sien, omdat hy nie anders kan nie. 

[16] Toe hy (Raël) My beter aankyk, word hy baie verwonderd en sê: "Rabbi, U het ek vannag in `n droom gesien! U roep my toe: "Raël, Ek kom na jou toe, omdat jy na My verlang, en jou huis sal deur My geseën word!" 

[17] En kyk, nou gaan My droom in vervulling! Wie is U, beste Heer, en wie is hierdie mense, wat by U skyn te behoort?" 

[18] Ek sê aan hom: "Ek is dié Een op wie jy hoop en wat jy sedert jare verwag; dié Een wat jy al ken, maar wat vir jou `n vreemde geword het, omdat dit jare gelede is dat jy My vir die eerste maal gesien het!" 

[19] Raël antwoord: "Rabbi, my geheue het swak geword. Ek weet dat ek U al eers vroeër gesien het, behalwe in my droom, en tog kan ek my nie herinner wanneer dit gebeur het nie. Maar daar is nog tyd om daaroor te spreek. Ek vra U: Beskou dié huis as Uwe en rus uit! My dienare sal julle as my baie geliefde gaste bedien, asof julle my ware broers is." 

[20] Raël gee sy bediendes nou dadelik opdrag om water te bring vir die was van Ons voete en om `n maaltyd voor te berei. In `n ruim eetsaal word alles reggesit, en binne `n baie kort tyd sit Ons, nadat Ons Onsself verfris het aan die brood en die wyn in die ryk aangeklede saal van Ons eerbiedwaardige herbergier, waar Ons Onsself almal baie behaaglik voel. 

Raël vertel sy lewensverhaal 

20 Toe Ons nou aan tafel sit, vra Raël opnuut waar hy My dan eintlik al voorheen gesien het; want hy kan hom nie herinner wanneer dit gebeur het nie. 

[2] Ek sê aan hom: "En tog staan dit baie duidelik in jou hart geskryf, jy durf net nie jou vurigste wens met `n aardse mens in verband bring nie. Maar wil jy nie self vir Ons sê, wat daar in jou hart as vurigste begeerte leef nie?"  

[3] Raël, wat naas My sit, sê: "Rabbi, die wens van elke egte Israeliet is, dat die Gesalfde van die God vanuit die hemele na ons sal afdaal en onder ons mense sal woon, soos die profete verkondig het. My dae is getel, en my jare het die aantal wat `n mens gewoonlik geskenk word, ver oorskrei. In hierdie barmhartige God het ek steeds `n teken gesien dat dit my nog vergun sal wees om Hom te sien wat aan ons beloof is, wat die stad van Dawid sal binnetrek en as magtige vors in Sion sal troon. Sien, Rabbi, dat die dae vervul mag word, is die vurigste wens wat in my hart leef, en dit het ek aan U en die uwe hier nou meegedeel!" 

[4] "Heel korrek", sê Ek aan Raël, wie se gelaat by die uitspreek van hierdie hartewens in vrome gelowigheid gewoon straal, "maar vertel ons tog ook of jy ooit aanwysings gevind het dat die dae wat God Sy volk sou besoek, naby gekom het?" 

[5] Raël sê: "Rabbi, ek sou nie meer gelewe het as ek dit nie baie seker geweet het nie. Kyk, ek het veel van die wêreld gesien en het probeer om my meer en verder reikende kennis eie te maak as net dit wat die tempel toegestaan het! Ons reëls verbied ons weliswaar dat ons onsself ook met vreemde leringe besighou; maar in my jong jare was ek `n soort vrydenker, wat hom amper afgevra het wat wel of nie toegestaan was nie. Vir my het alles toegestaan gelyk wat my beval het. En omdat ek van huis uit ryk was en deur die vroeë dood van my ouers al baie vroeg selfstandig oor my rykdom kon beskik, wou ek reis, in die hoop om my kennis daardeur te vergroot en myself `n posisie by die volk te verskaf, wat van groter betekenis sou wees as die van `n skrifgeleerde wat nooit ver buite die stadsmure van Jerusalem was nie.  

[6] Vroeër - dit is nou al byna honderd jaar gelede – het die volk van God al nie meer die egte vaste geloof besit nie, wat nou nog veel meer aan die wankel geraak het en reeds in my jeug het daar `n vermoede geleef dat weldra in vervulling sou gaan wat die profete voorspel het. My ongeduld het egter steeds meer toegeneem, toe ek sien dat die vryheid van die volk verlore gaan en Pompeus ten slotte die land en die heilige stad verower het. Ek sien nog voor my hoe die Romeinse bevelhebber die heiligdom binnedring, en hoe die volk verwagtingsvol om die tempel staan, verwagtend dat die toorn van die Hoogste sou neerkom op die hoof van die heiden, wat die heiligdom ontwy het. Maar daar gebeur niks! 

[7] Weliswaar het die Romein deurdring geraak van die gewydheid van die plek, en beskroomd wyk hy terug van die Allerheiligste; maar die toorn van die Hoogste word nie uitgestort op sy hoof en die geweldige mag van Rome nie. 

[8] Ook die Redder, die Messias, kom nie na Sy volk toe nie. 

[9] Toe word my hart bevang deur `n diep ongeloof, en ek besluit om my van die Beloofde Land af te keer. Die hele gebied van Griekeland, Klein-Asië en Italië het ek al bereis, en ek besluit om daar te soek na die regte kennis, waar ons volk solank gekneg was - in Egipte. Moses sou ingewy gewees het in alle wysheid van die priesters van die Egiptiese land; ek wou probeer om dieselfde wysheid te verkry. 

[10] Terwyl dit vroeër wel haas onmoontlik was, en alleen met die allergrootste volharding en op voorspraak van die koning, om in die tempel en tot die misterieë deur te dring, is dit teenswoordig lank nie so moeilik nie; want die Egiptiese geheime leer het teenswoordig ewe goed koopbaar geword as vele ander besondere handelsartikels. Aan diegene wat na hoër kennis streef, word egter van die egte, ou wysheid nou so goed as niks bygebring nie; want die priesters begryp self nie meer wat daar agter hulle beelde skuil nie, en hulle besit in hulle misterieë enkel nog ingewikkelde, maar holle frases, soos ook in ons tempel die vorm die geestelike kern oorwoeker het. 

[11] Slegs enkele, egte, ware priesters - seldsame edelstene van die ware, ou kultus - lewe nog baie teruggetrokke in enkele gebiede van Egipte, deels deur hulle eie metgeselle as sonderlinge bespot en uitgelag, deels deur die volk en die priesters as heilige manne vereer. Maar in waarheid is hulle nóg die een nóg die ander, maar alleen troue bewaarders van die oeroue, verhewe, ware geloof, wat oorgebly het as getuie van `n hoog geestelike lewe, waarvan die huidige wêreld geen vermoede het nie. 

[12] Ek het die geluk gehad dat ek so `n man ontmoet het. In Thebe koop ek my in, in die diens van Horus. Daar het in die tempel `n ou wyse geleef, wat nog met skroom en ontsag deur die priesterstand vereer word. In ure van heilige geesvervoering ontvang hy die gees van die profesie en word sy geestelike oog geopen. En omdat alles presies gebeur soos die gees dit aan hom openbaar het, staan hy baie hoog in aansien. 

[13] Net aan hom het ek te danke wat ek weet; want die eerbiedwaardige man het van my gehou, en het my eens gesê dat ek nog dié Een sou sien wat hy nie meer, dan alleen nog deur my, sou aanskou. "Die Gees van Wysheid daal af, gestuur deur die ewige Liefde, en sal die helderste lig versprei. Dan sal Isis kerm oor haar gedode eggenoot, maar die ewige Seun sal die heerskappy op Hom neem van die Troon van die Vader. Dan breek daar `n nuwe tyd aan. Die aarde sal omval en daar sal `n nuwe wêreld ontstaan, totdat die Seun opnuut, toegerus met alle krag, die groot doodsgerig sal hou en sal skei wat goed en verkeerd is."  

[14] So het die wyse destyds tot my gespreek, en ek begryp nou baie goed waar hy op gesinspeel het. 

[15] Twaalf jaar het ek `n leerling van hierdie besondere man gebly, die enigste aan wie hy sy volle vertroue geskenk het. Op `n dag sê die wyse aan my dat hy voel dat sy dood naby was, en dat hy wens dat ek dit sou bewaar wat hy my geleer het. Hy sê dat daar maar één God is, en alles wat geskape was, moes Hom alleen dien. Maar die Godheid het besluit - so was dit aan hom meegedeel - om Haar skepsele meer as salig te maak, deur Haarself met die vlees te omhul en as mens neer te daal, om die weë van heil te toon aan almal wat die weë wou gaan. Maar `n kort tyd daarna sou `n groot oordeel daaraan verbind wees, sodat die weë duidelik sigbaar sou wees, ook vir die donker mag van die duisternis wat probeer te gronde rig, ofskoon hierdie weë ook vir haar geld. Daarom was dit goed dat elkeen in homself sou keer, sodat hy nie deur die oordeel getref sou word nie. En die inkeer sou moet wees: Om God bo alles lief te hê en die kragte wat van Hom uitstraal te eerbiedig, maar nie as gode te vereer nie, en om dwaalweë te vermy. Dit sou nie lank duur voordat die oordeel sou begin wat alle gode omver sou werp nie. 

[16] Ek moes aan hom sweer dat ek aan die een God van my vaders sou vashou; want Hy was Dieselfde wat ook hy gevind het: Geen God van wraak, waarvoor Hy baie uitgemaak word nie, maar `n God van liefde, wat nie toorn en straf nie, maar wat alleen die volkere baie `n halt moes toeroep, omdat hulle heeltemal te gronde sou gaan - en die baie liggame te gronde moes rig, as enigste middel om die siele te red. "Sien, die gees het aan my gesê - en my oë het dit gesien - dat jou land uitverkore is om die groot wonder waarheid te laat word! Daar sal gebeur wat vir die huidige tyd en latere geslagte steeds onbegryplik sal bly, omdat dit goddelik is en die menslike begrip te bowe gaan!" 

[17] So het my leraar en leier gespreek aangaande die geestelike misterie van die oergeloof van die Egiptiese volk, wat in feite - op die korrekte manier begryp - slegs in `n ander vorm dieselfde waarhede bevat wat ook in ons voorskrifte te vinde is. 

[18] Spoedig daarna sterf hy, en ek keer terug na my vaderland om die groot tyd af te wag. In helder drome word aan my geopenbaar dat ek nog getuie daarvan sou wees, maar tog het dit vir my goed gelyk om my terug te trek uit die kringe van tempeldienare en skrifgeleerdes; want dat die heil nie daarvandaan sou kom nie, was maar vir my al te duidelik. Te midde van mense wat self maar net in soverre in God geglo het, as wat hulle eie voordeel toegelaat het, kon die verwagte Messias onmoontlik verskyn, of dit sou `n Messias van net die grotes, rykes en vernames moes wees, maar nie een wat die volk sou gelukkig maak nie! 

Die Heer herinner Raël aan die verlede 

21 Ek sê: "Het jy nooit eintlik `n vermoede gehad nie, Raël, wie daar eintlik as die verwagte Messias sal neerdaal of al neergedaal het?" 

[2] Terwyl hy My glimlaggend aankyk, sê Raël: "Heer, U en die uwe het my huis binnegekom, sonder dat ek gevra het: "Wie is julle?" `n Mens moet gasvry wees, sonder aansien des persoon, sodat sowel `n vername as `n arm mens uit ware naasteliefde gedien word. Maar voordat ek nou hierdie vraag beantwoord, sou ek tog wel graag `n idee wou hê wie julle is. 

[3] Kyk, ek is oud en wil graag in alle rus tot my vaders ingaan! Vergeef my dus dat ek versigtig is, om nie deur onbeteuelde woorde my hoof, wat nie graag in Jerusalem gesien is, probleme te besorg nie, wat ook vir `n ou man kan ontstaan wanneer hy sy mees innerlike gedagtes te vroeg na buite bring!"  

[4] Ek sê: "Maar as Ek nou hier, in die teenwoordigheid van almal, jou mees innerlike gedagtes sou onthul, sou jy dan ook bang wees dat Ons jou sou verraai?" 

[5] Raël sê: "Rabbi, as U dit kan, moes U `n hoë vervolmaking van die gees bereik het, waardeur dit in staat is om die geestelike deur die materiële heen te sien, en dan sou `n onedele handelswyse van U kant, wat my probleme sou kan besorg, volkome uitgesluit wees; want hoë geestelike vermoëns kan alleen bereik word, wanneer `n mens die onedele aflê. En dan is diegene wat U begelei as U leerlinge vas en seker netsoos U. Vertel my dus my mees innerlike gedagtes, as U dit kan!" 

[6] Ek sê: "Raël, dit is nie net aan jou bekend dat die Messias geen koning van die Judeërs sal wees, soos wat hulle Hom as `n uiters magtige en aards strydbare held verwag nie, omdat Hy dan alle volkere sal onderwerp en van elke Israeliet moontlik `n klein koning sal maak, wat oor so en soveel slawe sal heers, maar jy weet ook dat Sy ryk daaruit sal bestaan, dat Hy siele sal red en in Sy ryk van vrede binnelei, wat nie van hierdie wêreld is nie, maar in die ewigheid gevestig is. Dit het die wyse van Egipte, wie se naam Sarne was, jou alles noukeurig aangetoon. 

[7] Toe jy vroeër - nou twee-en-twintig jaar gelede - in die tempel was, het jy gehoor en toegekyk hoe `n twaalfjarige jong seun daar, nie net deur Sy wysheid nie, maar ook deur Sy wonderkrag almal tot verbasing gebring het. Jy het jou heel rustig onder die toeskouers gehou en was hoogs verwonderd, dat die totaal blinde fariseërs en skrifgeleerdes nie `n idee gehad het wie daar eintlik agter die jong seun geskuil het nie. Aan jou het die gees onmiddellik te kenne gegee dat die verwagte Messias hier in lewende lywe voor elkeen se oë staan, en dat daar maar net so `n uiters dik hoogmoed en siele-blindheid soos die van die leviete en skrifgeleerdes, wat hulleself as geleerd beskou het, voor nodig was om nie deur die bome die bos te sien nie.  

[8] Jy het die jong seun ook steeds gevolg in Sy ontwikkeling. Jy het self moeite gedoen om Sy arm ouers via jou familie werk te verskaf, om te doen wat binne jou vermoë gelê het. Weliswaar sê jy aan jouself dat daar, waar die Godheid woon, jou hulp nie nodig was nie, maar tog wou jy ten minste jou goeie bedoelings toon. 

[9] Later, toe jou hoë leeftyd jou steeds meer sodanig aan die huis gekluister het, dat jy dit sedert jare nie meer verlaat het nie, behalwe die kort wandelinge na jou tuin, het jy jou tog steeds berigte laat bring deur ander.  

[10] Noudat daar sedert drie jaar `n profeet opgestaan het wat Jesus van Nasaret heet, weet niemand sekerder as jy dat dit dieselfde jong seun is nie. En ook is niemand in die hele Judea meer as jy daarvan oortuig dat Jesus die Messias is nie, die waaragtige Gesalfde God. Hierdie mees innerlike oortuiging durf jy egter nie uitspreek nie, oor die redes wat jy self aangegee het. - En sê nou of Ek reg gespreek het!" 

Die Heer spreek oor verdienste 

22 Raël, wat My by die noem van die twaalfjarige jong seun steeds aandagtiger aankyk, sê aanvanklik niks nadat Ek uitgepraat was, maar toe gryp hy My hand, druk dit aan sy hart en, terwyl hy My liefdevol in die oë kyk, sê hy met ontroerde stem: "Heer, dan het ek tog nie vergeefs op U gewag nie, maar my oë het U werklik gesien! O liefdevolle Vader, dit maak U slegte dienaar gelukkig! Nou sal U die swaar las van my liggaam seker weldra van my afneem, omdat my gees geheel in U lig sal staan en U groot heerlikheid sal aanskou, wat Hom gehul het in die kleed van `n mens. Nou eers begryp ek waaragtig die woorde: "God is mens, en die Seun van die Mens regeer die wêreld. God het Sy Seun die mag gegee in die hemel en op aarde, en die volkere kan nie anders salig word as alleen deur Hom nie!" 

[2] So lui enkele van die leringe wat aan my oorgebring is en steeds verkeerd deur die toehoorders begryp word, vandaar dat dit ook aan my as bewys vir die onjuistheid van die nuwe leer meegedeel word.   

[3] Maar hier is dit immers volkome duidelik dat God in U werklik mens geword het en U alle mag gegee het - aan U, Sy Seun, as liggaamlike mens met `n siel, terwyl U oereie gees die Vader is. O Heer, waardeur het ek tog die groot barmhartigheid verdien, dat U my huis deur U aanwesigheid so wy?" 

[4] Ek sê: "Raël, sou jy liewer gesien het dat Ek verbygegaan het? - Dit wat jy die laaste gesê het, was volkome oorbodig, omdat Ek goed weet wie Ek opsoek en wanneer Ek hom tot sy heil opsoek, en daarby kan van verdienste in die geheel geen sprake wees nie; want nog altyd het Ek, sonder om na verdienste te vra, maar net deur die liefde wat My aantrek, na die mense toe gekom. Maar as Ek dan eenmaal daar is, moet mens nie so-iets uit `n soort aardse beleefdheid vra nie, maar bly wees vanweë die feit dat Ek My intrek geneem het!   

[5] Ek weet baie goed hoe dit daar in jou hart uitsien, en dat jy werklik `n groot liefde vir My voel en groot vreugde het omdat Ek hier is; maar Ek sien nie graag dat die mense, as hulle My eenmaal herken het, na die eintlike redes vir My koms vra en dit dan as beloning vir een of ander verdienste beskou nie. 

[6] Kyk net na al My leerlinge hier! Waardeur het hulle verdien dat Ek steeds in hulle nabyheid is en hulle inwy in alle geheime van die hemele? Ek sê vir jou: Deur niks nie! Hulle het liefde vir My, en die liefde bind hulle vrywillig aan My persoon. En as die liefde sou verkoel, sou hulle hulle eweneens vrywillig van My afkeer, om agter dinge aan te gaan waar hulle liefde, wat hulle van My laat afkeer het, hulle na toe sou trek. Maar in geen geval is daar sprake van een of ander verdienste wat hulle waardig maak om in My teenwoordigheid te verblyf nie. Daarom het Ek ook steeds gesê: Kom almal na My toe, wat vermoei en belaai is, sodat Ek julle laste van julle kan afneem! Ek verlang niks anders as dat julle My daarvoor liefhet nie, en dan sal Ek julle almal verkwik. Wie egter ondanks sy groot sondelas nie vrywillig na My toe kom nie, sal My aangesig nooit kan aanskou nie; en hy sal gladnie, selfs nie deur die edelste dade, sonder liefde in sy hart, `n verdienste verwerf wat My dwing om na hom toe te kom nie. 

[7] Kyk, Ek sê dit alles vir jou, Raël, omdat die laaste res van jou filosofie, wat jou gebied om verdienstes te vergaar om daardeur geestelik vooruit te kom, in die korrekte lig geplaas word, en omdat jy weet dat alle verdienstes sonder liefde niks vir My voorstel nie! - Maar Ons sal dit nou laat rus!" 

Die besittings van Raël 

23 Daarop versterk Ek vir Raël, omdat hy deur die skynbare verwyt vreeslik skuldig voel, sodat hy weer bly word en sy hart slegs die vreugde voel vanweë My aanwesigheid, en alle onnodige skuldgevoelens verdwyn. 

[2] Tegelyk ontvang sy liggaam egter ook die nodige krag om hom sonder hulp van sy dienare te kan beweeg. En die gevoel van krag, wat deur hom heen stroom, gee hom so `n groot geluksaligheid, dat hy in welgekose bewoordings nogmaals `n getuienis gee oor wie Ek was, en alle aanwesiges aanspoor om in te stem om My te loof. Ek vra hulle om dit nie te doen nie, soos al voorheen, om die bekende redes, en nooi nou elkeen uit om die besienswaardige landgoed van Raël te gaan besigtig, omdat dit elkeen op `n hele boel idees sou bring. 

[3] Ons loop nou deur die verskillende kamers van die huis wat hy aan die buitekant, wat aan die kant waar die pad loop, in niks te onderskei was van die gewone Judese manier van bou nie, maar wat van binne `n volslae Griekse boustyl blyk te hê, veral aan die kant van die tuin wat vir nuuskierige blikke afgesluit was. In die kamers sien mens `n groot aantal Griekse, Romeinse, Egiptiese en Indiese kunsvoorwerpe, wat smaakvol opgestel staan en die kamers `n baie vername en behaaglike aansien gee, sodat My leerlinge, wat nooit in sulke pragtig ingerigte ruimtes geleef het, nie uitgekyk raak nie. Dit was nie soseer die rykdom wat hom daar laat geld het nie, maar wel die perfekte kunssinnige smaak wat orals geblyk het en `n buitengewoon harmonieuse indruk maak. 

[4] Dieselfde was in die tuin te merk, wat geheel en al soos `n Romeinse, goed versorgde modeltuin ingerig was, versier met standbeelde, fonteine en groen lane; alles sien net onder invloed van die laat herfs baie kaal daaruit. Myne het by Laserus ook wel `n mooi en ryke aanleg gesien, sowel van die huis, as van die omgewing, maar daar het nuttigheid duidelik geheers, maar hier het dit net om die kunssinnige skoonheid gegaan. 

[5] Nou ontspan hulle, eers onder mekaar en toe meer in die algemeen. `n Gesprek oor die vraag of dit by die nastreef van geestelike doeleindes in My oë geregverdig was om tegelykertyd so oorduidelik na die wêreld en haar skatte te lonk, en of dit nie veeleer verwerplik was om hom met so `n luuksheid te omring nie, wat tog klaarblyklik alleen `n lus vir die oog beteken het en maklik die werksaamheid van die siel kon laat inslaap. Die beantwoording van hierdie vraag was die rede waarom Ek Myne uitgenooi het om die besittings van Raël te bekyk, wat kennelik groot genoeë daaraan beleef dat Ek met aandag na hom luister, as hy sy beste doen om die skoonheid van afsonderlike, besonder mooi standbeelde te benadruk en die kunssinnige uitvoering daarvan te prys. My leerlinge verbaas hulle baie oor die aandag, wat lynreg in teenspraak was met My vroeëre vernietiging van afgodsbeelde, wat tog ook buitengewoon kunssinnig gemaak was. 

[6] Toe Ons nou voor `n beeld van Apollo staan, wat hom in `n nis bevind in die muur wat die tuin omring, omgeef deur struike, en in fraai lyne helder afsteek teen die donker agtergrond, ken hulle verbasing geen grense nie: want hulle dag dat die afgodsbeeld, netsoos ander beelde vroeër, in My teenwoordigheid tot stof uiteen moes val. 

[7] Dit word nog erger, toe ons `n klein ronde gebou binnegaan, waar `n hele versameling gode hulleself bevind - almal kunswerke van hoë kwaliteit, wat deur hulle opstelling en die smaakvolle inrigting hierdie tempelagtige ruimte `n ongewone mooi en verhewe karakter verleen. Veral vir die vroeëre ortodokse Judeërs was hierdie beelde `n gruwel; want in die teenwoordigheid van Jupiter, Mars, Apollo, Venus, Minerva en Ceres en selfs Pluto lyk My aanwesigheid vir hulle onmoontlik. Maar dat Ek luister na die uitleg van Raël, wat My die kunstenaars noem wat die beelde gemaak het, asof Ek niks daarvan geweet het nie, was vir hulle volkome onbegryplik. Almal voel egter dat daar iets besonders aan My vreemde gedrag in die huis ten grondslag moes lê, en hulle swyg, nuuskierig wat daar op hierdie uitsonderlike belangstelling van My sou volg. 

[8] Nadat Raël Ons al sy kosbaarhede getoon het, wat vergesel gaan van uiteensettings oor herkoms en leeftyd, kom Ons weer terug in die saal en neem Ons vroeëre plekke weer in. 

`n Uiteensetting van die Heer oor kuns 

24 My leerlinge gee nou onverbloemde uitdrukking aan hulle verwondering oor die besondere inrigting van die huis en tuin, wat vir hulle tog nie passend lyk vir `n wyse Judeër nie, sodat Raël hom begin te verontskuldig deur daarop te wys dat sy vele reise hom baie geleentheid gebied het om die kunsvaardigheid van vreemde volkere te bewonder, en dat hy tog maar net enkele voorbeelde daarvan in sy huis opgestel het, ongeag die feit dat die voorwerpe voorstellings weergee wat getuig van die heidense godekultus. Dit was egter die skoonheid, en nie die beliggaamde gedagte, wat hom toegedaan was, of tenminste alleen in soverre, dat sy geloof in één God nie daardeur geskend was nie.  

[2] Nou kom daar reaksies dat dit gevaarlik sou wees en nie te verenig met die voorskrifte van Moses, wat die omgang met heidene verbied het en gebied het om hulle te hou by die ou, tradisionele gebruike. 

[3] Ten slotte vra Raël aan My: "Majesteit en Heer, sê U my tog of ek verkeerd daaraan gedoen het om my huis so in te rig soos wat U nou gesien het; en wees daarvan verseker dat ekself die eerste sal wees wat al hierdie kunswerke, waaraan my oog hom verbly het, sal vernietig, sodra U vir my sou sê dat dit verkeerd is!" 

[4] Ek sê aan hom: Jy kan heeltemal gerus wees; want as dit verkeerd was, sou alles reeds vernietig gewees het! Want waar Ek verblyf, kan die verkeerde nie lank bestaan nie. Maar jy het self gesien dat Ek jou vreugde aan hierdie kunswerke deel en jou tot nou toe nog nie berispe het nie." 

[5] Nou wend Ek My tot die leerlinge en vervolg: "Maar julle, wanneer sal julle regverdig begin te oordeel, nie vanuit julleself nie, maar vanuit My Gees? Julle weet tog dat Ek geen vreugde het as daar volgens bepaalde waardeoordeel gehandel word nie! Handel en oordeel volgens die mees innerlike, ware gees, wat in julle gelê is, en dink nie dat diegene wat in stryd is met julle gebruike, ook in stryd is met God nie! 

[6] God kon ander volkere baie goed toestaan wat vir julle ontoelaatbaar moes bly, om Sy volk geskik te hou vir Hom wat nou as rype vrug aanwesig is. As die vrug egter van die boom losgemaak is, sal dit aan die boom self lê of hy sal `n nuwe laat rypword; want hy het nou sterk genoeg geword, sodat hy dit sonder die hulp van die tuinbouer kan stel en homself vooruit help. Hy het immers alles gedoen wat moontlik was! Maar as die boom lui en traag geword het, sal dieselfde tuinbouer die byl teen sy wortels lê.  

[7] Alle volkere is te vergelyk met `n vrugteboom, wat egter steeds verskillend behandel moet word, na gelang van die eie karakter van `n volk. 

[8] Moses het die Judeërs die wette en strenge voorskrifte gegee en verbied, om hulle met iets anders besig te hou as met die innerlike sin van die woord van God. Wie geroepe is om die geestelike kern te bewaar - nie net vir hierdie aarde en haar bewoners nie, maar vir die hele skepping - moet na buite toe goed beveilig word; want wie na buite streef, kan nie tegelykertyd sleutelbewaarder wees nie. 

[9] Die Judeërs het van oudsher `n taai en eiesinnige karakter gehad. Dit is egter die eienskappe, wat geskik maak om bewaarder van die goddelike woord te wees, sodat dit so ongeskonde moontlik bewaar kon bly. Ander volkere, nie wat die karaktertrek het nie, het ook ander roepings en was tog nie verwerp in God se oë nie, ewe min soos hande en voete deur die mens verag kan word omdat hulle netsoos die hart bewaarders is van die mees innerlike lewe, maar veeleer ook hoog gewaardeer is, omdat sy lewe sonder hierdie organe maar baie gebrekkig sou wees.  

[10] Wie dus sou dink dat wat in God oë `n gruwel is om anders te lewe, sowel geestelik as liggaamlik, as `n volk wat onmiskenbaar onder Sy duidelike leiding staan, vergis hom baie. In latere tye, as die verskil tussen die volkere steeds meer sal verdwyn, sal dit sover kom dat die naas mekaar wonende mense totaal verskillend sal lewe en tog selfs nader by My hart kan staan. Maar niemand sal hom dan aan `n ander erger nie. 

[11] Daaraan sien julle dat Raël rustig te midde van sy kunswerke en in sy pragtig ingerigte huis kan lewe, en in My hart tog baie dierbaar kan wees; want hy kyk na dit alles, sonder dat sy hart daaraan hang. Hy bekyk alleen met dankbaarheid die geestelike vermoë wat deur My in die mense gelê word en hom tot `n sodanige kunsvaardigheid ontwikkel, dat dit ander mense ook vreugde verskaf. 

[12] Sou hy hom met die standbeeld van Jupiter of `n ander godheid ook met die verering van die afgod verbind het - of iemand anders in die huis, dan sou hulle vernietig gewees het, sodat elkeen hier sou sien: Daar is maar één God! Maar hier is dit nie die geval nie. Raël en sy huisgenote glo ten volle in My en verbly hulle aan dit alles alleen uit vreugde oor die suiwer kuns. 

[13] Waarom sou Ek vernietig wat tog ook indirek deur My geskape word, deurdat Ek die vermoë daartoe in die mens gelê het, solank hy nie `n verkeerde gebruik daarvan maak nie? Want glo My: Alles wat julle kuns noem, is deur God om baie wyse redes in die menslike hart gelê, soos julle maklik sal insien! 

[14] Netso min as `n ondergeskikte dier, wat slegs `n beperkte intelligensie besit, in staat is om deur oorleg `n kunsproduk te skep, is die mens daartoe in staat, wanneer hy nie poog om sy geestelike vermoëns te ontwikkel nie. 

[15] Julle weet baie goed dat `n beskaafde volk die maklikste aan die hand van sy kunswerke beoordeel kan word; want dit gee na buite toe `n beeld van wat die siel van `n volk, in haar gevoel, denke en handeling weerspieël. Hoe meer sy vordering maak in die vryvegte van die siel teen materiële genot, des te werklik volmaaktere kunswerke sal sy kan skep. Vanselfsprekend is sy ook in staat om haar kunsprodukte van elke aard vir sindelikheid te gebruik. Maar dan sal dit op `n suiwer beskouer geen verheffende, maar `n afstotende indruk maak. 

[16] Nooit sal daar egter kunswerke gemaak kan word vanuit die oogpunt van skoonheid nie, as die vermoë nie in die siel van die kunstenaar aanwesig is om haar tot suiwerder sfere te verhef nie, dit wil sê, met sy geestelike oog te kyk om self iets te skep nie. Hoe hy diegene wat hy gesien het, vorm gee, is afhanklik van sy vrye wil. Vooruitgang boek, om steeds meer volmaak dinge te gee, kan hy egter alleen, as hy die weë van die skep inslaan wat in My oë juis is. 

[17] Salomo sou nooit die tempel kon ontwerp het, as hy nie in sy gees so vry was dat hy met sy innerlike oog die afspieëling van `n suiwer hemelse bouwerk kon waarneem om daarna in die veel bewonderde tempel, `n swak afbeelding te gee van wat in My ryk vir elkeen volledig sigbaar is. Want nóg op aarde nóg in die hemele kan daar deur mense of geeste iets geskape word, wat nie in grootse volheid in God en daarmee ook in Sy werk te vinde is nie. Oral waar `n afbeelding is, moet ook `n geestelike oorspronklike bestaan, soos daar waar daar skadu is, `n voorwerp moet wees wat sy skadu werp. 

[18] Maar omdat God oneindig is en in Hom al die goeie, skone en verhewene is, sal daar, geestelik gesien, ook nooit `n einde kan wees, waar daar nie nog iets mooiers sal wees nie." 

Die menslike vorm en die verlossing daarvan 

25 (Die Heer:) "God self wou egter ook `n doel, dit wil sê `n norm stel, wat op sigself volmaak is, sodat alle laer en hoër vorms daarvan afgelei kan word, en so het Hy die menslike vorm as uitgangspunt van `n opklimmende en afdalende lyn geskep. 

[2] As julle die menslike vorm bekyk, kan julle die dierlike vorm daarvan aflei, en as julle die embrio's van dierlike en menslike vorm bekyk, dan sien dit in die beginstadium heeltemal dieselfde daaruit, en eers aan die hand van die intelligensie van hulle siel ontwikkel hulle hulleself tot die skepsel wat daar moet ontstaan. Die aanvanklike gelykheid is egter tegelykertyd ook die bewys dat in ieder embrio die strewe lê om die menslike vorm te bereik, omdat dit andersins nie dieselfde daaruit sou sien nie. Dit word net daarin deur die siel belemmer, wat die ontwikkeling moet versorg, en nog nie hoog genoeg staan nie.  

[3] In die mens self lê nou die vorm, wat die Griekse kunstenaars al lankal ken as die mees harmonieuse, dit wil sê, wat in al haar onderdele in onderling gelykmatige verhoudings uitgelê is. 

[4] In die vorm is egter slegs die lyne aangedui wat aangehou moet word om doelmatig as liggaam te dien - en dit wil weer sê: Arms, bene, hoof en romp staan in `n korrekte verhouding met mekaar, wat die korrekte is vir die instandhouding van die liggaam en ook ooreenstem met die gevoel van die menslike siel. 

[5] Deur na die menslike liggaam te kyk, sal iemand maklik kan bepaal of `n gebou te hoog, te breed of te smal gebou is - wat nie moontlik sou gewees het, as die vorm nie in homself gegee is, wat ook vir ander dinge en skepsele maatgewend moet wees nie.  

[6] In die suiwer geestelike wêreld ontwikkel hierdie vorm haarself, na gelang van die verdere ontwikkeling van die siel, tot `n uiters presiese harmonie, sodat die ware skoonheid eers daar goed sigbaar is. Wie suiwer van gees is, kan daardeur straal in `n skoonheid wat julle gewoonweg sou vernietig; want die skoonheid is slegs `n uitdrukking van die heeltemal innerlike, suiwerste volmaaktheid. 

[7] Maar omdat die hoogste goed, behalwe die liefde vir God, nog die deemoed is, sien die geeste baie af van die stralende uiterlike en verberg die uiterlike omhulsel onder die mantel van liefdevolle deemoed, netsoos ook Ek as God self die vlees van `n mens aangetrek het, enersyds om die skepsele die weg te toon wat hulle moet gaan, sodat hulle siele kan vry word, andersyds egter ook om `n rede wat in die verlossing van die vorm geleë is, om welke rede Ek ook gekruisig sal word. 

[8] Julle sien dus dat een wat hom verbly oor die skoonheid sowel as die strewe van die kunstenaars na die skone, niks lê wat verkeerd is nie, maar dat die gevoel vir alles wat mooi is, ook `n graadmeter kan wees vir die ontwikkeling van die siel - mits die strewe hom in die korrekte bane beweeg. Het julle dit begryp?" 

[9] My leerlinge sê: Ja, Majesteit en Heer, dit wel, ook al klink dit heel anders as wat ons tot nou toe van U gehoor het! Maar nou begryp ons steeds beter watter innige samehang daar tussen materie en gees bestaan." 

[10] Raël sê aan My: "Majesteit en Heer, U sê dat U ter wille van die verlossing van die vorm gekruisig sal word. Hoe moet ek dit begryp? Tog nie so dat U werklik aan die kruis die dood van `n misdadiger sal ondergaan nie?!" 

[11] Ek sê: "My beste Raël, laat dit jou nou nie besighou nie; want daaroor sal jy nog duidelik onderrig word. Jy moet net weet, aangesien Ek neergedaal het om die mense te verlos, dat die verlossing nie net geestelik nie, maar ook baie grof materieel sal gebeur, omdat, soos die leerlinge so pas gesê het, materie en gees innig saamhang en die eersgenoemde uit die laasgenoemde ontstaan het! Die gees staan egter op die punt om in die materie ten gronde te gaan; daarom moet die materie oopgebreek en, om gered te kan word, weer geestelik word. En dit is die verlossing van die vorm, wat ook net volgens bepaalde wette kan plaasvind, omdat, in die teengestelde geval, die Godheid Haar skepping soos dit tot nou toe is, sou moet vernietig, terwyl Sy dit tog wil behou en verlos. - Maar, soos gesê, sal Ons dit nou laat rus; dit sal vir julle almal nog sonneklaar word, weliswaar nie hier nie, maar aan die anderkant in My ryk!" 

Die mag van die liefde 

26 Daarop sê Raël: "Majesteit en Heer, die belofte vervul my met groot blydskap, want ek weet immers wie dit vir my gee, en dat dit sal daarom ook baie seker in vervulling gaan. Daarom vra ek ook nie verder nie, maar laat ek alles oor aan U liefde en barmhartigheid. 

[2] Maar staan my tog toe om iets anders te vra?! U sê dat die gevoel vir kuns `n maatstaf is vir die geestelike vooruitgang van volkere, in soverre hulle geestelike bevattingsvermoë daaruit blyk. Die Grieke, en deur hulle ook die Romeine, het beslis `n hoë graad bereik in die vreugde van die skep van kunswerke; maar dit kan tog nie ontken word dat hulle sedes nie op die hoogte van die suiwer, geestelike gevoel staan nie. Hoe is dit te verenig met U woorde?"  

[3] Ek sê: "Ek het julle gesê dat die mens sy oop siel, wat hom eers in staat stel om suiwer kunssinnig te gaan skep, haarself ewe goed verkeerd kan rig. As die siel in staat is om indrukke te ontvang, kan sy dit na oortuiging vorm gee - maar `n suiwer dierlike mens sal nooit `n ideale kunswerk skep nie. Ook die ontvanklikheid om slegte dinge op te neem veronderstel die oopstaan van die siel! En vanaf die oomblik dat `n sondaar, wat homself tot dan toe met liefde in allerlei sinnelikhede gestort het, deur sy wil moed geskep het om sy slegte liefde te vernietig, kan die ware liefde in dieselfde mate binnekom en werk. As dit nie so sou gewees het nie, sou daar geen plotselinge bekerings bestaan het, wat julle self al in die lewe aan My sy waargeneem het nie; want dit kom altyd daarby  aan op die krag van die liefde, onverskillig of dit sleg of goed is. Van welke aard dit is, herken mens dadelik aan haar werk.  

[4] Daarom moet iemand nooit sy broer, wat nog gevange sit in slegte liefde en deur die krag daarvan self slegte werke doen, verdoem en beskimp nie, maar medelye met hom hê en hom deur die eie, regverdiger liefde tot `n ommekeer probeer beweeg; want diegene wat hom beskimp weet nie, of Ek nie `n kragtige wilstimulans stuur ter ondersteuning, waardeur diegene wat skynbaar verlore was, baie vinnig sy slegte liefde in goeie kan verander en nou in geestelike opsig geregverdiger voor My staan as diegene self wat hom beskimp het. 

[5] Sou Ek soveel moeite doen vir die verlore seun, as Ek nie geweet het hoe groot en alomvattend sy liefde is nie, wat nou verkeerd gerig is, maar weer na My gerig kan word? Slegs vanweë die feit dat die omkeer by elke gevalle gees en mens in `n handomdraai kan plaasvind, gebeur dit ook dat die Vader Sy seuns nie vervloek nie, maar medelye met hulle het, hulle met liefde lok, ja hulle self opsoek, sodat hulle die weg na die Vaderhuis vind! 

[6] Watter liefde en geduld daarvoor nodig is, kan julle maklik besef as julle kyk na die enorme omvang van die slegtheid en verdorwenheid in die wêreld, wat juis nou in die land sy hoogtepunt bereik het, omdat die goddelike liefde, as teenwig en sterker mag, al die slegtheid bymekaar verswelg en in homself vernietig. `n Kleinere mag kan geen grotere in hom opneem, tenminste nie geestelik nie, maar alleen `n grotere kan die swakkere omarm en dit ten slotte sonder skade in homself laat verloor, soos wat ook gebeur het. 

[7] Wat nou die Grieke en Romeine betref, die volkere sal ewe goed ten gronde gaan, wanneer hulle die geestelike eienskappe wat hulle ontvang het, te veel vir hulle goeie lewetjie en die opwek van hulle sindelikheid sal aanwend. Dit sal nie ontbreek aan vermanings op die regte tyd nie. Maar as hulle hulleself nie daaraan steur nie, moet so `n sweer aan die liggaam weggebrand en dikwels onder hewige pyn uitgesny word, sodat die liggaam behoue bly. 

[8] Maar Ek kan jou sê dat die volkere tot nou toe nog nie die stewigheid in hulleself gevind het om voortdurend in hulleself suiwer te bly nie. Die stewigheid kan eers deur langsame dissipline en moeisame opvoeding bereik word. 

[9] Ek, julle Leermeester, het egter na die aarde gekom om hulle die beste weë te wys. En omdat Ek die Leermeester en die Wyse van alle wêrelde is, sal die doel ook baie sekerlik bereik word - weliswaar langs weë wat vir `n vleeslike mens verkeerd sal voorkom, maar wat vir `n mens, wat reeds in die vlees geestelik gewek is, en vir `n suiwer geestelike mens maklik te begryp sal wees." 

[10] Daarop sê Raël: "Heer, wat U ons nou vertel het, is beslis baie waar en korrek, en niemand kan hoe dan ook daaraan twyfel nie, omdat U, wat die Heer self is, dit vir ons self verklaar en meedeel. Daar is egter `n spesiale vraag, wat ek myself al baie gestel het en nooit kon beantwoord het nie, en dit is: Waarom is die Judeërs nou eintlik die geroepe volk, en waarom het U eintlik juis hier neergedaal? 

[11] Ekself as Judeër is in ieder geval baie gelukkig daarmee dat ek `n loot van die begunstigde volk is; maar aan die ander kant kan ek in my vrydenkende gemoed ook nie dink dat teenswoordig, juis die Judeërs, ondanks dat hulle die Messias verwag, verreweg die mees ongeskikte bodem bied vir die verbreding van `n geestelike leer vir die siel, soos U dit bied nie. Daar sou die Romeine en Grieke wel veel geskikter voor kan wees, omdat hulle immers al sedert `n lang tyd deur hulle filosofie te kenne gegee het hoe baie hulle verlang na iets beter as wat hulle godeleer hulle bied. Ook sou daar byvoorbeeld vanuit Rome `n veel sneller verbreding van U leringe te verwagte wees as vanuit die verstokte Jerusalem. Die Judeërs is waarskynlik met niks anders gediend as met `n baie groot magsposisie nie, wat hulle sekerlik begeer, en alle ware kennis van die siel is by hulle te koop teen die prys, en sal graag Jerusalem vir Rome verruil wil sien. 

[12] In U alwetendheid het U dit tog seker al lank voor U koms geweet! Wat is dan die eintlike rede, waarom U dan tog dié ondankbare volk uitverkies het?" 

Oor geestelike en wêreldse mense 

27 Ek sê: "Raël, Ek het inderdaad goed geweet hoe weinig invloed Ek hier met My leer sou uitoefen, en My woorde het dit ook genoeg bevestig. Maar omdat Ek ook in My Gees, dit wil sê, as die Vader in My, nog veel verder kyk as die tye van die volk, kan Ek ook presies sien dat hierdie weg die enigste korrekte is. Die eintlike rede is egter geleë in veel dieper geheime van die skepping as wat julle selfs maar vermoed. En om dit aan julle uit te lê, het Ek hier na jou huis toe gekom; want al diegene wat nou hier in My nabyheid is, staan in noue verband daarmee en moet al tydens hulle lewe kan deursien waarheen alles lei, omdat hulle op die korrekte wyse die veld verder kan bewerk, wat Ek hulle sal toewys. 

[2] Luister dus: Dit is tog al lank aan julle bekend dat daar mense is wat `n innerlike in hulleself gekeerde lewe lei, en mense wat na buite strewe en hulle om die innerlike, die gees, gladnie of weinig bekommer, maar net daarna strewe om teenoor hulle medemense `n so roemryk moontlike rol te speel. 

[3] As julle dit besien, moet julle erken dat daar `n strewe na binne en `n strewe na buite bestaan - geestelike mense en wêreldse mense. Beide strewes het, omdat hulle aanwesig en derhalwe deur die Gees van God ingestel is, `n middelpunt, waar die twee soorte mekaar raak en in My oë, die van die Vader, geregverdig is. Beide strewes kan hulle egter ook van die middelpunt - of beter: Van die ruspunt van My skepping - verwyder en dan in verkeerde dinge verstrik raak. 

[4] Vir sover beide strewes in My oë geregverdig is, is hulle te vergelyk met `n vrug, wat in homself die lewenskragtige saad dra, maar daaromheen die voedende, vir mense smaaklike en voedsame omhulling hê. Elke vrug toon egter in die eerste instansie die uiterlike vorm wat nodig is vir eet, en selfs `n verstandige mens weet om die inwendige saad te versamel en te plant, en op die manier met moeite en werk, nuwe, vrugtedraende bome en struike te kweek. 

[5] Kyk, soos die natuur julle reeds geleer het hoe om te werk gegaan moet word om die liggaamlike mens te voed, so gebeur dit ook met die geestelike mens! Daar moet `n vrug geskape word, wat saad en eetbare voedsel bied. Maar omdat die voedsel nie net die mens toekom nie, maar tewens die hele universum, moet daar ook spesiale weë bewandel word. Omdat daar verder aan die mense `n vrye wil gegee is, kan hulle hulleself egter ook verwyder van die korrekte skeppingspunt, van waaruit beide rigtings uitgesit word. Uit die volgende sal julle dit veel makliker begryp. 

[6] Die eerste mens, wat so geskape was dat hy, in die korrekte ewewigtigheid, as te ware sowel saad as voedsel in hom gedra het, was Adam. Hy was nie in alle opsigte die eerste mens nie, maar wel die eerste mens wat bestem was om uit vrye, eie aandrang vereers die kern van My woord in homself te bewaar, te vermenigvuldig en vrywillig deur te gee. Hy was die eerste vrye mens en het daarmee in homself die moontlikheid gehad om homself skeppend te ontwikkel. Aan al die res van die wesens voorheen, was slegs die begrensde krag in My gegee, wat hulle egter nie uit hulleself sodanig vry kon gebruik soos Adam nie. Daarom het hulle net in die wysheid gestaan, wat aan hulle gegee was, maar nie in die liefde, wat hulle vry uit hulleself moes ontwikkel nie. 

[7] Die nakomelinge van Adam ontwikkel hulle nou aldus na buite en na binne. Na buite diegene, wat daartoe bestem was, om groot aantal beliggaamde wesens te word wat, ingeslote in die vlees, die voedsel, wat die saad omsluit en verberg, in hulle moes opneem - om sodoende selfstandig te word, dit wil dus sê: Te leer van diegene wat die mees innerlike stam vorm en die leer behoed, en dan te leer om hulle in die liefde te verwarm, ieder na sy eie aard. 

[8] Alle mense wat lewe is immers reeds as geskape geeste voorhande, en ontstaan dus nie eers as volkome nuut gebore in die gees nie, soos wat julle weet. Die doel van hulle bekleding met `n stoflike liggaam is egter enkel en alleen dat hulle hulle vrye selfbestemming nie vanuit die wysheid bereik, waarin hulle immers vanaf die allereerste begin geskape is nie, maar vanuit die liefde, wat hom nou in My beliggaam het. Die doel kan nie bereik word, as die innerlike lewensaad ontbreek nie, wat steeds op dikwels baie kunstige wyse beskerm moet word teen elke verderf. 

[9] Die klein stam nou, wat bestem is om die saad te vorm, het vanaf Adam uit slegs weiniges bestaan en het in die volk van die Judeërs in stand gebly. Alle orige volkere kan min of meer as uiterlike vrug beskou word, om te dien as voedsel vir diegene wat vanuit die groot vergaarbekken van oergeeste die weg van die vlees wil gaan. Die oergeeste moet, wanneer hulle eenmaal in die vlees ingekleed is, elke herinnering aan hulle vroeëre bestaan kwytraak, sodat hulle hulleself vry kan ontwikkel en nie, gedrewe deur die bewussyn van `n voorafgaande lewe, rekening daarmee hou nie. As die laaste sou gebeur, dan sou die wysheid, en nie die liefde, die dryfveer vir hulle ontwikkeling gewees het. Die wysheid oorweeg, die liefde handel slegs ooreenkomstig geloof en gevoel. 

[10] Nou weet julle dus dat die Judese volk te vergelyk is met die saad van `n vrug - maar let wel: Met die individuele Judese mense as sodanig, maar alleen die prinsiep, die gees wat in die gemoedere leef en die volk opvoed, maar wat nou ook vir die siele byna geheel en al verlore gegaan het." 

Die ontwikkeling van die Judese volk 

28 (Die Heer:) "Solank `n volk hom op die korrekte punt van die na buite strewende rigting bevind, is dit in My oë ook goed en sal hulle derhalwe uiterlik ook `n sterk en magtige volk wees, soos byvoorbeeld die Romeine nou, wat die aarde beheer. 

[2] Nou verbaas julle julleself en dink: "Hoe is dit moontlik dat `n volk in God se oë goed kan wees, terwyl dit nie eers die geloof in God besit nie, maar in vele gode glo?" 

[3] Wel, Ek sê vir julle dat dit op die oomblik weinig saak maak hoe die naam lui, as die innerlike voorstelling van die hart, waarmee die heerskappy van die Godheid erken en liefgehad word, maar waaragtig en eg is!  

[4] As `n Romein byvoorbeeld vas in sy heidense gode glo, hulle eer, en sy beste doen om `n korrekte lewenswandel vol regverdig​heid en afsku van die kwaad te lei, ooreenkomstig sy gewete en die ontsag vir die almagtige, hoogste kragte - dink jy dan dat hy, wat ware deugde nastreef, dan verdoem sal word, omdat hy in Jupiter of Minerva geglo het? Sekerlik nie, en dit sal maklik wees om aan hom die kennis van die God by te bring, wie se wese niks anders verlang as die gode wat hy tot dan toe vereer het, naamlik om sedelike volkomenheid te beoefen en na te strewe, soos wat julle dit self by baie Romeine waargeneem het. 

[5] Ek sê julle daarom: Kyk altyd na die hart van `n mens, en laat dit julle in die eerste instansie nie uitmaak hoe die liefde van die mens jeens God tot uitdrukking kom nie! 

[6] Rome het magtig geword, omdat dit die Romeinse wette is wat die beste bodem vir My komende ryk kan lê. En solank die Romeine strewe om daarvolgens te handel, sal hulle ook bly wat hulle is. 

[7] Die na buite strewende volkere sal daarom ook geoefen wees in die korrekte wilskrag en taaiheid van die liggaam; die na binne strewende volkere besit meer die taaiheid en die vashou aan dit wat van oudsher oorgelewer is, wat julle goed kan sien as julle die Romeine en Judeërs met mekaar vergelyk. 

[8] Die Romeine is daarom ook die volk van die verowering, van die neiging om hulle steeds meer uit te brei - die Judeërs is die volk van die behou, en vind dit selfs strafbaar om die tradisionele grense te oorskry. Deur die afsluit na buite toe is die Judese volk egter ook moeisaam opgevoed om die innerlike kern te bewaar. 

[9] En met dieselfde taaiheid waarmee hulle tot nou toe aan die voorskrifte van Moses vasgehou het - wat weliswaar deur veel starre woordekramery oorwoeker is, maar dit tog in sigself waar en eg is - sou hulle selfs My nuwe woord presies bewaar, as hulle dit maar net wil aanneem. Deur die duisende jare lange opvoeding is hulle baie goed in staat om die waarheid van My leer te herken. Maar nou het hulle ook die korrekte middelpunt verlaat, en in plaas van om seëlbewaarders te bly, het hulle hardnekkig, verstok en ontoeganklik vir vernuwing geword - uit traagheid, waarin die deug van volharding omgeslaan het. 

[10] Andere volkere, wat na buite strewe, sal later op soortgelyke wyse handel, maar dan teengesteld; want die uitdra na buite, om te versprei, verloor hulle maklik in onbestendigheid, oppervlakkigheid en sinnelike lus. 

[11] As daar eenmaal `n standpunt bereik is wat aangetoon het dat die middeweg die gulde weg is, neem die volkere in later jare ook die weg die beste en sal nie meer heeltemal `n ander rigting inslaan nie, soos wat nou en ook later nog sal gebeur. Met die vrykom van die vele miljarde oergeeste, wat die weg deur die vlees sou afgelê het, sal daar ook `n baie ander verhouding tussen die geesteswêreld en die mensdom intree. Want hoe meer geeste die weg van die vlees voltooi het, des te meer neem hulle invloed toe op diegene, wat as mense hulle verandering van die sfeer van die wysheid na die sfeer van die liefde wil bewerkstellig. 

[12] Dan ontstaan daar `n geweldige drang van diegene wat eweneens die voorneme het om die weg te voltooi, en `n soort sorg van hulle wat die weg reeds agter die rug het. Hand in hand met die gedrang sal en moet daar ook `n toename van die menslike geslag plaasvind; want die aantal leerlinge neem steeds meer toe, en `n ander skool as hierdie aarde is daar nie. 

[13] Omdat die laaste so is, kon Ek nêrens anders as juis hier neergedaal het en ook weer nêrens anders as onder die Judese volk nie, wat in sy wet en sy voortskreidende ontwikkeling die saadkorrels dra waardeur alleen die vryheid van gees en wil kan ontwikkel. Maar omdat die saad deur die al te groot starheid van die volk gevaar loop om te verdroog en onvrugbaar te word, het Ekself gekom en Ek wek en bevrug dit tot een des te groter vermoë om nuut opbloeiende lewe voort te bring.  

[14] Of die Judeërs nou verder nog aanspraak sal maak op hulle taak as verdedigers en seëlbewaarders, ook van hierdie nuwe leer, lê by hulleself. Maar ook al bly hulle star en erken hulle My nie, dan bly hulle kragtens hulle jarelange skoling tog die uitverkore volk van God en kan te alle tye, ook in die komende duisende jare, netsoos die verlore seun, die weg na die Vaderhuis vind, en sal hulle ook opgeneem word. Daar sal wel baie rampspoed nodig wees vir hulle omkeer en hulle sal nog `n lang tyd varke moet oppas.  

[15] Ek weet weliswaar dat alle moeite by die volk nou vergeefs is, en hulle sal My ook die uiterste kan aandoen, sodat niemand sal sê dat dit ontbreek het aan tekens waarmee `n profeet hom kenbaar gemaak het nie; maar selfs die grootste teken sal hier niks bereik nie! Daarom sal na My ook die tyd aanbreek dat daar nie meer deur tekens gewerk sal word nie, maar slegs deur die woord, soos wat Ek dit vir julle spreek, wat veel meer geloof sal wek as dwingende wonders.  

[16] Nou weet julle waarom die Judeërs die uitverkore volk is en waarom hier sulke groot dinge gebeur. Daar rus nog net om te vertel waarom daar geen stappe onderneem word om hierdie skynbare misslag te verhinder nie - waarom toegelaat word dat daar in die geheel geen gelykmatige, kalme ontwikkelingsgang plaasvind nie!" 

Die volk van die toekoms 

29 (Die Heer:) "As daar geen storms oor die aarde raas nie, maar orals `n gelykmatige temperatuur en stroming sou heers, sou die hele aarde weldra verbrokkel en bars; want slegs deur hewige storms en aardbewings tree daar `n kragtige lewenswerking op, `n verfrissing, wat merkbaar word in die verfrissende lug na `n storm. 

[2] Sou julle jul liggame so weinig moontlik beweeg, dit steeds aan `n gelykmatige temperatuur blootstel en al die onaangename vermy, dan sal daar weldra `n verval intree van die kragte wat julle nie oefen nie en daarmee `n verval van die liggaam. En as dit al met die liggaam gebeur, hoeveel te meer dan met die siel, wat steeds in dieselfde bestaan voortdroom, sonder dat sy geprikkel word - want alleen die siel leef immers, nie die liggaam nie. Om lewenslustig en kreatief te kan wees, moet sy werk te doen hê. Deur die werk doen sy kennis op en beleef sy vreugde aan wat sy gedoen het. Op die materiële vlak uit die werk as stryd van die swakkere teen die sterkere, op die geestelike vlak egter in die kennis en die toeneem van die liefde. 

[3] Omdat God in Sy wese oneindig is, kan ook die gees oneindig verder groei. Die groei bring egter die ontstaan en vergaan van aardse volkere teweeg, waarby die vergaan van die liggame nie daartoe doen nie; want slegs die siele moet groei, die liggaam is verganklik. 

[4] Netsoos `n baie edele plant uit `n veel minder edele soort ontstaan het, langsaam, deur die sorgvuldige versorging en die wegsnoei van alle wilde lote, so groei ook die volk van die toekoms - wat één kudde sal wees, gelei deur slegs één herder, wat Ek sal wees - slegs deur langsame sorg, nadat daar eers baie, baie weelderige wilde lote verwyder is. 

[5] Die voltooiing van die werk en daarmee ook die groot verlossing van die wêrelde is die doel van My menswording, wat egter by elke individu begin moet word, nie by die groot massa nie; want ook `n oseaan bestaan uit afsonderlike druppels. As mens die sout daarvan sou wil onttrek, sou daar ook maar klein hoeveelhede uitgehaal, van sout ontdaan gemaak word en in `n geskikte vergaarbak, wat vir die soutvrye water geskik is, bewaar moet word - `n werk wat nutteloos lyk, maar uiteindelik tog na die doel sal lei, indien iemand ewighede tot Sy beskikking het. - Het julle nou begryp wat in My woorde gesê is?" 

[6] Raël en ook die leerlinge sê: "Ja, Heer, ons dink dat ons U, vir sover dit moontlik is, heeltemal begryp het, hoewel ons die idee het dat U woorde nog veel meer bevat wat U nie uitgespreek het nie, maar dat daar tog verstaan is. In latere tye sal dit ook nog wel vir ons duideliker word, wanneer ook dit wat U nou in woorde aan ons gesê het, volkome opgeneem is." 

[7] Ek sê: "Beste vriende, Ek lees in julle gemoedere nou nog die vraag, welke volk dan nou in die plek van die volk van die Judeërs kan tree, ingeval hulle nie aan die verwagtings beantwoord nie - wat inderdaad die geval is, soos julle weet, want anders sou Ek nie die verwoesting van die stad Jerusalem so baie voorspel het nie - aangesien julle nie bekend is dat daar `n ander volk is wat `n enigsins soortgelyke skoling as die volk Israel deurloop het nie. 

[8] Wel, ook dit sal Ek vir julle beantwoord. God, as die Alwetende, is nooit so onverstandig dat Hy Sy werk op slegs één pilaar bou nie, maar Hy bou dit steeds op verskeie steunpunte, om te sorg dat die gebou wat Hy neersit, nie in één nag instort, ingeval die wurm aan die een of die ander steunpilaar geknaag het nie. Ook die werk van verlossing staan daarom op baie, baie veilige steunpunte, sodat dit moet slaag, selfs wanneer die vyand uit alle mag probeer om dit te verhinder. 

[9] Hier op hierdie aarde is verskeie volkere wat geskik kan wees om in plaas van die Judeërs as seëlbewaarders van die nuwe woord te dien; want die oue sal voortaan deur die ou bewakers van die te angsvallige bewaak word, namate daar meer ellende oor hulle sal losbars. En ook al sal die Judeërs oor die hele aarde verstrooi word, sal hulle des te stewiger vashou aan die ou geloof, omdat dit en die hoop op die herstel van hulle vroeëre, vergane grootheid, die enigste anker sal wees waardeur hulle van algehele verval en vernietiging gered kan word, waarvan hulle self goed bewus van sal wees.  

[10] My nuwe woord het egter eweneens seëlbewaarders nodig, dit wil sê: Een Volk uit welke midde steeds weer nuwe leraars kan opstaan, wat die enigsins drassige geworde leer weer kan reinig en die moeraswater in `n helder stroom verander. Want netsoos wat die Judeërs slegs langsaam ryp geword het, so sal ook dié volk slegs langsaam ryp word. En netsoos die Judeërs gevangenskap moes ondergaan vanweë hulle sondes en omdat hulle tot afgodery verval het, so sal ook die volk van die toekoms ter wille van hulle ryping tot soortgelyke foute, ja selfs presies dieselfde kan en moet verval. Netsoos wat Ek in die Judese volk profete opgewek het, sal daar profete opstaan en die suiwer leer vanuit die hemele suiwer van alle toevoegings. 

[11] Die volk is nou egter so goed as onbekend vir julle, maar mettertyd sal hulle met groot krag te voorskyn kom en alles wat verrot en onbruikbaar is, in stukke slaan; want hulle is magtig in dié nog onaangetaste natuurlike krag. Dieselfde leraars wat hier neergedaal het as My dienare, sal ook weer daar terugkom, deels in die vlees, deels in die gees, en hulle sal met groot geesdrif en alles oorwinnende mag van My getuig, soos wat hulle tot nou toe van My getuig het, en Ek sal hulle onsigbaar langsaan staan en hulle lei. 

[12] Maar dan, as die volk ook eenmaal `n sodanige hoogte bereik het dat die vreemde konings bang word dat hulle die aarde wil besit, soos die Romeine nou, dan sal daar `n tyd aanbreek wat ryk sal wees aan verrassings vir die volkere van die aarde. Want nie die volk sal dan die middelpunt word nie, maar daar sal `n nuwe volk ontstaan, wat gevorm sal word uit die edelste geslagte van alle volkere. Die volk sal die wêreld oorwin met My krag, en vrede en eendrag, sal en moet dan heers oor alle lande en volkere. En te midde van daardie nuwe volk sal die heil dan gebore word, wat geen koning en geen wet verder nodig sal hê nie as alleenlik dié ene: "Wees vir God lief bo alles en jou naaste soos jouself."  

[13] En julle, My getroues, sal medewerkers wees aan die nuwe materiële en geestelike ryk. Daarom is julle hier versamel, naamlik om nou al in julle eerste aardse dae uit My mond te hoor waartoe Ek julle roep; want al diegene wat, vir julle nou onsigbaar, eweneens werkers sal wees vir die groot geluksaligheid van hierdie aarde en deur hierdie aarde van die universum en die geestesryk, is eweneens aanwesig en verheug hulle oor julle as medewerkers aan die beginnende werk. Julle sal hulle egter sien, die groot skare, wat daarvoor nodig is om die werk te laat gedy!" 

[14] Na hierdie woorde open Ek by alle aanwesiges hulle geestelike gesig, en hulle sien alle profete en engele van My hemele, wat hulle baie vriendelik nader en met hulle oor My laaste openbarings spreek. 

Oor die sterwe 

30 Nadat die tafereel ongeveer `n uur geduur het en alle aanwesiges alle moontlike vrae aan die geeste gestel het, wat hulle baie vriendelik beantwoord, roep Ek vir Johannes die Doper en Elia, wat die aanwesiges slegs in die persoon van die Doper ken, na My toe en sê in die teenwoordigheid van alle aanwesiges hardop aan hom: "Jy was My voorloper in hierdie groot tyd van My koms tot die mense, en jy sal dit ook weer wees wanneer die groot tyd aanbreek waaroor Ek gespreek het. Maar die mense sal jou dan nie herken nie, desondanks sal jy weet wie jy eintlik is; want die laaste beproewing in die vlees wat jou te wagte staan, sal die fondament word vir die gebou van die aanbrekende ryk van vrede! 

[2] Weliswaar sal die mense hulle ten tye van jou volgende lewe weinig oor jou woord bekommer; maar dit sal vir hulle met gloeiende letters in hulle siel geskryf word, sodat hulle dit nogtans sal voel, wanneer hulle vry van hulle liggaam sal wees. Die woord van jou sal egter My Woord wees, en Ek sal rekenskap eis van elkeen wat dit gehoor het en geen ag daarop geslaan het nie! 

[3] Maar julle, My geliefdes en getroues, wat om My heen versamel is en julle verbaas oor die dinge wat nou duidelik voor julle oë gebeur, sal die stam vorm van diegene wat die nuwe uitverkore volk sal vorm, en julle sal self bydra tot die vestiging daarvan in My Naam as `n groot broederskap, wat uit My gees die krag put vir groot dade. 

[4] En so laat Ek julle nou gaan om die begin te maak, waardeur die verlore seun gedwing sal word om na die huis terug te keer, omdat hy nie na die lokkende roep van die Vader wou geluister het nie. Amen." 

[5] Na hierdie woorde verdwyn die hemelse bewoners, en Ons was weer alleen soos tevore in die groot eetsaal van Raël. `n Lang tyd sit Myne nog soos verdoof deur die heerlikheid van wat hulle gesien het; want so diep het hulle nog nooit `n blik in die geheime van die hemele gewerp nie, en hulle het tydens hulle liggaamlike lewe ook nooit weer so `n blik gekry nie. Dit het egter gebeur sodat hulle siele nou sterk sou bly - ook sonder wonderwerke wat Ek uitsluitlik in hulle kring gedoen het, en nie in die openbaar nie. Die laaste diepgaande beskouing moes onuitwisbaar by hulle ingeprent word en vir hulle `n rigsnoer bly vir hulle verdere lewe, asook vir hulle verdere lewe sonder stoflike liggaam in My ryk.  

[6] Ons begeef Ons nou swyend na die aandmaaltyd en neem dit swyend tot Ons. Raël wys elkeen die mees aangename rusplek aan wat hier en daar in sy huis gereedgemaak word, en vra My ten slotte of Ek hom `n gesprek onder vier oë sou toestaan. 

[7] Ek sê aan hom: "Nie jy nie, maar Ek het die begeerte in jou gewek, sodat jy nog opheldering sal kry oor iets wat slegs jy hoef te weet." 

[8] Toe volg Ek hom na sy eensaam geleë kamer, terwyl die ander gaan rus. 

[9] Toe ons alleen was, sê Raël aan My: "Majesteit en Heer, ek is `n sondige mens, wat nie werd is dat U met U voete dié huis wy nie; maar ek weet ook dat U buitengewoon barmhartig is en my dus alle dwaashede wat ek in my lewe tot nou toe begaan het, sekerlik sal vergewe, as ek U eg van harte daarom vra. Ek vra U daarom, Heer en my God, in die eerste plek vir die volgende: Wil U my die groot swakheid wat ek tot nou toe nog het, nie aanreken nie en my vergewe dat ek ooit bewustelik of onbewustelik sondes bedryf het!" 

[10] Ek sê: "Raël, al jou sondes is jou al lankal vergewe; want Ek is geen God van straf nie, maar van liefde. Hoe sou Ek dan iets kan bestraf, as - soos by jou - iemand in volle erns meen waarom hy dit vra, soos jy nou?! Maar Ek het in die wêreld gekom om die groot sondelas wat die mense in hulle groot blindheid op hulle laai, te vernietig en die weë na die grootste geluksaligheid vir hulle vry te maak. 

[11] Het dus geen sorg meer oor jou sondes nie, wat jy veral net nog in `n vroeëre tyd begaan het, en wat jou by die afskeid van hierdie aarde as kwade werk sou volg netsoos die goeie - dit is verteer deur My liefde! Maar sê nou wat jou verder nog bedruk; want jy het `n spesiale versoek, waaroor jy in die geheim met My wil spreek!" 

[12] Raël sê: "Heer en Vader, ek dank U uit die diepte van my hart vir U woorde! Ek is nou des te meer vervul van die wens wat my besiel het sedert ek U ontmoet het. Kyk, ek is oud, my liggaam is broos en weinig meer geskik om behuising vir hierdie siel te wees! Die hoop dat ek die Uitverkorene God nog sou kon sien, het tot nou die vermoeide lyf aan die gang gehou, en noudat hierdie hoop vervul is, vra ek U, Heer en Vader: Laat U kneg in vrede die graf ingaan, sodat hy in U ryk - wat ek nou met my liggaamlike oë gesien het - `n nuttiger instrument kan word as wat hy nou in sy liggaamlike lewe nog kan wees! As ek onder U oë sou kan heengaan, sal ek die dood sekerlik nie smaak nie en veilig en vreedsaam binnegaan in die ryk wat U ons beloof het." 

[13] Ek sê: "Raël, hierdie wens rus al `n lang tyd in jou hart, en daarom moes jy jou uitspreek, sodat jou siel ook van hierdie laaste druk vry kon word. Die ander, wat nou slaap, is nog lank nie ryp om te hoor, wat jy moet weet nie. 

[14] Kyk, wat is die dood van `n mens eintlik?! Niks anders as dat die ryp vrug van die boom val, en die val gebeur ook vanself, sonder veel toedoen van die vrug. As `n mens in sy mees innerlike wese sover gelouter is, dat hy as ryp vrug kan geld, dan sal die losmaak van die ryp siel van die stam, die liggaam, ook sonder enige dwang gebeur. Die oomblik tree by iemand wat ooreenkomstig My wil geleef het, op `n sodanige wyse in, dat hy ook sonder My aanwesigheid volkome pynloos, ja selfs met die mees vreugdevolle gevoelens oorgly van die aardse na die geestelike lewe. 

[15] Maar ondanks die feit dat jy nie eg aan die lewe hang nie, het jy tog `n soort besorgdheid vir die oomblik, en jy dink dat jy die maklikste oor die onaangename keerpunt vir jou sal kan heen kom, wanneer jy versterk sal word deur My teenwoordigheid. Maar Ek sê vir jou nou dat jy ook die vergeeflike menslike swakheid moet aflê, omdat jy glo, dat jy tot nou toe behou is en jy hierdie hoë leeftyd bereik het, om volkome sterk te word; want die glo in My sal juis die beste en enigste middel wees om alle dreigende verskrikkings van die dood te oorwin. 

[16] As `n mens volkome gelowig geword het, en as Ek hom in die hart gelê het dat dit sy tyd is om die bande met sy vlees los te maak, omdat sy aardse dagtaak volbring is, sal Ek hom selfs die krag gee om self die bande te verbreek, en dan ontslaap hy sag en in vrede voor die oë van syne. 

[17] Dit is die dood soos hy moet wees, maar soos hy slegs in die mees seldsame geval kan intree, omdat die mense die oomblik wat hulle weggeroep word, meer vrees as al die ander en hulle oorgang nie veroorsaak deur normale slytasie nie, maar deur die liggaamlike masjinerie met geweld te verwoes. Die verkeerde lewe het daarom ook die vele siektes teweeggebring, wat met die eintlike dood niks te make sou moes gehad het nie, omdat nie hierdie siektes nie, maar die volledige rypheid van die siel die oorgang moet bepaal. 

[18] Beskou dit dus nie, My Raël, asof Ek jou `n wens sou wil weier, wanneer Ek vir jou sê: Leef nog `n kort tydjie; sien dit nie as straf nie, maar oefen jouself om ook hierdie laaste res van jou binding aan die aardse te doen, om dan verenig met My My ryk binne te gaan!" 

[19] Raël sê: "Ja, Heer, soos steeds het U ook hierin volkome gelyk, en ek sal my dwase verlange in myself opsy sit, om U hele liefde waardig te word. Ek sal die dwase angs vernietig, en ek glo byna dat dit deur U gesprek met my, nou ook al geslaag het. 

[20] Maar hoe moet ek dit eintlik verstaan: Verenig met U sou ek U ryk binnegaan? Hoe, o Heer, bedoel U dit dan? Sal U hierdie aarde ook verlaat?" 

[21] Ek sê: "Seer seker, sodra die werk voltooi sal wees. Die Judeërs sal mag kry oor My liggaam en die dood. En op die dag sal Ek jou self My stad binnelei, wat in die hemele gebou word in plek van die Jerusalem wat hier op aarde verwoes sal word, terwyl dit `n stad van die stede sou kon gewees het, as die inwoners daarvan maar wou en nie so goddeloos geword het nie. Dan sal Ek van daaruit die wêreld regeer, en My getroues sal saam met My woon binne die heilige mure wat gebou word deur die lewe van My op hierdie aarde en waarvoor die werk van My hande stuk vir stuk die boustene sal lewer. - Maar genoeg hieroor - jy sal saam met My `n burger van die stad wees, en weldra sal jou gees helder aanskou wat Ek jou nou maar net kon aandui! 

[22] Maar My Raël, laat nou ook jou liggaam die nodige rus kry; want môre is daar ook nog `n dag, waarop nog veel bespreek kan word!" 

[23] Raël gee gehoor aan die raad en begeef hom ter ruste, terwyl Ek na Myne terugkeer en op `n gereedgemaakte rusplek die nag deurbring. 

`n Rusdag 

31 Vroeg die oggend staan Ons soos gewoonlik betyds op van Ons slaapplekke en gaan dadelik na buite, die tuin van Raël in. Weliswaar was die oggende baie ru, veral omstreeks sonsopkoms, omdat die reëntyd weldra moes begin, maar tog was dit baie verfrissend, sodat dit aangenaam was om `n tyd buite te wees. 

[2] As die mense `n gewoonte daarvan sou maak om veral in die somer betyds op te staan en die vroeë oggendure buite deur te bring, sou die geslag weldra veel kragtiger word as wat dit is. Want die versterkende strominge, wat juis by die vroeë oggendwinde deur die lug trek, bring vernaamlik die voedingsstof na die aarde toe, netsoos die saamwerk van lig en die voedingsdeeltjies wat hulle ontwikkelende warmte spesiaal vir siel en liggaam voortbring, wat by `n hoogstaande son en groter warmte weer baie anders werk en ook `n spesiale chemiese proses aangaan, waardeur hulle vaster en vir die mens nie meer so maklik opneembaar word as in die meer eteriese toestand van die vroeë oggend nie.  

[3] My leerlinge spreek nog ywerig met mekaar oor die visioene wat hulle gister gesien het en vertel ook hulle buitengewone drome, wat byna elkeen van hulle gehad het, sonder om aan My `n spesiale vraag oor die dinge te stel. Weldra kom Raël ook na Ons toe en nooi Ons vriendelik uit om die gereedstaande oggendmaal tot Ons te neem. Dit gebeur, en weldra maak `n algemene, eg opgewekte stemming van die gemoedere homself kenbaar, wat selfs van die, andersins so ernstige manne, menige kwinkslae ontlok. 

[4] Ek sê nou aan Myne dat Ek die plan het om vandag rus te neem, en dat elkeen wat daarvoor voel, in die dorp kan rondkyk om te sien of daar vir hom `n geleentheid gebied word `n goeie werk te doen of `n woord van troos te spreek. Elkeen van hulle was vry om te doen wat vir hom goed gelyk het. 

[5] Op hierdie uitnodiging sê Philippus: Heer, as U niks daarteen het nie, sou ek hier graag `n man opsoek wat vir my baie dierbaar is, en hy moet, vir sover ek weet, nog hier woon. Hy is `n ywerige leraar van die woord van God, wat met die weinige middele wat die lewe hom gegee het, al baie goed gedoen het. Hy is `n tweedegraadse bloedverwant van my, en as dit moontlik is om hom vir U te win, sal ek hom na U toe bring."  

[6] Ek sê: "Doen dit, en bring die vis maar vir My, sodat ook hy kan insien waaraan dit hom nog ontbreek! Ek sal nie die huis verlaat nie, en elkeen van julle sal My weer hier vind, as hulle My soek!"  

[7] Daarop verlaat almal, behalwe Johannes, Petrus en Jakobus die tuin en die huis, en versprei hulle in die dorp en die omgewing. Vele keer eers teen die aand terug, omdat hulle by die arme bevolking baie goed ontvang was en baie vrae deur die mense aan hulle gestel was oor My wese, My herkoms en dade, wat hulle almal waarheidsgetrou beantwoord. Ek wou dat dit gebeur, omdat ten eerste verskillende van My aanhangers en leerlinge, wat tot nou toe nog geen geleentheid gevind het om My woord te verbreed nie, hulle in hulle amp sou gaan oefen, en ten tweede om ook die bevolking op te wek vir die komende Pasgafees en die gebeurtenisse daarby. 

[8] Die drie apostels bly egter naby My en bly swyg. Ek vra hulle dus of hulle nie die ander ook wou volg nie, waarop Johannes antwoord dat hy en sy broers dit sou doen, as dit My wens was, maar dat hulle andersins sou bly. 

[9] Ek sê: "Beste vriende, as julle wil bly, bly dan! Ek het immers al gesê dat elkeen moet doen soos hy glo. Maar as julle dalk dink dat julle in My nabyheid tog nog iets sou meemaak wat julle andersins sou mis, dan vergis julle julleself. Want Ek sal vandag niks onderneem nie, soos wat Ek alreeds gesê het, en is slegs van plan om `n rusdag te hou; want ook dié liggaam het by tyd en wyle rus nodig, netsoos die van julle, en is in niks verskillend van julle liggaam nie. Ons het die afgelope tyd baie, baie gewerk, en ook My liggaam is daarom ietwat uitgeput, ook al is My gees alom aktief. Maar solank die liggaam nie deur die gees opgeneem is nie, wat dit moet deurdring en as `n kleed om hom heen moet sluit, is dit ook onderworpe aan alle eise wat julle liggame stel." 

[10] Daarop trek ook hierdie drie leerlinge hulle van My terug, om My nie in die gewenste rus te steur nie, en hulle sorg ook dat daar in die huis geen al te groot lawaai was, wat miskien na die tuin kon deurdring nie; want vanweë die vele onverwagte gaste heers daar, geheel in teenstelling tot die stilte wat mens tot nou toe aan gewoond was, `n groot drukte en bedrywigheid. Hierdie keer ondersteun Ek die diverse huislike besigheid nie met My krag nie, omdat alle bewoners bly was om vir My en Myne te kon sorg; en die werklike vreugde mag hulle nie ontneem word nie. 

[11] Die dag het daar dan ook niks besonders gebeur wat opgeskryf sou moet word nie. Laat in die middag kom Philippus terug met sy bloedverwant, wat hy na My toe bring, en wat deur My oor die persoon van die Messias onderrig wil word. Maar Ek gaan nou geen lang gesprek met hom aan nie, maar verwys hom voorlopig na My leerlinge, wat hom in My leer inwy en hom meer oor My dade vertel. Hy word dan ook gelowig en Ek seën hom en sy huis, toe hy dit van My vra, tot groot vreugde van Philippus, wat hom baie waardeer. 

[12] Teen die aand kom almal wat by My hoort weer binne en bring verslag uit van hulle verskillende avonture, wat hoofsaaklik daaruit bestaan het dat hulle die inwoners in My Naam hulp gebied het by allerlei siektes en hulle daardeur tot geloof gebring het, naamlik: Dat Ek werklik die Afgesant van God was en hulle My leerlinge was. 

[13] Na die vele verhale, wat nie weergegee hoef te word nie, sê Ek: "Salig is julle, My geliefdes, omdat slegs julle geloof sulke werk kon volbring het; want slegs deur hierdie krag het julle dit verrig, nie deur die dwang van My krag nie. Gaan dus daardeur mee om selfstandige en met eie dade werksaam te word, sodat die kudde nie verstrooi raak nie, wanneer die Herder eenmaal sal ontbreek!" 

Oor die dood van Laserus 

32 Toe die aandmaaltyd nou beëindig was, deel Ek Myne mee dat Ek die voorneme het om môre alte vroeg weer verder te trek, en wel dieper Judea in, in die rigting van Jerusalem. (Johannes 11:7) 

[2] Daarvan skrik die leerlinge wat die naaste aan My staan, terwille van My, en hulle fluister onder mekaar, totdat Petrus hom as woordvoerder oprig, hom tot My wend en sê: "Majesteit en Heer, elke keer wou die Judeërs in Jerusalem U stenig as U tot hulle gespreek het - en nou wil U weer na hulle toe gaan?" 

[3] Daarop antwoord Ek: "Is daar nie twaalf ure in `n dag nie? Sal iemand wat oordag wandel en volledig in die lig staan, homself kan stamp?! Ek staan volledig in die lig en weet wanneer My uur sal kom; wees jy dus nie besorg oor My nie! Maar wie in die nag wandel, terwyl dit donker om hom heen is en binne-in hom, sal homself weldra stamp en kan maklik in die verderf gestort word. Julle weet tog dat niemand die mag oor My het nie, tensy Ek dit aan hom gee."  

[4] Toe was die leerlinge nie meer ongerus ten aansien van My plan nie, en Ek sê verder aan hulle: "Julle weet tog dat ons vriend Laserus siek is en dat sy susters iemand na My uitgestuur het! Sou Ek nou dalk uit vrees vir die Judeërs nie tot hulle versoek inwillig nie?" 

[5] Johannes vra My: "Heer, U weet immers alles! Hoe gaan dit nou met ons vriend Laserus?" 

[6] Ek antwoord: "Hy slaap - maar Ek gaan daarheen om hom op te wek." 

[7] Toe sê die leerlinge, wat gedink het dat Ek oor die liggaamlike slaap praat: "Heer, as hy slaap, sal sy siekte baie gou van hom wyk; want niks bring `n sieke weer so vinnig op sy kragte as `n gesonde slaap nie!" 

[8] Ek antwoord: "Daarin het julle wel gelyk, maar tog vergis julle julleself; want Laserus slaap nie die slaap van die liggaam nie, maar het gesterf." 

[9] Van hierdie verklaring skrik die leerlinge, te meer omdat hulle Laserus nog nie so lank gelede gesond en wel gesien het. Daar ontstaan `n harde gemurmel van meelewing onder hulle en ten slotte vra die mense angstig of daar nie tog nog hulp gebied kan word, omdat hy miskien maar net skyndood was, en of My krag hom nie sou opwek nie. 

[10] Ek sê: "Laserus is dood en lê al lankal in sy graf; maar tog sal Ek hom opwek. Daarom het Ek so lank hier gebly, sodat niemand kan sê dat hy nie werklik gesterf het nie, en omdat die swak gemoedere volkome gelowig sal word deur die laaste openlike teken wat Ek sal doen. Ek is nou bly terwille van julle dat Ek nie daarby aanwesig was nie, en dat die Vader in My beveel het om aldus te handel, sodat julle en nou nog vele ander sal glo. En daarom sal ons môre na Betánië reis." 

[11] Toe was almal tevrede. 

[12] Net Thomas, wat soos so baie ander deur twyfel gepla word en ondanks sy geloof in My woord, tog bang was vir die fariseërs en Judeërs, sê aan sy broers: "Laat ons in ieder geval met Hom saamgaan om saam met Hom te sterf, as die Judeërs die hand aan Hom sal slaan!" 

[13] Maar Jakobus wys hom tereg oor die woorde en wys daarop dat tot nou toe nog niemand enige mag oor My gehad het, ondanks die vele pogings daartoe. Daarop was ook Thomas rustig, en daar ontstaan `n algemene stilswye in die geselskap, omdat elkeen besig was met sy eie gedagtes. 

[14] Ek spoor Myne aan om hulle nou ter ruste te begeef, aangesien die volgende dag groot inspannings van Ons sou vra, en weldra soek elkeen sy rusplek op en gee hom oor aan die noodsaaklike rus. 

[15] Die volgende dag staan Ons vroeg op en maak Ons gereed vir die verdere reis. Raël loop met betraande oë op My af en wil, netsoos die ander, My volg.  

[16] Maar Ek sê aan hom dat hy moes bly, en sê: "Raël, dit sal nie meer lank duur nie, dan sal jy vir ewig by My kan bly; maak jou daarom nou gereed vir die navolging en doen soos wat Ek jou reeds gesê het! Hierdie hier, wat My volg, het nog tydens hulle lewe `n groot taak in My Naam te vervul. Maar jy het joue reeds vervul, en daarom is jy geregverdig voor My, ook sonder dat jy My nou liggaamlik volg - wat Ek dikwels geëis het, en waaroor jy gehoor het!" 

[17] Raël kalmeer nou ook by hierdie woorde en neem liefdevol afskeid van My en Myne. 

Die oorsaak van die dood van Laserus 

33 Ons loop nou vinnig voort om die weg wat Ons na Betánië voer, so vinnig moontlik af te lê. 

[2] Om die plek te bereik, moes ons `n omweg maak, omdat Ek nie die bedoeling gehad het om langs Jerusalem te gaan nie, maar wou ongesiens in die woonplek van Laserus aankom, wat volgens die Judese maat vyftien veldweë daarvan verwyder was. Betánië lê egter nie op die plek van die huidige dorp God Azarije* nie, maar nog meer na die ooste toe, sodat Ons nie vanaf die westekant van die Olyfberg nie, maar vanaf die oostekant aankom. (* God Azarije of èizariya: huidiglik neem mense aan dat Betánië vroeër hier gelê het; was in die 4de eeu Lazarion genoem.)

[3] Die afstand van vyftien veldweë word gemeet vanaf die voorhof van die tempel, waar `n pilaar as Romeinse mylpaal opgestel was, soos julle dergelike merkerstene ook nou nog in kleiner dorpe aantref. Mens lê die vyftien veldweë, wanneer mens op sy gemak loop, in anderhalfuur af, totdat `n mens Betánië vanaf die so pas genoemde punt bereik. 

[4] Daarmee kan `n oudheidkundige ter plaatse nou bietjie noukeuriger vasstel waar die egte Betánië moes gestaan het. Maar behalwe `n woeste gebied, behalwe klippe en struike sal hy teenswoordig niks meer vind van die plek waar Ek die laaste en vir die Judeërs onmiskenbaar grootste werk volbring het nie. 

[5] Netsoos reeds bekend, was Laserus een van die rykste manne in die hele Judea, en omdat hy gesterf het sonder dat hy direkte erfgename gehad het, behoort volgens die wet van die tempel, `n derde van sy totale vermoë aan die tempel, terwyl sy susters, wat geen manlike familiebeskerming gehad het nie – want Laserus het verder geen noue bloedverwante gehad nie - onder die oppergesag van die tempel te staan gekom het, wat in sulke gevalle `n uiters onaangename voogdy uitoefen. Die fariseërs en tempeljode was al geruime tyd baie begerig oor die ryk besittings van Laserus en het, soos bekend, reeds allerhande truuks en liste bedink om Laserus in hulle kloue te kry, om so moontlik die hele ryk erfgoed in die hande te kry. Van sy twee susters verwag hulle nie te veel moeilikheid nie. 

[6] Laserus het egter alle aansprake wat brutaal na vore gebring is en aanbiedings van die hand gewys en het hom sterk vererg aan die opdringerigheid van die tempelgespuis, sodat Ek hom vermaan het om die vurige drif af te lê, omdat dit kwade gevolge vir hom kon hê. Hy het My raad ook volgens vermoë opgevolg en het, sedert Ek hom toentertyd die honde besorg het, ook baie rustiger geword, omdat hy nie meer so baie lastig geval was nie. 

[7] Maar nou, kort voor sy dood, het hy weer `n stryd met die lede van die tempel gehad, wat `n aanklag teen hom ingedien het, omdat hy nie die nodige respek vir die tempel sou getoon het nie, en dat hy so ver gegaan het, dat hy die lede van die tempel, wat met die beste bedoelings van sielesorg na hom toe gekom het, met geweld weggejaag het en sy personeel selfs daarvan weerhou het om die tempel te besoek en die noodsaaklike boete- en reinigingsoffers te maak. 

[8] Ook al het die tempeldienare geweet dat hierdie en soortgelyke leuens ongegrond was, netsoos die pogings om hom as vriend van die volksopruier Jesus ook by die Romeine verdag te maak, reken hulle tog op die bekende opvlieëndheid van sy karakter, waardeur hy hom miskien by `n uiteindelike verhoor onversigtig sou blootstel; sodoende sou dit moontlik wees hom aan die tempel te bind, sodat hy, om vry te kom, op die minste groot beloftes met betrekking tot sy erfgoed sou moes gedoen het.  

[9] Laserus het die geslepe planne baie goed deursien en weerlê die aanklagte wat teen hom ingedien was, teenoor die Romeinse stadhouer met gesag, sodat hy vry daar uitkom, sonder dat hy enige uiterlike sigbare opwinding daarby getoon het.   

[10] Des te meer kook dit egter inwendig in hom, totdat hy `n gloeiende galkoors kry, wat hom binne `n baie kort tyd die dood gebring het. Dit was die uiterlike aanleiding tot sy dood; die innerlike, suiwer geestelike was al aangedui deur die antwoord wat Ek die kneg gegee het, en ook deur die woorde aan My leerlinge. 

Die aankoms in Betánië 

34 Toe ons Betánië nader, kom dieselfde kneg wat al met My gespreek het, Ons tegemoet en vertel met trane in sy oë dat sy meester op dieselfde dag wat hy uitgestuur was, gesterf het en al vier dae in sy graf rus. 

[2] Veral in Palestina was dit by die Judeërs gebruiklik om `n dooie nooit na sonsondergang binnenshuis te hou nie, maar onmiddellik nadat die dood vasgestel was, in `n spesiale daarvoor ingerigte grafkamer te lê - `n gebruik, wat geregverdig was deur die snelle ontbinding. 

[3] Nadat die kneg My ontmoet het, gaan hy ylings na die huis, wat nie meer ver weg gelê het nie, om My koms aan die susters mee te deel. Hulle was, netsoos wat dit destyds die gewoonte was, dae lank deur `n groot kring van vriende en bekendes besoek, om hulle te troos en so die pynlike skeiding en hulle eensaamheid te verlig; want vrouens wat rou, mag hulle huis die eerste tyd gladnie verlaat het nie; die fatsoen van die tyd het dit vereis, dat hulle so sigbaar moontlik heeltemal in rou geleef het, wat ook deur baie geweeklaag merkbaar moes wees.  

[4] Hoewel hulle nie vry was van die diepgewortelde gebruike van hulle volk nie, stel Martha en Maria die terneerdrukkende uiterlike weinig op prys, veral omdat hulle ten diepste oortuig was van `n geestelike voortlewe. Hulle het vol verlange op My koms gewag, om deur My woord egte troos te vind. Ook al het die gedagte dat Ek hulle broer sou opwek, nie in hulle opgekom nie, het hulle tog gehoop om by My raad en hulp te vind teen die fariseërs, wat hulle onmiddellik op die voorgrond geplaas het en reeds met begerige oë na die vet erfgoed kyk en al afsprake met die tempelwag gemaak het om die erfgoed vir hulle veilig te stel.  

[5] Toe die kneg, wat My die eerste gespreek het, die huis binnekom, tref hy in eerste instansie vir Martha aan, wat soos gewoonlik met die huishouding besig was en ondanks haar verdriet, vir sover die aanwesigheid van die Judeërs dit toelaat, daarvoor sorg dat alles netso ordelik verloop as toe haar broer nog geleef het; want by die verdeling van die werkkragte het hy steeds blyke gegee van `n voorbeeldige orde en oorsig van die werksaamhede wat op so `n groot landgoed noodsaaklik was.  

[6] Ek het nog nie met Myne naby die huis gekom nie, maar het My nog buite die klein dorp bevind om voorlopig nog geen opsien te baar nie. Maar Martha kom Ons nou ylings tegemoet, terwyl Ons `n klein ruspouse langs die weg hou, en toe sy My sien, hardloop sy hardop huilend op My af. 

[7] Ek versterk haar in haar siel, en nou spreek sy die bekende woorde teenoor My (Martha): "Heer, as U hier gewees het, sou my broer nie gesterf het nie!" 

[8] Daarmee bedoel sy dat dit vir My maklik sou gewees het om hom weer gesond te maak, soos soveel ander. 

[9] Daarom voeg sy daaraan toe (Martha): "Want ek weet nog baie goed dat alles wat U vir God gevra het, U deur Hom gegee was." 

[10] Die woorde was egter net `n herhaling van die van My, aangesien Ek dikwels by My onderrig gesê het: "Wat die Seun van die Vader vra, word Hom gegee!" - maar die woorde was geen vaste oortuiging van die feit dat Ekself die Vader was nie, ondanks die feit dat daar tog baie bewyse was, wat diegene, wat baie na aan My gestaan het, al lankal grondig die oë moes geopen het vir Wie daar in My leef. 

[11] Om haar hart verder te open vir geloof en insig, spreek Ek derhalwe: "Jou broer sal weer opstaan!"  

[12] Maar Martha, asook haar suster Maria, het deur hierdie byna onoorkomelik lykende slag van die noodlot, innerlik so onseker geword, dat net die groot ellende waarin hulle hulleself bevind, hulle voorlopig voor oë gestaan het, en die vroeëre vaste geloof in My en My sending het volkome op die agtergrond geraak. So gee die mense meestal blyke van `n skynbaar sterk geloof, solank die uiterlike lewensomstandighede gunstig is. Hulle val egter onmiddellik weer terug in onsekerheid, en selfs ongeloof, sodra `n klein beproewing hulle oorkom, wat God na hulle mening moes afgewend het, omdat hulle hulself tog tot die gelowiges reken - God sou dus die verpligting hê hulle teen elke kwaad te beskerm. 

[13] Hoe lank sal onmondige kinders hulle nog verstout om die leraar aanwysings te gee, hoe hy hulle moet opvoed?! Ek, die Leraar, voed My kinders egter nie op soos hulle wil nie, maar soos wat dit vir hulle die beste is. 

[14] Ook Martha - in plaas van om deur My woorde gewek te word en by haarself eers die broer van die liefde, die gestorwe geloof, op te wek - antwoord daarom: "Ek weet wel dat hy sal opstaan in die opstanding op die Jongste Dag!" 

[15| Ek antwoord haar: "Weet jy nie dat elke dag die "jongste" is, en dat Ek die opstanding en die lewe is nie?! Wie in My glo, sal lewe, ook al sou hy liggaamlik sterf. Wie egter leef en in My glo, sal nooit meer sterf nie. Dié Een aan wie die mag gegee is om siele op te wek, omdat Hy die volkome ware, ligte en suiwer lewe in Hom het, sou Hy nie die liggame weer tot lewe kan bring, wat immers eers deur die siel geskape word nie?! - Glo jy dit?" 

[16] Nou eers ontwaak in Martha weer `n straal van herinnering aan die opwekking van dooies, waarvan sy vroeër gehoor het, en daarmee die hoop dat Ek hier dieselfde sou doen, en vol hoopvolle liefde sê sy aan My: "Heer, ja, ek glo dat U die Messias is, die Seun van God, wat in die wêreld gekom het om ons te verlos!" 

[17] Toe sy dit gesê het, wou sy voor My neerval. Maar Ek belet haar dit en vermaan haar om welgemoed te wees en Maria hierheen te stuur, maar om self te swyg oor dit waaroor Ons gespreek het. 

[18] En Martha gaan dadelik weg om aan My wens te voldoen. 

Die Heer en Maria 

35 Maria sit in die pronkkamer, wat in ieder Judese huis aanwesig was, omring deur die vele vriende en bekendes van Laserus, wat troostende woorde met haar spreek en die vele goeie eienskappe van die oorledene roem. Maria bly des te eerder in hierdie kring, aangesien enkele fariseërs, wat hulle hier - soos reeds gesê - taamlik ongegeneerd as here voordoen, word daardeur tenminste van haar persoon weggehou om haar nie verder met allerlei reeds behoorlik brutale voorstelle te benader nie. 

[2] Voordat Maria My leer ken het, was sy `n baie lewenslustige skepsel gewees, wat haar deur die rykdom wat sy besit het, sorgeloos oorgegee het aan die genietinge wat die toenmalige weelderige lewe van Herodus Antipas in swang gebring het. Sy was onafhanklik, en het geglo dat sy onder die beskerming van haar broer geen rekening hoef te gehou het met die mening van die ewenwel omkoopbare menigte nie. As gevolg daarvan het sy dikwels nare ervarings opgedoen, omdat die begerige fariseërs van haar gedink het dat sy ligsinnig was. 

[3] Haar vroeëre, meer na buite gerigte lewe het haar egter volkome verinnerlik en haar die helder blik gegee, waardeur sy My, van die broer en beide susters, ook die eerste herken het. Nou, na die dood van haar broer, tree die fariseërs des te onbeskaamder op, omdat hulle nie in `n ware verandering van haar innerlike glo nie; hulle het selfs probeer om My as minnaar uit te maak, wat deur Laserus begunstig was, en het hieroor, netsoos oor die uitbly van My wonderkrag, wat My vriend tog moes gered het, honende opmerkings gemaak. 

[4] Op die oomblik van My koms was die meeste fariseërs nie aanwesig nie, want hulle het na die reeds bekende herberg op die Olyfberg, wat aan Laserus behoort het, begeef om hulle op hoogte te stel van die pagvoorwaardes. Netsoos bekend, het die fariseërs hierdie herberg `n slegte naam besorg, en hulle pleeg oorleg met mekaar om veral op die herberg aanspraak te maak; want die tempel sou, nadat die skandvlek verwyder is, goeie sake daarmee kon doen, veral omdat dit vroeër baie, vanweë die mooi uitsig, as `n soort ontspanningsoord deur die Judeërs besoek was. 

[5] Martha gaan heimlik na Maria toe, wat haar juis afsydig hou van die aanwesige Judeërs, en sê saggies aan haar: "Die Heer is daar, en roep jou!" 

[6] Vinnig vra Maria waar Ek was, en Martha vertel dit kort en vinnig aan haar. Toe sy dit gehoor het, staan Maria ylings op en gaan onmiddellik na buite.  

[7] Die Judeërs, wat sien hoe haastig sy wegloop, was eers verbaas; maar toe sê Efraim, `n vriend van Laserus, wat sy vader al geken het en My ook herhaaldelik in die huis gesien en gehoor het, waardeur hy `n soort halfgelowige geword het, wat My op sy minste as `n agtenswaardige mens beskou, dan ook nie vir die Messias nie, sê: "Sy gaan seker na die graf om daar te huil en te bid. Laat ons na haar toe gaan, vriende, sodat hulle haar nie in haar verdriet iets aandoen nie!" 

[8] Die orige Judeërs stem daarmee in, en so volg hulle langsaam agter die voorlopende Maria. Toe sy My egter te midde van Myne sien, hardloop sy onstuimig op My af en val hardop huilend aan My voete neer. 

[9] Snikkend kan sy in haar verdriet en in haar blydskap om My te sien, geen woorde vind nie, totdat Ek haar liefdevol vra: "Maria, waarom huil jy? Weet jy nie dat jou broer in My ryk leef nie?" 

[10] Vol verdriet knik sy met haar hoof en herhaal die woorde van haar suster (Maria): "Heer, as U hier gewees het, sou my broer nie gesterf het nie!" . 

[11] Ek tel haar van die grond af op en sê: "Die Gees wat in My leef kon, as julle sou geglo het, jou broer ook beskerm het, ook al was Ek nie aanwesig nie; maar julle is onmondige kinders en begryp nie God se weë nie!" 

[12] Intussen het ook die Judeërs wat Maria gevolg het, naby gekom en het `n geselskap van ongeveer twaalf persone gevorm. Toe hulle sien hoe baie Maria huil en haar, terwyl Ek haar vashou, skynbaar nie wil laat troos nie, raak hulle ook almal diep ontroerd, netsoos Myne, wat dié tafereel bywoon, en aan beide kante was daar ryklik trane van meelewendheid.  

[13] Nou sê Efraim, wat al `n grys man was: "Heer, hoe is die dood tog nie wreed nie, dat hy hierdie beskermer en beste broer in sy volle manlike krag van haar sy weggeruk het! Waarom moes so-iets tog gebeur?" 

[14] Ook die ander Judeërs, wat My en My woord tog almal geken het - want hulle was egte vriende van Laserus, wat self arm was, maar vir wie hy tydens sy lewe baie goed gedoen het en wat hom in hulle harte baie dankbaar was - val by die spreker in en kom in opstand teen God. Maria begin egter des te hewiger te huil, en Myne kyk My aan met blikke wat duidelik uitdruk dat hulle die weë van die Godheid nie in dié geval begryp nie.  

[15] Toe word My siel bevang deur `n diepe weemoed, omdat daar in die harte van hulle, wat nou so lank na My geluister het en soveel pragtige werk van die Gees van God wat in My woon, gesien het, tog nog so weinig werklike lewende geloof gegroei het. En alle krag van My siel as Menseseun bal hulle saam in die vurige wens om die slang, wat verhinder dat die kinders volkome helder kan sien, geheel en al te vernietig, sodat die lewensboom in hulle sou gedy en heerlike vrugte sou dra. 

[16] Die gebeure in Myself lui die evangelis aan met die woorde: "Hy word geweldig bewoë in die gees en bedroef"*. Want solank My liggaam nie gesterf het nie, het, netsoos by ieder mens die volledige versmelting van die materiële en geestelike nog nie plaasgevind nie, maar eis die Seun van die mense netso seer Sy regte as liggaamlike mens op as ieder ander, was onderworpe aan die behoeftes van die liggaam, asook aan stemminge van die siel, wat alleen deur die geloof en `n vaste wil vanuit twyfel tot weet verhef kon word en so die volledige eenwording van liggaam, siel en gees tot stand bring. *(Johannes 11:33.)

[17] Vanaf die oomblik, toe die Godheid in My in die eensame dal die laaste poging gemaak het om met Lucifer te redetwis, tree ook die Menseseun weer meer op die voorgrond, wat in Getsemané ten slotte alle sielsangste en die voorsmaak van die dood moes deurmaak om alle grendels van dood, ongeloof en twyfel te verbreek, ongeag die almagtige Godheid, dat nie één woord Haar skepping kon vernietig het nie, maar om haar te red, Haarself dieper te verdeemoedig as die laagste skepsel. 

[18] Hierdie woorde is baie noodsaaklik, sodat elkeen dit goed in sy hart kan opneem en leer begryp; anders sal hy nooit begryp waarom Ek eers in die vlees gekom, gely en gesterf het nie, en dit ten grondslag lê aan hierdie skynbare dubbele natuur van Menseseun en Godseun. 

Die opwekking van Laserus 

36 Omdat Maria nog altyd huilend in My arm gelê het, vra Ek aan die Judeërs, om hulle op die proef te stel: "Waar het julle hom neergelê? "Want hulle moes geweet het dat die plek wel baie bekend was vir My. 

[2] Maar hulle sê (die Judeërs): "Heer, kom en kyk!", en hulle draai om om vir My die weg te toon. 

[3] Ook Maria droog haar trane af, maak haar los uit My arm en loop vooruit om My die weg te toon. 

[4] Het Hy, wat alle weë ken, gidse nodig? - En My oë was vol trane. 

[5] Toe sê die Judeërs onder mekaar: "Kyk, hoe het Hy hom liefgehad!" 

[6] Nota bene. As die mense sou geweet het wat die gebeure alles bevat, en wat dit in die geestelike wêreld beteken, sou hulle nooit of te nimmer meer daaraan getwyfel het dat God enkel en alleen liefde is nie! 

[7] Dit moet bewaar bly vir latere skrywers, wanneer die harte ontvankliker en suiwerder geword het, om die diepste hartsgeheime van die ewige Gees van God duidelik te maak en in gepaste woorde vir die gelowige, kinderlike gemoed weer te gee, sodat hulle kan insien hoe oneindig groot en onuitputlik die bron van My liefde is. Amen. 

[8] Enkele van die Judeërs, wat met Efraim saamgekom het, fluister nou onder mekaar, wysend op die wonder wat Ek aan die blinde langs die weg na Jerigo verrig het: "Kan hy, wat die blinde sy oë geopen het, nie ook daarvoor gesorg het dat Laserus nie gesterf het nie?!" 

[9] Opnuut ondervind My innerlike - omdat al hierdie woorde, hoewel hulle vir diegene wat om My heen gestaan het, nie hoorbaar was nie, terwyl hulle vir My wel duidelik te hore was - `n diepe weemoed vanweë die feit dat hulle geloof so weinig lewend was. 

[10] En Ek wend My tot My leerling Johannes, wat naas My loop en sê aan hom: "Johannes, as jy berig oor die daad waarvoor Ek My nou na die graf begeef, berig dan ook oor die twyfelaars, omdat die latere geslagte `n duidelike teken sal hê hoe weinig nut wondere het, en dat alle krag net leef in die woord, wat van geloof deurtrek is! Daarom moet Myne ook in latere tye alleen met die skerpste wapen stry; want wat van God is, is onfeilbaar vanweë die innerlike, blywende wese!" 

[11] Ons kom nou by die graf, wat buite Betánië lê op `n plek met `n oop uitsig, omgeef deur olyfbome en struikgewas, en wat in die rotse uitgekap was. Laserus het dit al tydens sy lewe laat maak, omdat dit vroeër `n geliefde gedagte van hom was om op sy landgoed te rus en as te ware ook na sy dood `n beskermer daarvan te wees. Die graf, wat selfs nou nog aanwesig is, maar geensins die graf is wat aan vreemdelinge en reisigers getoon word nie, was nie op die gebruiklike manier van die Judese graftes gemaak met `n voorkamer en `n graf nis nie, maar meer op die wyse van die Romeinse begraafplase of columbaria.* *(Columbarium: `n Ruimte waar vase met die as van oorledenes bewaar word.) 

[12] Daar was `n diep gang in die rotse gekap, taamlik hoog gewelf, en aan die einde daarvan was `n dieper gedeelte in die rots, waar die dode in gelê was, afgedek deur `n groot vierkantige klip, wat maar moeisaam weg te wentel was. Hierdie gang moes volgens die idee van Laserus regs en links nisse bevat vir die toekomstige graftes van sy susters. Maar hulle wou nie reeds tydens hulle lewe hulle toekomstige grafte leer ken het nie; daarom het hulle broer dit agterweë gelaat en één enkele graf gemaak. 

[13] Toe Ons by die graf kom, sê Ek aan enkele knegte van Laserus, wat besig was om die omgewing van die graf in orde te kry en nou nuuskierig toekyk wat daar sou gebeur: "Tel op die klip van die graf!" 

[14] Ongelowig hoor hulle My oproep, en Martha, wat hulle nie te verstaan gee dat hulle My bevel moes opvolg nie, sê op besorgde toon aan My: "Heer, hy stink al; want hy lê al vier dae daar!" 

[15] Ek antwoord haar: "Martha, waarom bied jy teenstand teen My woord? Het Ek jou nie gesê dat jy die heerlikheid van God sal sien nie, as jy glo?! - Doen dan wat Ek julle gesê het!" 

[16] Toe tel hulle met veel moeite die swaar klip van die graf, en onmiddellik loop die arbeiders weg van die graf vanweë die bose geur wat van die dooie af kom. Daarom kon niemand ook vlakby die rotsgang bly nie, maar diegene wat saamgekom het, gaan staan opsy, verwonderd en vol verwagting toekykend wat Ek gaan doen.  

[17] Ek gaan egter by die ingang van die rotsgang staan en sê met harde stem: "Vader, Ek dank U dat U My, U Seun, verhoor het! Maar Ek weet dat U My altyd hoor; want U stem leef en klink in My. Nie ter wille van Myself nie, maar ter wille van die volk wat hier rondom staan sê Ek dit, sodat hulle eindelik geheel en al sal glo en insien dat U My gestuur het en dat U in My leef, soos Ek in U!" 

[18] Na hierdie woorde wend Ek My na die graf en roep met harde stem: "Laserus, kom hier uit!" 

[19] Onmiddellik verdwyn die slegte geur, en die liggaam wat opgewek is, begin hom te beweeg. Maria en Martha, wat in hulle hart gevoel het wat daar sou gebeur, toe Ek my na die graf begeef, maar tog die twyfel in hulle gevoel het of Ek daarin sou slaag - soos wat elkeen altyd eerder glo wanneer dit oor ander gaan, maar as dit oor homself gaan, veel minder geloof aan die dag lê - skreeu dit uit van blydskap en hardloop die graf binne. 

[20] Laserus was egter heeltemal in lykdoeke gehul, sy gesig bedek met `n sweetdoek. Hy het regop gaan sit en sit in die graf soos iemand wat uit `n diepe slaap ontwaak en sy gedagtes nog nie goed kon versamel nie. 

[21] Daarom sê Ek aan sy susters: "Maak die doeke los en laat hom gaan!" 

Die bekering van baie Judeërs 

37 Toe dit gebeur het, herken Laserus My dadelik en kom vinnig na My toe. Hy kniel voor My neer en roep hardop uit: "My Heer en My God!" 

[2] Ek tel hom egter op, druk hom teen My bors en sê: "Laserus, jy het deur My die dood oorwin - sorg dat jy dit ook sonder My hulp kan; want `n mens is eers werklik vry van alle bande van die dood, wanneer hy uit homself My Krag na hom toe trek en dan as oorwinnaar en heerser uit sy graf tree, waarin sy siel sluimer! - Maar gaan nou na binne en versterk jou, sodat jou liggaam nuwe kragte kan versamel vir die aardse lewe!" 

[3] Laserus spreek verder geen woord nie, maar groet swyend en loop, gesteun deur sy susters, langsaam, gekleed in die grafgewaad, na die huis toe. 

[4] Alle ander wat by hierdie gebeurtenis aanwesig was, word egter so deur verbasing aangegryp, dat hulle eers na geruime tyd woorde vind om uitdrukking daaraan te gee. 

[5] Veral die Judeërs, wat hulle aanvanklik twyfelend uitgelaat het oor My wonderkrag, kyk met `n angstige skroom in My rigting, sodat Ek aan hulle sê: "Is julle bang vir My, noudat julle gesien het dat Ek die dood kan gebied? Sien julle dan nie dat Ek `n Heer van die lewens is nie?! Maar as julle Die vrees, wat sal daar dan gebeur as julle weet dat Ek die dood as begeleier met My meevoer?! Het julle nie alle redes om te juig nie? Waarom aarsel julle dus?" 

[6] Een van hulle, wat voorheen as woordvoerder vir die ander opgetree het, sê: "Heer, ons sien nou wel baie duidelik in dat in U werklik al God se krag beliggaam is; maar as ons dit insien, moet ons dan nie bang wees om teenoor Hom te staan, wie se asem ons in die lewe geroep het en wat ons vanweë ons vele sondes weer met één asemteug sou kan vernietig nie? Want sien, hoe erbarmlik ons in U oë is en hoe nutteloos in wat ons doen – dit het nou vir ons baie duidelik geword, nadat ons oë die werk van U mag gesien het! Ons is daarom bang, hoe ons voor U kan bestaan!"  

[7] Ek sê: "As geregtigheid die enigste eienskap van God sou wees, sou julle nie - en geeneen van almal hier - voor My kon bestaan nie; want daar is geen haar aan julle, wat nie aan die sonde en daarmee aan die vernietiging ten prooi geval het nie! Maar God se liefde, sagmoedigheid en barmhartigheid is selfs oneindiger as die oneindigheid van die totale heelal, en daarom vergeet Hy selfs nie eers die minste van alle skepsele wat Hy ooit geskape het nie. 

[8] Hy wil egter vir julle almal `n liefderyke Vader wees - geen God vir wie se toorn julle sidder en bewe nie. Die God van die wraak leef net in julle fantasie. Julle het dit van Hom gemaak, omdat alleen `n wraaksugtige, strenge God vir die Judeërs werd lyk om vereer te word; daarom word daar deur hulle ook soveel nadruk gelê op die veelvuldige strafgerigte, wat egter nooit egte strafgerigte nie, maar enkel en alleen gevolge van die slegtheid, domheid en verstoktheid van die mense was. 

[9] Ek is egter die Vader self, wat nou in mensgedaante neergedaal het om die mense Sy meer as groot liefde te bewys en die poorte van die lewens vir hulle te open, wat julleself versper het. Waarom vrees julle dan, as julle sien dat Ek die poorte van die dood oopbreek, sodat die lewe in volle strome kan binnegaan?" 

[10] Die woordvoerder, wat nou vertroue kry en digterby kom, sê: "O Heer, ons is ook nie meer bang nie! As U ons sou wil aanneem, sou ons graag ewig by U bly!"  

[11] Ek sê: "Het julle ooit gehoor dat Ek iemand wat na My verlang, afgewys het? - Kom daarom almal na My toe, omdat Ek julle verkwik en nou volkome vrymaak van alle bande van die dood!" 

[12] Na hierdie woorde hardloop al die aarselende toeskouers na My toe, en ieder van hulle probeer My hande te gryp of My kleed aan te raak. Daarby staan hulle almal met trane in die oë; want hulle word magtig deurdring van My Gees van liefde, wat in hulle `n vurige verlange na My wek. 

[13] Ek maan hulle nou tot kalmte en om saam met My na Laserus te gaan, wat intussen die huis bereik het en deur die talryke personeel van sy huis aanvanklik as `n spook aangestaar word, maar toe, na die verklarende woorde van sy susters, met groot gejuig omring word; want Laserus was `n baie regverdige man, wat deur elkeen in sy huis baie bemin was. Deur sy dood het egter die voortbestaan van sy landgoed baie onseker geword, omdat - soos al eerder vermeld - Laserus geen manlike erfgename nagelaat het nie, sodat die vele arbeiders, diensmaagde en knegte, wat op sy landgoed werksaam was, baie besorg was vir hulle verdere werkgeleenthede en veral oor wie hulle toekomstige meester sou wees. Nou was die besorgdheid skielik oorbodig, en die gejuig was in tweërlei opsig - naamlik vanweë Laserus en vanweë hulle eie, vrye toekoms - uiters blymoedig. 

[14] Dit is nie moeilik jou voor te stel hoe Ek by die binnegaan van die huis, nadat die eerste vreugderoes vervlieg was, nou deur almal bestorm en begroet word as Redder uit hoë nood nie. Ek neem al die dankseggings vriendelik in ontvangs en sê aan hulle, wat werklik dronk van vreugde was, om aan JaHWeH hulle dank te bring en Hom te dank wat in die Menseseun sulke groot dinge volbring het. Ek moes daar so spreek, omdat vele van hulle nog lank nie daarvoor ryp was om te weet dat Ekself die Heer (JaHWeH) was, wie hulle dank moes geld.  

[15] Laserus, wat hom intussen met spys en drank versterk het en nou frisser en opgewekter was as ooit tevore, gee opdrag tot `n groot feesmaal, wat volgens Judese gebruik by geen enkele blye geleentheid mag ontbreek nie. Hy nooi My uit om dit met syne te deel en vra of hy ook sy bure mag uitnooi, wat nog nie aanwesig was nie. Dit staan Ek hom graag toe; want dit stem ooreen met My wil dat hierdie daad in die wydste kringe bekend sou raak, omdat nou begin sou word met die laaste en grootste visvangs vir My ryk. 

Die plan van die fariseërs 

38 Enkele van die Judeërs wat tot die vriende van Laserus behoort en hulle die meeste oor die onbeskaamde optrede van die fariseërs vererg het, het nou na die herberg op die Olyfberg gegaan, waar hulle geweet het dat die fariseërs nog was, omdat hulle hulle geheime leedvermaak nie wou ontsê om self die hongerige wolwe die vet hap uit hulle kake te trek nie. Mens kan jou maklik indink met watter skrik en ongeloof die berig deur hulle ontvang was, terwyl hulle juis geswelg het in die gevoel dat hulle reeds eienaars van die herberg is en hulle baie heerssugtig gedra het teenoor die herbergier, wat vanweë die vooruitsig baie bedroef was. Hulle het hulleself ook dadelik die beste wyn laat gee en heeltemal volgens hulle gewoonte in, ook die geregsdienare van die tempelwag ryklik laat onthaal. Die hele geselskap was reeds in `n aangeklamde, opgewekte stemming, toe die Judeërs binnekom en met hulle berig die al aardig benewelde hoofde sterk ontnugter. 

[2] Toe hulle nou hoor dat Ek daar was, dag hulle, nadat hulle hulleself vir oorlegpleging teruggetrek het, dat daar in Betánië waarskynlik `n geweldige Esseense bedrog deur My uitgevoer was en dat daar iemand, wat sterk soos Laserus gelyk het, in sy plek gesit was, om die tempel sy aandeel te onttrek. Ek was immers steeds `n gesamentlike minnaar van die twee susters gewees en sou natuurlik alles in werking stel om My geliefdes diensbaar te wees. 

[3] In `n egte opwekking glo hulle in geen geval nie. En so was dit hulle eerste sorg hoe hulle My, die valse Laserus en die twee susters in hulle mag kon kry. Hulle het ook `n baie slim plan uitgedink, naamlik dat twee van hulle My en die valse Laserus na buite moes roep; hulle sou in die geheel geen twyfel mag toon nie, maar hulle vreugde laat blyk vanweë die opwekking, en daarby moes hulle probeer om Ons twee langs die huis te lok. Dan sou die tempelwagte te voorskyn kom en Ons onmiddellik in versekerde bewaring stel. 

[4] Die plan was in soverre goed, dat die fariseërs wat uitgekies was om My en Laserus te begroet, in hoë aansien gestaan het en wat in stryd met elke fatsoen en gebruik sou gewees het om hierdie hoëpriesters nie tegemoet te kom nie, as hulle `n huis met hulle aanwesigheid dag te eer. As Ons egte Judeërs van die tyd gewees het, moes Ons onmiddellik die hele huis en personeel ter beskikking van hierdie hoë gaste gestel het, anders sou dit vir Laserus as diepste minagting van die tempel en sy verteenwoordigers aangereken gewees het. 

[5] Die Judeërs het onmiddellik weer weggegaan, saam met die herbergier wat buite homself van vreugde was toe die vir die fariseërs so onaangename berig oorgebring was. Hulle kom vinnig weer terug om te meld wat hulle gedoen het - daar vas op vertrouend dat Hy, wat die dood gebied, vas en seker ook die boosaardigheid van die tempel sal kan vernietig. 

[6] Ek wys hulle egter met sagte woorde tereg vir wat hulle gedoen het, wat wel menslik genoem kan word, maar tog nie volgens My orde was nie, omdat leedvermaak selfs teenoor sulke hardvogtige booswigte nie op sy plek was nie en hulle harte daardeur ontoeganklik word vir medelye met die duisternis van die mense. Hulle was baie bedruk deur hierdie berisping en kalmeer eers, toe Ek hulle verseker dat daar in die geval deur hulle handeling weliswaar niemand geskaad was nie, maar dat hulle dergelike dinge in die toekoms agterweë moes laat. Dit beloof hulle ook en was daarna weer welgemoed. 

[7] Die fariseërs het intussen met die geregsdienare van die tempel genader, en was nog ver genoeg van die huis verwyder om nog ongesiens `n verborge plek as hinderlaag te soek. Nogmaals beraadslaag hulle oor hulle plan, en wat hulle vernaamlik moes doen om My in hulle mag te kry, om My onmiddellik as bedrieër en volksopruier te kon aankla. 

[8] Hulle bevind hulle op `n afstand van ongeveer tien minute van Betánië, by `n kromming in die weg, wat die huise nog vir hulle verberg. Die twee hoëpriesters wil nou op weg gaan met `n dienaar, wat hulle koms in die huis moes meld - toe daar `n aaklige streep deur hulle rekening getrek word. 

[9] Met woedende geblaf storm die bekende groot waghonde te voorskyn en omring die hele groep op so `n angswekkende manier, dat geeneen van hulle, hulle durf verroer nie. Hierdie honde, wat deur My aan Laserus gegee was, het hulle sedert sy dood volkome apaties gedra en was nie meer te beweeg gewees om hulle funksie van beskermers en bewakers uit te oefen nie, om welke rede die tempeldienare hulle ook volkome ongehinderd kon laat geld het. Maar noudat Laserus leef, het ook die ou krag en wakkerheid in hulle teruggekeer, wat hulle vir die fariseërs op hoogs onplesierige wyse merkbaar maak. Die reusagtige diere loop tandewysend rondom die groepie, en toe een van die knegte dit waag om na een van die diere te slaan, lê hy onmiddellik op die grond en loop gevaar om verskeur te word. Die een voorbeeld was voldoende om die geregsdienare daarvan te weerhou om van hulle wapens gebruik te maak, veral omdat die diere genoeë daarmee neem om die hele geselskap aan te hou, sonder om hulle aan te val, maar ook sonder om hulle van hulle plek te laat kom. 

Die fariseërs word weggejaag 

39 Ek deel Laserus en die aanwesiges mee wat daar buite gebeur het, en vra hulle om met My na buite te gaan om hulle van die waarheid te oortuig, en om nog `n poging te maak om die fariseërs duidelik te maak dat hulle mag geen enkele geldigheid hier het nie. Dit doen Ons, en Ons gaan na die gevangenes.  

[2] Daar aangekom, versoek Ek die geregsdienaars om vrywillig hulle wapens neer te lê, wat hulle ook onmiddellik doen. `n Kneg van Laserus neem hulle in ontvangs, en dadelik gaan ook die groot honde herwaarts en rustig lê; maar hulle hou hulle vyande steeds skerp in die oog en was bereid om hulle op `n wenk van hulle baas, op hulle te stort. 

[3] Ek wend My nou tot die fariseërs, wat tandeknersend van skaamte en woede daar gestaan het, omdat hulle Laserus, wat hulle baie goed geken het, dadelik as die egte herken het, en nou in die geheim gedink het dat hy eintlik nie gesterf het nie, maar dat daar alleen `n baie handige, afgespreekte misleiding met sy siekte, dood en opstanding plaasgevind het, wat geskik was om My eweneens valse wonderkrag op ontsagwekkende wyse aan die volk te toon en dat, omdat dit `n so bekende persoonlikheid soos Laserus betref, My seker in heel Judea van baie aanhangers moes verseker.  

[4] Nadat Ek hulle gedagtes eers haarskerp uiteengesit het, vra Ek die tempeldienare: "Hoe lank wil julle dat Ek julle nog verdra? Alle tekens wat Ek gedoen het en dit so onmiskenbaar voor My getuies, verag julle; en My woord lê julle uit as leuens. Weet julle nie dat daar `n grens is, waar die mens nie verby mag gaan, as hy nie geheel en al aan die geestelike dood ten prooi wil val nie, en dat, as die grens bereik is, God se barmhartigheid die liggame moet vernietig, sodat die siele deur die misbruik van die liggame nie geheel en al in die verderf gestort word nie?! Maar julle het almal digter by die grens gekom! 

[5] Alles wat julle deur julle liggame bruikbaar kan maak vir die veredeling van julle siel, verdraai julle om haar te dood. Het julle daarvoor julle sintuie? Julle kyk nie om te sien; julle luister nie om te hoor; julle proe, voel, ruik nie om die sintuie as middelaars te gebruik nie, maar net om julle oor te lewer aan julle sindelikheid. Daarom het julle reeds `n stinkende aas geword wat verdelg moet word, sodat julle nie alles verpes en waarvan tenminste die as nog as bemesting vir die origens goeie, bruikbare bodem kan dien nie. 

[6] Waarlik, Ek sê vir julle: "Die byl is aan julle stam gelê om die gifboom van julle lewe om te kap! Maar kla God nie daarvoor aan nie, maar enkel en alleen julle self! Julle sien nou watter grootse ding hier gebeur het, en vele onbedrieglike getuies staan hier om My heen wat borg staan vir die waarheid; maar tog gis in julle die haat en die wens om My en Myne te vernietig, wat julle egter nooit sal geluk nie! Verdwyn dus met julle woede - maar weet, dat julle self sal oes wat julle saai!" 

[7] Na hierdie woorde staan die sewe groot honde op en jaag met geblaf agter die tempeldienare en geregsdienare aan, die hele weg na Jerusalem, wat hulle springend en struikelend in groot angs en met uiterste snelheid aflê, en hulle rus nie voordat die veilige stadsmure van Jerusalem hulle beskerm teen die diere nie, wat hulle tot daar agtervolg, alvorens hulle terugkeer. 

[8] Vanaf die dag het Laserus, ondanks kwaadaardige aanslae van die Raad, sowel in Betánië as op die Olyfberg volkome rus; want vanweë die honde waag geen enkele vyandige priester of tempeldienaar hom meer daarheen nie. 

Die toekomstige missie van Laserus 

40 Noudat die Olyfberg van fariseërs gesuiwer was, keer Ons terug na Betánië na die huis van Laserus, waar alles vir `n feesmaal gereedgemaak was. Eers begeef Ons Onsself na die groot eetsaal van Laserus, wat Ons al dikwels geherberg het. 

[2] Daar word veel gepraat en mense stel baie vrae aan Laserus: wat hy gedoen het toe hy in die graf gelê het, en of hy `n herinnering behou het aan wat hy in die geesteswêreld tog sekerlik moes meegemaak en gesien het. Maar hy gee te kenne dat dit hom te moede was asof hy baie diep geslaap en ook baie lewendig gedroom het, maar dit wat hy gedroom het, maar net vae beelde bygebly het. Hy het wel geweet dat hy met verskillende gestorwenes gespreek het, ook met sy vader, sonder dat hy hom egter iets kan herinner van wat daar in feite gesê was. Ondanks dit alles wis hy egter baie seker dat hy eg gesterf het en nie maar net gedroom het nie; want sy laaste ure het baie lewendig in sy geheue gebly, veral die angs vir die dood, wat hy baie duidelik gevoel het, asook die langsame uitdoof van sy lewensgeeste. 

[3] Toe daar gevra word hoe hy wakker geword het, verklaar hy: Hy het My stem gehoor, wat beveel het dat hy na buite moes kom, en so het hy wakker geword soos iemand wat uit die slaap ontwaak het, en hy het My gehoorsaam, omdat hy onmiddellik geweet het wat daar met hom gebeur het. 

[4] Die aanwesige vriende en My leerlinge vra nog allerlei dinge, waarop Laserus hulle egter geen antwoord kon gee nie - soos welke gesprekke hy gevoer het, waar hy hom bevind het en nog veel ander dinge wat, volgens wat hulle meen, hulle nog meer duidelikheid sou kan gee oor die lewe in die geesteswêreld. Maar Laserus blyk van al die dinge niks te weet nie. 

[5] Nou vra hulle My na die oorsaak, waardeur hy dit vergeet het, en Ek sê aan hulle: "As julle gevange sit in `n kerker, en julle kry vir `n kort tyd die vryheid, sodat julle ongehinderd kan rondtrek en met eweneens geheel vrye wesens uitstekend kan praat oor vele wonders van die natuur, wat vir julle in die baie lieflike omgewing vanself in die oog spring, en julle word dan gedwing om weer in julle ou kerker in te gaan, wat julle vroeër egter as glad geen gevangenis toegeskyn het nie, solank julle niks beter leer ken het nie - sal julle siel dan nie verteer word deur die verlange om die so kort vryheid wat hy geniet het, weer te verkry nie? Ja, sal die gedwonge lewe nie ondraaglik vir haar word, omdat sy uur na uur die heerlikheid van die vryheid wat sy geniet het, voor haar sien, wanneer haar herinnering steeds weer die vreugdevolle ure beleef? 

[6] Kyk, so het dit Laserus ontgaan! Ek het hom egter die herinnering aan dit wat daar met hom gebeur het in die vier dae wat hy in die graf gelê het, ontneem, omdat hy geroepe is om op hierdie aarde nog baie vir My werksaam te wees. Die verlange om terug te keer na die eenmaal volledige vryheid wat hy geniet het, sou hom hinder, as die verterende verlange in hom sou groei. 

[7] Dit is daarom baie goed soos dit is, en julle sal dit almal nog maklik insien, wanneer ook julle eenmaal julle liggaam afgewerp het. Bowendien het julle self in die huis al soveel gehoor oor die lewe na die dood, dat julle gevra eerder oorbodige gepraat is, as die deurgronding van die lewe na die dood, waar elkeen van julle nou tog wel meer as genoeg van oortuig moet wees!" 

[8] Laserus sê aan My: "Heer, U spreek oor `n taak, wat my vergun sal wees om nog hier uit te voer. Mag ek weet hoe daardie werksaam wees vir U bedoel is?"     

[9] Ek sê: "Dit sal in die toekoms alles vanself duidelik word; want My hand sal jou en almal wat geroepe is lei om vir My ryk te werk, op so `n sagte manier, dat hulle kan glo dat dit uit eie beweging gebeur. En dit sal in die grond van die saak ook gebeur; want as Ek vrye wesens wil hê, dan moet die vrye besluit aan hulle oorgelaat word. Alleen die uiterlike gebeurtenisse kan Ek so lei, dat My dienare die beslissing tussen twee weë, wat hulle sou kan gaan, toeval. My ware kinders sal dan uit liefde vir My nooit in twyfel verkeer welke weg die korrekte is nie. Maar altyd moet die impuls van hulleself uitgaan. 

[10] So sal ook jy nog, as heeltemal vanself, in jou lewe moet besluit of jy links of regs moet gaan. Die een weg lei dadelik tot werk in My Naam, die ander tot `n makliker leefwyse waarin jy traag kan toekyk. Na gelang die keuse wat jy maak, sal jou werksaamheid dan ook vorm aanneem. Ek weet egter en sê jou ook dat jy uit liefde vir My wel die regte keuse sal maak. En dit moet dus genoeg wees; want om meer te sê, is terwille van julleself uit die bose!" 

[11] Laserus sê: "Heer, dit is vir my ook heeltemal voldoende; dit maak my immers buitengewoon gelukkig om te weet dat U my, swak instrument, kan en wil gebruik! Gee my net die regte krag, sodat ek die beloofde taak ook volledig kan vervul!" 

[12] Ek sê: "Maak vir jou geen sorg daaroor nie, maar vertrou alleen vol geloof, dan kan Ek deur jou werk en jy deur My! Die juiste verband tussen Vader en Seun is dan ook in julle, soos dit hom nou in My toon! 

[13] Daarom het Ek immers in die wêreld gekom, naamlik om julle te toon en te leer dat julle nog veel meer tot stand kan bring as Ekself nou, as julle maar van goeie wil en vol geloof is. 

[14] In hoeverre die mense en vernaamlik die Judeërs vol geloof en goeie wil is, sal weldra blyk; want die tyd nader, dat die oes van My jare van onderrig sal en moet aanbreek. Al is dit hoe klein, en al is die vrugbare sade nog so gering, tog sal elke korrel honderdvoudig vrug dra, wat die hele aarde moet en sal voorsien. Dan kan daar eenmaal `n groot oestyd aanbreek, wat die skure van die Vader ryklik met vrugte sal vul, sodat daar dan nooit meer so `n groot hongersnood kan ontstaan soos wat nou toegelaat word nie, omdat die verlore seun omkeer en hom versadig. Julle begryp hierdie woorde van My nou weliswaar nie; maar eendag in My ryk sal julle dit volkome leer begryp. 

[15] Maar jy, My Laserus, tref nou jou maatreëls en berei jou daarop om baie gaste te ontvang; want die berig dat jy opgewek is, het reeds tot die stad deurgedring, en baie mense is op pad om vir jou en My te sien! Hulle sal almal verkwik word, en My dienare, wat jy al ken, sal jou daarby help!" 

Die tempeldienare smee bose planne 

41 Toe Ek hierdie woorde uitgespreek het, staan die aan almal bekende RafaEl al naas My, en hy begroet Laserus baie vriendelik. Hierdie was op sy beurt baie verblyd om RafaEl te sien en uiter sy vreugde in lewendige woorde, netsoos My leerlinge en verskillende vriende van Laserus, wat al voorheen getuie was van die uitsonderlike wonderkrag van die aartsengel.  

[2] Nou word die saal met uiterste snelheid gereedgemaak om die aangekondigde gaste te ontvang, en dit word twee keer so druk in die hele huis, sodat `n gesprek tussen Ons moeilik word; Ons gaan dus na buite, om die bedrywige dienare van die huis, wat die aanwysings van RafaEl ywerig en blymoedig opvolg, nie te hinder nie. 

[3] Dit is noodsaaklik om daarop te wys dat om reeds aangeduide redes - naamlik vanweë die vryere geestelike ontwikkeling van Myne - daar geen al te voelbaar ingryping van My krag meer plaasvind nie, maar dat alles, wat nou as wonderbaarlik en buitengewoon aangedui kan word, steeds `n uiterlike eenvoudiger, menslike aansien kry. 

[4] As Ek nou sê, dat daar in die groot saal van Laserus en ook in die aangrensende vertrek binne ongeveer `n halfuur tafels neergesit word, waaraan enkele honderde mense gevoed moes word, en dat in byna dieselfde tyd ook die spyse vir hulle almal voorberei word, sal mens insien dat so `n werk ook deur baie ywerige dienare, waarvan daar ongeveer twintig ter beskikking gestaan het, nie tot stand gebring kon word nie; want die voorbereiding van die spyse alleen neem by `n natuurlike gang van sake meer tyd. Tog het alles sonder sigbare buitengewone hulp bymekaar gekom, die personeel blyk net baie behendig te wees. 

[5] Met hierdie opmerking moet duidelik gemaak word dat die naderkom van die grootste gebeurtenis van die tye sonder buitengewone ingryping voorberei word; want selfs die opwekking van Laserus het vir die aanwesiges wel hoogs wonderbaarlik voorgekom, maar tog nie so oorweldigend as byvoorbeeld die verandering van woeste streke in vrugbare land, en ander dinge nie. 

[6] Hierdie opwekking vorm egter die sluitstuk van My amp as leraar en lui die oes daarvan in. 

[7] Wie begripsvermoë het en hom inspan om wakker van gees te wees, laat hy dit begryp! Wie nog in die graf lê, laat hy die klip daarvan afwentel, sodat die dooie Laserus opgewek kan word en hieruit kom. Amen! 

[8] Toe Ons buite voor die huis staan, sien Ons op die weg vanaf Jerusalem al `n groot aantal mense kom, wat Betánië as doel gekies het. Dit was Judeërs, aan wie vertel was dat Laserus weer lewend geword het, en dat hulle hulleself daarvan wou oortuig. Hulle kom digterby, en toe hulle Laserus en My sien, haas hulle hulle met snelle treë na Ons toe en kyk vol verbasing na Ons beide, die opgewekte en die Opwekker. 

[9] Laserus sê op vriendelike toon aan hulle: "Beste vriende, julle staan verbaas en begryp nie dat ek leef nie, terwyl ek tog sigbaar en baie verseker gestorwe was; maar julle weet dat by God geen enkele ding onmoontlik is nie, en Hy, wat alles tot lewe bring, sal tog ook die aardse stof wel weer tot lewe kan wek, ook al het die lewe daaruit verdwyn. Kyk, ek leef werklik, en hier staan dié Een wat my opnuut tot lewe geroep het! Kan julle nou nog daaraan twyfel dat die krag van God dit alles tot stand gebring het - die krag wat in Hom, die Messias, waarlik leef en hom manifesteer? Waarlik, wie nou nog twyfel, lyk soos `n baie harde klip, wat nie anders beweeg kan word nie as alleen deur middel van uiters ruwe kragte om hom uiteen te laat val en waarlangs die water na benede stroom, sonder om ook maar die kleinste deeltjie daarvan los te maak.  

[10] Julle het gekom om my te sien. Bekyk my dan nou, en oortuig julle daarvan dat ek werklik leef! Maar gaan daarna na hierdie Heer van al die lewe toe en laat julle opwek tot die ware lewe en die ware kennis van alle geheime van God, wat Hy in die Menseseun voltrek; want die tyd het naby gekom dat die goeie en die slegte geskei word en die koring van die kaf gesuiwer moet word, sodat die koring uitgesaai kan word om hulle te vermeerder tot `n ryk vrug!" 

[11] Hierdie woorde spreek Laserus vol besieling en in My Naam, sodat die Judeërs diep geraak word en hulle rondom My en Myne skaar en verlang om onderrig te word. Dit gebeur dan ook. 

[12] Maar daar kom nog steeds meer mense uit die stad, sodat daar weldra byna duisend mense was, wat hulle almal oortuig van die wonder van God, wat in My sulke wondere doen, hardop prys en loof. 

[13] Toe die gemoedere nou langsaam bedaar, gee Ek Laserus `n wenk, en hy versoek alle aanwesiges om met hom saam te gaan. En hulle volg hom almal na die kamers, waar die groot feesmaal voorberei was. 

[14] Dit verloop nie op ongewone wyse nie, sodat daaroor niks besonders meegedeel moet word nie. Dit dien slegs om vermeld te word dat met My naaste leerlinge, die twaalf apostels, die rol vervul is van die onderrig en lering van die vele Judeërs, wat deur nuuskierigheid gedryf was, maar dat die ander leerlinge en aanhangers dit ook doen, wat My al `n lang tyd volg en eweneens goed onderrig was in My leer. 

[15] Ons - dit wil sê Laserus met sy susters en die apostels, netsoos vanselfsprekend Ekself - sit afsydig aan die einde van die saal. Laserus bring nou die vraag na vore, wat die fariseërs nou van plan was om te doen, nadat die groot honde hulle so vreeslik aangepak het en hulle na Jerusalem teruggejaag het. 

[16] Ek sê aan hulle: "Hulle het onmiddellik na die tempel gehardloop en het daar hulle kollegas bymekaar geroep. Hulle hou nou `n groot vergadering met mekaar en bring hulle klagtes na vore, wat daarop neerkom dat hier `n groot bedrog aan die gang is. 

[17] Daar word baie heen en weer gepraat tussen die lede van die Raad; want daar is vele daarby wat hulle oortuig het van die feitelike wonders. Ook het daar berig ingekom van die fariseër wat ons by Mucius aangetref het, wat vertel dat die gebied by die Nebo wesenlik verander is, en dat hulle `n handelskaravaan ontmoet het wat verslag doen van die wonders wat by Afek plaasgevind het. Al die dinge het Ek gedoen - soos onbetwisbaar geloofwaardige mense verklaar het - sodat dit, as die dinge op waarheid berus, nie onmoontlik was dat Laserus gesterf en opgewek was nie; want hele gebiede te verander was tog nog wel `n groter werk as om `n liggaam, wat maar net ontsiel was, weer tot lewe te bring. 

[18] Nou ontstaan daar `n felle stryd; want die fariseërs wat My vyandig gesind is, probeer die berigte so te verklaar dat daar bedrog in die spel is. Dan kom hulle egter in stryd met die vriende van die uitgestuurde fariseër, wat daarvoor wil instaan dat hulle hulle nie laat mislei nie, omdat hulle as besonder nugter denkende mense ook besonder geskik was om te ondersoek en die opdrag daarom ook aan hulle toevertrou was. 

[19] Nou staan daar een van die eerste skrifgeleerdes op, wat sê: "Dit lei geen twyfel dat hierdie Man groot wonders doen, en om die rede het die tempel dan ook al baie moeite gedoen om Hom vir hulle te win, maar steeds sonder sukses. Maar dit is selfs seker dat Hy steeds aan die dienare geywer het en die minagting by die volk ten aansien van ons, die dienare van God, tot die uiterste gedryf het. 

[20] As ons egter in vrede met die Romeine wil lewe, is dit absoluut noodsaaklik dat die volk ons blindelings gehoorsaam; want dit is die plig en die taak van die tempel om die te lei. Daarom adviseer ek dat ons die Jesus van Nasaret so vinnig moontlik as volksopruier probeer gryp en aan die gereg van die Romeine oorlewer, en dat ons van hulle verlang dat hy volgens ons tempelwet gestraf en onskadelik gemaak word." 

[21] Kajafas, die hoëpriester, sê: "As die Romeine nie die baas was in die land nie, het die Man al lankal in boeie gelê; maar Hy het selfs onder die hoogste Romeine magtige vriende wat Hom sal beskerm. Daarom moet daar `n geleentheid gesoek word dat Hy homself aan ons oorlewer deur een of ander daad, wat ons die reg gee om in te gryp en waarop die strafreg van toepassing is. Maar Hy is slim genoeg om nie teen die Romeine, maar alleen teen ons te ageer, daarom is Hy gevaarliker as elke ander wat onmiddellik deur die Romeine as volksopruier gegryp en verhoor sou word." 

[22] Nikodemus, wat ook aanwesig is, om stellig `n woord ten gunste van My in te bring, sê: "Beste vriende, julle weet tog dat `n groot deel van die volk Jesus aanhang; want van die vele wat hy gesond gemaak het, het hier miskien maar die kleinste deel bekend geword. Sou dit nie beter wees om Hom aan die volk oor te laat vanweë Sy wonderkrag nie, wat tog `n groot seën versprei?" 

[23] Nou steek daar `n storm van verontwaardiging op in die Raad vanweë die ongehoorde onredelike voorstel, en ons Nikodemus moet baie skelwoorde en verdagmakings aanhoor, omdat hy so `n voorstel aan die Hoë Raad kon maak. Hy hoor dit alles egter baie gelate aan; want Ek gebied hom nou in sy hart om te swyg en hom hierheen te begeef. 

[24] Kajafas spreek nou weer, nadat die rus weer teruggekeer het: "Werklik, julle weet niks en dink ook oor niks na nie! Dit is vir ons almal beter dat die man sterf vir die volk, voordat die hele volk te gronde gaan. En daarom beveel ek dat elkeen daarop bedag moet wees om die korrekte geleentheid te soek, waaroor ek spreek; want wat moet gebeur, laat dit gou gebeur!" 

[25] Die lede van die Hoë Raad is dit met hierdie woorde eens en sluit hulle vergadering. Nikodemus verwyder homself egter stil en onopgemerk en sal weldra hier aankom. 

[26] Kyk, nou weet julle hoe dit daar benede in die tempel uitsien; maar wees julle nie besorg nie! Hulle kan hulle planne nie vroeër uitvoer as wanneer Ek Myself in hulle hande oorgee nie!" 

Die vertrek uit Betánië 

42 Laserus sê: "O Heer, U sal U tog nie self aan die gespuis oorlewer, sodat U so vinnig moontlik vernietig word nie?!" 

[2] Ek sê: "Wat daar moet gebeur, lê in die wil van die Vader. Sy wil geskied; maar die Seun moet dit gehoorsaam! Maak jou dus nie bedruk daaroor, omdat dit nie jou verantwoordelikheid is nie, maar sorg dat ook jy steeds die wil van jou en My Vader beter leer ken!" 

[3] Laserus vra My: "Heer, is U dan nie die Vader nie?" 

[4] Ek sê: "Dit is Ek wel, en tog kom die tyd nou dat die Vader in My Homself moet terugtrek, sodat die Seun in vryheid kan beslis. Dat Ek julle so pas onthul het van wat daar benede in die tempel gebeur, is die eerste stap, sodat die Seun Sy besluit kan neem. En glo My, Hy het Sy besluit reeds geneem, sodat die volk nie ten gronde gaan nie! Maar vra nou nie verder nie, maar sorg dat dit die aanwesiges aan niks ontbreek nie; want hulle is vir die laaste in My aardse nabyheid as kinders, vir wie Ek liggaamlik sorg!" 

[5] Laserus vra besorg: "Heer, wil U ons dan weer verlaat?" 

[6] Ek sê: "Ja, môre in alle vroegte sal Ek jou weer verlaat en nie terugkom voordat die groot Pasgalam berei is nie!" 

[7] Laserus meen nou dat Ek, netsoos vroeër, in die winter langer by hom sou kon bly. 

[8] Ek antwoord hom: "Jy weet tog wat die tempel se plan is; maar Ek wil nie dat Myne terwille van My lastig geval word nie. Daarom gaan Ek hier weg - na `n plek waar Ek tot aan die Pasga rustig kan bly; so geskied dit!" 

[9] Daarop sê Laserus niks meer nie; en as huisheer gaan hy vinnig kyk of die vele gaste wel goed bedien word. 

[10] Die duur nie lank vir Nikodemus om by Ons te kom en verslag te doen van wat daar benede in die tempel voorgeval het nie, wat natuurlik presies ooreenkom met wat Ek gesê het. Hy was aanvanklik bang, vanweë die vele aanwesiges, van wie hy daar vele baie goed geken het, maar Ek stel hom gerus en gee hom die versekering dat geeneen van hierdie mense hom sou verraai nie. 

[11] Oor hierdie aand, wat van groot betekenis word, deur die feit dat alle aanwesiges hulle by My en My leer aansluit, val verder niks te berigte wat nie al op soortgelyke wyse by vorige geleenthede gebeur het nie; daarom kan daar met hierdie hele aangeleentheid verbygegaan word, aangesien die belangrikste al gesê is. 

[12] Die hele geselskap bly tot sonsondergang by Laserus byeen, waarna hulle van hom en van My afskeid neem met woorde van hartlike dank en weer na Jerusalem terugkeer om die wonderwerk nog verder daar te vertel, sodat Laserus die volgende dae niks anders te doen gehad het as om aan die algemene nuuskierigheid en bewondering te voldoen deur homself te laat sien nie. Daarby laat hy nie na om ywerig na My en My woord te verwys, en hy verswyg ook nie - tot groot misnoeë van die tempel - hoe die fariseërs hulleself oor sy besittings gedra het en hoe hulle hulle trek huistoe gekry het, sodat die spotlus van die Judeërs volledig die vrye loop neem. Dat die aangeleentheid ook sterk daartoe bydra om die aansien van die fariseërs te ondergrawe en die hebsug van die tempel baie duidelik aan te toon, is voor die hand liggend, en om die rede word die besluit in die Raad dan ook langsaam ryp om ook hom uit die weg te ruim; hulle sou ook sekerlik geslaag het, as Laserus nie so goed beskerm was deur sy honde nie, wat beter wagters was as elke aardse lyfwag van `n vors.  

[13] Toe die inwoners van die stad Ons verlaat het, vra Ek vir Laserus om goeie rusplek vir Ons te laat klaarmaak, omdat Myne, wat vandag almal so goed vir My gewerk het, uit voorsorg rus kon neem en môre fris en versterk sou wees. 

[14] Ek sê ook aan alle leerlinge wat My volg, dat elkeen wat na syne wil terugkeer, dit kan doen; want Ek sou My nou uit die wêreld terugtrek en My aanwesigheid tot Pasga geheim hou. Wie dus dinge te doen het wat vir hom belangrik lyk, of gedurende die winter wat nou sou intree by syne wou gaan bly, kon daarheen gaan, vergesel van My seën. 

[15] Daar meld hulle vele, toe hulle hoor dat dit met My seën was, as hulle gaan. Slegs die twaalf apostels en nog ongeveer twintig persone wat nie van My wou skei nie, bly oor om My te volg, waarheen Ek hulle ookal sou lei. Ek seën dan ook hulle wat weggaan, soos Ek beloof het, en spoor almal aan om stewig aan My woord vas te hou en dit verder te verbreed. Teen die tyd van die Pasgafees sou hulle My hier terugvind, waar hulle My verlaat het. 

[16] Ons rus die nag in vrede, en in alle vroegte versamel Ek Myne nogmaals om My heen en neem kort afskeid van diegene wat agterbly: Van Laserus, sy susters en sy hele huis, wat My baie swaar laat gaan, maar deur My toesegging dat Ek teen Pasga weer by hulle sou wees, heeltemal getroos en gerusgestel word. 

[17] Ons gaan nou vinnig die plekkie Betánië uit en loop oor die weg na Jerigo.  

[18] Wat nou daar gebeur het in die tyd tot My terugkeer na Betánië, is dat die mens, Jesus van Nasaret, Homself op die voorgrond geplaas het, deurdat nogmaals al die aangename van die lewe op Hom afkom, omdat die mens Jesus in vryheid die besluit sou neem oor die nou noodsaaklik geworde offerdood. Dit is nou nog te vroeg om die dinge te onthul. Slegs `n geslag wat volledig tot die wese van My liefde deurgedring het, sal dit kan begryp. Nou sou dit as onwaar gekenskets word. Daarom gaan Ek nou die dinge voorlopig verby en sal Ek alleen die meer historiese aanroer.  

Die betekenis van die opwekking van Laserus 

43 Toe Ons geruime tyd swyend oor die weg geloop het, kom Johannes na My toe en sê: "Heer, U weet hoe baie ek steeds opgelet het by alles wat U gedoen en gespreek het! Ek het vir myself ook baie aantekeninge gemaak, vernaamlik oor U leer, en al U woorde getrou in my hart en sodoende ook in my geheue ingeprent, sodat dit vir my op ieder oomblik maklik sou wees om dit skriftelik vas te lê, wat hoofsaaklik in ons harte moet lewe. Maar tot nou toe het dit slegs gedeeltelik gebeur. Hierdie gebeurtenis met Laserus, waarvan ons almal aandagtige getuies was, sou ek tog sekerlik wil opskryf; want dit lyk vir my asof dit `n besondere betekenis het, wat sekerlik nog `n ander oorsaak het as net die weer lewendig maak van `n dooie liggaam." 

[2] Ek sê: Watter betekenis dink jy dan dat hierdie gebeurtenis nog verder het?" 

[3] Johannes antwoord: "Heer, Laserus was U besonder dierbaar in U oë, vanweë sy regverdige lewenswandel, en moes tog sterf aan `n siekte, wat hy homself deur eie skuld op sy hals gehaal het. Is dit nie `n duidelike teken dat `n mens, sodra hy nie bewustelik voor U oë wandel nie - dit wil sê dat hy glo dat hy deur U alwetende oë gadegeslaan word - ondanks al sy regverdigheid tog maar al te maklik in allerlei foute kan verval, waardeur hy in `n geestelike sluimer van die dood beland, waaruit net U hom weer kan red? 

[4] En as die lydende susters van die mens dan - met hulle daadwerklike liefde en hulle goeie wil - na U toe kom en sê: "Kyk, Heer, hy wat U bemin, maar tog gefaal het, is nou dood! Hy sou nie gesterf het as U hier gewees het nie!" - dit wil dus sê: As hy gevoel het dat hy onder U oë wandel, sou hy nie gesondig het nie - sal U hom dan nie uit erbarming uit die nag van die dood bevry, sy verbande laat wegneem en hom met die lewenswater weer sodanig verkwik en herstel, dat dit lyk asof hy nooit gesterf het nie?" 

[5] Sien, Heer, hierdie en nog vele andere gedagtes het daar in my opgekom, en ek glo daarom ook dat daar nog baie meer in hierdie gebeurtenis verborge lê as wat getuies daarvan dink!" 

[6] Ek sê: "Johannes, jy is geseën, omdat jy in die gees sien, wat alleen die gees jou kan openbaar, en omdat jy deur die uiterlike gebeurtenis heen die innerlike betekenis gelees het! Ek sê jou dan ook dat daar nog oneindig baie meer in hierdie gebeurtenis verborge lê. 

[7] Eers wanneer die groot Laserus, ter wille van wie Ek in die vlees gekom het, deur My liefde opgewek sal word - dan eers het die oomblik gekom dat die liefde van die Vader vir elke skepsel so duidelik sal word, dat die innerlike liefde van julle harte julle uitmekaar sou laat spring, as julle siele nie deur vele skolings stewig genoeg gemaak was om die enorme liefdesbewussyn te kan dra nie. 

[8] Nou sien die mense natuurlik net `n gewone, vir hulle ook die buitengewone opwekking van die dode daarin, wat hulle wel met verbasing, maar nie met liefde vir God vervul nie. En ook latere geslagte sal weinig van die innerlike betekenis bespeur. Maar jy, wat dit dan eerste opgemerk het, moet daarom ook daarvan getuie wees en in jou berigte nie hierdie belangrikste van alle gebeurtenisse vergeet nie!  

[9] Maar swyg nou daaroor; want wat Ons bespreek het, is alleen vir jou en nog nie vir die ander nie!" 

[10] Ons volg nou weer swyend Ons weg. Na `n etlike tydjie val dit Judas tog op, dat Ek glad geen aanstaltes maak om My te uiter oor die rigting en die weg wat Ons moes inslaan nie, en omdat hy eerder in Jerigo wou bly - wat soos bekend in My tyd `n baie bloeiende stad was, vol van alle toenmalige genoeëns wat `n woonplek van die rykes te bied het, om welke rede daar ook makliker as êrens anders die geld te verdien was deur as `n soort wonderdoener op te tree - vra hy My regstreeks of Ek dink om `n langer tyd in Jerigo te bly. 

[11] Ek antwoord hom: "Wie sê jou dat Ek eintlik na Jerigo toe wil gaan?" 

[12] Judas, wat enigsins bedeesd en teleurgesteld was deur die wedervraag, wat vir hom lyk dat sy wens verydel gaan word, verontskuldig hom dadelik en sê dat hy dit maar net vermoed het, omdat die weg daarheen lei. 

[13] Ek antwoord hom: "Elkeen volg die weg waarop sy gees hom lei! As Jerigo jou aantrek, gaan dan daarheen! Ek hou jou nie vas nie. Maar vra nie waar My weg heengaan nie; want dit is nie joue nie!" 

[14] Judas, wat dit nie kon nalaat om die palmstad te besoek nie, meen dat Ek stellig boos vir hom sou word, wanneer hy vir `n kort tyd daarheen sou gaan. 

[15] Ek sê: "Ek het alle ander tog sonder misnoeë, ja, met My seën laat gaan, waarom sou Ek dan vir jou boos word? Laat elkeen gaan, waarheen die gees hom lei! Gaan jy dus ook na Jerigo; want jou siel is reeds daar!" 

[16] Daarop bedank Judas My vir die toestemming en verdwyn ook ongemerk uit ons rye by die eersvolgende herberg, waarvan daar vele langs die weg na Jerigo was. Hy bring die hele tyd, waarvan nou verslag gedoen sal word, in die stad deur en doen daar by die Romeine en vreemdelinge, wat `n groot sug na wonderwerke gehad het en waarmee  Jerigo vol sit, baie goeie sake as verteller en ooggetuie van die opwekking van Laserus.  

[17] Daarnaas dien egter ook opgemerk te word, dat hy nie weinig bydra aan die bekend word van My leer nie, wat hy met baie vuur en redenaarstalent na vore bring - maar altyd met `n sekere bybedoeling, dat hy naamlik `n deel van die bewondering vir My wysheid na homself toe wil trek. So word hy tog juis vir die soort mense in Jerigo `n baie goeie instrument, ondanks al sy bybedoelings - soos ook nie genoeg benadruk kan word dat Judas geensins `n slegte mens was nie, maar alleen iemand wat tegelykertyd homself, en daarmee die wêreld, én die gees wou dien, maar daardeur in `n erge tweestryd geraak het waar dan ander, baie slegter mense later geweet het om gebruik van te maak. 

Die Heer in Efraim

(Johannes 11:54) 

44 Toe ons nou byna tot die aand geloop het, nadat Ons `n taamlike lang ruspouse geneem het om Ons liggame te versterk, versamel Ek Myne om My heen en sê aan hulle dat Ek van plan was om na Efraim te gaan en `n geruime tyd daar te bly; maar daaroor moes hulle teenoor elkeen swyg, omdat Ek die tyd sou gebruik ter versterking van hulle en van Myself en ook om enkele swak gemoedere te verstewig, omdat hulle vir die nou weldra komende tyd van vervulling versterk moes word.  

[2] Efraim was `n klein, onbelangrike stad, wat selfs in My tyd nouliks in tel was en wat geheel en al onbekend was. Dit het nie ver van die Dooie See gelê nie, midde tussen die berg, totaal afgeleë. As julle die plek daarvan noukeuriger wil weet, omdat teenswoordig geen enkele geleerde meer enige vermoede het waar die plek gesoek moet word nie, trek dan vanaf die boonste deel van die Dooie See - daar waar die kaarte `n enigsins sterk kromming toon - `n lyn na links tot aan die begin van die gebergte, wat as "woestyn van Juda" aangedui word, dan het julle die streek gevind waar Efraim vroeër te vinde was, waarvan nou egter geen spoor meer te ontdek is nie.  

[3] Dit het al byna aand geword - die weg na Jerigo het Ons al vroeër verlaat en Ons na die suide gewend - toe Ek, soos al opgemerk, die doel van die reis aangee. Ons kom dus kort voor die val van die nag daar aan. 

[4] Efraim was `n arm stad en was nooit deur reisigers besoek nie. Daarom is daar ook geen herberg gewees waar Ons kon oornag nie. Daar staan net orals armsalige, klein hutte, wat die naam "stad" gladnie verdien nie. Die bewoners leef so goed as dit gaan van veeteelt en allerhande snywerk uit harde hout en asfalt, wat gelewer word deur die Dooie See. Die plek was vroeër as `n soort vestingplek gebruik teen die intree van nomadevolke. Daarom is daar ook op `n heuwel `n soort vervalle kasteel, wat uit oeroue tye stam en weliswaar totaal vervalle was, maar tog beskerming gebied het teen weer en wind. 

[5] Hierdie ruïne betrek Ons voor die nag en Ons rig Ons daar baie huislik in. Hy bied voldoende ruimte vir almal, en Petrus dink dat daar uiteindelik nog baie goed binne die nog stewige mure oorwinter sou kan word, as Ek, soos wel vroeër, ook hier met My krag die ou gebou `n bietjie wou help. Ek sê aan hom en die ander dat dit ook sou gebeur, maar dat dit vanweë die bewoners alles met omsigtigheid gedoen moes word, sodat Ek nie verraai sou word en hulle geen skade aan hulle siel sou ly nie; want dit was nog baie eenvoudige mense, wat Ons `n ongepaste verering sou betuig. Daarom moes alles hier na buite toe, meer natuurlik, gelykmatig daar uitsien. 

[6] Nou vra die ander My, waarom Ek eintlik nie dadelik na hierdie plek gegaan het nie, in plaas van om so ver oor die weg na Jerigo te reis, waardeur `n groot omweg gemaak was.  

[7] Ek lê hulle uit dat dit gebeur het vanweë die Judeërs, deur wie Ons met rus gelaat wil word en wat My beslis nie hier sou soek nie, maar nou aan die anderkant van die Jordaan of in die Jordaandal. Juis hier, so baie naby Jerusalem, was Ons die veiligste in hierdie wildernis. 

Die onderhandelings met die stadsoudste van Efraim 

45 Ons rus in hierdie ruïne baie goed tot die vroeë oggend. Daarna stuur Ek enkele van die leerlinge na benede na die stadjie om lewensmiddele in te koop en met die bewoners te onderhandel, sodat Ons toegestaan sou word om in die gebou te bly. 

[2] Baie gou kom die stadsoudste dan ook na Ons toe met enkele van sy mense, nuuskierig om die merkwaardige mense te leer ken wat toestemming vra om in `n huis te bly, wat tot nou toe alleen as skuilplek vir voëls en allerhande diere gedien het. Ons ontvang hom baie vriendelik, en aangesien Ek as die hoof van die geselskap aangedui word, vra hy My of Ons miskien vlugtelinge of bannelinge was wat hulle hier in hierdie afgeleë streek wou verberg. Ek stel hom gerus wat dit betref en maak hom weldra duidelik dat Ons, netsoos hy, Hebreërs was, maar dat Ons die winter wou teruggetrek en ingetoë wou deurbring om God waardig te dien. 

[3] Toe hy aanvanklik een ietwat bedenklike gesig trek en baie sin lyk te hê om Ons kort en bondig af te wys, tree daar uit die rye van My aanhangers één na vore, wat hom begroet as `n ou vriend, met wie hy in Jerusalem saam die tempelskole besoek het. Hierdie herkenning verander die man totaal, en toe hy nou van sy vriend hoor dat Ek die beroemde Heiland van Nasaret was, wat hyself weliswaar nog nooit gesien het nie, maar oor wie hy des te meer gehoor het, vra hy vele male om verontskuldiging vir sy wantroue, en gee hy Ons graag toestemming om in hierdie ruimtes volgens oortuiging Ons gang te gaan. Hy vra Ons ook om na hom toe te kom. 

[4] Ek sê: "Vriend, jou huis, wat weliswaar steeds gasvry is, sou vir ons geselskap tog te klein wees, en hier sal Ons Onsself weldra huislik ingerig het. Daarom sal Ons eerder hier bly. Maar verraai My nie voortydig teenoor jou ondergeskiktes en die stadsbewoners nie, sodat Ons en julle nie lastig geval word deur die geregsdienare van die tempel en vyandelike Jode nie!" 

[5] Dit beloof hy ook en verseker Ons dat hy aan niemand sou sê wie hierdie mure herberg nie, maar alle nuuskierige vrae van die hand sou wys. Hierdie ou kasteel was die eiendom van die gemeente, en hy as hoof daarvan het die reg om daaroor te beskik en was niemand verantwoording verskuldig deur wie hy hom laat gebruik nie. 

[6] Ek sê aan hom dat Myne weer die mure sou herstel, en sodoende sou hy ook teenoor die gemeente `n goeie reg hê om so te handel, omdat hulle sonder onkoste `n goeie gebou sou kry. 

[7] Die stadsbestuurder was baie bly daaroor en vra dadelik of ons materiaal nodig sou hê, dan sou hy dit aan Ons besorg. 

[8] Maar Ek sê aan hom dat hy hom absoluut geen sorg daaroor moes maak nie, omdat Ons dit self wel sou doen. 

[9] Verder vra hy of hy mag terugkom, en dit spreek vanself dat dit graag aan hom toegestaan word.  

[10] Nadat hierdie man weggegaan het saam met sy vriend, aan wie hy nog van alles oor My wil vra, verdeel Ek die werk - en dit is maklik om voor te stel dat Ek, as bekwame timmerman, heeltemal geen moeite daarmee gehad het om die huis weldra in `n eenvoudige, maar na die toenmalige begrippe baie behaaglike woning te verander nie. Ons het tog nog enkele dae daarvoor nodig gehad; want soos reeds opgemerk, moes hier niks gebeur wat al te veel sou opval nie. Natuurlik sou ook baie vlytige arbeiders andersins net so baie weke daarvoor nodig gehad het. 

Die Heer gee die redes vir Sy sterwe aan 

46 Toe die woning nou in orde gebring en verdeel was en elkeen ook `n huishoudelike taak op hom geneem het wat by hom pas, sê Petrus aan My: "Heer, dit is hier tog behaaglik rustig onder die dak! O, `n eie huis sonder sorg is tog wel iets heerlik! Waarom het U nie eerder iets dergeliks gedoen nie? Nooit voorheen het U daarvoor gesorg dat U `n eie plek het om te rus nie; eers nou maak U een vir Uself! Sou ons nie altyd hier kan bly en slegs af en toe die Judeërs daarbuite opsoek om hulle te onderrig nie? Dit sou tog wel die beste wees as ons van nou af aan altyd hier sou bly; want hulle daarbuite is tog, op enkele uitsonderings na, nie werd om U dade te sien en U stem te hoor nie!"  

[2] Ek sê: "Beste broer, ook dit is geen blywende plek vir die Menseseun nie; maar Hy het een nodig om krag te vergaar vir die sluitstuk van Sy werksaamheid! Solank Ek daarbuite werksaam was en onderrig het, het die innerlike gees My gedryf, aan wie die liggaam ook onderworpe is - maar nou moet die sluitsteen gelê word, sonder dat die gees aandryf, maar die siel moet alleen haar besluit uit liefde neem. 

[3] Sien, van wat daar nou in My siel omgaan sal `n menslike hart nooit iets ervaar nie; want nou moet die Menseseun Homself tot Elohimseun verhef! Daarom word die Menseseun ook ontdaan van al Sy mag, en dan sal julle, wat tot nou toe om My heen gewees het, sien wat die Vader wil!"  

[4] Petrus vra: "Ja, Heer, U is tog self die Vader - hoe kan U dan van U mag ontdaan word?" 

[5] Ek antwoord: "Die grootste kryger en held is hy, wat ook sonder wapens die vyand tegemoet tree en die dood nie vrees nie, wanneer hy weet dat hy die vyand die vinnigste vel deur sy doodsveragting. Ek lê dan ook alle wapens van krag af en tree die vyand alleen tegemoet met die krag van die woord, van die sagmoedigheid en van die liefde, sodat ook hy alle wapens van arglis en boosaardigheid kan aflê en berouvol naderby kom as verlore seun. 

[6] Maar sien, dit kan jy nog nie vat nie! Let daarom goed op - op alles wat jy nou sal sien! 

[7] Petrus gaan nou baie ernstig na sy broers toe en deel hulle My woorde mee, maar ook hulle begryp dit nie en vind dat Ek in My wese weer baie eienaardig was, soos al voorheen by Kapernaum. Maar hulle vra nie verder nie, maar probeer om My woorde te deurgrond. 

[8] Op `n dag, toe Ons ongeveer agt dae in Ons kasteel gewoon het, kom die stadsoudste weer na My toe en sê: "Heer, ek het van `n inwoner van Efraim U laaste groot daad verneem, maar ook dat die hele tempel daarom nou baie teen U gekant is en alles in werking stel om die opwekking as die reinste swendel voor te stel. 

[9] Ja, daar is selfs `n poging gedoen om Laserus voor die Raad te bring, omdat hy hom sou reinig deur alles te herroep. Maar Laserus het nie verskyn nie en sê dat as `n mens iets van hom wou hoor, mens dit ook in sy huis te wete kan kom. Die priesters het sy huis egter onrein verklaar en weier om na hom toe te gaan - waarskynlik alleen uit angs; want mense sê dat hy op wonderbaarlike wyse beskerm word. 

[10] U weet dit natuurlik alles al lankal. Maar terwille van U is ek baie bang, want omdat Jerusalem hier so vlakby is, kan `n toevalligheid U verraai en hulle sou probeer om U hier op te gryp." 

[11] Ek sê: "My beste leier van die stad, wees nie bang daarvoor nie; want solank Ek dit nie self toelaat nie, het geen enkele boosaardigheid van die tempel mag oor My en kan niemand slaag om My te gryp nie. Netsoos Ek tot nou toe onbekend gebly het, sal Ek dit bly. Selfs die inwoners van hierdie stad het immers geen vermoede en geen verlange om My te leer ken nie, alleen omdat Ek dit so wil hê! Wees dus geheel onbesorg! Jy is hier die enigste wat met My en Myne wil omgaan en vir wie die poort van die huis dus ook nie gesluit is nie. Maar verder sal niemand hierdie drempel so maklik betree nie - tensy die gees hom na My toe sou lei."  

[12] Die leier, wat heeltemal deur My woorde gerusgestel was, sê: "Heer, ek weet dat U meer is as `n profeet of `n ander gesalfde van God; want alleen iemand in wie die Krag van God self woon, kan sulke werk doen soos wat daar deur U plaasgevind het! Ek is dit dus ook heeltemal eens met U handelswyse en U wil. Uself sal nou seker die beste weet waarom dit so en nie anders deur U bepaal is nie! Maar ek vra U of U my nie heeltemal in U leer wil inwy nie, wat ek slegs gedeeltelik leer ken het!" 

[13] Ek verwys hom nou na My leerlinge, wat hom dan ook in die dae daarna volledig onderrig. 

Die besigheid van die Heer en Sy leerlinge in Efraim 

47 Nou sal mens vra wat Ons eintlik so gedurende die dag gedoen het in die ruïne, waar Ons so afgesonder was van die wêreld; want dat dit sou gebeur het sonder nut vir My leerlinge, is tog seker nie aan te neem nie. 

[2] Dit is waar! Want terwyl hierdie tyd van afsondering vernaamlik daartoe gedien het om My aardse mens voor te berei op die swaar tyd en geskik te maak vir die transformasie tot ewige, onveranderlike Messias, moes My leerlinge, en veral die apostels, terselfdertyd tog ook voorberei op hulle toekomstige beroep, naamlik om leraars vir al die mense te word. Die proses wat hom in My voltrek het, het vir alle oë verborge gebly, maar hoe My leerlinge hulleself en mekaar opgevoed het, sal hier noukeurig onthul word, omdat elkeen wat werklik aan sy innerlike vervolmaking wil werk, daarin `n rigsnoer sal vind wat tot die wedergeboorte van die gees sal lei. 

[3] Luister dus waaruit Ons uiterlike en innerlike besigheid uit bestaan het!  

[4] Die uiterlike is vinnig uit te lê. Dit het eenvoudig bestaan uit die presiese reël van alle huislike werksaamhede, wat elkeen graag uit liefde vir sy broers op hom geneem het, en wat by die geringe behoeftes van Ons geselskap ook nie baie tyd in beslag geneem het nie. Die hoofsaak hierby was dat elkeen hom ongevraagd daar nuttig gemaak het, waar hy gemerk het dat daar een of ander diens verleen kon word; want die oplettendheid is al `n teken van werksame naasteliefde, terwyl iemand met `n trae gees, gladnie opmerk waar een of ander klein daad van liefde verrig kan word nie. 

[5] Gedurende Ons verblyf het Ek die uiterlike werksaamhede van die huis maar weinig ondersteun, soos byvoorbeeld die sorg vir die voedingsmiddele, om enersyds die traagheid geen ruimte te gee nie, maar andersyds ook om Myne te leer om nie net op buitengewone kragte te reken nie. Dat dit Ons desondanks aan niks ontbreek het nie, hoef Ek natuurlik nie te benadruk nie.  

[6] Die hoofsaak was die geestelike voeding! En hoe was dit nou gelei? In die eerste instansie deur die bewaring van `n volledige innerlike rus, wat homself nie deur een of ander ergernis of kleingeestige prikkelbaarheid uit sy ewewig laat bring nie - en vervolgens deur die beoefening van die wilskrag, wat in staat is om elke hartstog en neiging tot die teenpool te oorwin. Slegs iemand wat homself oorwin het, kan ook ander oorwin! 

[7] Verder word die innerlike, geestelike gesig geoefen en steeds meer ontsluit. Nie dat Ek die innerlike gesig van Myne self geopen het nie, maar hulle moes in staat wees om self hulle geestelike blik te rig op voorwerpe wat hulle wou leer ken. Die vermoë vereis ewenwel `n baie spesiale loutering van die siel; want aangesien sy van huis uit aards ingestel is, kan sy natuurlik net dan suiwer geestelike dinge vanuit haarself beskou, wanneer sy haarself al in `n aansienlike mate vergeestelik het, of, meer korrek gesê, wanneer die gees wat in haar woon, so magtig geword het, dat hy die siel, wat sy liggaam moet vorm, soveel begrippe van die geestelike bygebring het en haar sodanig met sy lig verhelder het, dat sy ook die geestelike beelde sien, herken en begryp. Solank net die uiterlike, suiwer liggaamlik materiële dinge deur die kunstige meganisme van die liggaam vir die siel duidelik gemaak word, is sy nog geestelik blind. Sodra sy geleer het om deur die omhulsel van die uiterlike liggame heen te kyk, word sy geestelik siende.  

[8] Die mikroskoop van die huidige wêreld gee slegs `n baie noukeurige beeld van die uiterlike omhulsel tot in die kleinste detail, sonder om uitsluitsel te gee oor die suiwer geestelike lewe van alle dinge. Slegs `n siel wat siende geword het, is in staat om dit te herken, maar die instrumente van `n geleerde, hoe vernuftig hulle ookal is, nooit. 

[9] En as die siel eenmaal in staat is om die mees innerlike lewe te herken, deursien sy natuurlik met dieselfde gemak ook die fynste bousels van die omhulsel wat die innerlike lewe omsluit. 

[10] Dit spreek vanself dat My leerlinge, wat as meesters van die lewe en leraars moes optree, in alles onderrig moes gewees het, wanneer Ek nie meer liggaamlik by hulle sou wees nie, en derhalwe moes hulle alles vir hulleself geheel en al eie maak. 

[11] Nou sal mens vra: Het Myne hulle die dinge dan nie al volledig eie gemaak nie, en was die teruggetrekte verblyf in `n afgeleë oord dan eers daarvoor nodig om die innerlike heerskappy oor hulleself te bereik? 

[12] Hier moet opnuut daarop gewys word dat hulle vroeër steeds gely het onder `n soort dwang, wat My persoon deur sy aanwesigheid op hulle uitgeoefen het, en tewens deurdat elkeen van hulle self daarvan bewus was dat hulle steeds deur al die volk gadegeslaan was wat Ons steeds gevolg het. Elkeen weet waarskynlik baie goed dat dit baie makliker is om die kwade te vermy, wanneer `n mens weet dat hy gadegeslaan word - omdat daardeur `n soort skaamte teenoor vreemdes of ook die eersug, om vir goed deur te gaan, optree – as wat `n mens hom volkome vry voel van elke dwang. 

[13] Hier was nou oorvloedig geleentheid gebied vir beproewing; want ten eerste trek Ek Myself dikwels daelank byna heeltemal terug vir My eie voorbereiding, en ten tweede leef Myne hier geheel en al vry van die bewonderende menigte, want baie het gedink dat My leerlinge tenminste gelyk moes gewees het aan hulle leermeester of Hom selfs moes oortref, aangesien dit immers al baie voorgekom het dat leerlinge die meester oortref het. 

[14] Die inwoners van Efraim bekommer hulle so goed as gladnie oor Ons nie, maar doen hulle werksaamhede stil en beskou Ons as `n soort nuwe sekte van die Judeërs, soos wat dit juis in My tyd dikwels ontstaan het, en hulle dag dat Ons aanhangers was van Johannes, wat hulleself hier wou voorberei op die Godsryk wat sou kom. Omdat hulle bowendien geweet het en ook gesien het dat Ons die ou kasteel weer herstel het, beskou hulle Ons eers eg as sonderlinge, waarmee jy liewer nie omgegaan het nie, om nie deur hulle eienaardigheid aangesteek te word nie. 

[15] Hierdie plek was daarom ook die mees geskikte vir innerlike selfskoling; want diegene wat My hiernatoe gevolg het, het hulle verlange na die uiterlike wêreld al lankal afgelê, sodat beproewings in die opsig nie meer nodig was nie. En diegene wat in die opsig nog moes leer, het Ons agter Ons gelaat.  

[16] Daar het egter tog nog verskillende dinge hier voorgeval wat weergegee moet word, sodat elkeen nog daaruit kan leer hoe die skoling moet gebeur, en hoe gebeurtenisse, wat dikwels onbetekenisvol is, `n diep indruk kan maak by die innerlike loutering en versterking van die wil. Dit sal nou hier gegee word, sodat julle kan weet wat Johannes eintlik bedoel het met die woorde: "En daar het Hy verblyf met Sy leerlinge". (Johannes 11:54)  

Die sielstoestand van die leerlinge 

48 Toe My leerlinge (hier word die apostels bedoel) `n tog in die berg gemaak het - Ek het hulle dit self opgedra, om ook, sonder dat Ek daarby was, hulle gevoel vir hulle omgewing te open - word hulle tussen diep rotsklowe deur `n hewige reënbui oorval. In Palestina gaan die winter met hewige reënbuie gepaard, wat nie so onskuldig is soos in Europa nie. Die water stroom vinniger saam, en in die berg, wat tydens die somer in die son totaal uitdroog, vorm baie vinnig sterk waterstrome in die klowe, wat gevaarlik word vir `n wandelaar, deurdat die water baie hewig en plotseling na benede raas en die rotsbodem die groot hoeveelhede water nie kan opsuig nie, maar net as vergaarbak vir die water dien. Dit is daarom gevaarlik om in die tyd van die plotselinge reënbuie die klowe op te soek, omdat `n onversigtige persoon nie in staat sal wees homself te red as hy deur noodweer verras word nie. 

[2] So gaan dit ook met Myne, wat midde in `n lang kloof deur onweer oorval was en nou baie vinnig deur rasende waterstrome omgeef word, sodat hulle nie meer voor- of agteruit kon nie. 

[3] Dit sou `n geleentheid gewees het om die krag van hulle geloof te bewys, wat dan ook, solank die water om die rotsblokke heen spoel waarop die leerlinge hulle in veiligheid hou, baie goed standhou. Toe hierdie rotsblokke egter ook deur die water bereik word en oorspoel, begin hulle geloof tog sterk af te neem, en die vrees vir `n ellendige liggaamlike dood word steeds sterker. Hulle siele roep wel om hulp tot God, maar tot die God JaHWeH, van hulle vaders, nie tot dié Een van wie hulle geweet het dat Die in My beliggaam was, sodat hulle kerm en geroep ongehoord wegsterf.  

[4] Reeds gryp almal mekaar by die hand en sit hulle gesamentlik teë teen die aanstormende water, om nie die swak houvas onder hulle voete te verloor nie, toe ook die rotsblokke onder die druk van die water begin te beweeg en die gevaar die grootste word.  

[5] Toe roep Johannes uit die diepte van sy angstige hart hardop uit: "Majesteit en Heer, red ons, soos U die elemente al dikwels beveel het!" 

[6] En kyk, onmiddellik hou die geraas en die geweld van die water op, en in `n baie kort tyd staan Myne weer op vaste grond, weliswaar aansienlik nat, maar tog ongedeerd! 

[7] Hulle dank My nou wel innig in hulle hart as hulle Redder, maar hulle spreek weldra met mekaar daaroor, waarom hulle eerste roep onverhoord gebly het, aangesien JaHWeH en Ek tog één persoon was. 

[8] Toe vra Johannes sy broers of hulle by hulle eerste roep ook aan My gedink het, of alleen aan die God van hulle vaders, as `n God buite My. 

[9] Beskaamd beken hulle almal dat hulle inderdaad in die benoudheid van hulle hart, die verskil gemaak het, en hulle begryp toe ook baie goed waarom hulle geroep sonder resultaat gebly het. Hulle soek My dan ook onmiddellik op en vra My om vergewing vanweë hulle fout. 

[10] Maar Ek sê aan hulle: "Wat het Ek julle dan wel te vergewe? As Ek nie gewil het dat julle op die manier in julle geloof beproef word nie, kon die water julle liggame nie omspoel het nie. Maar glo voortaan met des te meer oortuiging dat waarlik Hy in My woon, wat die heelal regeer, en sit die verskille wat julle bekrompe Judeërdom julle nog opgedring het, opsy; want niemand kan tot die Vader kom as net deur My, die Seun nie!" 

[11] Hierdie woorde het hulle weer onseker gemaak; want wanneer Ek hulle die laaste tyd die verskil tussen die Seun en die Vader voorgehou het, het hulle nog altyd nie begryp dat My liggaam nog nie verheerlik was nie, maar nog aan die aarde behoort het. 

[12] Eers na My opstanding het dit vir hulle volkome duidelik geword waarom Ek nie anders gepraat en kon praat nie. Hulle praat daarom baie met mekaar oor die punt, en hulle moes alles kwytraak wat daar nog aan verkeerde voorstellings in hulle vasgesit het; en hulle het dit veral gedoen wanneer Ek nie by hulle was nie. 

[13] Dat daar daarby nog baie na vore gekom het wat verkeerd, oudjoods was en na die vooroordele van die tempel gesmaak het, laat hulle dink, veral omdat hulle deur geen enkele uiterlike teken meer getuie was van My krag nie - wat origens, omdat dit maar al te bekend was, in die jare wat Ons saam was, geen al te groot indruk meer op My leerlinge gemaak het nie.  

[14] Elkeen wat nou weet hoe nodig juis die selfuitdrukking is, wat `n reiniging van die siel beteken, sal ook begryp hoe noodsaaklik die afsondering van Myne was; want deur wat hulle sê, kan hulle hulself nie in gevaar bring nie, maar wel ander wat na hulle luister. In hulle geselskap verbeter die een so die ander, en wanneer dit verkeerd gegaan het, weet Ek baie goed wanneer die oomblik weer vir My gekom het om te spreek. Onrype ore mag egter nóg My woorde nóg die van Myne gehoor het, om die nog onrype vrugte nie te laat verdroog en afval nie.  

Die besorgdheid van die leerlinge oor die Heer 

49 Vele sal hulle nou miskien daaroor verbaas, dat My leerlinge na soveel onderrig en bewyse van My goddelikheid in My tog nog altyd in tweestryd met hulleself kon raak en daaraan kon twyfel. In die verband moet daar egter steeds op die swak, menslike natuur gewys word, waarvan die oorwinning vir hulle nou weer moeiliker was as vir julle teenswoordig, omdat elkeen wat maar enigsins glo, My hele lewe nou met één blik kan oorsien en My oorwinning van die dood as hulle vernaamste punt voor oë stel, terwyl `n ontwikkeling van hulle siele destyds net moontlik was saam met My ontwikkelingsgang, waarvan die vernaamste punt as bekragtiging van My leer immers eers die sluitstuk gevorm het. 

[2] Verder vorm My kruisiging en opstanding eers die sleutel om die Menseseun en Elohimseun te begryp. Omdat dit nou noodsaaklik was om Myne sover te bring, dat hulle van nou af aan op eie geestelike bene kon staan, moes dergelike uiterlike belewenisse die middel vorm om hulle innerlike bewussyn te bevorder.  

[3] Nou gebeur daar verder die volgende: Myne was in `n gesprek gewikkel en wissel eers weer hulle menings met mekaar uit, waarom Ek sedert enige tyd die al baie deur My genoemde verskil tussen die Vader en die Seun in My, weer benadruk. Hulle was dit in soverre met mekaar eens, dat die Vader wel in My woon en dat My menslike liggaam en siel as die Seun aangedui word. Toe bring één van die twintig ander volgelinge die gedagte na vore, dat dit tog moeilik te begryp was hoe die Gees van God gelyktydig as mens met sy menslike handel en wandel in My kan woon - dus as te ware ingesluit was - en tog die heelal regeer; of Ek dus wel kennis het van die regeer van die heelal, of dat die Gees hom by tyd en wyle stellig terugtrek, sodat Ek dan net mens kan wees; en ook vra hy hom af, hoe dit met My liggaam gestel is tydens die slaap, en of die Gees van God dan ook nog in My was of nie. 

[4] Hierdie vrae bring eers `n sekere verbasing teweeg by die ander, vanweë die skynbaar groot kortsigtigheid van die vraesteller. Maar toe merk elkeen ten slotte in homself, dat daar ook in hom enkele onduidelikhede oor die punt aanwesig was. Veral die vraag, wat daar tydens die slaap met My gebeur, wek enkele stewige bedenkings. 

[5] Andreas meen dat dit wel moontlik was dat Ek in die slaap net mens was; want op die Meer van Genesaret, tydens die storm, het My goddelike krag immers eers na My ontwaking aktief geword, sodat almal stellig deur `n skielike liggaamlike dood verras kon geword het, as mense My nie wakker gemaak het nie. 

[6] Daar ontstaan nou `n hewige heen en weer gepraat, wat ten slotte daarop uitkom dat hulle moes aanneem dat My liggaam tydens die slaap waarskynlik selfs onbeskermd was netsoos die van elke ander mens, sodat die leerlinge dit toe noodsaaklik ag om oor My te waak, omdat mens nie kon weet of die vele vyandige Jode na soveel vergeefse aanslae nie ook eens sou probeer om My in die nag te oorrompel en te dood nie. Geeneen van hulle dink egter daaraan om dit eenvoudig van My te vra nie; want hulle liefdevolle besorgdheid oor My meen dat hulle waaksaamheid tog ook `n nie te onbelangrike beskerming was nie, en dit gaan ten slotte maar net oor die tyd wat Ek geslaap het. Dat hulle beskerming nie nodig was wanneer Ek wakker was nie, die het hulle geweet deur duidelike bewyse. 

[7] Ek laat Myne begaan en merk oënskynlik ook gladnie op dat daar in die afgeleë huis nou steeds `n leerling is wat snags waghou nie. 

[8] Na enkele dae trek Ek My op `n aand, nadat Ons die aandmaaltyd genuttig het, vermoeid terug om vroeër te rus as gewoonlik, terwyl Myne almal bymekaar bly. Die vertrek wat My in die ruime kasteel tot slaapvertrek dien, lê aan die einde van die gebou, sodat mens eers deur verskeie kamers moes loop om daar te kom. Myne sit egter bymekaar in `n saal wat hom midde in die huis bevind. 

[9] Terwyl hulle nou baie druk in gesprek was, ontstaan daar plotseling in die leë kamers wat die verbinding vorm met My slaapkamer, `n fel skynsel van vuur. Verskrik hardloop die leerlinge daarheen en sien dat die leë kamers hoog in die brand staan, sodat dit onmoontlik was om My te bereik, maar dat daar net so min iemand van daar na hulle toe kon kom. Elkeen hardloop ontsettend deurmekaar en probeer te blus - tevergeefs, die vlamme vreet verder en moes volgens Myne My kamer ook al lankal bereik het.  

[10] Vertwyfeld probeer enkele deur die vlamme heen te kom. Maar vergeefs: Die vloer van die kamers het ingestort en die verbinding was onmoontlik! Nou dag ander dat die rook, wat vir almal uiters hinderlik was, My reeds in My slaap moes verstik het. Maar geeneen van hulle wou wyk en die baie gevaarlike saal verlaat nie, voordat hulle nie duidelikheid gekry het oor My lot nie. 

[11] Om nou `n einde te maak aan hulle angs en kwelling laat Ek die vlamme langsaam uitdoof, en na enige tyd was daar volkome rus. Oor verkoolde, rokende balke heen klim die leerlinge vol angs na My slaapkamer en tref dit onbeskadig aan, terwyl Ek rustig slapend op My bed lê. Hierdie aanblik maak hulle byna sprakeloos, en geeneen van hulle waag dit om My skynbare slaap te versteur nie. 

[12] Nou staan Ek op, en onmiddellik bestorm Myne My met vrae, of Ek dan nie geweet het wat daar gebeur het nie. 

[13] Ek kyk hulle ernstig aan en sê: "Julle weet tog Wie daar in My woon, en julle weet tog dat vir Hom geen enkele ding verborge kan bly nie! En wat die Vader weet, deel Hy ook aan die Seun mee! 

[14] Die vlamme, wat julle verwond het, kon My egter netso min iets aandoen as alle agtervolgings van vyandige Judeërs. Eers wanneer die liggaam met My wil oorgegee word, sal die boosaardigheid mag daaroor hê. 

[15] Weet julle dan nie dat die gees waak, ook as die liggaam slaap, en weet julle nie dat hy sorg vir sy huis nie? 

[16] Hoe kan julle so dwaas wees om te dink dat `n werk van God, soos die opbou van die liggaam van My, die beskerming van mense nodig het?! Kan die instrumente wat deur die hand van die Heer gemaak is, die Heer beskerm, of kan `n skepsel, wat eers alles van die Skepper ontvang het, die Skepper self bewaar teen `n kwaad wat Hy toelaat? 

[17] Sien tog hoe dwaas - ook al was dit uit liefde - julle onderneming was! Hou dus op daarmee om My te wil beskerm! Hy wat in My woon weet alle dinge, en niemand weerstaan Sy mag nie!  

[18] Gaan nou, en wees nie bedroef oor My teregwysing nie, wat julle geen verdriet moet aandoen nie! Wees julle egter steeds meer daarvan bewus wie die eintlike Heer is, of Hy nou liggaamlik slaap of waak!" 

[19] Nou wil die leerlinge weggaan, maar hulle kan nie so vinnig terug oor die swart, verbrande kloof as toe hulle besorgdheid oor My hulle daar verby gebring het nie. Ek roep hulle daarom nog `n keer na My toe, en binne enkele oomblikke sien die kamers weer selfs so ongedeerd daaruit as voor die brand, sodat hulle nou sonder moeite na hulle saal kon terugkom en hulle ook vinnig, elkeen diep versonke in sy eie gedagtes, ter ruste begeef. 

Die wedergeboorte van die siel 

50 Die volgende dag kom Simon Petrus na My toe en sê: "Majesteit en Heer, ons sien nou almal baie goed in dat ons verkeerd gehandel het, aangesien God self sekerlik nooit die hulp of sorg van mense sal nodig hê nie; maar tog is dit vir ons tot nou toe nog steeds nie so duidelik hoe dit is dat U liggaam soms in `n soort tydelike onafhanklikheid van U innerlike gees kan verkeer, sodat dit ook in U woorde klink asof U nou eers die ewige Gees van God in persoon self is, maar dan weer asof U liggaamlik mens geheel en al onafhanklik en slegs by tyd en wyle van Hom deurdring is! Ons raak daarby steeds in `n bepaalde tweespalt in ons sienswyse, wat U ons seker sal vergewe, omdat ons U immers vas aanhang en in U glo, maar U in U innerlike natuur tog nog nie heeltemal begryp nie. Hoe is dit nou eintlik daarmee gestel!"

[2] Ek sê aan hom: "My beste Petrus, jy en ook jou broers begryp baie dinge nog nie, omdat julle nog nie in julleself die geestelike vlak bereik het om die op sigself tog eenvoudige proses te kan begryp nie, wat Ek tog al genoeg vir julle uitgelê het. Maar julle is nou hier om self te ondersoek wat vir julle nog onduidelik is aan My.  

[3] Waarvoor het dit nut om julle steeds te wys op die verskil tussen die Menseseun en die Elohimseun, as julle nie in staat is om by julleself die verskil te ken en te voel tussen die geestelike en die liggaamlike mens nie? 

[4] Eers wanneer julle volledig in die liggaam wedergebore sal wees, sal hierdie vrae tot julle volle tevredenheid opgelos wees; julle almal het daartoe reeds belangrike stappe gedoen, sodat die doel vir julle nie meer veraf is nie. Tog is dit nog nie heeltemal bereik nie. 

[5] Maar beantwoord nou `n paar vrae vir My, sodat julle die belangrike punt beter kan leer begryp! 

[6] Ten eerste: hoe belewe julle jul denke en gevoel? Is dit uiterlik of innerlik, dit wil sê: Kan julle `n vraag wat aan julle gestel word, maar net beantwoord omdat julle met julle geheue die antwoord van julle leraar geleer het, of beantwoord julle eie innerlike ek die vraag deur gevolgtrekkings te maak? 

[7] Julle sal sê: "Dit kan albei!" As die mens nou maar net `n masjien was, wat ook voorsien is van `n selfbewuste siel, dan sou hy alleen uiterlik kon dink, dit wil sê dat hy deur indrukke van sy geheue kennis kon verskaf wat alleen deur onderrig aangeleer is, ongeveer soos wat `n mens `n dier afrig. Die kom tot `n gevolgtrekking is egter dat die siel vrae stel aan `n in die mens lewende, innerlike prinsiep, wat antwoord gee op gestelde vrae, as die gees ook in die siel as sodanig leef en, soos Ek julle al baie gesê het, volmaak is. Daarom kan daar in die innerlike van die mens ook `n werklike spel van vraag en antwoord ontstaan.  

[8] Mens sal sê: "Ja, as die gees volmaak is, waarom kom daar dan baie sulke buitengewoon dwase gevolgtrekkings te voorskyn? Gee die gees dan nie altyd die regte antwoord nie?" 

[9] Dit doen die gees wel; maar omdat hy in die eerste instansie in die mens die lewensbeginsel van die siel is, kan sy, omdat sy selfbewus is, ook ooreenkomstig haar eie wese soos `n spieëlbeeld handel. Presies soos `n egte spieëlbeeld sou sy nie kon ontstaan het sonder dat daar `n objek aanwesig is wat volkome aan haar gelyk is nie, so kan ook die siel haar oordeel maar net self te kenne gee, wanneer dit as refleksies van haar gees uitgaan. Maar soos `n spieëlbeeld alles omgekeerd weergee, presies teengesteld aan die objek, en tog waar is, so gebeur dit ook hier, solank hulle beide nie probeer om in mekaar in op te gaan nie. 

[10] Slegs `n mens wat sy gees in soverre in homself gewek het, dat sy siel geen aardse, omgekeerde refleksies meer weerkaats nie, het die wedergeboorte bereik en staan in die volledige waarheid. Natuurlik is dit nie maklik om die grense te deurbreek nie, omdat die aards ingestelde siel deur die materieel-aardse liggaam sterker aangetrek word as deur die gees, wat sy slegs swak voel en waarvan sy die werking graag as haar eie werk aanneem, as sy nie geleer het om die onderskeid te maak nie. 

[11] Om hierdie grense te deurbreek is My en julle taak, netsoos van al My volgelinge - en die weg daarheen vind julle deur julle innerlike gees, wat julle tot spreek en dien moet bring. Hy alleen is die enigste egte leraar, omdat hy saamhang met die algemene Gees van God en in die kleine `n afbeelding daarvan is, en derhalwe alle waarheid alleen daaruit put. 

[12] As die siel haarself nou volledig ondergeskik gemaak het aan die wese van haar gees en sy daardeur in aardse opsig geen begeertes meer het nie, sodat sy enkel en alleen nog na die geestelike streef en derhalwe as selfbewuste siel in die geestelike opgegaan het, dan het die meer voltooide mens `n vlak bereik wat deur die Indiese wyses as "Nirvana" aangedui word, `n toestand dus waarin elke wil wat gebaseer is op vleeslike, aardse neigings tot niet gedoen is, en elke lewe in die vlees as materiële bestaan, uitsluit. Die toestand is in die materiële lewe moontlik en moet selfs bereik word sodat die totale vrede sy intrek kan neem in die menslike hart. 

[13] Hierdie wedergeboorte van die siel het julle nou byna bereik. Anderkant in My ryk is daar, wanneer Ek opgevaar sal wees, egter nog `n ander wedergeboorte: Dit is die van die gees, wat dan bestaan uit `n onlosmaaklike gemeenskap met My. Dan heers daar die hoogste geluksaligheid van die kinders in die Vaderhuis en vreugde wat geen menslike hart ooit kan vermoed nie, omdat dit puur en suiwer geestelik is, en waarvan julle vóór die tyd nog nie die kleinste glimp daarvan duidelik gemaak kan word nie. 

[14] Streef dus eers daarna dat julle siel die wedergeboorte bereik, sodat julle siel kan leer om alleen nog maar met die oog van die gees te kyk en daardeur haarself en haar oorsprong steeds beter leer ken! 

[15] Maar omdat Ekself, netsoos julle, al die treë in Myself as mens moet beklim - omdat Ek die Baanbreker is vir die mensdom, wat ondanks vele afgesante, altyd weer in dwalings verstrik het - sal julle ten slotte ook goed begryp dat Ek, om vir julle die opklim tot voleinding aanskoulik en duidelik te maak, nie anders kan praat as wat Ek nou doen nie!" 

Wenke vir die veredeling van die siel 

51 Petrus sê: "Ja, Heer, dit sien ek nou wel baie goed in, en ek begryp ook steeds beter hoe baie U menslike natuur gelyk is aan die van ons, en dat die verskil alleen geleë is in die gees in ons. Ons almal sal sekerlik ons uiterste bes doen om alle doeleindes, wat U ons toon, te bereik. Maar dit gaan nog absoluut nie goed met die wedergeboorte van ons siele nie. Ons is weliswaar op die goeie weg, maar as ons alleen is, is daar tog herhaaldelik sprake van `n terugval wat ons tot dwaashede verlei, wat U al verskillende male sien gebeur het. Hoe kan ons dit vermy?" 

[2] Ek sê: "In die eerste plek deur die korrekte krag van die geloof te verwerf, ook wanneer julle My nie sien nie - want salig is hulle, wat glo en nie sien nie! En dan in die tweede plek deur julleself vry te maak van elke vrees en God alleen met alle krag lief te hê, waarvan julle weet dat Hy in My is en Wie julle herken het! 

[3] Ek weet wel dat julle My baie liefhet; maar die liefde betref nou nog meer My persoon as My gees. Die onwankelbare liefde wat heeltemal geen twyfel meer ken nie en wat haarself ook vir julle onbegryplike dinge nie aan die wankel laat bring nie, besit julle nog nie, maar net `n geloof waaraan voorlopig alleen My dade ten grondslag lê en dit is nog geen rots nie, maar is vermeng met losse grond, wat nog deur die reënbuie van die leed weggespoel kan word. 

[4] Glo nie net wanneer Ek by julle is nie, maar glo en vertrou volkome op My krag, ook as Ek liggaamlik nie by julle is nie! Ondersoek julle siele om te sien waar nog iets onsuiwer sit, en werp dit van julle af! 

[5] Solank julle nog wrewel, ergernis, ontevredenheid en onrein gedagtes in julleself ontdek, is daar nog sprake van twyfel, wat die lewende geloof nie sterk laat word nie. Maar al die slegte eienskappe is vir die gees vreemd; daarom kan hy nie deurdring in die siel, wat dit alles vrywillig moet aflê nie!" 

[6] Petrus sê: "Ja, Heer, dit weet ons almal baie goed, en ons span ons ook in om volgens U woorde te handel; maar tog is dit dikwels baie moeilik om jouself te oorwin. En tog het ons U van ganser harte lief, met al ons kragte!" 

[7] Ek sê: "Dit is wel in orde! Ek het julle immers na Efraim gebring sodat julle julleself sou reinig, om vry en deur eie inspanning die innerlike voleinding te verwerf; maak verder dus maar geen punt daarvan nie! Sou julle My leerlinge gewees het, as Ek nie gehoop het om julle sover te bring dat julle die Vader dien, netsoos Ek Hom tans dien nie?! Die Vader weet immers goed wat Hy doen en welke instrumente Hy vir Homself uitkies! Wat julle nog ontbreek, sal julle verwerf; streef dus daarna! Aan krag sal dit nie ontbreek, as julle daarvoor vra nie." 

[8] Petrus sê: "Ja, Heer, ons weet baie goed dat U ons steeds die benodigde krag gee, as ons daarvoor vra; ons vergeet maar net al te veel om te vra, omdat ons onsself reeds as sterk beskou en dink om uit eie krag te kan oorwin! En die gevoel van krag vervul ons met groot vertroue, wat egter maar al te maklik omslaan in berou, wanneer, ondanks alle goeie voornemens, die maar al te groot swakheid van die menslike hart en ons wankelmoedigheid deur iets aangetoon word. Moet ons dan gladnie probeer om ook iets uit eie krag te doen nie?"  

[9] Ek antwoord: "Wie na vereniging met God streef, sal eers probeer om Sy wil te vervul en sy eie wil ondergeskik te maak; want slegs wat in die mens lewend geword en die daadkragtige wil van God kan en sal nooit skipbreuk lei nie. Maar as die mens eiewys is en probeer om iets uit te voer, sonder om hom daaroor te bekommer of sy voorgenome daad ook met God se ooreenstem wil, moet hy nie verbaas wees as die daad nie in sy voordeel uitval nie.  

[10] Die gevoel van krag waaroor jy praat, is net niks anders as geestelike hoogmoed nie, wat homself verhewe voel bo ander menslike broers en daarom iets buitengewoon wil presteer om sy eie ydelheid te bevredig of ook vanuit `n sieklike behoefte om deur ander bewonder te word. Behoed jou dus vir die eienskappe; want My aanhangers moet arm van gees wees, soos julle weet, sodat hulle alles van My ontvang en God werklik kan sien! Maar diegene wat hulle geestelik ryk waan, is nou juis diegene wat meen om volmaak te wees, en wat met hulle selfoorwinning pronk en geestelik hoogmoedig word. 

[11] Kyk na die fariseërs, hoe hulle glo om net vir God te dien met allerlei niksseggende wysheid en woordkramery, en tog net hulleself en hulle eie welsyn dien! Dit is heeltemal onmoontlik om selfs die geringste wysheidsleer van My hemele in hulle hart te laat vloei; want die is heeltemal gevul met allerlei rykdom, dit wil sê eiedunk van hulle siel, terwyl dit maar net daar gegee kan word, waar volledige armoede heers. - Begryp jy en jou broers dit?" 

[12] Netsoos vroeër was Petrus woordvoerder vir die ander, en nadat hy die aanwesige broers aangekyk het, wat almal instemmende gebare maak, sê hy: "Ja, Heer, dit begryp ons baie goed; want U het al voorheen in soortgelyke bewoordings dergelike lesse gegee. Maar ons sou wel iets anders van U wil weet! 

[13] U spreek oor `n wedergeboorte van die gees én van die siel. Die onderskeid het ons baie opgeval, omdat ons nooit `n verskil daarin sou gesoek het nie; ons dag dat wanneer die siel eenmaal volledig opgegaan het in die gees, ook alles bereik is wat daar bereik kan word. Hoe is dit nou daarmee, sal U dit nie miskien duideliker uitlê nie?"  

[14] Ek sê: "Wat julle nou kan bevat sal julle hoor! Maar alles sal eers in My ryk vir julle volkome duidelik word, waar julle met julle eie oë en sintuie die bevestiging sal vind. Maar nie alleen ter wille van julleself nie, maar ook ter wille van julle volgelinge moet julle weet wat Ek met die wedergeboorte van die gees bedoel en wil aangee. - Luister dus!" 

Die wedergeboorte van die gees 

52 (Die Heer:) "Al diegene wat reeds op aarde My en My woorde volg, sal die doel bereik, wat Ek julle al so baie as die wedergeboorte van die siel aangedui het; dit is dus wanneer die siel deurdring geraak het van die gees, waardeur sy reeds in die liggaam bekwaam word om in alle hoëre wysheid van die hemele deur te dring en nie alleen meester oor haarself nie, maar daarmee ook meester oor haar omgewing word, ja, selfs ook oor die natuur en oor verborge kragte, wanneer sy poog om uit liefde My wil te vervul tot nut van die naaste. Die middele om die doel te bereik heet geloof en ware liefde vir die naaste. 

[2] Sulke wedergebore mense kan en moet ook baie regverdige mense wees, soos wat daar steeds in alle tye gewees het, wat die uiterste voleinding van die siel besit; maar daarom hoef hulle nog nie die gemeenskap met die persoonlik werksame Gees van God bereik het nie. 

[3] Tot nou toe was dit trouens nog nie moontlik nie, omdat behalwe in My die Godheid nog nie persoonlik sigbaar aanwesig was nie!* Alle regverdiges wat vóór My liggaamlik gelewe het wat die wedergeboorte van die siel bereik het, kan desondanks nog lank nie die Godheid aanskou soos wat julle dit doen nie. Daarom gee hulle leringe ook aan dat die binnedring in eie hoogste voleinding hulle `n opgaan in die oneindigheid toeskyn, omdat God self, as onpersoonlike Wese, die oneindigheid beteken, waarin die waai van Sy krag wel geestelik gevoel kan word, maar destyds nie vir die siel aanskoulik in `n persoon getoon kon word nie. (* Sien ook "Die Geestelike Son" 11/13:7; "Die Huishouding van God" 11/139:20 en 138:26; "Die Groot Johannes Evangelie "VI/83:l l - almal ontvang deur Jakob Lorber.)

[4] Eers na My dood, wanneer die liggaam opgeneem sal wees as `n kleed van die Almagtige, oneindige Godheid self, sal ook al diegene wat vóór My tyd die liggaamlike lewe verlaat het, in staat wees om deur die aanskou van die nou persoonlike Godheid in ewige gemeenskap met Hom lewe, en wel in `n stad wat Ek julle reeds getoon het, toe die twaalf ligtende suile die Jerusalemmers in die nag verskrik het, en wat die ware hemelse Jerusalem, die ewige stad van God voorstel. Die gemeenskaplike ewige saamwoon van God met Sy kinders is die wedergeboorte van die gees.  

[5] Na My sal nog vele die wedergeboorte van die siel baie goed kan bereik en derhalwe ook baie salig en gelukkig wees, maar sonder om die hoogste en laagste vlak te bereik. Vele afgesante van My gees daal af na die aarde en toon die verdwaalde mense die weë, hoe hulle tot vrede en innerlike verligting kan kom, maar sonder dat hulle in staat was om die direkte weë na My toe te toon, omdat dit immers nog nie geopen was nie. Almal wat op die manier die vroeëre weë wou bewandel, kon dus baie goed tot die wedergeboorte van die siel gekom het, maar nie tot gemeenskap met My nie. 

[6] Die laaste is alleen moontlik deur die geloof in My, naamlik dat Ek waarlik die Messias is, die Gesalfde, aan wie alle krag en heerlikheid van die Vader gegee is, sodat die mense gelukkig en hoogs salig kan word deur die Seun. Ek is die poort - `n ander is daar nie! Wie die weë na die hemel wil betree sonder om My te wil ken, kan wel `n hoë graad van volmaaktheid bereik, maar nooit tot helder, aanskoulike gemeenskap met God self kom nie. - Het julle dit nou begryp?" 

[7] Almal sê: "Ja, Heer, dit was immers duidelik gespreek; wie sou dit nie begryp nie?" 

[8] Nou meen Petrus weer: "Heer, sal diegene wat nou die wedergeboorte van die siel bereik het en wat nou eendag eg salig lewe, ook almal die wedergeboorte in die gees bereik, of is dit moontlik dat hulle ook sal bly staan op die vlak van hulle voleinding?" 

[9] Ek sê: "Die vraag sou jy eintlik self kan beantwoord; want dit spreek tog vanself dat niemand gedwing word nie! Maar as `n land deur `n breë rivier geskei is, en daar kom `n bekwame boumeester wat `n brug bou, waarna hy almal bymekaar roep wat tot nou toe nie na die ander oewer kon kom nie, om daar saam met hom verby te gaan na die ander oewer - sal almal hom dan volg? In ieder geval die grootste deel, en die agterblyers sal seker na enige tyd van wag ook daar verby gaan, as hulle sien dat die eerstes nie terugkom nie - en nog meer, wanneer hulle sien dat die ander oewer in die helder sonskyn lê en lieflik daaruit sien!  

[10] Kyk, so `n Boumeester is Ek! En ook na My sal elkeen daarna strewe om die opgang na die "brug te vind"; want sy innerlike gees sal vir hom sê: "Daar bestaan nog `n hoër, kosbaarder ding as dit wat jy jouself berei het deur jou regverdige lewe; soek daarna!" 

[11] En elke soeker wat die liggaamlike lewe afgeskud het, sal die brug ook kan vind, of hy nou deur die leer wat deur My aan julle gegee is, of deur die leer van `n deur My gewekte, vroeëre of latere leraar self tot `n regverdige* geword het. *(Die woord "regverdige" (oorspronklik in die Duits "Gerechte") word hier gebruik in die sin van "(ge)regverdig(d) in God se oë" - die Judese "tsaddik".) 

[12] Sulke regverdiges tree Ekself wel te gelegener tyd as brugwagter tegemoet, en dan betaal hulle vrywillig hulle tol, dit wil sê: Hulle neem die leer aan, dat die Vader in die Seun is, en dat wie die Seun sien, ook die Vader sien! 

[13] So sal hulle dan netso wel opgeneem word as al diegene wat van die begin af aan My weë bewandel het. 

[14] Daarom moet julle nie veragtelik op die heidene neerkyk nie; want Ek sê vir julle dat daar onder hulle regverdiger mense is as wat daar ooit onder die volk van die Judeërs geleef het, en daarom sal ook die heidene aangeneem en die Judeërs verwerp word!" 

[15] Petrus sê: "Heer, as daar onder die heidene sulke regverdige mense bestaan, hoe het hulle dan die regverdigheid bereik?" 

[16] Ek antwoord: "Ek het jou immers al gesê dat hulle steeds onderrig word deur afgesante van My Gees, wat die lig vanuit My hemele oorbring en die mense, en hulle onderrig, na gelang van hulle begripsvermoë. Hierdie afgesante het egter bowenal oor die inkeer in die innerlike van die gees onderrig, sodat elkeen wat die waarheid in homself wil vind, dit ook sal vind; maar dit is, soos julle weet, die wedergeboorte van die siel. Hierdie inkeer het Ek julle ook dikwels aanbeveel as `n geskikte middel om die siel vry en skoon te maak van alle vlekke en smette van haar selfsug en om daardeur tot My te kom. 

[17] Oefen julleself daarin, omdat julle innerlike oog homself meer sal open en julle sal self ervaar wat die gees alles kan openbaar, wanneer hy in julle lewend geword het! Hoe dit moet gebeur, weet julle baie presies van My; handel dan ook daarvolgens!" 

[18] Die leerlinge trek hulle nou almal terug en dink baie na oor My woorde, wat hulle baie ter harte neem. Veral Petrus - wat hom tot nou toe weinig besig gehou het met die eienskappe wat die gees aan die siel kan gee - was dié een wat hom nou sterk beywer het om sy geestelike oog oop te hou, om homself en sy omgewing beter te leer ken. 

Geestelike beskouing 

53 Hier dien nou enkele woorde toegevoeg te word oor die geestelike beskouing vir diegene wat My weë bewandel en aan homself wil waarneem in hoeverre sy siel reeds in die liggaam in staat is om haarself te ontwikkel. Hier sal nie geleer word hoe `n mens besonder wonderbaarlike of magiese eienskappe verkry, of die resep gegee word om alleen daarvolgens te strewe nie, maar hier sal die weg aangegee word hoe die verskillende vertwyfelinge van die hart oorwin kan word, wat die siel voel solank as wat sy die bande van haar vlees nie losser gemaak het nie. Dit is die ware doel: Om onafhanklik te word van die vlees met al sy luste, vertwyfelinge en dwalings, om haarself in die eintlike, egte en ware wêreld, waar die siel na die dood volledig vry en onafhanklik moet binnegaan, goed te kan voel en daar binne te kan gaan.  

[2] Dit is voor die hand liggend dat die sielelewe heeltemal vanself kenbaar moet word, wanneer die knellende boeie van die vlees losser word. En almal wat wel My woord hoor, maar verder niks van die innerlike sielelewe bespeur nie, sit nog heeltemal vas in hulle vleeslike bande, is hoorders, maar geen doeners van die woord nie. 

[3] Elkeen wat homself van sy boeie ontdaan, kry `n helderder blik op mense en natuur; eers net op so `n manier, dat hy dink dat sy waarnemingsvermoë baie skerper geword het; in werklikheid beteken dit egter dat die gees hom roer, wat meer vryheid van beweging kry. Dan moet die mens dit tot `n gewoonte maak om in homself te kyk, dit wil sê die beelde te herken wat sy geestelike oog onafhanklik van sy liggaamlike oë sien en kan waarneem; dan sal hy, wanneer hy hom in die liefde tot My bevind en op die basis voortbou, vinnig die eienskappe van die gees verkry wat julle "heldersiendheid" noem. Dit is ewenwel geen magiese, maar `n baie natuurlike eienskap van die siel, waarvoor sy haarself natuurlik net so goed kan afsluit soos wat julle julleself in die liggaam vir die ontwikkel van verskillende vermoëns kan afsluit. 

[4] By siektes word die verbinding tussen siel en liggaam ook baie losser. Die heldersiendheid wat dan deur die swakte van die liggaam ontstaan, is `n soort ongesonde heldersiendheid, waarby baie verkeerdhede voorkom. Die lewe van die siel in `n wêreld wat vir haar volkome vreemd is, is by siek mense niks ongewoon nie, en die vele fantasiebeelde wat daarby voorkom is niks anders as beelde wat betrekking het op die sielewêreld nie. Want die taal waarin die gees tot die siel spreek - word nie deur woorde gevorm nie, maar slegs deur voltooide beelde, terwyl woorde die beelde eers met baie moeite oorbring. 

[5] Die ontwikkeling van die vermoë om die taal te verstaan wat julle as die taal van die ooreenstemming, ten minste na die woord ken, is nie net tydens die lewe nuttig nie, maar selfs noodsaaklik, omdat die siel andersins na die dood van haar liggaam haarself in die geestesryk sal voel soos `n vreemdeling wat `n volkome vreemde land binnetree, waarvan sy die taal nie verstaan nie, en waar sy slegs met groot moeite slaag om haar verstaanbaar te maak. Daar is net die verskil, naamlik dat die inwoners van die land wel die vreemdeling begryp, maar sy nie die inwoners begryp nie, wat hulleself eers weer aan die boeie van die sielslewe moet aanpas om die ongewoon geworde, omslagtige liggaamlike taal weer aan te neem, wat slegs deur woorde, maar nie deur gedagtereekse kontak maak nie. 

[6] Geestelik gevorderde mense betreur daarom dikwels die onmoontlikheid om hulle gevoelens voldoende duidelik in woorde te kan uitdruk, of die onmoontlikheid om die vlug van hulle gedagtes deur skryf of spreek net so vinnig vas te lê soos wat die gees dit vir die siel laat aanskou. Dit sou alles nie moontlik gewees het as hierdie taal van die gees, in snelle beelde en reekse begrippe, nie sou bestaan nie. Dit is dus meer as wat woord en geskrif kan oorbring, en laat niemand dus glo dat `n baie hoogs ontwikkelde skryftaal of `n hoogs ontwikkelde redenaarstalent die geweldigste is wat die siel van die mens kan voortbring nie; want dit is maar baie swak uitvloeisels van die innerlike strewe van die gees om die siel te laat deel in wat daar in die gees uiters volmaak verborge lê. Laat niemand dus glo dat hy iets besonders presteer, wanneer hy as `n meester beskou word in hierdie uiterlike kommunikasie nie. Hy is maar `n armsalige stumperd (sukkelaar) vergeleke met die ryk inhoud van die innerlike meester, wat sy gawes nie na buite toe ontplooi nie. 

[8] Die strewe is om die innerlike meester deur My krag en deur die liefde tot My so volmaak moontlik in homself te verwoord, dit wil sê, om My en My weë na te volg; want tydens My aardse lewe in die vlees het Ek dieselfde weg gegaan en wat Ek netsoos ieder ander mens tree vir tree moeisaam moes verwerf. - Laat ons nou na Myne terugkeer! 

Oor die gewydheid van God 

54 Petrus het My woorde besonder diep in sy hart geskryf, en met sy eie daadkragtige sterk wil, wat aan hom eie is, gaan hy onmiddellik aan die werk om sy siel te ontwikkel, waar dit haar nog ontbreek. Hy trek hom dadelik terug van die ander om sy innerlike oog te kan open, en bly enkele dae bykans onsigbaar vir almal.  

[2] Hier moet weer benadruk word dat My leerlinge hier byeen was om uit eie, vrye beweging, onafhanklik van My persoon en sonder enige uiterlike dwang deur die omgewing hulleself aan `n soort vrywillige beproewing te onderwerp, sodat die reeds verwerfde eienskappe, wat hulle deur My gegee was, vir hulle latere roeping as apostels, nou geheel en al hulle eiendom kon word. Vanuit dié gesigspunt moet alles beskou word wat daar in Efraim gebeur het. 

[3] Nadat Petrus hom weer meer in die kring van die broers vertoon het, waar elkeen in homself sy weë van die innerlike lewe gegaan het - om welke rede die terugtrek nie eers so sterk opgemerk was nie, omdat hy steeds by die reëlmatige maaltye aanwesig was en swyend gekom en gegaan het - bly die leerlinge op `n aand langer as gewoonlik bymekaar; dit gebeur deur die vraag van Jakobus, waarom die gewydheid van God Homself deur die sondes van die mense gekwets kan voel, aangesien die sondes immers juis dikwels die middel tot loutering was en die moontlikheid om sondes te begaan, ook deur God toegelaat was. Daar moes met hierdie stelling van die tempel dus iets besonders wees, aangesien juis Ek baie met sondaars omgegaan het en My nog nooit deur die ergste sondaars gekwets gevoel het nie. 

[4] Toe word daar op allerlei maniere oor en weer gepraat, waarby ook na vore gebring word wat Ek hulle vroeër geleer het; en ieder het `n heeltemal eie standpunt vir homself gevorm, van waaruit hy die gewydheid van God beskou. Johannes lê ten slotte breedvoerig uit, dat onder "gewydheid" in die ware betekenis van die woord die groot, selfverloënende liefde van God verstaan moes word, wat ewenwel deur die sonde, wat teen die liefde ingaan, gekwets kan word, netsoos `n goeie vader hom deur sy liefdelose kinders wel gekwets voel, maar daarom nog nie boos is nie; hy sal na so sag moontlike middele soek om die liefdeloosheid uit te roei, en eers na steeds strenger middele gryp as die sagter middele nie gehelp het nie - egter nie uit woede nie, maar enkel en alleen uit liefde en vir die regte doel. 

[5] Alle leerlinge verklaar dat hulle dit eens was met hierdie woorde, maar Petrus voeg nog daaraan toe dat God se gewydheid nie net die groot Liefde van God beteken nie, maar ook die groot Wysheid, waarmee Hy al die geskapenes in groot, volmaakte doelmatigheid ingerig het. Om hierdie orde, wat die doelmatigheid in sigself bevat, nie te versteur nie, was die mees heilige plig van die mens. Maar juis op hierdie vlak, was daar so oneindig baie deur die mensdom gesondig, omdat hulle teen die orde gekant was en daardeur ook tot hulle eie skade getrag het om die doelmatigheid van die natuurwette te verniel. So het die sondvloed ontstaan, omdat die orde, en daarmee die doelmatigheid, versteur was wat die berg as gewig op onderaardse waterbekkens vervul het - want die Hanogiete het die berg laat ontplof. En so sondig die mens ook nou nog teen die orde, en daarmee kwets hy God se gewydheid in die orde, deur sy liggaam te misbruik en hom oor te gee aan swelgery en ontug, waardeur die liggaam ongeskik word om as setel van `n gesonde siel te dien. Die herken van die orde waarin ons lewe, was `n belangrike stap tot wedergeboorte, en daarom het hulle hierdie dae ook ingesien hoe noodsaaklik dit was om in hulleself in te keer, omdat dit maar net moontlik was om deur God onderrig te word en die waarheid te leer ken, as mens in homself soek. 

[6] Toe vra die ander of hy dit dan gedoen het. Petrus beaam dit en lê uit dat hy dit gedurende hierdie dae met groot vlyt gedoen het en ook daarvan oortuig was dat hy nou die weg gevind het om `n egte leerling van ons Majesteit en Heer te word. Hy was weliswaar daarvan oortuig dat al die broers die laaste woorde van die Heer ter harte geneem het en daarna gestreef het om die nabye doel te bereik; maar hy het `n sterk drang gevoel om te vertel wat hy waargeneem het, omdat die een of ander vir homself immers iets daaraan kan hê, of om aan hom, Petrus, op sy beurt iets te kan vertel wat hom van nut kan wees.  

Die weg tot innerlike voleinding 

55 Die broers vra hom nou nogmaals om verslag te doen van sy gedagtes en ervarings, en Petrus begin: "Beste broers, ons is nou binnekort drie jaar vaste begeleiers van die Heer, wat ons in alle wonders van Sy wêreld binnegelei het, en ons almal twyfel nie daaraan, wie ons in werklikheid in persoon voor ons het nie; maar desondanks dat ek die waarheid insien en ek daarvan bewus is dat ek in die direkte nabyheid lewe van Hom wat ons aller Skepper is, slaag ek soms tog nie heeltemal om die geleidelik toenemende twyfel heeltemal te oorwin nie, wat my toefluister: "Al jou kennis en inspanning is nutteloos, omdat jy tog nooit in staat sal wees om die suiwerheid te bereik, wat jou ook maar enigsins die reg sou gee om in die nabyheid te bly van Hom wat werklik sonder gebreke is." Die bewussyn van die sondigheid wat ons almal nog goed aankleef, het my menige traan uit my berouvolle hart gepers, en alleen deurdat die Heer my liefdevol toegespreek het, was ek opgerig en van nuwe moed vervul om die so vergeefs lykende werk weer op te neem. 

[2] Ek het ook baie goed geslaag om my geloof, dat in ons Majesteit en Heer, die enigste voorbeeld tot voleinding lê, as `n baie stewige besit onwrikbaar te bewaar; maar tot nou toe het ek nie geslaag om te glo dat ek selfs maar die kleinste tree van die voleinding kon bereik nie. Wel het ek geslaag om die vaste wil daartoe in myself te vestig, om met die vaste voorneme die bereik van die verre doel, nie deur die bewussyn van eie onwaardigheid op te gee nie. 

[3] Maar ek het nou ingesien dat die ondersoek van die wette van die orde in ieder geval `n strewe is, waardeur dit werklik baie makliker vir ons is - tenminste vir vele - om die siel van die vele slakke te reinig. Want wie se oog in staat is om die uiterlike, wyse inrigtings te herken, wat die middel vorm vir die skoling van die siel, sal van die uiterlike inrigtings ook baie vinnig tot die eintlike, innerlike doel daarvan deurdring, en sy hart sal in die eerste instansie van verbasing, bewondering en ontsag vervul word en daarna sekerlik in die liefde vir die almagtige Wese moet oorgaan; want in Sy heilige orde het Hy hier die grootste doelmatigheid ingestel tot heil en vooruitgang van die totale universum, waarvan die hoogtepunt lê in die een doel, naamlik om wesens te vorm wat in salige gemeenskap met die Gees van God kan werk en skep. 

[4] Verder sal die kennis ook `n aansporing wees om alles agterweë te laat wat in stryd is met die orde wat dien om die hoogste doel te bereik, en daardeur sal die siel wat daarna strewe, goed en regverdig in God se oë lewe. Slegs die ergste dwase en duiwels in mensegedaante kan hulle tot hulle eie liggaamlike en geestelike nadeel verset teen die bekende wette. 

[5] Kyk, beste broers, die uitgangspunt het my al vir `n lang tyd gelei; maar eers hier het ek die doel bereik, wat ek met wakende oë in staat is om uit eie wil - en nie eers deurdat die Heer my deur die mag van Sy wil die gesig geopen het nie - die uiterlike natuurwette te herken wat die mees verhewe innerlike wette van die liefde beklee, en ek hoop om daarmee `n flinke ent in my eie ontwikkeling vooruit te gekom het." 

[6] Andreas vra wat hy dan gedoen het om die innerlike gesigsvermoë te verkry. Hyself vind dit weliswaar nie so belangrik om ook die uiterlike gesigsvermoë te hê nie, omdat die begryp van die woord vir hom hoër staan, en die innerlike, geestelike sig was vir hom belangriker as alle kennis van die uiterlike natuurwette; maar elkeen moes by die beoordeling daarvan volgens sy eie oortuiging handel, en daarom wou hy die strewe van Petrus ook geensins as nie goed betitel nie.  

[7] Petrus dink dat dit nie moeilik was om die weg te gaan nie, omdat slegs geloof in God en wilskrag daarvoor nodig was om in die voorwerp, wat `n mens wil ondersoek, deur te dring. Daarna verskyn dan by die bekyk van die uiterlike vorm gelyktydig ook die innerlike vorm, en die gees verklaar dit dan ook duidelik deur die aanskoue sigbaar geworde wette. 

[8] Daarby spreek dit natuurlik vanself dat by die beskouing van die vele dinge wat sy aanbied, die siel nie net genoeë daaraan mag belewe dat sy die uiterlike vermoëns ontvang het sonder om die stem van die gees duidelik in haarself te laat klink nie. Dit moes steeds albei saamgaan, en dan was ook die ontwikkeling van hierdie eienskappe van die siel by `n gesonde liggaam sekerlik nie verkeerd nie. 

[9] Hy het nou byvoorbeeld waargeneem hoe plante hulleself opbou, en hy het daarby duidelik gesien hoe die sielsubstansie van die plant netso goed `n in homself besluite wese was, maar nie tot verdere ontwikkeling in staat soos die mens self nie. Terwyl hy vroeër plante net gesien het as uitgroeisels van die lewende aarde - ongeveer soos wat daar by `n mens hare op sy liggaam groei - het hy nou geweet dat dit nie so was nie, maar dat elke plantjie, al is dit ook in onvolmaaktheid, `n op homself staande, hele siel voorstel, wat sy liggaam netso goed opbou as die voleindigde siel van die mens. Weliswaar het hy uit vorige verklarings van die Heer begryp hoe die menslike siel deur die sigbare wêreld ontstaan het, maar so `n noukeurige, tot in detail gaande blik, wat hy enige oomblik weer kan terugkry, het hy nog nooit gehad nie, en nou het daar baie, wat hy vroeër net as waar gevoel het, konkreet vir hom geword. 

[10] Nou kom daar allerlei vrae, veral van die leerlinge wat nie tot die twaalf behoort nie, wat van Petrus nog allerlei opheldering verlang, waaraan hier egter verbygegaan kan word, omdat dit nie van wesenlike belang is nie. Daar word nog net opgemerk dat tydens hierdie gesprekke die vraag gevra word of die nog onvolmaakte sielsdele - wat op oomblikke wat hulle geestelike gesig geopen was, vir vele al sigbaar geword het - bewus was, en of daar op die laer vlakke van die anorganiese liggame `n vermoë om te voel saamgaan met die bewussyn, wat tog wel aan te neem was, en of dit vir bepaalde doeleindes noodsaaklik was. 

Oor die vermoë om te voel 

56 Petrus gee oor hierdie dinge nou die volgende verklarings, wat hy deur sy aanskouing verkry het: 

[2] Ten eerste het hy gesien hoe die vorm deur die siel opgebou word - met as doel die steeds verdere ontwikkeling, maar nie om net `n so aangenaam moontlike huis te hê nie. Dit was ongeveer soos wanneer `n wandelaar vir homself `n doel stel en nou ywerig probeer dit te bereik, maar daarby steeds rekening daarmee moet hou hoeveel krag hy sy liggaam op elke stuk van die weg kan laat lewer om sy doel te bereik. Die siel stel hier ook `n doel vir haarself, naamlik om `n bepaalde rypheid te bereik, wat egter slegs deur middel van die vorm verwerf kan word; daarom pas die aangeneemde vorm by die doel en is dit gekies na gelang van die aard van die karakter.  

[3] Daaruit volg egter dat daar alreeds op die allerlaagste vlakke `n selfbewussyn aanwesig is, ook al is dit nog hoe gering, omdat daar andersins geen geestelike ontwikkeling moontlik kan wees nie. Maar op die laagste vlakke is geen liggaamlike vermoë om te voel aanwesig nie. Dit is eers `n gevolg van `n meer ontwikkelde sielelewe en begin by die grens van die wesens, by welke `n sirkulasie van sappe bestaan. 

[4] (Petrus:) "Plante byvoorbeeld het dus `n vermoë om te voel, hulle het dit ook in `n lae graad, maar by die laagste vlakke van die dierewêreld is dit al baie hoër. 

[5] Die sirkulasie van sappe is `n strewe om die organisme vanuit `n middelpunt met lewe te vervul en tot selfbewussyn te ontwikkel, deurdat die konsentriese opbou `n lewenskern veronderstel, wat by die mens in sy hart te vinde is. Plante het weliswaar nog geen hartorgane nie, maar wel in hulle binnenste murg, `n lewensbeginsel, wat hom kenbaar maak deur die strewe om die boom of die plant te voed en in stand te hou, en wel deur `n passende sirkulasie van sappe in `n stelsel van buitengewoon fyn buisies, wat in die voorjaar en in die herfs in werking tree. 

[6] Die sirkulasie het egter steeds `n aktiveerder nodig in die vorm van senuwees, wat by plante nog baie grof is, maar by diere steeds fyner word. Steeds het die senuwees met mekaar gemeen, dat hulle aktiverende oorbringers is van uiterlike en innerlike prikkels, en dat hulle hulleself deur passende organe teen beskadigde prikkels beskerm en hulle by nuttige prikkels aan die invloed daarvan oorgee. Daarom open en sluit `n blom haar kelk, en daarom vlug `n dier of stel hy homself oop vir `n weldadige invloed.  

[7] Daarom lyk dit sonder twyfel vir my dat alles wat geskape is, eers die vermoë kry om te voel, wanneer die aktiwiteit van die siel ver genoeg uitgegroei is om tegelykertyd die verlange na verdere ontwikkeling tot bewussyn te bring. En die verlange is die aandrywende liefde, wat die Heer as sag aansporende middel vir elke wese meegegee het, en waardeur die doel van die transformasie van die heelal bereik word - sonder dwang, maar net uit die eie, vrye besluit om die weë van vervolmaking ook te wil bewandel. Die drywende krag is egter die Gees uit God, wat net in die mens lewend kan word, die vorm in homself opneem en dan voor God staan as oorwinnaar wat die uiterlike vorm deurbreek het en as te ware in homself laat verdwyn het." 

Die Heer en Efraim 

57 Nadat die leerlinge verklaar het dat hulle dit eens was met hierdie uiteensetting van Petrus en daar nog die een en ander van hulle eie oordeel daaraan toegevoeg het, neem Johannes die woord en sit aan sy broers uiteen, dat veral My liefdevolle sorg, steeds daarop bedink was om die einddoel met so groot moontlike sekerheid vir die individu te bereik, en dat ook die einddoel hoofsaaklik die weg bepaal wat die individu by sy ontwikkeling tot by die mens moes gaan. Maar aangesien elke mens om baie wyse redes anders geaard was, word die siel van elke mens ook anders gelei tot by haar volledige ontwikkeling. Daarom was daar wel in die algemeen, maar nie in die besonder, `n algemene, vasstaande wet vasgestel watter weë `n siel in wording moes bewandel, omdat alleen God die einddoel ken en niemand anders nie - selfs nie eers die desbetreffende wese self kon duidelikheid daaroor hê watter posisie hy in diens van God sou kon en gaan bereik nie.  

[2] "Daarom, beste broers", gaan Johannes verder, "moet julle bo alle kennis, die regte liefde en deemoed nastreef, sodat die Heer julle ongehinderd kan lei! Julle moet niks anders wil nie as net Sy liefde, dan bereik julle die grootste kennis, en dit is: Om jou intrek te neem in God se hart, waar julle dan alles kan aanskou, nie deur julleself nie, maar deur God se liefde, waardeur vir julle die skille van die oë sal val!" 

[3] Terwyl die leerlinge so nog die een en ander oor die aangeroerde onderwerp spreek, gebeur dit dat daar by `n vensteropening van die groot saal `n geluid ontstaan, asof iemand hom daar probeer vashou, wat dreig om na benede te val. Vinnig hardloop die leerlinge daarheen en vind daar `n man wat hom aan die borswering vasklem en kennelik geluister het na wat hulle bespreek het, maar daarby sy ewewig verloor het en nou dreig om na benede te val. Hy word omhoog getrek, en vriendelik gevra of hy hom nie beseer het en hoe hy eintlik by die taamlike hoë vensteropening gekom het. 

[4] Die man, wat eers stug reageer soos `n betrapte misdadiger, word weldra vriendeliker, omdat hy geen ontstemde gesigte teenoor hom sien nie, en hy sê: "Beste vriende, ek sien nou goed dat ek my baie met julle vergis het, en ek vra julle welgemeend om vergiffenis vir alles wat ek julle in my woorde, ook al weet julle dit nie, aangedoen het! Maar staan my toe dat ek presieser meedeel wat my hierheen gebring het, en waarom ek byna verongeluk het! 

[5] Kyk, ek is `n inwoner van die stad Efraim en het julle al `n lang tyd sedert julle hier is gadegeslaan en my steeds weer afgevra waarmee julle tog wel binne hierdie mure besig was, en ook wie julle wel is. Sommige van my verwante en vriende het gesê dat julle Essene is, wat hier towery bedryf en `n nuwe sameswering teen die Romeine in Jerusalem beraam, waarvoor dit hier `n geskikte plek is. Ander dag weer dat julle waarskynlik towenaars is wat tot heelwat in staat is - byvoorbeeld ook die ongewoon snelle herstel van hierdie kasteel - maar geen samesweerders nie, omdat dit nie pas by julle vriendelike, oop karakter nie. 

[6] Ek het gelag oor die gedagte dat julle towenaars sou wees, netsoos wat ek trouens glad geen geloof heg aan sulke dinge nie, maar weet dat alles op aarde op `n natuurlike manier gebeur, en ek het myself voorgeneem om uit te vind wie en wat julle is. Ek het daarom al dikwels snags op pad gegaan om rondom die huis te loop, om te kyk hoe ek my nuuskierigheid sou kon bevredig. Maar steeds was ek deur `n eienaardige skroom daarvan weerhou om by julle in te dring.  

[7] Vandag het die verlange in my egter so sterk geword, dat ek julle geheim tot elke prys wou deurgrond, en ek tref dus voorbereidings om by julle te kan binnedring. Voor die venster, waar julle my gegryp het, staan `n boom, waarvan die takke baie breed is. Ek het `n paar sterk stokke saamgeneem en het dit vanaf die takke op die vensterkosyn gelê, en so kon ek baie goed via die brug hier kom en julle gesprek afluister. Slegs deur die groot aandag waarmee julle met mekaar gepraat het, het dit gebeur dat julle my nie vroeër ontdek het nie, en wat julle gesê het, het my so aangegryp, dat ek heeltemal vergeet het dat ek `n indringer was en wou onmiddellik na binne gespring het, om by julle te wees. Deurdat ek myself so vergeet het, let ek gladnie meer op my ligte brug nie en stoot onverhoeds teen die stokke, wat toe na benede val. By my poging dit te verhinder sou ek byna self na benede gestort het, as julle my nie vinnig te hulp gekom het nie.  

[8] Ek vra julle nou, beste vriende, om my te vergewe; want dat ek geen dief of misdadige indringer is, kan julle goed van my glo - ek het altans goed aan julle wysheid gehoor dat dit moeilik sou wees om julle te mislei!" 

[9] Petrus sê: "Beste vriend, dit sou ons jou vergewe, aangesien ons almal baie goed weet dat dit minder jou nuuskierigheid was, as wat dit jou innerlike gees was wat jou hierheen na ons toe gedryf het? Dit is dus ver van ons om te dink dat jy van plan was om iets misdadig te doen. Maar komaan, kom sit by ons, versterk jouself en laat ons met mekaar praat, soos dit opregte en waaragtige manne betaam! As jy iets van ons wil weet, vra dit dan gerus! Ons sal jou graag te woord staan."    

[10] Die Efraimiet, wat sy aanvanklike skroom nou heeltemal afgelê het, gaan sit by die leerlinge, versterk homself en vra toe baie gou vrymoedig na alle moontlike dinge: Waarvandaan ons kom, wat ons hier wil, en waarom ons nou juis ons verblyf binne hierdie mure gekies het en ook `n hoop ander, persoonlike dinge oor die leerlinge, wie hom ook baie openlik antwoord. 

[11] Toe hy nou wis dat Myne leerlinge was van die Nasarener wat welbekend was aan hom, vra hy dadelik na My en wil my absoluut ontmoet. Petrus wys hom tereg oor sy ietwat onstuimige aard en sê dat hy geduld moes hê, omdat geeneen van hulle immers geweet het of hulle Heer dit wou toestaan nie. 

[12] Daarop sê die Efraimiet onverskrokke: "Vriende, ek het van oudsher altyd dadelik na die bron gegaan, en het nooit langdurig die aftakkings van `n rivier gesoek, wanneer dit daarom gaan om tot die kern van iets deur te dring nie! Ek vermoed dat daar beslis iets besonders agter julle skuil, en ook is dit al sedert lank my wens om die Heiland te leer ken en van Homself die woorde te hoor, wat ek slegs via omweë kan bemagtig. Is dit dan nie baie duidelik dat ek met al my kragte sal probeer om so vinnig moontlik by Hom te kom, veral noudat my hart so geweldig na Hom verlang nie?! Sou jy aan jou kind kan sê dat hy uit jou omgewing moet bly, wanneer hy jou wil omarm? Ek weet egter baie goed uit die Skrif en deur baie ander dinge wat nou gebeur het, wie ek in Jesus van Nasaret het. En dit was eintlik ook my innerlike gevoel om hier iets oor Hom te wete te kom, wat my hierheen gedryf het, en daarom is dit wat ek jou sê ook waar, dat die gees, en nie my nuuskierigheid my gedryf het.  

[13] Maar as dit werklik so is dat die Koning van Sion hier vertoef, oor wie Dawid en alle profete voorspellings gemaak het, dan sal Hy Hom ook nie daarteen verset dat `n eenvoudige mensekind, wat Hom maar net `n hart vol van hoogste liefde en niks anders as die liefde kan bring nie, nie tevergeefs aan Sy deur klop en vra om binnegelaat te word nie. Ek glo dat ek die hoogste Gees, wat nou sy intrek in `n liggaam geneem het, wel so goed ken, dat ek dink dat Hy presies weet wat hier gebeur, en dat Hy my verwag om my liefdesoffer in ontvangs te neem!"  

[14] Petrus sê baie verwonderd: "Luister eers vriend, jy praat hier voor ons ore `n taal wat op sy minste ongewoon vir ons is; want ons het nog nooit iemand gesien wat, sonder dat hy die Heer ken, so oor Hom gepraat het nie! Hoe weet jy so presies wie Hy eintlik is?" 

[15] Die Efraimiet sê: "Nou, dit moet tog wel dadelik vir elkeen duidelik wees, as hy oë het om te sien en ore om te hoor!? Die twee liggaamlike organe is nog baie goed in orde by my, en verder ook my verstand en sekerlik ook my hart, wat `n baie duideliker taal spreek as die verstand – en ek het daarom ook al my sintuie oopgehou en het te wete gekom wat ander deur die mees voor die hand liggende bewys nog nie kon verneem nie.  

[16] Moet julle dan altyd sien, om te glo? Moes julle altyd ander lande besoek het, om te kan glo dat hulle bestaan? Sekerlik nie! Wel, vriend, so gaan dit ook met my, sien jy? Wat ek gehoor het, was vir my voldoende om dit na kritiese ondersoek te glo, en daarom weet ek nou ook wie ek in julle Heer moet soek, en ek is volkome seker daarvan dat ek in Hom ook sal vind wat ek gesoek het en vas in Hom sal glo." 

[17] Toe die Efraimiet dit gesê het, kom Ek die saal binne en roep hom toe: "Salig is hulle wat glo en nie sien nie! Wees dus welkom by My, as die laaste van al diegene wat slegs deur My woord na My toe gekom het, en bly voortaan by My, sodat jou geloof bekroon word! Jy heet Efraim en sal van nou af aan vir My `n pilaar word, wat `n goeie steun sal vorm vir die opbou van My ryk. En julle ander moet `n voorbeeld van hom neem, sodat julle leer wat hy vir julle wil sê om vanuit die hart te lewe en slegs die wil en die gevoelens daarvan te volg!" 

[18] Efraim snel nou na My toe, volkome oorman deur sy gevoelens, en nou volg een van die taferele, soos wat al vroeër beskryf is, wat teweeggebring word deur die liefde van `n kind wat sy Vader herken en nou in salige blydskap begroet. 

[19] Nadat dit verby was en Ek Efraim versterk het, lê Ek vir die leerlinge uit dat die laaste nou gewin was van diegene wat as getuie van My aardse lewensweg, vanuit die heelal na die aarde afgedaal het om as steun vir My ryk te dien, en dat die getal van diegene nou daarmee vol was, wat geroep was om leraars te word vir My skool van die Gees, waarvoor die Menseseun verskyn het om dit op te rig en deur Sy voorbeeld te beseël.   

[20] Die leerlinge word nogmaals op die hart gedruk om vas te hou aan alles wat hulle gesien en gehoor het, en die kort tyd goed te gebruik om hulleself eg sterk te maak vir die toekoms en om teenoor hulleself en daardeur ook ten opsigte van die mense oorwinnaars te kan bly. 

Die afskeid van Efraim: Vertrek na Betánië 

58 In die hierna volgende tyd het daar na buite toe niks belangrik gebeur nie. Ons het baie rustig en reëlmatig geleef. En noudat daar in Palestina `n felle koue ingeval het, wat hom in die ruwe streek van die berg sterk laat voel, was die leerlinge meer as anders in die beskermende huis in `n gesellige samesyn bymekaar en bespreek dinge vol vuur. Almal doen ywerig hulle bes om hulleself op die korrekte manier in die gees te ontwikkel, en daarom word dit wat daar betrekking het op My en My leer, nogmaals deur hulle bespreek; wat geen sin het om dit te herhaal nie, aangesien dit al dikwels vroeër in ander vorm gesê is.   

[2] Net één ding moet nog hier vermeld word. Dit het hulle opgeval dat hierdie winter `n ongewone lae temperatuur vir Palestina vertoon, en hulle soek na die redes daarvoor. Toe sien hulle in `n heldersiende toestand dat die land oordek was met die reeds vroeër genoemde vredesgeeste, elementêre geeste wat spesiaal as taak het om na die orde van alle aardse omstandighede toe te sien; so sien hulle hoe hulle ywerig aan die gang was om alle opstygende heetgebakerde sielsdeeltjies soveel moontlik te vang en te temper. Dit was `n groot stryd in die natuur, wat deur die reeds genoemde koue, homself sterk laat voel het. 

[3] Hulle vra My vanwaar die stryd nou juis ontstaan het, en Ek lê hulle met weinig woorde uit dat dit in baie noue samehang staan met die ten einde loop van My missie. Nou word die opstygende toornelemente, wat gewek word deur die verset van die verlore seun, nog met geweld bedwing, sodat die werk nie gesteur sou word nie en die volk, wat hom deur sy sondes baie ontvanklik gemaak het vir die opneem daarvan en die verharding van hulle siele wat daardeur ontstaan, nie in die verderf gestort sou word nie. Vóór die sluiting van die poort, voordat die maat tot die rand toe vol was, sou die barmhartigheid steeds probeer om te verhinder dat elkeen homself in die verderf sou stort. Maar as geen ag geslaan sou word op die laaste groot waarskuwing nie, sou die wet in werking tree en sou die gevolge van alle sondes homself vreeslik laat geld. 

[4] So sal dit ook met die Judeërs gaan. As hulle hulle ingesteldheid nie sal verander en hulle siel nie afsluit vir die ontvanklikheid en die opneem van die vele toornelemente nie, deur om te draai van die tot nou toe betrede weë, sal dit nie meer teëgehou word nie en daarmee sal die verderf oor mense en land losbars.  

[5] Toe ons nou byna drie maande in Efraim deurgebring het, kom daar op `n dag `n kneg van Laserus na Ons toe, wat in die geheim gestuur was en wat My wou spreek. 

[6] Ek laat hom na My toe kom, en hy sê (die kneg): "Majesteit en Heer! Laserus, wat deur U opgewek is, stuur my na U toe en vra U of U hom raad en hulp wil gee! Die priesters van die tempel is nou, sedert hy uit die dood opgestaan het, meer as ooit op hom byterig en dreig om hom te vervloek as hy nie beken dat hy nie gesterf het nie, omdat dit nog nooit werklik gebeur het dat `n dooie teruggekeer het nie. Hulle dreig hom dat hy die vervloekte water moet drink, om te bewys in hoeverre God met hom is. Maar Laserus ken hulle arglistigheid en weet baie goed dat die mense hom in die geval `n baie spesiale water sal gee, wat hom met sekerheid vir die tweede keer sou laat sterf. Maar nou weet hy nie of hy hom, in vertroue op U, aan hulle ter beskikking moet stel of dat hy nou heeltemal afstand moet doen van die tempel nie, wat tog deur God opgerig is." 

[7] Ek sê aan hom: "Sê aan My beste Laserus dat hy God moet soek waar hy dink dat hy Hom sal vind! As hy weet dat Hy in die tempel woon, dan moet hy doen wat die tempel verlang; maar as hy weet dat JaHWeH nie daar woon nie, wat vra hy dan na die tempel en die priesters daarvan? Vir My is die kinders die beste, wat hulle in hulle hart met die Vader verenig en luister na wat Hy hulle aanraai om te doen! - Gaan sê dit aan jou meester!"  

[8] Die bode, wat een van die mees getroues van Laserus was, bring hom onmiddellik hierdie mededeling oor, waarop Laserus hom geen oomblik bedink nie, volledig afstand doen van die tempel, en sy kwellers dreig dat hy `n Romeinse burger sou word en hom volledig onder die beskerming van Rome sou stel as mense hom nog langer sou lastig val. Die priesters laat hom toe ook met rus, omdat deur die uitvoering van hierdie dreigement, elke uitsig op die toekomstige besit van sy goedere vir hulle verlore sou gegaan het, terwyl hulle hoop om so langs krom weë tog nog hulle doel te bereik.  

[9] Nou was die verskynings sover dit die koue tyd in Palestina betref, verby en die eerste voorbereidings vir die Pasgafees het merkbaar geword. In die tyd maak baie Judeërs `n bedevaart na Jerusalem; hulle begin hulle huise orde te kry, sodat daar tydens hulle afwesigheid niks verkeerd kan gaan nie. En so was daar ook in Efraim `n groter bedrywigheid merkbaar onder die inwoners wat voorbereidings getref het om ietwat tyd in die nabygeleë Jerusalem deur te bring. 

[10] Daarmee nader nou die tyd dat My liggaam geoffer moes word, en die siel word bekruip deur treurigheid en `n voorsmaak van die groot lyding wat My te wagte staan. Tegelykertyd word sy egter deurstroom van die bewussyn van die groot taak wat vervul moes word, en sy voeg haar volgens die wil van die Vader. Die leerlinge sien die stryd en vra My besorg wat daar met My aan die gang was. Maar Ek wys hulle almal terug en sê vir hulle dat alles binnekort duidelik sou word.  

[11] Ons het nog enkele dae gehad om in Efraim deur te bring. Daarom versamel Ek Myne en sê aan hulle dat hulle hulleself moes gereedmaak vir die reis, omdat Ons na Laserus toe sou gaan om Ons intrek by hom te neem. 

[12] Petrus waarsku My nogmaals teen die tempeldienare, en Ek sê aan hom: "Nou het die tyd gekom dat die Menseseun swak bevind sal word en Sy vyande sal slaag om Hom te oorweldig - tot hulle eie oordeel, maar tot heil van die wêreld." 

[13] Petrus was baie ontdaan daaroor en deel My woorde aan die broers mee, wat eweneens besorg word oor My. En vanaf die uur dra Petrus steeds heimlik `n swaard by hom, bereid om sy lewe vir My te offer as die geregsdienare sou kom om My gevange te neem. 

[14] Nou nader die dag van die afskeid. Ek dra Ons kasteel met alles daarin oor aan die leier van die stad, seën hom en deur hom die gemeente, en roep die leerlinge byeen; vinnig begeef Ons Onsself nou na die groot weg wat na Jerusalem lei, omdat Ons nog dieselfde dag by Laserus wou aankom, om daar vir die laaste verblyf te hou, voordat My aardse loopbaan afgesluit sou word. 

Oor die toelating van oorlog 

59 Toe Ons na `n wandeling van verskeie ure die weg bereik, wat van Jerigo na Jerusalem lei, kry Ons `n geleentheid om Onsself `n klein rus te gun, omdat `n groot troep Romeinse soldate, wat van kwartiere wissel en na Rome teruggebring sou word, die weg in beslag neem. Ons gaan daarom langs die kant van die weg sit om die stoet te laat verbytrek, wat Ons daarna moes volg om in Betánië te kom.   

[2] Toe My leerlinge nou hierdie dapper, sterk mense bekyk, wat almal bruingebrand en sterk daar uitsien - hulle het tot keurtroepe behoort, wat die spesiale voorreg gehad het om in Jerigo, wat destyds `n wêreldstad was, te oorwinter - vra Jakobus My of hierdie mense wel egte vreugde beleef aan hulle soldateberoep, en of dit tog ook nie hulle inwonende gees in beweging bring om aan hulle duidelik te maak dat oorlog tog `n gebrek aan broederlikheid beteken en alle moontlike sondes tot geliefdes het. Ten slotte word die vraag aan My gestel waarom Ek eintlik oorlog toelaat, waardeur soveel bloeiende menselewens en hulle bestaansmoontlikheid vernietig word en die siele verru en heeltemal verdorwe word. Almal kyk My vraend aan, omdat die vraag nog nooit direk aan My gestel was nie. 

[3] Derhalwe vra Ek hulle om almal nader aan My te kom sit, om nie al te hardop hoef te spreek en die aandag van diegene wat verbygetrek het, nie op Ons te vestig nie, en Ek sê die volgende: "Dit is steeds noodsaaklik dat julle by die beskouing van alle dinge wat hulle in die menslike lewe aan julle blik vertoon, nooit na die buitekant oordeel nie, maar steeds na die innerlike, wesenlike kern. Materiële, uiterlike dinge en geestelike innerlike, dit wil sê ooreenstemmende dinge kan skynbaar in groot teenspraak met mekaar wees, omdat hulle dikwels polêr teenoor mekaar staan, ja, hulle as volledig teenoorgestelde begrippe so móet voorhou, ondanks dat die een nie sonder die ander kan bestaan nie. As die teenstellings vir julle blik baie skril na vore kom, dan meen julle onverklaarbare teenstrydighede te ontdek, wat dit egter vir die oog van die gees absoluut nie is nie. So is dit byvoorbeeld hier: 

[4] `n Romeinse soldaat, wie se beroep toelaatbare moord is; in welke verhouding staan dit in sy uiterlike menslike posisie, wat beslis nie ooreenkom met My leer van vrede tot sy innerlike mens nie, wat tog ook van God is en na God moet terugkeer? Hoe is dit tog moontlik, vra julle, dat Ek toelaat dat `n siel, geskenk met die goddelike geesvonk, in sulke verkeerde dinge verstrik raak? 

[5] Julle meen hiervoor geen verklaring te kan ontdek nie; want ook al verwys Ek na die vrye wil van die mens, waardeur hy immers in sy uiterlike posisie kan gryp na wat hy wil, sal julle vra: "Is dit vir U dan eg noodsaaklik om die mense soveel vryheid toe te staan dat hulle dit gebruik vir moord en doodslag, en sou dit nie beter wees om die vryheid dan tenminste in soverre te beperk, dat dit nie gebruik word vir soveel onredelike verdriet en leed op aarde nie?" Ja, julle sal vra: "Kan die Godheid, wat die waaragtige liefde is, dan rustig toekyk by so oneindig baie ongeluk en vreeslike ellende, wat die mens homself aandoen, sonder te huiwer of om dit `n halt toe te roep nie? Moet die so liefdevolle Godheid dan nie `n gevoellose Godheid wees nie, wat `n soort vreugde daaraan beleef om rustig toe te kyk hoe Haar skepsele mekaar verskeur? Geen enkele mens sou rustig kon toekyk by soveel ellende nie, as hy die krag daarvoor gehad het, maar alleen sy medelye al sou hom gedwing het om daarop af te spring en die strydende partye met heilige erns `n halt toe te roep. Waarom doen die Godheid dit dan nie, terwyl Sy tog oor alle kragte gebied?"  

[6] Kyk, dit vra menige weifelende siel haarself af, waarin al baie van My helder lig binnegevloei het, en dan begin sy te twyfel aan die ware liefde en selfs aan die aanwesigheid van `n God van liefde, verdwaal in allerlei afgronde van twyfel en word ten slotte afvallig van die ware geloof. 

[7] Maar Ek sal julle `n lig gee wat al die vrae voldoende sal belig. Luister dus! 

[8] In eerste instansie moet daar gekyk word hoe die een mens hom teenoor die ander mens opstel, en daarna hoe hy, terwyl hy in die materie leef, hom teenoor God opstel - of anders gesê: waarheen neig hy in sy voorstellings, met betrekking tot die sigbare en die onsigbare? 

[9] Nou is dit baie natuurlik dat `n eenvoudige mens, wie se siel nog nie so ontwikkel is nie, sy gedagtes in die eerste instansie slegs op die uiterlike sal rig wat hom omring, en ook maar net oordeel volgens dit wat hy sien en hoor. Die suiwer uiterlike van die verskynsels sal hom in eerste instansie aantrek; hy sal dit beoordeel, sy gevolgtrekkings maak en weet om vanuit sy opgedoende ervarings die uiterlike omgewing vir hom benutbaar te maak. Eers wanneer hy sover gekom het dat hy die uiterlike van die natuurlike gebeurtenisse kan beheers, sal sy verstand hom aanspoor na die "waarom" te vra en daarna op soek te gaan. Die loop van die ontwikkeling in die materiële wêreld is egter steeds so, dat die uiterlike omhulsel eers bestudeer word en die geestelike kern daarna met baie moeite uitgespel word.  

[10] Julle weet egter dat die ontwikkeling van die diereryk, asook van die voorafgaande planteryk, berus op die vernietiging van die uiterlike vorm, ongeag die innerlike lewensbeginsel wat daarin heers, wat na vervolmaking streef. Die uiterlike natuurvoorbeeld bly natuurlik ook nie verborge vir `n mens wie se siel nog nie so ontwikkel is nie, ja, dit is in hom aanwesig as `n sielskrag wat oorwin moet word, omdat sy lewensloop die neiging om te vernietig in homself bevat. Hy boots dit dus ook in soverre na, dat hy aanspraak maak op die reg van die sterkste en dit ook uitoefen, solank hy hom nog in `n toestand bevind wat die innerlike ontwikkeling van sy siel belemmer. Eers wanneer daar periodes aanbreek waarin die ontwikkeling van die siel voorop staan, waarby, in `n sekere sin, die suiwer uiterlike, materiële waarneming as `n oorwonne standpunt beskou word, kan die hardheid van die siel nie meer optree nie en sal die reg van die sterkste in die mens geheel en al verdwyn. Dan tree die reg van die verligte menslike gees in werking, wat baie onoorwinliker is as die eerste fisieke krag. 

[11] Die soldate staan egter almal op die vlak van die suiwer uiterlike waarneming van die natuur, wat hulle die reg van die sterkste leer - hulle bekommer hulle nog nie oor die ontwikkeling van hulle siel nie - en boots dus ook die stryd in die natuur na, en voel voorlopig ook heeltemal geen leegte in hulleself nie. Ja, hulle kan daarby selfs baie goeie mense wees, selfs goedmoedig, solank hulle geen ingebeelde vyand voor hulle het in die gedaante van `n ander oorlogsugtige soldaat uit `n ander land nie, waar hulle as verbitterde vyande teenoor mekaar te staan kom, sodra die trompet tot die stryd oproep. 

[12] Die opvoeding moet Ek egter laat gebeur, omdat die herkenning van die innerlike kern slegs moontlik is deur die deurdring van die harde uiterlike skille, en die menslike gees nie op `n ander manier gewek kan word as deur ervaring nie. 

[13] "Experientia docet"* is hier die parool, en julle weet hoe waar die gesegde is; want deur ervaring leer `n leerling meer as deur honderd van buite geleerde, onbeproefde reëls. Die aarde is egter `n skool, waar geeste deur ervaring wys moet word; daarom is hulle hier ook die mees uiteenlopende geleentheid gegee om die een ervaring na die ander op te doen, om die gees vinnig te laat rypword. Maar hoe heeltemal moeilik, met bittere en onaangename ervarings, `n woeste bergstroom lyk, en beteuel kan word tot `n rustig voortstromende, kalm rivier, dit vertel My leer, en My lewe moet en sal steeds `n voorbeeld bly wat laat sien hoe alle ervarings daartoe dien om die gees in die mens digter, ja innig digter, aan God te bring. *[Latyn vir (letterlik): "ervaring leer", of te wel "Al doende leer `n mens" of "Deur ervaring word mens wys".]

[14] As julle dus julle ervarings verontagsaam, sal julle nooit verstandige boului in die ryk van God kan word nie; want by My is dit altyd die saak om die mense langs die praktiese weg op te voed. My stem kan egter meestal eers helder weerklink in die siel van die mens, wanneer die siel deur vele bittere ervarings van allerlei aard verinnerlik is en hom van die uiterlike afgewend het. 

[15] As die mensdom dus deur uiterlike stryd en oorlog heen wil gaan, waarby dit tog maar net daarom gaan om `n so groot moontlike magsposisie tussen twee state te handhaaf of te verower, sal die ervaring baie vinnig leer hoe weinig geluk en tevredenheid, asook innerlike geestelike ontwikkeling daar moontlik is, wanneer oorlogsgeskreeu deur die lande dawer en alle lewensvreugde ondergrawe. 

[16] In later tye sal die oorlog dan ook as `n onding, as `n vir die mens te verafsku en nie-roemenswaardige toestand beskou word, terwyl daar nou nog eer en roem daarvan verwag word, en oorlog sal volkome verdwyn. Die menslike geslag sal hom, na hy van hierdie uiterlike gevegte afgewend het, na die innerlike wend, en elkeen sal deur die oorwin van sy innerlike vyand meer roem in My oë kan verwerf as die mees seëvierende veldheer in die oë van sy gebieder.  

[17] Maar vir die insig is ervaring nodig, waarvan die weg deur baie sorg en dwalings heen loop. Hierdie skool is die enigste wat werklik `n vrye besluitvorming van die menslike siel toelaat. Dat God dit self kan aansien, is eenvoudig geleë in die feit dat die doel hier hoër staan as al die ander. Die middele wat die doel help bereik, is egter baie wys en dra altyd die sekerste resultaat in homself. 

[18] As `n vader `n weerbarstige kind het wat weinig geneë is om sy woorde en gebooie te gehoorsaam, sal hy hom die geleentheid gee om deur een of ander slegte ervaring sy kop goed te stamp, maar hy sal tewens probeer om die bose gevolge soveel moontlik te versag. So is dit ook by God en die mense. God soek altyd die middele uit wat sag is, maar as dit sonder resultaat bly, moet Hy na die kragtigste middele gryp om die mensdom op die weg te hou wat na die doel van vrede en suiwer geluksaligheid voer. 

[19] As iemand egter nie die weë wil bewandel nie, omdat hy alles verontagsaam wat vir hom deur hierdie opvoedingsmetode in die weg gelê word, is dit tog baie natuurlik dat die geringskatting hom ten slotte in die verderf moet stort; want hy wil absoluut nie deur skade wys word nie, maar daag alle belemmerings wat hy ondervind, selfs reëlreg uit, sodat hy maklik sy liggaamlike lewe daarby kan inboet deur die mees eenvoudige maatreëls van versigtigheid nie in ag te neem, nie wat vir `n verstandiger mens vanself duidelik is. Maar hoe kan die Godheid verantwoordelik gestel word vir dit waar die individuele mens self deur eie toedoen skuld aan het? Sy is dus nie wreed nie, nóg is Sy geneig om enige genoeë te belewe aan die lyding van Haar skepsele, maar Sy is net gedwing om ter wille van die doel Haar liefde terug te dring en die Wysheid te laat voorrang kry. 

[20] Hiermee het julle nogmaals `n verklaring vir dit wat al vroeër in soortgelyke vorm aan julle gesê is. Bekyk die uiterlike dinge dus net vanuit hulle innerlike samehang, sodat julle nie meer voor allerlei twyfel en teenstrydighede stuit nie!" 

Barabbas 

60 Terwyl die leerlinge nog hulle mening gee oor wat hulle gehoor het, sien Ons hoe `n troep soldate meerdere mense tussen hulle in meevoer, wat so te sê gevangenes was. Dit was verskeie mense wat in stryd met die verordeninge van Rome gehandel het en nou na Pilatus in Jerusalem gebring moes word om volgens die wette van Rome veroordeel te word. 

[2] Een van hulle word swaar geboeid tussen twee soldate meegevoer, wat met getrekte swaarde langs hom loop, bereid om hom by die geringste poging om te vlug, neer te slaan. 

[3] Philippus vra My wat die woes uitsiende man eintlik misdaan het, en wie hy was. 

[4] Ek antwoord hom: "Hy is net so `n instrument van God soos julle, ook al het hy sy kapasiteite nie in diens van die Vader gestel nie. Hy moet dien om die Seun te verheerlik, soos julle geroep is om Sy werk te verbreed." 

[5] Verwonderd vra die ander My hoe Ek dit bedoel. 

[6] Ek gee hulle geen antwoord op die vraag nie, omdat die feite hulle binne `n baie kort tyd die antwoord sou gee. 

[7] Die gevangene, wat so skerp bewaak weggelei word, was `n aanvoerder van die roofsugtige woestynbewoners, wat hulle nie aan die wette van die Romeine wou onderwerp nie, en wat in die berg soveel skuilplekke gehad het, dat die Romeinse justisie hulle nie gegryp kon kry nie, soos ook nou nog in die suide van Palestina en ten ooste van die Jordaan die daar wonende stamme `n ongebonde lewe lei en spot met die Turkse heerskappy. 

[8] Hierdie man heet Barabbas, was buitengewoon onbevrees en vermetel, en het al menige klein geveg met die Romeine gelewer, toe hulle troepe uitgestuur het om die aanvoerder gevange te neem. Hy het by die volk `n sekere aansien geniet deur sy vermetelheid, wat hom steeds behoue deur alle gevare heen geloods het, sodat hulle allerlei verhale rondom sy persoon gevorm het, soos wat dit baie by dergelike karakters ook in latere eeue gebeur het.  

[9] Ondanks sy rooftogte, geld hy as iemand met `n nie onedel karakter, wat die klein man nooit kwaad aandoen nie, maar hom beskerm vir sover sy mag reik. Maar hy was `n geswore vyand van die rykes en veral van die Romeine, wat hom wou onderwerp. Daarom staan hy by die Judeërs in hoë aansien, omdat ook hulle die Romeine haat. Hy het selfs in die tempel `n sekere beskerming gevind, omdat hulle gehoop het om deur Barabbas invloed te kry by die Arabiese volkere.  

[10] Maar toe hy al te brutaal geword het en `n Romeinse kolonne oorval het wat na Petra gereis het met geld en skatte vir die prokonsul aldaar, word daar deur die Romeinse leëraanvoerder `n lokval vir hom opgestel en hy word na hewige verset gevange geneem. By die geveg wat plaasgevind het, dood Barabbas die seun van die stadhouer van Petra en word nou, beskuldig van oproer en moord, na Jerusalem gestuur om daar deur Pontius Pilatus gevonnis te word. 

[11] Hierdie Barabbas was in Jerusalem eers na die algemene regbank gebring, om vervolgens, nadat daar deur die aanhoor van getuies `n omvangryke aanklag opgestel was, aan die Romeinse geregshof oorgelewer sou word. Solank die laaste egter nie gebeur het nie, het Pontius Pilatus as opperste heerser oor Judea absoluut gesag oor hom en was hy alleen aan die keiser verantwoording verskuldig oor sy doen en late. 

Die aankoms in Betánië. Die verblyf by Laserus. Die terugkeer van Judas. Sy gesprek met die Heer 

61 Die Romeine het nou verbygetrek met hulle troepe en die gevangene, sodat ook Ons nou Ons reis kon voortsit. 

[2] Na `n kort tyd nader ons Betánië, waar Laserus gewoon het. Gedryf deur sy groot innerlike verlange na My, klim hy elke dag na sy lieflingsplek op om te kyk of Ek al daar aangekom het; en so staan hy ook nou op sy uitkykpos. Sodra hy Ons nou almal oor die weg sien aankom, voel hy ook in sy hart dat dit Ek was, en snel Ons dadelik tegemoet, terwyl hy na sy knegte roep wat hulle in die huis moes vertel dat die Heer weer daar sou aankom. 

[3] Laserus tref Ons dan ook weldra op die weg, en dit is oorbodig om verslag te doen van sy blydskap en die van syne, noudat hulle Ons na geruime tyd van skeiding terugsien en Ons weer in hulle huis kan opneem. 

[4] Nou volg daar belangrike dae, wat van betekenis was vir die oortuiging van Laserus, sowel as van My leerlinge, wat My uiteindelike doel met die mensdom was, om welke rede hulle nog baie onthul word, waarvan dit nou nie die regte tyd is om dit nogmaals aan die wêreld te openbaar nie. Maar dit sal later gebeur. 

[5] Meestal sit Ons teen die aand bymekaar in die bekende groot saal van die herberg op die Olyfberg, wat eweneens die eiendom van Laserus was, sodat daar baie volk kon byeenkom wat My eweneens moes sien en hoor. 

[6] Nouliks het dit dan ook bekend geword dat Ek My weer openlik vertoon, netsoos Laserus - wat hom sedert sy opwekking sterk teruggetrek het en `n stil beskouende, innerlike lewe gelei het, waardeur hy baie meer as voorheen besef het wie Ek was en wat My doen en late te beteken, asook oor My leer en My persoon nou geen enkele twyfel of onduidelikheid meer voel nie - of daar ontstaan `n buitengewoon groot toeloop van Judeërs uit Jerusalem en nog meer van Judeërs uit ander landstreke, wat vanweë die fees na Jerusalem gekom het. Dit was vernaamlik Judeërs wat nie uit hierdie streek gekom het, wat oor die wonder en oor My gehoor het en wat nou baie uit nuuskierigheid, maar ook wel om suiwerder redes na Ons toe gekom het. Almal uit die Judese volk, wat ook nog maar enigsins ontvanklik was vir die goeie, was in die tyd in My nabyheid gewees, sodat die siele verlig kon word, en sodoende was My leerlinge en Ek volop besig om almal wat toegestroom het, en wie se siele dors was, te verkwik. 

[7] Nou moet dit nie hierby gedink word dat dit alleen vir die Judeërs gegeld het nie. Ook baie vreemdelinge - Grieke, Romeine en ander volkere - wat oor My gehoor het en nie presies geweet het wat hulle van My moes dink nie, het in hierdie dae gekom en was voorgelig, sodat die dae tot by My veroordeling `n ryk, laaste visvangs beteken het vir almal wat nog bereik kon word. 

[8] Dit is nodig die feit te weet, om die volgende te kan begryp. 

[9] Op die aand van die eerste dag wat Ons by Laserus aangekom het, het Ons Onsself teruggetrek van die volk, waarvan daar die dag nog nie so baie gekom het nie en Ons was alleen in die saal waar Ons steeds saamgekom het, toe Judas Iskariot skielik in die deuropening verskyn en Ons almal begroet. Myne was al baie bly gewees dat hulle hom nie vir so lank gesien het nie en hoop dat hulle hom gladnie meer hoef te sien nie, en daarom vertrek hulle gesigte ietwat by sy groet. 

[10] Hy vra My baie beleefd of Ek hom sou toestaan om hom by Ons te voeg, waarop Ek hom antwoord dat hy kan doen soos wat hy glo. 

[11] Judas vertel nou baie oor Jerigo en oor wat hy daar gedoen het, dat hy daar vir My gewerk het en hoop dat dit My tot tevredenheid sou strek. Hy skets daarby in geure en kleure hoeveel ellende hy daar en op sy reis hierheen aangetref het, hoe die arme volk onderdruk word en onder knegskap ly. Ja, hy kom in so `n redenaarsvervoering, dat elkeen verbaas na hom luister, omdat nog niemand die werklike mag van sy woorde so sterk ervaar het nie. 

[12] Hy (Judas) besluit met die woorde: "O Heer, as ek maar `n tiende deel van U krag in my gehad het, hoe sou ek nie in `n kort tyd aan alle gewelddadigheid van die grotes `n einde gemaak het nie en die volk, wat in boeie geslaan is en tot JaHWeH om redding skreeu, bevry en bly en gelukkig maak, sodat hulle die Naam van hulle Heer en God sal loof en juig van vreugde! - O Heer, hoe lank sal U nog talm en hulle gebede onverhoord laat klink? 

[13] Kyk, daar is Hy, die Koning, wat Israel bereid is om te ontvang, en Hy vertoon Hom nie! Hy verhul Hom nog, die vurig verwagte Messias, die Seun van Dawid, die Man met die mag van God in Hom. Hy talm om die groot mag te ontplooi tot heil van Sy volk, en Israel moet treur en verder weeklaag, vanweë sy diepe val. 

[14] O Heer, erbarm U oor die volk, oor die armes en bedroefdes! Lei hulle die geluk binne; want sien, Sion verwag sy Koning!" 

[15] Na hierdie woorde, waarin duidelik deurklink dat ook Judas in My die in wêreldse sin bevryde Messias verwag, terwyl Ek tog dikwels benadruk het dat Ek dit nie was nie, ontstaan daar `n groot verwagtingsvolle stilte, en Ek gee hom ten antwoord: "Het Ek die armes nie elke keer na My toe geroep nie?! Is die bedroefdes nie deur My getroos, die siekes gesond en die armes ryk gemaak, vir sover hulle dit nodig gehad het nie?! Wie talm daar dus? Nie Ek nie - die wêreld talm, wat nie tot die heil wil kom nie! Maar weldra sal die Seun van die mens tot die hoogte van mag kom wat bereikbaar is, sodat die wêreld sien dat Hy wel kan bereik waarna die wêreld streef en wat vir haar begerenswaardig lyk. Maar nie tot heil van die wêreld nie - maar tot heil van My hemele sal dit gebeur! Stel jou dus maar gerus met wat jy al gesien het en binnekort nog sal sien!" 

[16] Judas swyg nou en verheug hom in sy hart; want hy glo dat hy deur sy woorde nou die motivering gegee het, dat Ek miskien tog `n beslissende stap sou doen om die volk van die juk van die Romeine te bevry, want hy het baie goed geweet dat Ek die krag daartoe gehad het. 

[17] Tot dié gedagtes, wat nie ooreenstem met dit wat Ek tot dusver gesê het nie, soos wat hy wel geweet het, het hy gekom deur die volgende omstandigheid: Toe hy homself in Jerigo opgehou het, het hy probeer om soveel moontlik gebruik te maak van sy talente en spreek ook dikwels teenoor groter groepe mense oor My en My sending. Daardeur het hy `n sekere aansien verwerf, veral toe dit hy ook werklik slaag om in My Naam enkele genesings te bewerkstellig.  

[18] Herodus, wat in Jerigo oorwinter het, hoor ook van hom. Omdat hy al `n lang tyd benoud was om met My, die Wonderdoener, soos wat hy My genoem het, in kontak te kom, laat hy hom na hom toe roep om meer oor My te hoor. Judas, brutaal soos wat hy was, gebruik die geleentheid volop vir homself, deur hom as leerling van die Nasarener voor te stel, en hy het geweet om die koning deur sy optrede ook tot `n sekere respek te bring, omdat sy woorde deur sy goeie geheue ondersteun was en sodoende baie hele sinswendings weergee wat Ek gebruik het. 

[19] Herodus sien baie gou in dat daar meer waar was van die vele verhale en gerugte wat daar oor My in omloop was, as wat hy aanvanklik gedink het, en in sy siel ontstaan die idee dat so `n besondere soort wonderdoener hom in ieder geval van nut kan wees teen die Romeine, vir sover hy hulle daardeur skrik en angs sou kon aanjaag, as dit nodig sou wees. 

[20] Herodus en Pontius Pilatus, die landvoog, was vyande, omdat Herodus geglo het dat hy deur Pilatus onderdruk word. Die willekeur van Herodus was steeds deur Pontius Pilatus ingeperk, sodra dit maar êrens op uitbreiding van mag gerig was, waardeur Herodus, wat steeds die verlange na die onafhanklike heerskappy oor Judea en Sirië in homself gevoed het, op sy beurt baie verbitterd geraak het. `n Bonatuurlike mag, wat nie onderworpe sou wees aan die mag van die Romeine nie, sou baie welkom vir hom gewees het. Om die rede was hy ook vir Johannes, wat vir hom `n profeet blyk te gewees het, nie vyandiggesind gewees nie en hy sou hom verseker nie laat doodmaak het, as hy nie op listige wyse daartoe gebring was nie.  

[21] Judas, wat `n goeie mensekenner was, het in Jerigo genoeg geleentheid gehad om hom van Herodus en sy wrywings met die Romeine op hoogte te stel. Hy het ook baie gou gemerk wat vir Herodus baie belangrik was. Hy dink nou dat hy My saak dien, wanneer hy daarna streef om vir My die weg te baan om My mag te ontplooi, en hy kan maar nie genoeg vertel oor die buitengewone krag van My wil nie, waaraan alles op aarde onderworpe was. Veral skitter in sy verhale die vernietiging van die wrede soldate, wat Ek deur die wilde diere laat doodmaak het - as bewys vir die feit die Ek in staat was om onoorwinlike wesens teenoor die Romeinse wapens te stel.  

[22] Judas, wat netsoos die Judese volk, die Messias op `n uiterlike manier, as bevryder verlang en van mening was dat Ek die meeste geskik was vir die missie, was deur die ontmoetings nog meer versterk in sy verkeerde opvatting en het die drang in homself gevoel om soveel moontlik tot die kant van My werk by te dra. Hy kry die opdrag van Herodus om My daartoe te bring om na hom toe te kom, aangesien hy uit vrees vir My krag geen direkte bevel durf uitspreek nie.  

[23] Hulle kom ooreen dat die verhuising na Jerusalem vir die fees die gunstigste tydstip was, en so kom Judas na Ons toe as `n afgesant van Herodus, om My te win vir die wêreldse planne van die koning en daarmee goedgunstig te stem vir die van die tempel. 

[24] Dit spreek vanself dat Ek baie noukeurig op hoogte was van die planne en dus nie eers `n gesprek met Judas self hoef te begin nie. Maar hy het gedink dat Ek waarskynlik nie in staat sou wees om die geheimste gedagtes te lees nie; want met al sy goeie aanleg van gees was hy tog `n materialisties ingestelde mens, en absoluut nie so diep in die wese en begrip van My persoon deurgedring, dat hy iets anders as net `n baie begaafde, met buitengewone vermoëns toegeruste mens in My kon sien nie. Hy meen wel - en daaroor het hy immers ook ruimskoots bewyse voor gehad - dat niemand My in uiterlike opsig weerstand kon bied nie; maar hy twyfel daaraan, of Ek die innerlike, mees geheime trekke van die menslike hart kon deursien. Ek was weliswaar steeds vriendelik en liefdevol teenoor hom, maar tog meer geslote as teenoor elke ander, sodat hy die taal van My gees, wat slegs ontsluit kan word deur die liefde van `n skepsel ten aansien van My, nie kon verstaan nie, omdat hy nie sulke liefde vir My gehad het nie.  

[25] Hy doen later dan ook baie moeite om My met sy skitterende redenaarstalent die noodsaak van `n uiterlike bevryding van die volk duidelik te maak, waarby hy sinspeel op ondersteuning van Herodus. Ek wys hom egter ernstig tereg vir sulke woorde, sodat hy steeds meer geslote en meer in homself gekeer raak.  

[26] Dit was nodig om die opmerking hier te maak, om te kan verstaan wat daar in sy gemoed omgegaan het. 

Jesus word deur Maria gesalf 

Johannes 12:1-8 

62 Toe Ons almal nou nog swyend daar gesit het na die betoog van Judas, waarby elkeen met sy eie gedagtes besig was, gaan die deur oop en Maria, die suster van Laserus, kom binne. Met haar oë op My gerig kom sy na My toe, sonder om haar oor die aanwesiges te bekommer. Sy sink neer aan My voete en bedek dit met kussings. Daarna neem sy `n fles kosbare nardusolie, breek dit oop en salf My voete met die olie, wat sy toe met haar lang hare weer afdroog. Daarby huil sy hardop en vra My met ontroerende stem om hierdie salwing tog toe te laat.  

[2] Dit is nie baie bekend dat slegs baie vername persone hulle `n dergelike luukse kon veroorloof; want net soos wat die veelvuldige was van die voete in die tyd `n absolute noodsaak was, omdat die dra van skoene deur die meeste wat nie so bemiddeld was nie, afgewys was, was ook die herhaaldelike salf van die voete noodsaaklik om die vel soepel te hou. 

[3] Nou het nardusolie spesiale opwekkende eienskappe, ruik baie lieflik en werk buitengewoon verfrissend, maar was vanweë sy geliefde en besondere eienskappe baie duur, sodat `n dergelike voetwassing tot die baie uitsonderlike luukse behoort het wat slegs baie ryk mense hulle kon veroorloof. 

[4] Die huis word heeltemal vervul van die geur van die olie, wat `n teken was van die uitsonderlike kwaliteit daarvan, sodat Judas, wat steeds baie op die geld gelet het, nie kon nalaat op te merk nie: "Kon mens die salf nie eerder verkoop het en met die opbrengs vele armes te ete gee nie?! Waarom het die Heer sulke olie nodig; Hy besit immers die krag om Homself ook elke oomblik sonder die olie te verfris?!" 

[5] Dit sê hy egter maar net uit gierigheid, omdat Laserus se rykdom vir hom `n doring in die oog was en hy baie die geleentheid gebruik het om daarop te wys dat die rykes swelg, terwyl opregte Israeliete moes nood ly. 

[6] Maar Ek antwoord daarop, wysend op Maria, wat nog daar gekniel het: "Wat sy gedoen het, het sy uit liefde gedoen, en vir My is elke offer aangenaam as dit uit `n liefdevolle hart kom. Met hierdie daad het sy nie soseer My liggaam nie, as eerder My siel versterk; want waar soveel liefde geskenk word, sal Ek op My beurt deur die liefde nog meer liefde aan die mensdom gee. Sy het daardeur die reg verwerf om My vir die dag van My begrafnis die nodige krag te gee wat My siel nog nodig het om die moeilikste te oorwin. En daarom sal haar daad van liefde nooit vergeet word nie, en waar julle My evangelie verkondig, moet julle haar ook nie vergeet nie! Laat haar daarom met rus!" 

[7] Ek help die nog hewig huilende Maria om op te staan, seën haar en sê: "Maria, jou sondes is jou deur My Vader vergewe! Maar wat jy vir My, die Seun, gedoen het, daarvan sal Ek getuig teenoor My Vader, en in huis sal dit jou duisendvoudig en meer as duisendvoudig vergeld word. 

[8] Kom nou by Ons sit, versterk jou liggaam en bly in Ons midde; want wie My krag skenk deur haar liefde, sal nie van My sy wyk nie!"

[9] Hierdie daad, wat lyk soos die van Maria Magdalena (van Magdala), het aanleiding gegee tot verwisseling. Maar dit was Maria, die suster van Laserus, wat My as haar Majesteit en Heer in suiwerste liefde toegedaan was, nie met enigerlei aardse liefde nie; daarom is haar daad ook van baie ander betekenis as die van Maria van Magdala. - 

[10] Nou wend Ek My tot die leerlinge en vervolg: "Wie waaragtig ryk is in sy hart, kan ook van sy rykdom gee sonder om self arm te word - ja, hoe meer hy gee, des te ryker sal hy nog word; maar van wie arm is in homself, sal die weinige nog afgeneem word, omdat hy dit deur homself moet verloor. Liggaamlik en geestelike armes het julle nou altyd om julle heen, en gee hulle ook steeds van julle oorvloed! Maar vir My het julle nie altyd nie, en daarom sal julle My weldra, wat My liggaam betref, ook niks meer kan skenk nie." 

[11] Dit sê Ek om My leerlinge steeds weer op My heengaan voor te berei, omdat hulle siel nie besef dat dit so spoedig sou wees nie. 

Die eerste verraad van Judas 

63 Nou vra Petrus My of Ek van plan was om môre na die stad te gaan en in die tempel te spreek. Toe Ek dit beaam, raai hy dit dringend vir My af, omdat hy in die herberg reeds verskillende tempeljode gesien het wat My met vyandige blikke bekyk en in ieder geval kwaad teen My beraam het. 

[2] Daarop sê Ek aan hom: "Vanweë die volk moet Ek daarheen, en niemand sal My dit belet nie; want alleen terwille van die volk het Ek hierheen gekom, sodat hulle verlos kan word!" 

[3] Toe Judas dit hoor, staan hy heimlik op en verdwyn, sonder dat iemand anders as alleen Ek dit geweet het. 

[4] Hy loop na buite na die volk wat in en na die herberg toegestroom het, en vertel aan elkeen dat Ek daar was en dat Ek môre na die stad sou gaan. Hulle moes daarvoor sorg dat dit bekend raak: Die Heiland van Nasaret sou na die fees toe kom. 

[5] Onder die vreemdelinge in die stad was daar vele wat juis terwille van My na die fees gekom het, omdat hulle gemeen het dat hulle My dan verseker sou sien. Omdat dit bekend was dat Ek by Laserus verblyf gehad het, het hulle bodes gestuur om te wete te kom of Ek daar was, en wat Ek besluit het om te doen. Nou hoor hulle deur die eerste verraad van Judas wat Ek van plan was en hulle vertel dit baie vinnig rond in die stad. (Johannes 12:9) 

[6] Hy gaan ook self na Jerusalem na die verskillende herberge toe, waar hy poog om vreemdelinge en inwoners daartoe te beweeg om My tegemoet te kom, wanneer Ek môre na die fees sou gaan. 

[7] Omdat die getal van My aanhangers baie groot was, raak dit ook baie vinnig orals bekend, veral omdat daar vir die volk niks belangriker in Jerusalem was as My optrede in die stad nie. 

[8] Terwyl dit in die stad in voorbereiding was, sit Ons baie rustig in die huis van Laserus en spreek nou oor meer onbelangrike dinge, toe Petrus uiteindelik opmerk dat Judas nie meer aanwesig was nie. Hy maak die ander broers eers daarop attent, en vra toe dadelik aan My waar Judas heengegaan het. 

[9] Daarop antwoord Ek dat hy hom nie oor hom moes bekommer nie. Wat hy doen, doen hy uit vrye innerlike drang, en dit het niks in gemeen met wat die leerlinge doen nie. 

[10] Hy vra nou ook nie verder nie, maar uiter net sy misnoeë oor die feit dat die man tog steeds teruggekeer het, terwyl hulle almal so dikwels gehoop het dat hulle hom nie weer hoef te sien nie.  

[11] Laserus dink: "As die Heer hom wou weg gehad het, sou dit beslis nie vir Hom moeilik gewees het nie. Maar omdat Hy hom steeds toestaan om in Sy nabyheid te bly, is hy vas en seker ook vir groot dinge uitverkore, en daarom pas dit ons nie om `n oordeel te vel nie, maar om ons daarvan te weerhou." 

Die belewenisse van Laserus aan die anderkant 

64 Om nou nie meer op daardie gesprek terug te kom nie, begin Laserus self oor sy vroeëre siekte te praat, en hoe hy hom nog baie goed van alle besonderhede vóór sy dood herinner, maar niks meer geweet het van wat daarna met hom gebeur het nie. 

[2] Dit gee nou geleentheid om oor die lewe na die dood te praat en hoe die siel wat aan die anderkant aankom, haarself dan voel. 

[3] Laserus vra My waarom hy heeltemal geen herinnering meer het aan wat daar in die tyd met hom gebeur het, toe hy in die graf gelê het. 

[4] Ek lê hom uit dat die rede daarvan was, dat sy siel haar in `n toestand van hoogste geluksaligheid bevind het, wat dit vir haar ondraaglik sou maak om met die herinnering, haarself nog aan aardse besigheid te wy. Dit was vergelykbaar met wanneer `n baie goeie en wyse koning, wat hom steeds in `n baie waardige geselskap beweeg het, skielik gedwing sou word met die allerslegste volk om te gaan en in die mees erbarmlike behuising te lewe, sonder om in staat te wees om sy toestand te verbeter. 

[5] (Die Heer:) "Maar om jou te laat sien dat Ek nie teveel gesê het nie, sal jy gedurende `n kort tydjie die herinnering terugkry en Ons almal duidelik vertel hoe dit met jou gegaan het en wat jy beleef het. Spreek nou soos wat dit weer vir jou in herinnering kom, en spreek duidelik uit wat jy voel! Maar daarby wil Ek dat jy nie die huidige gevangenis in jou liggaam voel nie, maar dat jy as vrye gees spreek!" 

[6] Onmiddellik kom Laserus in `n kort verdowing van enkele oomblikke, ontwaak toe en spreek met `n waardige, verheerlikte uitdrukking die volgende: "O, ek sien nou in die gees opnuut helder en duidelik wat ek in die uur van die dood gevoel en gedink het! 

[7] In die begin het ek `n onnoemlike angs gehad, toe ek merk dat die lewe in my wou uitdoof. Daarna tree daar egter `n kalmte in, en ek voel die behoefte om diep te slaap. Die gehuil van my susters, wat by my bed staan, kom vir my sinneloos voor; want ek het immers geweet dat ek weer sou wakker word. Toe slaap ek in.  

[8] Toe ek wakker word, voel ek my lig en vry van alle liggaamlike ongemakke. Ek adem die suiwerste lug in en voel my heerlik versterk. Ek hou my oë gesluit, omdat ek dit weldadig en aangenaam vind om my heeltemal aan die rus oor te gee. Toe voel ek egter die behoefte om my oë te open, wat egter nie so goed wou slaag nie. Ek voel hoe `n hand my oë aanraak, en nou kon ek hulle oopmaak. 

[9] Ek kyk in die glimlaggende gesig van my vader vas en was eers baie verbaas daaroor, omdat ek immers geweet het dat hy gesterf het, en ek hom nou naas my sien staan. Hy vertel my dat ek liggaamlik gesterf en nou die vrye geesteswêreld binnegegaan het en my in sy woonhuis bevind. 

[10] Ek kyk om my heen en sien `n pragtige vertrek, stralend in helder, suiwer kleure. Die skoonheid van die vertrek, waarbinne helder lig stroom, imponeer my soseer, dat ek vol verbasing uitroep: "As ek jou woorde nie wil glo nie, sou hierdie ruimte my wel toon dat ek aan die wêreld ontruk is, my vader! Sê eers, is dit hier die plek waar jy verblyf?!" 

[11] My vader antwoord: "Die vertrek is so gesê my geheime kamertjie, waar ek my met my Heer en Skepper heeltemal alleen en deur Hom myself tog orals bevind waar dit nodig is. Ek het jou, my seun, in die heiligdom opgeneem, omdat jy slegs nog maar `n gas van die ryk is en later jou eiendom sal binnegaan. Maar dit is vir my `n groot vreugde om jou hier te kan opneem; want wie `n vriend is van die Heer wat Hom nou op aarde bevind, het ook aanspraak op die beste in ons en daarmee buite ons. 

[12] Jy begryp nie hoe dit bedoel is nie? Sien, die vertrek beteken die innerlike hartkamertjie van my wese en is derhalwe die sentrum van my sfeer, van waaruit ek jou orals heen kan bring, sover my gees reik! Daardeur is jy met my, omsluit deur my liefde, medeheerser oor myself, solank jy jou hier bevind. Elke mens het aan die anderkant so `n allerheiligste, waarin hy hom geheel en al kan terugtrek om deurdring te word van die strale van die suiwerste lig, wat hier ongehinderd deur alle wande heen indring. Ook jy sal dit belewe, as jy hier `n blywende bewoner sal wees, maar nou is jy dit soos gesê, nog nie, maar net `n gas, omdat ek as jou aardse vader die eerste reg het om jou siel te beskerm!" 

[13] Ek staan nou op van my russtoel, waarop ek weer tot myself gekom het, en omarm vol liefde my vader, van wie se sy ek ook nie meer gewyk het, totdat U, o Heer, my teruggeroep het. Ek het ook met hom rondgetrek, en hy het my laat sien wat daar alles aan sy gesag toevertrou is. Sy belangrikste taak was om aankomende siele van die aarde byeen te bring en hulle in die regte geestelike werksaamhede in te lei.  

[14] Ek het ook gesien hoe hierdie siele baie swaar behang was met allerlei wêreldse vuil, waarvan hulle hulleself moes bevry, en ek het gesien hoe alles wat innerlik in die gees aanwesig is, hulle ook uiterlik in `n ooreenstemmende beeld vertoon as `n uiterlike verskynsel. Uit die wil en wense van die siele ontstaan dus blywende beelde, wat eers verander as die wil verander, en dan so die sfeer of die sigbare gedagtewêreld van die siel weergee. Die maskererende liggaamlike omhulsel het verdwyn en daarmee ook die moontlikheid om die wil van die gedagtes te verberg. 

[15] Maar die gedagtewêreld is absoluut nie iets wat nie aanwesig is nie - wat dus fantasie sou wees - maar is ook vir elke gees iets wat stoflik vergeestelik opgebou is, sodra die wil van die liefde, wat moet harmonieer met die wil van God se liefde, dit fikseer. As die wil van die skepsel nie harmonieer met die wil van die liefde van God nie, dan kan die gedagtewêreld nie bly bestaan nie, maar sal weer moet vergaan. Die aards stoflike opgeboude dinge en die in die materiële oorgebringde gedagtes van die mens is verganklik, omdat die materie gladnie in die wil van God se liefde bestaan nie, maar waaraan net vir `n bepaalde doel as veranderlike vorm vastheid gegee word; die dinge van die gees is egter onverganklik, omdat die skep van die gees die einddoel van die goddelike skep self is, dit wil sê: God wil deur Sy skepsele skep en aldus salighede gee, hulle daarvan laat geniet en deur Sy skepsele self daarvan geniet. 

[16] Die lewe aan die anderkant is daarom hoofsaaklik `n werk in die gees, dit wil dus sê `n skep van onverganklike werk, maar nie van materiële werk, wat weer tot puin en stof uiteen moet val nie. 

[17] By die aanskoue van die vele dinge wat hy nou aan my gees vertoon, het ek reeds `n deel van die toekomstige saligheid geniet, en ek sal daarom steeds graag bereid wees die liggaam weer af te lê, as U, o Heer, dit beveel, en wel selfs bereidwillig toe ek ook weer teruggekeer het, toe U stem in die vertrek weerklink en My aangespoor het om terug te keer. My vader het reeds die gebeure vir my aangekondig, sodat ek heeltemal daarop voorberei was. 

[18] Maar ek weet nou ook dat ieder mens, wat sy liggaam betref, op die manier deur U opgewek moet word, omdat daar na die verlaat deur die siel in die liggaam nog baie agterbly wat die siel nodig het vir haar lewe aan die anderkant. Dit berus op die feit dat die stof wat in die liggaam die materie uitmaak, ook na hulle oplossing en opstyging uit die liggaamlike vorm `n soort verwantskap met die siel bly bewaar - ongeveer soos `n mens, wat `n lang tyd in `n streek geleef het, na die verlaat daarvan tog steeds `n simpatie daarvoor hou en die ervarings wat hy daar opgedoen het, in die gevoel van sy siel tog steeds met die omgewing saamhang, sodat die een sonder die wisselwerking met die ander slegs `n onduidelike beeld sou gee. 

[19] Die siel probeer dus die sielselement, wat die kleinste stoflike deeltjies van haar agtergelate liggaam beheers, na haar toe te trek en met haarself te verenig, omdat daardeur eweneens `n soort verlossing van die materie plaasvind, of - beter gesê - die reine neem dit wat nog onrein is, geheel en al in haar op. Dit is natuurlik `n proses wat vir `n mens wat nog aards is, volkome onbegryplik bly, as hy nie ver gevorderd is in geestelike dinge nie. In ieder geval is hierdie opwekking van die liggaam deur die siel, wat nie vinnig hoef te verloop nie, netso noodsaaklik as die opwekking van die siel deur die gees, terwyl hierdie gees op sy beurt weer direk deur U, o Heer, opgewek word, dit wil sê tot lewe geroep word. Hierdie trapsgewyse volgorde is `n besondere geheim van U skepping, soos ek eers aan die anderkant gesien en ervaar het, en soos ieder mens dit by homself sal ervaar.  

[20] Toe U stem nou tot my deurgeklink het, voel ek my weggetrek en het ek die gevoel gehad soos wanneer die beelde in `n droom verander en die ontwaking dan weldra volg. Tussen die gedroomde beelde voel ons egter `n leemte, wat die siel in haar bewussyn nie kan vul nie. Ek dink dus as te ware dat ek uit `n lang slaap ontwaak het, en tref myself toe aan, lêend in die graf. Ek het geweet wat daar met my gebeur het, maar het tog slegs die herinnering van `n droom gehad. 

[21] Noudat ek my op die oomblik vry voel van my liggaam, voel ek ook baie goed dat die boeie van die liggaam nie in staat is om die in haar vry voelende siel aan bande te lê nie, wanneer sy eenmaal die ware vryheid van die siel geproe het - om welke rede U, o Heer, dan ook die bande van my liggaam losgemaak het, sodat dit nie vernietig word nie. Ek weet nou ook dat dit wat U na my opwekking alles vir my uitgelê het, egter weer uit my geheue verdwyn het. Maar nou sal ek hierdie gebeurtenisse nie weer vergeet nie, maar as `n onskatbare besit met sekerheid in myself bewaar." 

[22] Nou sê Ek aan Laserus dat hy weer die oue moes word en die aards lewende Laserus moes wees, waarop hy nogmaals in `n korte verdowing kom en daarna welgemoed met die herinnering aan `n lewendige droom in die kring van Myne wakker word. 

[23] Vir alle aanwesiges was hierdie gebeurtenis nou `n lewendige, aanskoulike beeld van die sterwe gewees, en dit dra later baie daartoe by om elke eventuele oorgeblewe vrees vir die oomblik van die dood van hulle weg te neem. 

[24] Ek vermaan Myne nou dat hulle hulleself ter ruste moes begeef, sodat hulle môre versterk sou wees vir `n groot werk, welke raad dan ook onmiddellik deur almal opgevolg word. 
Die Heer begeef Hom alleen na die top van die Olyfberg. Die gesprek tussen die Godheid en die Menseseun Jesus 

65 Maar Ek verlaat die huis en begeef My alleen die Olyfberg op, van waar mens `n wye uitsig oor Jerusalem en die hele omgewing gehad het. 

[2] Daar skei die Godheid in My Haarself van die Menseseun Jesus en spreek met Hom: "Kyk, vóór Jou lê die stad van Jou lyding, wat in die komende dae sal begin, as Jy vrywillig die juk op Jou sal neem wat tot verlossing van die hele mensdom sal dien! 

[3] In Jou aardse liggaam, geskei van My, is Jy `n mens soos elke ander. Jy het daarna gestreef om die Gees in Jou te wek, wat die volheid van die Godheid self is. Jy het met opoffering van Jou eie wil die wil van die Almag in Jou laat groei. Maar nou hang dit van Jou wil as mens self af, of Jy die laaste en swaarste werk op Jou sal wil neem. Daarom vra Ek Jou: "Wil Jy as My Seun opgaan in die Vader, deur alles uit te voer wat Hy Jou beveel om te doen? Of wil Jy as Seun van die mens net tot hierdie mensdom behoort en net van hierdie wêreld bly? 

[4] Jy kan `n heerser wees oor die wêreld en `n Verlosser van die wêreld bly; maar Jy kan ook `n wegwyser na My toe wees, wat na die sentrum van God se hart lei, deur volledig in My op te gaan en daardeur `n heerser oor die lewe te word vir alle ewighede. Jy kan `n voorspreker van die mensdom wees - van die wesens wat uitgegaan het, geskape deur My mag en hulle terugkeer na die hart van die Vader; maar Jy kan ook `n voorspreker van die Liefde wees, wat die Wysheid gebied om Haar regverdigheid in barmhartigheid te verander. Kies dan nou, terwyl Jy voor oë het wat daar met Jou liggaam sal gebeur, of Jy die weg naas My of die weg in My wil bewandel; want nou val die laaste beslissing!" 

[5] Toe spreek die siel van Jesus, die Menseseun: "Vader, U wil is altyd die van Myne, en alleen U wil geskied! Want wat die aarde My kan gee, het eers deur U deel van die aarde geword. Ek wil egter die regte weg gaan en slegs uit U Hand ontvang wat My ten deel sal val, en sodoende wil Ek steeds net aan U wil gehoorsaam wees!" 

[6] Daarop sê die Godheid in die hart van die Menseseun: "Nog één keer sal Ek jou vra soos vandag, en dan sal gebeur wat Jy wil, as Jy nog dieselfde antwoord gee! Maar kyk nou wat die wêreld Jou sal bied!" 

[7] In stille gebed bly die Menseseun nou op die berg, en begeef Hom vervolgens voor sonsopkoms na benede na die huis van Laserus, sonder dat iemand dit gemerk het. 

Die intog in Jerusalem 

66 Die volgende môre, nog voor die son opgegaan het, was almal wakker, en Ons begeef ons dadelik na buite. 

[2] Daar roep Ek My leerlinge, die twaalf apostels, om My heen en sê die volgende aan hulle: "My geliefdes, hierdie dag sal vir die Seun van die mens tot `n dag van hoë eer word, omdat die Vader dit ter wille van die mense so wil! Maar tog sal dit julle nie dieper raak as wat die gees in julle toelaat nie, sodat julle nie hoogmoedig sal word nie! Sluit julle harte dus vir alle influisteringe van ydelheid en heerssug, sodat die vyand geen mag oor julle sal kry en julle tot sy instrumente maak nie!" 

[3] Toe vra die leerlinge, onder wie ook Judas hom weer bevind het, wat teen die oggend in die geheim teruggekom het: "Heer, hoe bedoel U dit, en waarmee kan ons onsself teen die vyand beskerm?" 

[4] Ek sê: "Sien toe, en open julle siele vir die lig van die Wysheid, dan sal julle nou begryp waarvan die profete gespreek het! Wees slegs vir God lief en nie die wêreld nie, dan sal julle julleself ook teen alle aanvalle kan beskerm!" 

[5] Hierop wend Ek My na die rigting van Jerusalem en roep hardop: "Maar jy, Dogter van Sion, maak jou gereed om jou Koning te ontvang!" 

[6] Na hierdie woorde kom die son helder stralend op met `n glans, soos nog nooit gesien was nie, en op dieselfde oomblik sien My leerlinge - behalwe Judas, wat opgewonde langsaan gestaan het - met geestelike oë, hoe `n groot, omvangryke stad haarself in die eter vorm, wat `n ewebeeld van die aardse Jerusalem was, maar baie pragtiger. Wyd was die poorte geopen, en `n onafsienbare menigte pragtige menslike gestaltes staan daar vol verwagting, asof hulle op `n vors wag wat daar ingebring sou word. 

[7] Slegs vir `n kort tyd duur die geestelike visioen; daarna verdwyn die beeld, en Ek sê aan hulle: "Daar word die Seun verwag en sal Hy van nou af aan troon tot in ewigheid. Dit is billik dat ook die Seun van die mens verhoog word. Kom en volg My!" 

[8] Petrus vra My of Ek wil gaan sonder om van Betánië afskeid te neem en sonder om vir Laserus en sy susters op hoogte te stel. 

[9] Ek sê: "Weet jy waarom dit nodig is? Maar Ek weet wat vir My noodsaaklik is om te doen. Maak jou dus oor niks bedruk nie! Laserus en sy susters sal weet om Ons op die regte oomblik te vind - netsoos nog vele ander vir wie hierdie dag nodig is." 

[10] Nou sê die leerlinge niks meer nie, maar hulle verwonder hulle baie en vra hulleself fluisterend af wat My opmerklike manier van doen sou beteken het; want so het hulle My vir `n lang tyd nie meer gesien nie. Maar Johannes vermaan hulle om hulle van elke woord te weerhou en stilswyend te doen wat Ek sou verlang, sodat daar nie die minste teen My wil gedoen sou word nie. Dit beloof almal ook, en veral Petrus verseker plegtig dat hy My tot in die hel sou volg, ook al wis hy nie waarom Ek hierdie weg gaan nie. 

[11] Judas, wat die woorde gehoor het, sê glimlaggend: "Vriend, die Heer weet wel welke weg Hy moet gaan! Nie na die hel nie, maar tot roem en eer van Sy volk bewandel Hy die weg van die gestuurde God!" 

[12] Vol geesdrif kyk hy na My; want My harde woorde lyk vir hom die bevestiging te wees van al sy wense, sodat hy die weg oop sien lê na alle eer, wat ook hy sou ontvang as wegbereider van die Messias, wat baie aan hom te danke sou hê. 

[13] Petrus kyk verbaas na Judas, wat so `n trotse, selfbewuste houding toon, maar hy swyg, omdat die hele gebeure van hierdie môre vir hom baie vreemd voorkom, en saam met die ander elf sit hy nou rustig sy weg voort. 

[14] Ons het nou halfpad op die weg van Betánië tot by die poorte van Jerusalem gekom. Voor ons aan die linkerkant lê `n dorpie, wat Bétfagé heet, maar wat nou heeltemal verdwyn het. Hier vra Ek My leerlinge of twee van hulle aan My `n liefdesdiens wil bewys. Almal meld hulle aan daarvoor. Ek kies vir Johannes en Petrus uit en dra hulle op om na die plekkie te gaan wat hulle voor hulle sien. Daar sou hulle by die eerste huis `n eselin vind wat daar vasgemaak met haar vul geloop en wei het. 

[15] (Die Heer:) "Bring vir My die vul; want Ek het haar nodig! As mense julle vra wie julle gestuur het, antwoord dan maar net: "Dit is die Heer, en Hy het die dier nodig!", dan sal hulle haar aan julle gee!" (Markus 11:1- 3) 

[16] Die twee gehoorsaam dadelik en begeef hulle na die dorp, terwyl Ons langs die weg onder struike en bottende bome gaan sit om die terugkeer van die uitgestuurdes af te wag. 

[17] In Bétfagé het `n man gewoon wat Migram heet, wat `n Romeinse lansdraer was. Hy het vele veldtogte meegemaak en in die leër `n gewaardeerde posisie verwerf deur sy dapperheid en slimheid, om welke rede hy geliefd was by sy hoëres in rang. Toe `n swaar verwonding, waardeur hy met sy regterbeen sleep, hom gedwing het om afskeid te neem, was hy ryklik beloon en onder algehele vrystelling van die betaal van belasting ontslaan. Hy was `n vroeëre bekende van Markus, en het by sy vriend in sy bad genesing gesoek en het by sy vertrek die reeds eerder genoemde eselin gekoop en saamgeneem na sy huis, waar sy hom gedien het as `n troue dier, wat vir sy meester die opbrengs van sy klein tuin na Jerusalem gedra het om dit daar te verkoop. 

[18] Hierdie Migram het deur Markus baie oor My gehoor, was in My leer ingewy en as Romein, wat hom nie oor die Judeërs van Jerusalem bekommer het nie, aangesien hy hom alleen bemoei met die afgesante en burgers van Rome, was hy `n openlike aanhanger van My. Toe die twee leerlinge dus by sy huis kom en ook die twee diere daar aantref, waarvan hulle die jongste van sy tou losgemaak het, kom die eienaar vinnig sy huis uit, saam met `n paar ander wat na hom toe gekom het om vrugte te koop, en vra hulle bars hoe hulle daarby kom om die dier te wil saamneem. (Markus 11:4-5) 

[19] Johannes antwoord dadelik ooreenkomstig My woorde, en toe Migram baie verheugd hoor dat dit daarom gaan om aan My `n diens te bewys, wou hy ook onmiddellik die ou eselin losmaak, om haar self saam met die vul na My toe te bring. Weliswaar sê die leerlinge dat die Heer slegs die vul nodig gehad het. Maar in sy ywer luister hy nie daarna nie en dryf die diere vinnig voort om die plek te bereik waar Ek My opgehou het, sodat die leerlinge moeite gehad het om hom te volg. (Markus 11:6) 

[20] Toe Migram My die diere bring, wat hy My vol vreugde aanbied, sê Ek aan hom: "Migram, Ek sien jou goeie wil en sal jou vergeld wat jy onmiddellik vir My gedoen het, toe Ek Myne na jou toe gestuur het! Maar maak nou die dier wat My leerlinge van jou verlang het, vir My gereed as rydier!" 

[21] Dit doen hy ook dadelik deur sy mantel, wat hy volgens Romeinse gebruik gedra het, saamgevou oor die rug van die dier te sprei. Dit doen ook enkele van Myne om `n goeie sitplek te verkry. (Markus 11:7) 

[22] Terwyl Ons nog met hierdie voorbereidings besig was, kom daar `n groot groep mense oor die weg van Jerusalem aan. Toe hulle Ons in die oog kry, hardloop hulle na Ons toe, en in die kortste tyd was Ons deur enkele honderde mense omring, wat My stormagtig verwelkom het en as redder van Israel begroet het. Dit was vir die merendeel Judeërs wat na die fees gekom het, waarvan `n deel My geken het van My reis deur die land en My en My leerlinge dus al vroeër as heilbrengers leer ken het. Hierdie mense prys My as hulle koning, veral omdat daar vele onder hulle was wat destyds op wonderbaarlike wyse deur My gespysig was en toe almal die bedoeling gehad het om My tot koning uit te roep, om welke rede Ek My van hulle teruggetrek het. 

[23] Terwyl hulle My geesdriftig toeroep, kom Laserus, sy susters en sy mees vertroude personeel, wat daarop uitgegaan het om My te soek, ylings na My toe, dring deur die omstanders heen en was bly om My te gevind het. Toe die aanwesiges vir Laserus sien, wat hulle almal goed geken het en wie se naam sedert sy opwekking op alle lippe was, ken hulle gejuig geen grense nie en onder die roep van "hosanna" en "heil" word Ons almal omring. Ek wys hierdie eerbetuigings nie af nie, maar beklim swyend die gereedgemaakte dier, wat nou in die rigting van Jerusalem begin te loop. 

[24] Die menigte groei egter steeds meer aan, omdat elkeen deur die lawaai aangelok word en die stoet volg. Die mense trek groen takke van die bome af en strooi dit op die weg. Daarna sprei hulle hulle klere uit om die lasdier verby dit te laat loop - almal eerbetuigings waarmee die vroeëre konings begroet was. Toe Ons die helling van die Olyfberg nader, vanwaar mens `n wye uitsig oor Jerusalem gehad het, het Ons duisende mense by die poorte gesien staan en ook was die dal van Kidron vol mense. (Johannes 12:12-16) 

[25] Jerusalem was weliswaar `n groot stad, maar tog kon dit in die Pasga nie die groot aantal vreemdelinge huisves nie. Daarom was die gebruik dat die armes en ook diegene wat te laat gekom het, om nog in die oorvol herberge `n heenkome te vind, onder die blote hemel of in tente in die Kidrondal te bly; want behalwe die tempel, was ook die Kidrondal as heilige grond beskou. Al hierdie mense, wat ook nou in die dal `n plek gevind het en die gerug verneem het dat Ek na Jerusalem sou kom, stroom na Ons toe om My te verwelkom, waarby hulle My dade en veral die opwekking van Laserus, wat nou sigbaar langs My geloop het, hardop prys en sodoende inval met die algemene lofgesang. (Johannes 12:17-18) 

[26] Toe Ons by die poort van Jerusalem kom, wat vanaf die Olyfberg die hoofingang vorm, probeer die Romeinse poortwag dit sluit, omdat die wagters gevrees het dat daar `n opstand voorberei word. Hulle word egter daarin gehinder deur die enorme gedrang van die volk, wat uit die stad uit wou gaan, omdat hulle vanaf die tempelvoorhof die naderende stoet gedeeltelik gesien het en ook die geroep gehoor het. Toe die Romeine bowendien sien dat die volk vreedsaam naderkom met boomtakke en palmblare in hulle hande, laat hulle elke verset vaar en kyk veeleer met verbasing na die stoet as iets wat hulle nog nie geken het nie en dat dit stellig by die fees hoort. So kom Ons almal ongehinderd die stad binne en trek dadelik in die rigting van die tempel. 

Jesus in die tempel 

67 Die fariseërs, priesters en dienare van die tempel het intussen baie in opwinding gegaan en hulleself afgevra wat hulle met hierdie groot betoging moes doen. Dat dit onmoontlik was om dit met wapengeweld te onderdruk, het hulle baie vinnig ingesien, omdat daar dan onmiddellik `n oproer sou ontstaan teen die alreeds ongeliefde tempelbedryf. Die volk het in `n roes van geesdrif verkeer waarteen niks met geweld te bereik was nie. Daar het dus vir hulle niks anders oorgebly as om alles voorlopig maar te laat begaan, om dan by `n onvoorsiene ommeswaai moontlike voordeel vir die aansien van die tempel daaruit te haal. 

[2] Veral die hoëpriester Kajafas raai in `n vinnig byeengeroepte raad aan dat hulle moes afwag om te sien wat Ek eintlik van plan was om te doen en waarheen Ek die hele beweging wou stuur. As Ek Myself tot koning wou laat uitroep, sou die mag van die Romeine hulle baie vinnig bystaan, maar as Ek dit op die tempel en die dienare gemunt het, sou Ek ook maar weinig kon doen, sonder om die volk vertoornd te maak, omdat die volk nie hulle geloof in JaHWeH sou laat ontneem nie. Voor alles het dit nog daarop aangekom dat hulle moes wag en slim gebruik moet maak van alle uiteindelike foute van My kant af. 

[3] Die priesters self besluit egter om hulle nie te laat sien nie, maar die tempel juis wyd oop te maak, sodat die gewydheid daarvan tot die volk sou spreek. Vinnig word alle poorte dus geopen, en ook die Heilige word nie afgesluit nie - die ruimte wat geen Israeliet sonder voorbereiding mag betree nie en waar ook geen priester sonder spesiale seremonies, gebed en voorafgaande wassing binnegegaan het nie. 

[4] Die tempeldienare kry vinnig die opdrag om die verkopers in die voorhowe van die tempel, wat weer in groot getalle gekom het, My koms mee te deel, omdat `n ergerlike toneel, soos wat Ek hulle al voorheen besorg het, vermy moes word. Maar die voorsorg het te laat gekom, want nouliks het die geldwisselaars en allerlei verskillende verkopers, waaksaam geword deur die geskreeu buite die mure, en gehoor wat daar aan die gang was, of hulle pak, met My vroeëre daad nog goed in hulle geheue, baie vinnig hulle goedere bymekaar en verlaat die gebou byna vlugtend met hulle koopware. 

[5] Hierdie tweede reiniging van die tempel, wat nie direk deur My optrede plaasgevind het nie, het aanleiding gegee tot die misverstand dat die eerder gesketste tempelreiniging by My intog plaasgevind het, terwyl dit tog baie vroeër gebeur het, naamlik by die begin van My amp as leraar. (Matthéüs 21:12-13) 

[6] Toe die volk nou met baie geskreeu die tempel binnegedring het, soek hulle veral na die priesters; veral wou die mense dat die hoëpriester Kajafas My met heilige salfolie tot koning sou salf, waarna hulle My na die Sionsvesting wou bring om My in te huldig. - Maar die priesters was nie te vinde nie. Ongehinderd dring die volk deur die voorhowe die heiligdom binne. 

[7] Die van My kom besorg om My heen staan, omdat hulle sien en hoor welke bedoelings die volk met My gehad het, en Petrus vra besorg aan My: "Heer, wat moet daarvan word, wil U Uself hier tot koning van Israel laat uitroep?" 

[8] Ek sê dat hy moes swyg en gebied die omstanders om plek vir My te maak, om ongehinderd die tempel te kan binnegaan, nadat Ek al vroeër van die lasdier afgeklim het. 

[9] Die volk gehoorsaam, en gevolg deur baie volk betree Ek deur die howe die binnenste heiligdom, betree die Heilige self en loop na die groot offeraltaar en beklim die treë daarvan. 

[10] Hier mag, volgens die reëls van die tempel, die gewone volk nie gevolg het nie, maar hulle moes buite in die gange bly staan, van waaruit hulle die priesterlike handelinge in die Heilige kon aanskou. 

[11] Die fariseërs en tempelowerstes het die lig ontvlambare stemming van die volk korrek beoordeel; want terwyl hulle nie vooraf daaroor nagedink het om die priester te dwing nie, indien hy hom nie bereidwillig sou betoon nie, was daar nou deur die indruk wat die plek self gemaak het, terwyl deur die afwesigheid van alle priesters geen persoonlike vyandigheid moontlik was nie, op die algemene opwinding `n indrukwekkende stilswye gevolg, in afwagting van wat Ek sou onderneem. Ek het Myne ook beveel om agter te bly, en so het Ek nou alleen daar gestaan, gesien deur die hele menigte. 

[12] Met harde stem het Ek nou tot die volk gespreek: "Die uur het nou gekom wat elkeen aan homself sal moet ervaar waarheen die weë lei wat mense tot nou toe betree het en elkeen sal moet besluit of hy na die Vader wil of nie. Julle het My hier na die huis gebring, waar die Gees van God vroeër sigbaar gewoon het; maar nou het Hy uit hierdie mure gewyk, en die plek het leeg geword. Maar Hy het nou `n ander plek gekies, en elke mens kan nou vir homself `n tempel bou as hy handel volgens My woorde en My leringe wat Ek julle gegee het. 

[13] Laat elkeen gedra word deur die nederigheid en dan regstreeks die geboude huis van God binnegaan, wat leeg geword het, maar opnuut gevul moet word met dade van liefde. Elke daad van liefde is `n bousteen vir die tempel, en die tempel sal gekroon word met die teken van Wysheid en Krag, as slegs die Liefde die fondament daarvan vorm. Ek het na julle toe gekom, sodat julle van My hierdie Liefde kan leer, wat julle geminag het - nie die eieliefde wat julle wel het nie, maar die liefde vir die naaste, wat julle nie het nie, maar wat julle egter sal vergoddelik en as enige tot God sal bring. 

[14] As julle egter glo dat Ek julle koning is en dat Ek dit wil wees, weet dan dat My ryk nie van hierdie wêreld is nie, maar dat dit in alle heerlikheid in die mens woon en die erfdeel vorm wat die Vader aan die Seun en deur Hom aan alle mense op aarde en alle hemele gegee het. Dink dus nie dat Ek die vesting van Dawid sal binnegaan om `n aardse ryk te stig nie! Wie My wil volg, moet My in My dade navolg, dan sal hy salig word. Die Seun is uit die Vader, en omdat Hy uit die Vader is, is Hy in Hom en die Vader in die Seun, en wie die Seun volg, volg daardeur ook die Vader. 

[15] Bring almal na My toe wie se liggaam en hart gebroke is, dan sal Ek hulle genees, sodat hulle gesond kan word! Maar hulle wie se verstand gebroke is, sal hulle vir My vererg en dit sal Ek nie kan genees nie; want wie aanstoot neem aan My, is vol ergernis en hoogmoed en mis die liefde, omdat dit hom onverstandig en hard toeskyn. Ek wil julle harte genees en daardeur julle siele en liggame; want slegs in die hart woon die geloof, en waar sy nie woon nie, heers duisternis. Want die geloof wat uit insig gegroei het, is `n lig wat elke duisternis verjaag. Glo dus in My en in die Vader, sodat julle sien en die duisternis van julle wyk! 

[16] Waarlik, Ek sê vir julle: Sonder hierdie ware geloof sal niemand salig kan word nie! Maar Ek het julle gesê wat en waarin julle moet glo. Handel dus volgens My woorde, soos Ek volgens hierdie woorde van My gehandel het! Almal sal dan kan doen wat Ek gedoen het, en dan sal daar niemand meer op aarde wees wat kan sê dat die weë om die saligheid te bereik, ontoeganklik vir hom is nie. 

[17] Maar om julle te laat sien wat die krag van die Vader in die mens tot stand kan bring: bring My die siekes wat aan hulle liggame ly, sodat Ek hulle kan genees!" 

[18] Na hierdie woorde klim Ek van die altaar af en begeef My na die voorhowe, waar baie siekes gelê het wat wou offer en gehoop het om deur die gebede van die priesters gesond te word - wat vernaamlik met Pasga `n algemene gebruik was, egter meestal slegs vir diegene wat `n offergawe in goue munte kon gee, want andersins verleen die priesters geen voorrang aan so `n sieke nie. Menigeen skraap dus sy laaste besittings bymekaar om die laaste poging aan te wend om sy gesondheid te verkry, en daarna verlaat hy die tempel, sonder om sy gesondheid te gekry het. 

[19] Na hierdie siekes gaan Ek, en Ek vra hulle baie ernstig: "Glo julle dat die God van julle vaders julle kan genees, as julle Hom daarom vra? Of dink julle dat julle deur menslike hulp gesond kan word?" 

[20] Toe roep vele wanhopige siekes: "Heer, slegs God kan ons help, en hier in die tempel is ons beslis die naaste aan Hom!" 

[21] Maar ander swyg, en Ek vra dus ook aan hulle wat hulle mening was. 

[22] Daarop antwoord één van hulle My (`n sieke): "Heer, daar is vir ons gesê: As die hoëpriester nie by God in die Allerheiligste vir ons bid nie, sal ons nie gehelp kan word nie; want slegs hy is die voorspreker by God! Ons moet dus wag totdat dit gebeur!" 

[23] Daarop sê Ek: "Glo julle dan nie dat God na elke mens toe kan kom nie, as hy Hom maar daarna vra nie? Waarom is `n middelaar daarvoor nodig? - Glo, dan sal ook julle gehelp kan word!" 

[24] Toe sê die eerste spreker weer: "Heer, ons glo immers wat ons gesê is, en tog is ons nie gehelp nie! Wat moet ons dan nog meer glo?" 

[25] Ek antwoord: "Julle moet glo dat God, die Vader van ewigheid af, oneindig goed is en na elkeen toe kom wat Hom in alle erns sal aanroep! Julle moet glo dat God nie eers mense nodig het om aan hulle Sy Krag te stuur nie, maar dat die krag deur elke mens deur sy liefde tot God aangetrek kan word, hom dan in die mens ontplooi en in werking gestel kan word! - Ken julle hierdie geloof?" 

[26] Terwyl die sieke My strak aankyk, sê hy: "Heer, ek glo dit, omdat U dit vir my sê; want soos U het niemand nog met ons gespreek nie!" 

[27] Ek sê: "My "woorde is die waarheid, en omdat hulle die waarheid is, is hulle ook die lewe en die krag van die lewe. Ek het as mens steeds daarvolgens gehandel, en Ek het `n Heer van die lewens geword. Daarom sê Ek aan julle almal: Gaan heen en doen netso, maar sondig nie weer nie, nóg in woorde nóg in werke! Sondig nie meer nie, deur niks te doen wat in stryd is met die liefde tot God en die naaste nie, dan sal julle gesond bly en ware meesters van die lewe word! - Staan op en loop!" 

[28] Na hierdie woorde verdwyn alle kwale uit die liggame van die siekes, en hulle staan op, gesond en sterk van liggaam. Die volk wat daaromheen gestaan het, bars weer uit in harde geroep en juig en loof My hemelhoog. Vele val voor My neer en probeer My hande en klere te gryp om dit te soen. Ek weer hulle nie af nie, maar laat almal na My toe kom. 

[29] Vele wil nou nogmaals `n poging aanwend om tot die hoëpriesters deur te dring, om hulle voorneme uit te voer om My te salf; maar die het hulle so goed verberg dat daar geen spoor van hulle te ontdek was nie, en daarom keer die afgesante weldra onverrigter sake terug. 

[30] Toe hierdie na My toe deurdring om My stormagtig te omring, gebied Ek hulle om kalm te wees en sê aan hulle wat so op `n koning belus was: "Sê eers, kan iemand wat voor God staan as `n draer van God se Krag, op aarde nog hoër geplaas word as wat hy al voor God staan?!" 

[31] Die aanvoerder van die skare sê ietwat onthuts: "Heer, hyself waarskynlik nie; maar diegene wat Hom aanhang wil tog `n sigbare teken van Sy mag hê - ook na buitentoe, sodat die volk onder Sy magtige hand gelukkig sal wees en nie uitgepers word nie!" 

[32] Ek sê: "Toe Samuel op uitdruklike wens van die volk vir Saul tot koning gesalf het - wat het die volk daardeur gewen? Beslis geen vrede en rus nie, maar stryd en onrus. En waarom? Omdat die mense die sagte juk wat die Heer hulle na gelang van hulle handeling opgelê het, moeg geword het en na die kragtige hand van `n sigbare heerser gestreef het. Dit het verder ook nie aan konings ontbreek nie, en ook nou het julle in Herodus `n koning gekry. Glo julle nou dat `n nuwe koning, wat julle in My soek, julle vrede sou bring, as hy ook `n uiterlike, magtige koning moet wees? Herodus en die Romeine sou al sy aanhangers en hom self ten gronde probeer rig. Daar sou ellende, oorlog en nood opgeroep word, as Ek julle aardse koning sou word. Maar hoe sou dit rym met My leer: "Jy moet jou naaste liefhê soos jouself!", as Ek oorlog en moord vir julle sou bring?! Laat dus die uiterlike weg by My - My ryk is nie van hierdie wêreld nie - en vestig in julleself die egte ryk van vrede; daar wil Ek steeds graag julle koning wees en bly!" 

[33] Na hierdie woorde wend die koningsgesindes hulle wrewelig van My af en sien dat Ek geen held was nie, van wie die volk Israel ook na buite geen heil sou kon verwag nie. 

[34] Die koningskreeuers begeef hulle nou onder die volk in en verberg nie hulle wrewel oor My afwysende woorde nie. Tog keer die orige volk hulle geensins daardeur van My af nie, omdat My dade `n te groot indruk op hulle gemaak het om My onmiddellik te laat val, vanweë die feit die Ek dit afgewys het om koning van die Judeërs te wil wees. 

[35] Na die geweldige opwinding word die stemming onder die volk nou rustiger, en sowel Ek as My leerlinge maak gebruik daarvan om My leringe nogmaals aan vele uiteen te sit. So ontstaan daar nou afsonderlike groepe, wat verspreid in die voorhowe van die tempel gestaan het. 

[36] Toe gebeur dit dat daar twee Grieke bykom, wat eweneens na die fees gekom het, maar wat nie aanwesig was by die begin van die hele gebeurtenis nie. Dit was egter vir nie-Judeërs verbied om die inwendige heiligdom te betree, waarvoor daar by die grens, tot waar die nie-Judeërs mag gekom het, waarskuwingsborde aangebring was. (Johannes 12:20) 

[37] Die Grieke sien vir Philippus by die grens staan en sê aan hom dat hulle Jesus graag wil sien en so moontlik wou spreek. Philippus durf die twee egter nie na My toe bring nie, omdat hy gevoel het dat die verbod in ag geneem moes word. Daarom sê hy dit aan Andreas, en beide kom na My toe, terwyl Ek in `n kring staan van vele toehoorders wat na My woorde luister, en lê My die versoek van die twee Grieke voor, en sê ook dat hulle vanweë die volk nie na My toe durf kom nie. Toe sê Ek aan hulle dat hulle die Grieke na My toe moes stuur. Beide gaan nou weg om dit te doen. Maar tog was die Grieke te bang om die verbod te oortree, en daarom bly hulle by die grens staan. (Johannes 12:21-22) 

[38] Die tempeljode, priesters en fariseërs het nou gemerk dat daar `n baie rustiger stemming gekom het, en enkele van hulle het hulle verkleed onder die volk begeef om te spioeneer hoe dit nou daar staan. Vinnig het hulle met die koningsgesindes, wat nou baie ontstemd was met My, gemene saak gemaak om die volk teen My op te steek en `n vyandige stemming op te roep. Een van die verklede opruiers het nou ook digter teen My gestaan en spreek dadelik die omstanders ontstemd toe, hoe Ek heidene kan sê dat hulle die Judese heiligdom kan betree en dit op die manier onrein te wil maak. Was dit dan die Messias, wat Ek tog wil wees, waardig om heilige gebruike te minag?! Sommige, vir wie My versoek aan die heidene ook nie geval het nie, val saam met die spreker in, sodat daar `n gemompel ontstaan het. 

[39] Ek merk dit baie goed op en sê aan Johannes en Laserus, wat steeds naby My gebly het, netsoos aan die ander leerlinge: "Nou het die tyd gekom dat die Seun van die mens verheerlik sal word; want nou het Hy Homself geheel en al oorwin. Waarlik, waarlik, Ek sê vir julle: As die koringkorrel nie in die aarde val en sterf nie, bly hy alleen; maar as hy sterf, lewer hy vele vrugte op. (Johannes 12:24) So sal ook My handeling wat julle nou sien, vele vrugte oplewer." 

[40] Met `n verwysing na die Grieke, wat eerbiedig `n endjie verder gestaan het, spreek Ek nou hardop: "Wie sy lewe liefhet, sal dit verloor; en wie sy lewe op hierdie wêreld haat, sal dit ontvang vir die ewige lewe. As iemand My wil dien, laat hy My volg; en waar Ek is, sal My dienaar ook wees. En wie My dien, sal deur My Vader geëer word." (Johannes 12:25-26) 

[41] Die spreker nou, wat voorheen al saggies ten nadele van My gespreek het, stook nou weer verder deur te sê: "`n Mooie Messias is die, wat heidene en elkeen uitnooi om Hom te dien, omdat die Vader Hom eer! Wie is Sy Vader eintlik? Ek bedank daarvoor om my lewe te haat om `n onbekende, ewige lewe te ontvang; dan is die bekende my tog beter!" 

[42] Op soortgelyke wyse trek ook die ander verklede tempeljode party teen My en probeer omsigtig die volk teen My op te rui. 

[43] Maar My siel voel nou dat My uur geslaan het, en word verdrietig vanweë die lyding wat ophande is, omdat die volk so wankelmoedig was; daarom sê Ek aan My onmiddellike omgewing: "Nou is My siel bedroef. En wat moet Ek sê? Vader, help My uit hierdie uur? Maar daarvoor het Ek vir hierdie uur gekom. O Vader, verheerlik U Naam!" 

[44] Toe klink daar `n stem soos uit die hemel, wat egter in werklikheid weerklink het in die harte van almal wat nog enigsins tot `n geestelike lewe te wek was: "Ek het Hom verheerlik en sal Hom nogmaals verheerlik!" 

[45] Diegene wat hierdie innerlike beroering gehoor het, sê nou, na gelang hulle gees ontwaak was: "Dit donder", en ander sê: "Daar het `n engel met Hom gespreek." 

[46] Geeneen van hulle het egter die stem in hulleself gevoel nie, maar het dit buite hulle geplaas, na gelang hulle gewek was. 

[47] Daarom sê Ek aan hulle: "Hierdie stem het nie terwille van My geklink nie, maar terwille van julle; want nou gaan die oordeel oor hierdie wêreld. Nou word die vors van die duisternis, wat `n vors van hierdie wêreld was, uitgestoot. Daar staan niemand meer tussen die Vader en Sy kind as alleen die Seun van die mens nie. En wanneer Ek verhoog sal word van die aarde, sal Ek hulle almal na My toe trek, sodat hulle tot die Vader kan kom." 

[48] Toe antwoord die spreker weer, en enkele wat hom goedgesind was: "Ons het in die wet gehoor dat die Messias ewig bly. Hoe kan Jy dan sê dat die seun van die mens verhoog moet word? Wie is die menseseun oor wie Jy spreek? Kan iemand nog hoër styg as wat hy ewig is en Sy ryk vir ons bring?" 

[49] Nou antwoord Ek hulle, omdat Ek goed kan insien hoe My woorde steeds deur hierdie verstokte verdraai word: "Die Lig is nog `n kort tyd by julle. Wandel terwyl julle die lig het, sodat die duisternis julle nie oorval nie! Wie in die duisternis wandel, weet nie waar hy heengaan nie. Glo in die Lig, solank julle dit nog het, omdat julle kinders van die Lig is en geen kinders van die duisternis word nie!" 

[50] Nadat Ek hierdie woorde gespreek het, wend Ek My van hierdie groep af, en ons gaan na die voorhowe van die heidene, die uiterste grens tot waar die nie-Israeliete mag gekom het. (Johannes 12:27-37) 

[51] Die priesters en tempelowerstes was intussen egter noukeurig op hoogte van die feit was dat die volk rustig geword het, en dat Ek geweier het om `n openlike staatsgreep te pleeg om My tot meester en koning te laat uitroep. Verder wis hulle dat daar as gevolg daarvan nou op die oomblik sommige wrewel geheers het, en vinnig probeer hulle om die stemming te benut. Alle priesters en Leviete word vinnig ontbied om `n skitterende stoet te vorm. Basuinblasers loop vooruit, en heroute verkondig aan die volk dat die hoëpriester van JaHWeH bevel gekry het om `n groot, uitsonderlike soenoffer te bring vir die sondes van die volk, omdat JaHWeH die volk barmhartig gesind was en Hy alle sondes sal vergewe wat die volk die laaste halfjaar begaan het. Met alle skittering en groot feesvertoon trek die skare op, en Kajafas self verrig die offer op die groot brandaltaar van die tempel. 

[52] Deur hierdie handeling bereik die tempel sy doel; want die volk het nog sterk aan ou seremonies en aan alles wat van die tempel uitgaan, gehang. So word daar op die gemoedere `n sterk teenkrag uitgeoefen, wat `n diep indruk maak deur sy uitsonderlikheid, en nog binne `n halwe dag was daar van die buitengewone opwinding van die volk, wat deur My intog ontstaan het, niks meer te bespeur nie. Die tempel betoon hom toe baie barmhartig op hierdie dag en die volgende dae: daar word in die voorhowe aan vele armes voedsel en geld gegee, daar word gebede opgesê en al die moontlike gedoen om `n goeie stemming teenoor die tempel en sy verteenwoordigers op te wek en op die manier die vreeswekkende gevaar, wat deur My invloed gedreig het, af te wend. 

[53] Die skitterende stoet kom na vore op die oomblik wat Ons die voorhowe bereik het. Vol nuuskierigheid keer elkeen hom na die ongewone skouspel, en Ons maak van die oomblik gebruik om ongemerk die enorme gebou te verlaat, om weer na die huis van Laserus te gaan. 

Nikodemus en die owerstes by die Heer 

68 Ons kom binnekort daar aan. Elkeen het die weg stilswyend afgelê, en dikwels tref besorgde blikke van die van Myne My, omdat dit vir elkeen duidelik gelyk het dat Ek vandag `n belangrike slag wou geslaan het wat egter, onbegryplik vir hulle almal, misgeloop was. Waar het My wonderkrag gebly, wat tog so maklik deur `n sterk uiterlike teken My sending kon bekragtig het? Want die genesing van siekes het by hulle reeds as iets alledaags gegeld, wat My leerlinge ook kon doen, en dus iets wat vir die volk niks buitengewoon was nie. Ook oor die stem uit die hemel het hulle hulle twyfel gehad, omdat dit nie magtig genoeg geklink het om aan alle twyfel `n einde te maak nie.  

[2] Al hierdie vrae bespreek Myne uitvoerig toe ons in Betánië aangekom het en Ek My in `n eensame kamer teruggetrek het om Myself, dit wil sê My siel, tot kalmte te bring en te versterk. Veral was dit Judas in die kring van My naaste leerlinge, wat die meeste opgewonde was oor die oënskynlike mislukking, en hy gee ook onomwonde te kenne dat My al te groot sagmoedigheid en goedheid My belet het om die volk met mag tegemoet te tree. 

[3] Hy (Judas) sê: "Die Heer is beslis `n mens met baie uitsonderlike krag en wysheid, en ek twyfel ook absoluut nie daaraan dat Hy en niemand anders die verwagte Messias is nie; maar die sterke gees, wat baie soos `n bliksemflits met sy uitsonderlike krag in Hom woon, word omsluit deur `n te swak omhulsel, wat vir die mense nog te veel swakhede vertoon. Dit is nie slegs sagmoedigheid en goedheid wat die wêreld regeer nie, maar ook die vuis wat weet om die swaard te voer en as dit moet, met bloedige strengheid ingryp om sukses te verseker! As die Heer gedwing sou word om Homself en Syne te beskerm teen die hande van die gretige beulsknegte, sou die Krag van God, wat in Hom woon, baie anders moet optree, sodat Hy nie met Syne ten gronde gaan nie, maar dat Sy werk gedy. Maar op hierdie manier het Hy nog altyd misluk." 

[4] Petrus sê aan hom: "Judas, het jy dan nog nooit gesien hoe baie, beide die Heer asook ons in nood geraak het, en dat ons sonder die Krag wat in Hom woon al lankal ten gronde sou gegaan het?! Herinner jou maar net hoe Hy die storm gebied het, en hoe baie die aanslae van die tempel, wat die geregsdienare op ons afgestuur het, verydel was!" 

[5] Judas antwoord: "En tog is dit geen bewys nie, want altyd gebeur daarby sulke gunstige omstandighede, waar ons onsself miskien ook wel deur eie krag tog uit al die gevare kon gered het! Nee, ek glo dat as daar baie skielik `n liggaamlike gevaar op Hom sou afkom, sodat elkeen dit sou sien en bang sou word - sou die Heer dan nie baie kragtiger moet optree nie?! Sou die volk Hom dan nie baie anders aangehang het en hulleself nie weer deur `n onnosel, pronkerige spelletjie van die tempel teen Hom gedraai het nie?!" 

[6] Petrus en die ander meen hoofskuddend: "Hoe kon so-iets gebeur het, en wie wil dit beslis? Die Heer sal self wel die beste weet wat Hy van plan is en hoe Hy wil optree." 

[7] Judas swyg nou nadenkend en bly die res van die dag somber en geslote. 

[8] In die huis van Laserus was dit rustig, en niemand steur My, terwyl Ek alleen in My kamertjie bly en tweespraak hou met My Vader in My nie. Geen mens sal egter heeltemal begryp hoe laasgenoemde moontlik was nie. Daarom moet hier gesê word dat My siel baie goed gesien het hoe dit moontlik was om al die lyding te systap, en dat sy geweifel het, omdat ook sy aan die aarde geketting was, netsoos die siel van elke ander mens wat `n taak moes vervul het. Alleen die Gees in My, van wie elkeen weet wie Die was, het vir My die weg voorgeskryf en het die siel voor die keuse gestel of sy uit liefde vir Hom en die mense die aangewese weg wou gaan of nie. So kom die beslissing dan ook nou ten laaste opnuut nader, en die Menseseun kies nogmaals vir die weë van die Vader. 

[9] Toe dit nou aand begin te word, begeef Ek My weer opgewek na Myne en gee aan Laserus opdrag om vir Ons liggaamlike welsyn te sorg. Dit word dan ook ryklik gedoen, en gesamentlik met die twaalf, Laserus en sy susters, asook Maria van Magdala, wat sedert My vorige verblyf nie meer die huis van Laserus verlaat het nie, neem Ons `n nagtelike maaltyd vir Onsself. 

[10] Na hierdie maaltyd kom daar `n dienaar van Laserus na Ons toe met die mededeling dat daar enkele manne buite staan wat vir My en Laserus wou spreek, maar sonder om herken te word. Laserus vra My wie dit dan was. 

[11] Ek antwoord hom: "Dit is enkele owerstes van die volk, en onder hulle is Nikodemus ook; gedryf deur die gebeurtenisse van vandag kom hulle na Ons toe, maar hulle vrees die wêreld meer as God, daarom kom hulle ook verkleed en in die nag na Ons toe - weliswaar met goeie bedoelings, maar tog so geheim moontlik." 

[12] Daarop wend Ek My tot die dienaar en sê vir hom dat hy die vreemdelinge moet uitnooi om na Ons toe te kom, en dat hy aan hulle moes sê dat hulle openlik kan kom omdat daar niemand by Ons was wat hulle sou verraai nie. 

[13] Na `n kort rukkie kom die vreemdelinge binne. Dit was Nikodemus en drie hoër Judese beamptes, familie van hom, wat belangrike posisies in Jerusalem beklee het, maar wat tog almal min of meer van die tempel afhanklik was. 

[14] Nikodemus snel onmiddellik na My toe en gryp My hand vol gevoel, terwyl hy My vra om hom in ieder geval die eerste tyd hier nie te laat sien nie, omdat die tempel deur My optrede van vandag `n toppunt van woede bereik het en Kajafas netsoos die Hoë Raad gesweer het om My tot elke prys onskadelik te maak. 

[15] Hierdie keer, meen My teenstanders, was dit deur My onverstandige handel gelukkig om die gevaar te keer. Maar wie kon weet of dit by `n volgende geleentheid ook nog moontlik sou wees?! Daar moes dus vinnig opgetree word, voordat Ek sou slaag om die volk weer op My hand te kry, wat nou deur My weifelende houding ontmoedig was, maar selfs vinnig deur `n flinke daad van My enersyds weer kan ontvlam. 

[16] Ook het hulle goed geweet dat Herodus My goedgesind was, netsoos destyds vir Johannes. Die sluwe jakkals het die tempel altyd maar net vir sy eie doeleindes uitgebuit en geldsugtig soos wat hy was, het hy hom van harte verheug oor die netelige situasie waarin die priesters ten opsigte van die volk geraak het. Daar moes daarom des te vinniger opgetree word, omdat Ek My nie met hom in verbinding moes stel om daardeur beter beskerm te word nie; want as die tempel die beskerming van Herodus teen die volk sou nodig hê, sou die beskerming enorm baie geld gekos het, omdat hy niks uit liefde doen nie en minstens sou probeer om Jesus as troef teen die tempel te speel. 

[17] Nikodemus en ook diegene wat met hom saamgekom het, was dus angstig besorg oor My en het My dringend gevra om nóg vir Herodus te vertrou, nóg My bloot te stel aan die groot gevaar wat nou van die kant van die tempel gedreig het. Net hulle het dit gewaag om hierdie berigte vir My te bring. Nog vele ander uit hulle kringe was My vriendelik gesind, maar hulle durf terwille van die fariseërs nie self na My toe kom nie. 

[18] Ek sê nou aan Nikodemus en sy vriende: "My geliefdes, wat julle My nou meedeel, is al lankal aan My bekend en goed deur My oorweeg; want as die Vader nie sou gewil het dat alles gebeur soos wat dit gebeur het nie - sou dit dan so gewees het? En as die Vader nie met My sou wees nie, sou Ek dan geweet het wat die komende tyd My moet bring? 

[19] Glo dus maar dat alles goed is, juis soos dit gebeur het, en soos die Vader dit ook wil; want wie in My glo, glo nie in My nie, maar in dié Een wat My gestuur het! En wie My sien, sien dié Een wat My gestuur het. (Johannes 12:44-45) 

[20] Ek het in die wêreld gekom as `n lig, sodat elkeen wat in My glo, nie in die duisternis sal bly nie, maar dan op `n klaarligte dag wandel. Daarom het Ek ook vir die volk so gespreek soos dit altyd gebeur het; Ek het hulle ook gesê dat My ryk nie van hierdie wêreld is nie, en Ek het hulle ook altyd die weë gewys wat hulle moet bewandel om hierdie ryk van My te verwerf. (Johannes 12:46) 

[21] Wie dus My woorde hoor en nie glo nie, sal Ek nie daarvoor oordeel nie; want Ek het nie gekom om die wêreld te oordeel en as `n tirannieke koning te gebied nie, maar om die wêreld salig te maak deur die woord en om aan haar die vrede te bring. Wie My verag en My woorde nie wil opneem nie, het al voldoende van dit wat hom oordeel; want die woord wat Ek gespreek het en wat ewig sal bly, sal hom oordeel op sy jongste dag, waarop hy afskeid sal neem van hierdie aardse wêreld om die ewige ryk binne te gaan, waar Ek die waaragtige Koning sal wees en ewig sal bly. (Johannes 12:47-48) 

[22] Ek het niks uit Myself gespreek nie, maar die Vader wat My gestuur het, het My gebied wat Ek moet doen en sê. En Ek weet dat Sy gebod die ewige lewe is. Daarom spreek Ek ook soos wat die Vader aan My gesê het. Wees dus onbesorg oor wat daar gebeur het en wat nog sal gebeur; die Vader wil dit so hê!" (Johannes 12:49-50) 

[23] Daarop sê Judas opgewonde: "Heer, die Vader is tog met U in Sy hele Krag! Kan die Krag van U wyk, terwyl U albei tog één is?" 

[24] Ek sê: "Die Vader, die Seun en die Krag is één en sal dit bly, en hulle kan ook nooit geskei word nie, soos wat jy goed weet; en die Vader is in die Seun en die Seun ook weldra in die Vader, verenig deur die Krag. Maar die Seun moet die Vader gehoorsaam, en as Hy dit doen, sal die Vader Hom ook alles in besit gee; en dit weet die Seun, omdat die Vader dit vir Hom gesê het. Dit sal nog `n kort rukkie duur, dan is die Seun ewig in die Vader. Maar hoe dit bereik moet word, gaan julle nou nog niks aan nie; maar dit sal julle en die hele mensdom ten goede kom." 

[25] Nikodemus sê: "Heer, ons begryp hierdie woorde van U gladnie; bowendien lyk dit vir ons veral noodsaaklik dat U aan U eie persoonlike veiligheid dink; daarom het ons hierheen gekom, naamlik om dit aan U volgens vermoë te verskaf. Sou dit dus nie die beste wees as U hierdie plek verlaat om U te verberg nie? Die seun van my broer hier sal U veilig begelei, omdat hy baie verbintenisse oor die grens het, waar U volkome veilig vir `n tydlank sou kan lewe." 

[26] Ek sê: "Wees nie so dwaas nie; Ek het nie die hulp van mense nodig nie. As Ek My vyande wou vernietig, sou dit vir My `n kleinigheid gewees het. Maar so wil Ek dit nie; want ook hulle sal nog die heil deelagtig word en met hulle die hele volk. Ek bly hier - en wees seker daarvan dat niemand My sal gryp voordat Ekself dit sal wil nie!" 

[27] Nikodemus was weliswaar nie dadelik gerusgestel nie, omdat die vrees vir die tempel hom steeds agtervolg het. Maar ten slotte neem hy tog genoeë daarmee, en vind dat hy gedoen het wat hy verskuldig was. Ek erken dan ook sy goeie wil, en weldra gaan hy saam met sy begeleiers, onder beskerming van die duisternis, weer terug na Jerusalem, waar hy ongehinderd en sonder om herken te word, aankom. 

[28] Ons self begeef Ons weldra ter ruste, omdat hierdie dag ook van Ons liggame `n groot inspanning geverg het. Ons bring die nag in groot rus deur; alleen die siel van Judas kan geen rus vind nie. Vele gedagtes en menige influistering trek daar deur sy siel, sodat hy die nag slapeloos deurbring. 

Die gesprek tussen Judas en Thomas. Die afskeid van Betánië. Verblyf aan die Jordaan 

69 Toe dit oggend word, probeer Judas vir Thomas te benader en om hom selfs ter syde te neem. 

[2] Hulle gaan albei na buite en spreek daar as volg met mekaar: 

[3] "Broer", sê Judas, "kan jy die handelswyse van die Heer eintlik goed begryp? Kyk, ons is tog albei manne wat steeds geweet het wat ons wil, en die eenmaal gestelde doel steeds met alle kragte nagestreef het! Maar hier sien ek tog nie meer duidelik wat die Heer eintlik wil nie, en ek is ook nie meer heeltemal oortuig dat Hyself duidelikheid het oor Sy uiteindelike doel nie.  

[4] Ons was gister albei getuie van Sy triomf gewees, en het gesien watter klein moeite dit vir Hom sou gewees het om die volk, wat Hom vas aanhang, sodanig aan Hom te bind dat hulle Hom sou gevolg het waarheen Hy maar wil. Maar in plaas van om elkeen nou van Sy sending as Messias te oortuig, laat Hy vir Hom deur die tempel alle vrugte van Sy werk uit Sy hande neem en onderneem Hy niks van dit waarop die hoop van die volk gevestig is nie, terwyl daar in Hom tog werklik soveel krag is dat Hy die tempel en die hele Romeinse ryk sou kon gebied, as Hy maar wou! 

[5] Wat het alle Krag van God, waarmee Hy storms, siekes en elke onheil kan gebied, vir Hom voor nut, as Hy in Homself so swak is om die krag nie te gebruik wanneer dit nodig is nie?! Moet die gesondes, wat swaar genoeg ly onder die druk van die Romeine en die gewoeker van die tempel, in Hom geen Heiland vind nie? Wat is die ellende van `n paar siekes vergeleke met die ellende van die groot geheel? Juda, ja, die hele wêreld sug onder die druk van die heerssugtige volk. Hebsugtige konings en `n almagtige keiser wat in weelde baai, beset die troon, wat `n wyse, regverdige en vanuit God uiters kragtige vors sou moet inneem. Die wêreld sou `n paradys word, lyding en verdriet sou verander in vreugde, en armoede in rykdom, as Hy die troon sou beheers wat die keiser van Rome nou inneem! 

[6] O, my hart tril van vreugde in my bors, as ek daaraan dink hoe dit alles kan wees - maar hoe dit nie is nie! En waarom is dit nie so nie? Omdat Hy, die enigste in wie die Krag van God leef, nie die moed in Homself kan vind tot `n snelle, vasbeslote daad nie! 

[7] Kyk, broer, dit doen my verdriet aan en maak my diep bekommerd; want ek het werklik nog `n hart vir die diep ellende van die volk; maar dit lyk my haas dat Hy, afgesien vir die siekes en die swak broers, Sy hart al kwytgeraak het!" 

[8] Thomas antwoord hom: "Broer, dit sê tog alles vir jou! Het die Heer self nie gesê nie: "Ek het nie in die wêreld gekom vir die gesondes nie, maar vir die siekes en gebrekkiges, om hulle te help en te troos"? Wil jy beter weet as Hyself waarom Hy na ons toe gekom het?!" 

[9] Verhit antwoord Judas: "En wie is daar wat in die land gesond is? Is elkeen nie siek en gebrekkig nie? Slegs die tempel en die grotes swelg en mes hulle vet met wat hulle mag afpers, en die uiterlike gesonde liggaam van die mense is van binne ellendig, siek en besmeer deur toorn en woede, wat hierdie manier van doen van die oppermagtiges in hulle opwek. 

[10] Hy het tog ook vir hierdie mense gekom! Het die volk net `n Messias nodig vir die liggaamlik gebrekkiges? Die volk wil en moet gelukkig wees, dit is die wil van God; maar by die geluk hoort ook `n veilig gestelde uiterlike posisie, soos wat die volk onder Salomo gehad het, sodat hulle in vrede geleef het en by `n uiterlike welstand ook hulle siele kon ontwikkel. 

[11] Nee, broer, my hart is verbitterd! Voor jou open ek dit; want jy was altyd nog die enigste wat sy verstand en oordeel nie onder stoele of banke versteek het - soos die ander, wat alles onvoorwaardelik glo, sonder dat hulle weet waarom. Nee, ek is geen slaaf van bygeloof nie en wil dit ook nie wees nie - ek wil weet waar hierdie weg heen lei! Ek wil geen kinderspel nie, ek wil mannedade sien!" 

[12] Thomas skrik danig van die grimmig kykende Judas, wat sy gedagtes ineens so onverwags vir hom ontsluit, en hy sê waarskuwend: "Broer, ek is wel iemand wat nie maklik glo nie, maar tog is ek ook oortuig van wat ek eenmaal glo! As jy my in my geloof in die Heer wil laat wankel, wat ek dink, dan is dit vergeefse moeite; want ek weet wat ek van Hom moet dink. Laat my dus met rus!" 

[13] Opgewonde werp Judas teen: "Dit is verre van my! Ook ek is vas daarvan oortuig dat elkeen enkel en alleen van Hom die heil kan ontvang; maar ek is netsowel daarvan oortuig dat daar iets moet gebeur om die heil te realiseer. Dit is nou - of nooit! 

[14] Herodus is Hom goedgesind. Die mag van die Romeine is juis nou minder hier, omdat hulle hulle strydkragte elders nodig het; alles lê dus gunstig vir Hom, die magtigste Man - as Hy maar net wil! Maar om die wil in Hom wakker te roep, daaroor gaan dit! Want ons het gesien hoe baie Hy aarsel, en wat die tempel wil, het ons gehoor. - As ek slegs `n baie klein deel van Sy krag besit het, dan sou ek netso goed met die liste van die tempel die spot gedryf het as wat Hy tot nou toe gedoen het! Die erbarmlike gespuis het beslis geen mag oor Hom nie; hulle het dit vroeër nie gehad nie en sal dit nooit hê nie. Maar ek vrees dat ook God self die krag van Hom sal ontneem, as Hy Hom verset teen God se wil om Sy volk gelukkig te maak. 

[15] Hier in die Heer is alle voorwaardes verenig wat dit moontlik maak om die krag van God in Hom te hê. Ons sal ewighede moet wag voordat daar weer `n mens ontstaan wat tot so-iets groots in staat sal wees. Daarom móet Hy dit ook doen, nou of nooit, voordat God se lankmoedigheid opraak! As Hy nie die moed in Homself kan vind om te onderneem wat nodig is nie, omdat dit so deur God beloof is, dan moet Hy gedwing word dit te doen!" 

[16] Verskrik spring Thomas op en fluister: "Dwing? Wie wil Hom dwing, uit wie die Almagtige self spreek?!" 

[17] "As Hy dié Een is vir wie Hy Homself uitgee, laat Hy dit dan bewys! As Hy dit nie is nie, waarom wag ons dan op niks?!", mompel Judas half hardop en somber. 

[18] Thomas fluister angstig: "Hoe sou mens Hóm ook kan dwing?! Broer, sit die gedagtes van jou af; dit deug nie - ek huiwer daarvan!" 

[19] Duister spreek Judas nou: "Huiwer jy, swakkeling, vir groot gedagtes? - Maar ek weet self nog nie hoe dit moontlik sou wees nie. Ek voel alleen: daar moet iets gebeur, dit moet! 

[20] Vaarwel, broer, swyg teenoor die ander oor wat ons bespreek het! Hoor jy? Belowe my dit! Hulle daarbinne het geen tyd vir my nie; Ek wil my nie nog meer haat op my hals haal nie." 

[21] Thomas steek hom sy hand uit en sê: "Wie sou daarby baat as ek daaroor sou spreek? Ek belowe jou dit!" 

[22] Daarop wend Judas hom met `n kort groet van My af en begeef hom na die top van die Olyfberg, om in eensaamheid na te dink. Thomas gaan egter weer met `n bedrukte gemoed na die ander en probeer sy onrus kwyt te raak deur `n kalm gesprek met die broers. 

[23] Toe Ons nou, behalwe Judas, vir die oggendete aansit, vra Laserus wat Ek nou dink om te doen - of Ek, wat hom die beste sou pas, die feesdae by hom sou wou deurbring, of waarheen Ek anders gedink het om te gaan. 

[24] Daarop sê Ek aan hom en die leerlinge, dat Ek van plan was om Betánië vandag nog te verlaat - nie uit vrees nie, maar dat Ek dit wil doen vanweë die volk en die tempeldienaars. Dit sou baie kwaad aangerig het as hulle geweet het dat Ek hier was en tog nie bereik kon word nie. Om dit te verhinder en niemand enig nadeel te berokken nie, sou Ek My nou vir enkele dae verberg en nie laat vind nie. 

[25] Myne vra My waar Ek heen sou gaan. 

[26] Ek sê: "As julle met My wil saamgaan, sal julle dit sien! Daar sluimer egter `n verraaier onder julle; daarom moet julle dit nou nog nie hoor nie." 

[27] Die leerlinge skrik deur hierdie uitspraak en kyk verwonderd om hulle heen - nie alleen die apostels was hier aanwesig nie, maar nog vele van die huispersoneel van Laserus, wat hom hulp verleen het met die beheer van sy besittings - wie Ek dan wel kan bedoel het. Maar geeneen van hulle durf ook maar met één woord verder daaroor vra nie. 

[28] Ons beëindig ons maaltyd swyend. Daarna neem Ek afskeid van Laserus en syne, wat My baie swaar en met bedrukte gemoed sien weggaan. Maar hulle geloof in My verhef hulle bo alle besorgdheid dat daar van die kant van die tempel iets met My sou kon gebeur. 

[29] Ons slaan die weg na Jerigo in en sien weldra vir Judas na Ons toe kom, wat Ons vertrek vanaf die heuwel opgemerk het en hom by Ons aansluit, sonder om op die gesigte van die apostels te let, wat nou nie onmiddellik bly was daarmee nie. Hierdie reis maak Ek nou alleen met die twaalf, en van My orige aanhangers was daar verder niemand meer by Ons nie. 

[30] Ons gaan weldra in die rigting van die Jordaan, daar waar Johannes gedoop het, `n plek wat nou heeltemal verlate was sedert die stem van die prediker in die woestyn weerklink het. Daar verblyf Ons dan ook volkome ongestoord. 

[31] Die streek is baie aangenaam, veral in die voorjaar, omdat daar `n baie warmer temperatuur geheers het. Aan die oewer van die Jordaan groei weelderige bome en struike, wat elkeen koel skaduwee en veilige rusplek bied. Hier by die Jordaan bring Ons nog twee volle dae deur, nadat Ons van Laserus af weggegaan het, en Ek gebruik die tyd om die apostels nogmaals hulle roeping en My leer duidelik uiteen te sit. 

Judas voor die Hoë Raad 

70 Ook Judas luister saam, maar sonder dat hy daardeur van sy verkeerde opvattings bevry word. Inteendeel, hy raak maar net meer daarvan oortuig dat niemand so gou sou slaag om die Krag van God so met homself te verenig dat daar na My `n ander as Messias sou kan optree om die wêreld te bevry nie. Hy beskou dit daarom maar net as roemryk en verheug hom in sy eersugtige gedagtes, dat hy die een sou kon wees wat, volgens sy mening, die noodsaaklike, laaste dwingende stap sou voorberei wat My daartoe moes bring om volgens sy wense van die verleende mag van My gebruik te maak. Hy kom vir homself as `n soort verlosser voor en meen in sy verblinding om deur My te werk. Toe die gedagte, dat hy My sou kon dwing, eenmaal in hom ontwaak het en sy vaste oortuiging bly bestaan dat Ek elke gevaar sou kon trotseer en ook maklik kon oorwin, lyk alles ook vir hom reg wat daartoe kon bydra om die plan te verwesenlik. 

[2] Hy maak daarom die tweede dag van Ons verblyf aan die Jordaan aan My die voorstel om na Jerusalem te gaan sonder om herken te word, om daar te kyk hoe die stemming oor My was, en of die volk deur My verdwyning onrustig geword het. 

[3] Ek sê vir hom dat hy kan maak soos wat hy dink, en die ander, bly om hom kwyt te wees, stem maar net in met sy aanbod. 

[4] Hy vra waar hy My sou kon aantref, en Ek sê vir hom dat Ek tot die volgende dag rondom die middaguur op hierdie plek sou bly. 

[5] Daarna vertrek Judas en begeef hom na Jerusalem. Baie spoedig kom hy daar te wete dat elkeen verbaas was oor My skielike verdwyning. Van die groot opwinding wat My intog veroorsaak het, was niks meer oor nie, en oor die algemeen meen die volk dat Ek vir die mag van die tempel gevlug het. Die tempel self word skerp bewaak deur die tempelwagters en die soldate van Herodus. Bowendien trek daar daagliks Romeinse soldate deur die stad om die samedrommings uiteen te dryf. Die tempel het al by die landvoog Pontius Pilatus beskerming gesoek teen `n uiteindelike oproer en My as volksopruier aangekla. 

[6] Daar was dan ook al `n ondersoek deur Pilatus ingestel, waaruit egter geblyk het dat die volk geen enkele uiting van vyandelikheid getoon het nie, maar slegs van `n groot geesdrif vir die Wonderheiland, wat vir Pontius Pilatus al lankal nie meer onbekend was nie. Hy ken dus aan hierdie gebeurtenis dan ook geen diepere betekenis toe nie, maar om die orde te handhaaf, laat hy groepe soldate reëlmatig deur die stad patrolleer. Die volk word deur hierdie maatreëls goed onder die duim gehou; hulle het immers maar al te goed geweet dat die mag en strengheid van Rome by ongerymdhede gevrees moes word. 

[7] Die tempel was nou weer aansienlik in die voordeel, en die mense het gevind dat die tyd ryp was om My `n vernietigende slag toe te dien - as hulle maar geweet het waar en hoe hulle My sonder gevaar kon vang; want dat dit ook nie so maklik was nie, het hulle al heeltemal genoeg gemerk. 

[8] In `n geheime sitting word nou eers hierdie, dan weer ander middele oorweeg, sonder dat die tempelhere dit eens met mekaar kon word. Toe word aan hulle gemeld dat iemand die Hoë Raad wou meedeel waar die Nasarener Hom bevind het. 

[9] Uitermate verheug laat Kajafas hierdie man, wat Judas Iskariot was, na hom toe kom en bring hom na die Hoë Raad toe. Daar deel Judas die Raad mee dat hy meen dat hy in staat sal wees om die gesoekte Jesus van Nasaret in die hande van die tempelwag oor te lewer, as die nodige versigtigheid maar net daarby in ag geneem word. 

[10] Op die vraag, hoe hy dit dan wou doen, antwoord Judas: "Ek het my `n geruime tyd in Sy nabyheid opgehou, en ek ken hom en Sy aanhangers dus van baie naby. Daar was selfs `n tyd gewees wat ek die verwagte Messias van die Judeërs in Hom gesien het. Maar nou het ek daarvan oortuig geraak dat hy geen ander oogmerk het as om ons vanouds eerbiedwaardige voorskrifte en wette, wat onder die heilige beskerming van die tempel staan, omver te werp nie, sonder dat hy in staat sal wees om iets kragtig en beter daarvoor in plek te stel. Hy is dus gevaarlik, en as eerlike Judeër, wat sy bes behoort te doen om die agting vir die wet van Moses hoog te hou, bied ek my dienste aan om aan die gevaarlike aktiwiteite `n einde te maak. Ek weet nog nie of dit sal slaag nie; maar waar soveel wyse manne byeen is, sal dit seker geluk om die korrekte middel te vind waarmee hierdie Wonderheiland gevange geneem kan word." 

[11] Kajafas vra hom: "Weet jy waar Hy Hom nou bevind?" 

[12] Judas sê: "Nee, want ek kan nie weet of hy die plek al verlaat het nie. Maar ek weet dat Hy, soos altyd, ook hierdie jaar die Pasgalam te midde van Sy aanhangers sal wil eet, en dat dit nêrens anders as in die buurt van die stad sal gebeur nie." 

[13] Een van die fariseërs wat na die opwekking van Laserus so `n gedugte afstraffing opgeloop het, roep: "Laat veral niemand probeer om Hom in Betánië gevange te neem nie! Daar sou dit nutteloos wees; want Sy duiwelskrag sou weer daar te voorskyn kom. Dit sou die beste wees as mens hom snags kon gevange neem - enersyds vanweë die volk, wat sterk op Sy hand is, en bowendien het ek gehoor dat die krag van sulke towenaars snags swakker is. Op `n bepaalde uur sou selfs die ergste towenaar selfs swakker wees as enige gewone mens, sodat hy teen niemand weerstand kan bied nie. Spreek - jy moet dit weet, aangesien jy in Sy nabyheid verkeer het: Het hierdie Man ook Sy swak uur? Wat doen Hy snags?" 

[14] "Hy slaap, netsoos elke ander mens", antwoord Judas. Ek glo wel dat ek die uur ken waarop Hy die swakste is." 

[15] Triomfantelik wend die fariseër hom tot die ander en vind dat die uur benut moes word. 

[16] Kajafas wou egter niks daarvan weet nie, omdat hy seker daarvan was dat die Nasarener oor geen ander bonatuurlike kragte beskik het as die Essene nie, wat voldoende daarvoor bekend gestaan het; maar ook hy was daarvoor om hom snags te gryp, om geen enkele opsien te baar nie. 

[17] Daarom word met Judas afgespreek dat hy op die dag van die Pasgalam die nag na die tempel sou kom, waar hy die geregsdienaars sou aantref, wat hy na die plek moes bring waar die Nasarener Hom bevind het. 

[18] Nou vra Kajafas hom wat hy vir hierdie diens verlang. 

[19] Judas, wat hom inwendig verheug het dat die Hoë Raad, soos wat hy gedink het, in die val, wat deur hom opgestel was, ingeloop het, was nou nog meer verheug omdat sy plan ook nog geld vir hom sou oplewer - wat aanvanklik nie sy bedoeling was nie - en vra nou die dertig silwerlinge wat hulle hom ook beloof om te betaal, as hy op die aand, waarop dit moes gebeur, sou kom. 

[20] Judas gaan nou onmiddellik vanaf die tempel deur die stad en luister orals, om te wete te kom of die volk van Jerusalem en ook die groot aantal vreemdelinge teen My was. Hy tref orals groot verbasing aan vanweë My oënskynlike swakheid; maar nêrens vind hy mense onder die volk wat nie oortuig was van My krag nie, wat Hom dikwels en ook op die laaste nog duidelik bewys het. Hy sien duidelik dat Ek ook later nog sou slaag om die hele volk met My saam te trek, sodra daar maar `n heroïese daad van My sou uitgaan – en dat die volk wel wantrouig was, maar nie geheel en al van My afvallig geword het nie. 

[21] Die insig verheug hom en sterk hom nog meer in sy plan om My in `n situasie te bring wat My sou dwing om My aanvallers van My lyf te hou en hulle miskien te vernietig, of tog dermate onskadelik te maak dat elkeen duidelik sou sien dat niemand op aarde My kon weerstaan nie, as Ek maar net ernstig wil. Toe hy gedink het dat hy van alles grondig oortuig was, sonder om hom in die tyd met Herodus besig te hou - wat hy oënskynlik nie meer vir sy doeleindes nodig gehad het nie, omdat hy dit ook sonder hom kon beredder - gaan hy weer op weg na die Jordaan toe om My op te soek en verslag te doen van wat hy te wete gekom het. 

[22] Hy tref Ons nog op die ou plek aan, en doen nou noukeurig verslag van die stemming in Jerusalem, en hoe die volk nog altyd op My as die Verlosser gewag het. Ek hoor dit alles rustig aan sonder om daarop te antwoord, waardeur Judas maar net daarvan oortuig raak dat sy woorde diep indruk op My gemaak het. Hy was ook mensekenner genoeg om nie verder by My aan te dring nie, omdat hy gedink het dat sy woorde in My moes rypword. Hy het hom opvallend swygsaam gedra, maar mens kon aan hom gemerk het dat hy tevrede was en alleen nog opmerksaam rondkyk. 

Die Pasgalam. Die voetwassing. Judas verraai die Heer. Die aandmaaltyd van die Heer 

71 Toe die middag aangebreek het, sê Ek aan Myne dat hulle moes opbreek, en Ons begeef Ons weer teen `n rustige tempo op die groot weg tussen Jerusalem en Jerigo. Vandag was dit die dag van die Pasgalam, en Myne vra My, of en waar Ek dit met hulle wou eet. Ek beantwoord die vraag bevestigend en vra of twee van hulle voor ons wou uitgaan die stad in, om die lam daar gereed te maak; daarna sou Ek met die ander volg. (Markus 14:12-13a) 

[2] Nou het daar in die stad `n man gewoon, wat tot diegene behoort het wat al in die begin van My tyd as leraar deur My gesond gemaak was, toe Ek die eerste keer self in Jerusalem opgetree het. Hy was `n troue aanhanger van My leer en was nie bang vir die Judeërs en die afgunstige fariseërs nie. Hy het `n klein herberg gehad wat steeds deur gegoede gaste besoek was. Daar het veral baie Romeine gekom wat na Jerusalem gereis het en daarom het hy in aansien by die volk gestaan en kon hy goed in sy lewensonderhoud voorsien. Hierdie herbergier het My al herhaaldelik via My leerlinge uitgenooi om na hom toe te kom. 

[3] Na hom toe het Ek nou vir Petrus en Johannes gestuur, om die Pasgalam daar gereed te maak. As teken waar sy huis te vinde was, sê Ek vir hulle dat hulle `n man sou ontmoet wat `n waterkruik na sy huis sou dra, en dat hulle hom moes volg. (Markus 14:13b-14) 

[4] Die eienaar het hulle albei geken, en toe hy My versoek hoor, laat hy onmiddellik sy beste saal in sy woning gereed kry, wat hy andersins by familiefeeste vir homself gebruik het, sodat Ons ongestoord die tradisie van die Pasgalam kon volg. Hyself, wat volgens die mening van die tempel `n afvallige Israeliet was, wat hom by die Romeine geskaar het, het die tradisie nie meer in ere gehou nie, veral omdat hy `n Griekse vrou gehad het, met wie hy volgens My leer geleef het, sonder allerlei reëls van die tempel. 

[5] Dit is die eienaar van die geplaveide saal, oor wie die evangeliste, behalwe Johannes, berig, omdat dit hulle later baie belangrik toeskyn om aan te gee waar die aandmaaltyd plaasgevind het (Markus 14:15-16), terwyl Johannes hom maar net bekommer het oor die daarby gespreekte woorde en nie oor die uiterlike dinge nie. 

[6] Dit het aand geword toe Ek met Myne daar aangekom het. Nadat Ons vreugdevol deur Ons gasheer en sy gesin begroet was, word Ons na die betrokke saal gebring, waarby hy Ons verseker dat niemand Ons daar sou steur nie, en daar neem Ons plaas om die toebereide Pasgalam te gebruik. 

[7] Wat die aand alles daar gesê is, het die evangelis Johannes ook noukeurig opgeskryf, en daar kan dit nagelees word. (Johannes 13-17) Hier moet net nog `n paar dinge vermeld word, sodat `n mens beter kan begryp hoe die gebeurtenisse hulleself voltrek het. 

[8] Nadat Ons die lam op die tradisionele wyse geëet het, staan Ek op, omgord My en begin met die voetwassing (Johannes 13:4-12), waarmee die diepste verdeemoediging van die Menseseun uitgedruk word, omdat dit `n taak van die laagste dienare en slawe was. Tegelykertyd word daarmee gesê dat niemand My weë kan bewandel sonder dat Ek eers die instrumente vir hom gereinig het nie, wat dit vir hom moontlik maak om ook op hierdie weg te gaan - dit wil dus sê: Sy hart moet volledig gereinig wees van al die stof van die weë van die wêreld, wat hy tot dan toe bewandel het, en Ek is die Een wat hom die middele daarvoor sal aanreik. Daarom moet niemand die wassing vrees nie, anders sal hy geen deel aan My hê nie. 

[9] Ek gee die leerlinge hiermee dus `n diepsinnige leer in `n simbool, waarby die simbool natuurlik nie die hoofsaak is nie, maar die daarin vervatte kern. 

[10] Netsoos wat Ek My leerlinge gereinig het, moet ook die mense onder mekaar daarna strewe om mekaar te reinig, sodat hulle My met `n gesuiwerde hart, dus met gewaste voete, werklik kan navolg. 

[11] Nou was die gebruik dat daar na die maaltyd deur die meester van die huis nog `n stukkie brood uitgereik word, terwyl hy daarby `n spreuk uit die Skrif gespreek het aan diegene wat die stukkie gekry het. Die gebruik het nie tot die huidige tyd bewaar gebly nie, maar was destyds algemeen uitgevoer en het by vele gegeld as `n soort voorspelling vir die komende tyd. 

[12] Terwyl Ek dit afhandel, oorval `n groot treurigheid My siel, en Ek spreek hierdie woorde: "Eén van julle sal My verraai!" (Johannes 13:21) 

[13] Die leerlinge, wat geskok was deur hierdie uitspraak, wat vir hulle duister voorgekom het, bestorm My met vrae hoe Ek dit bedoel en wie My sou kan verraai. (Johannes 13:22) Ek weier egter elke antwoord en begin die stukke brood uit te deel, terwyl Ek aan elkeen van hulle, na gelang van sy karakter, nog `n vermaning spreek. Petrus, wat een van die eerstes was, was die meeste terneergedruk deur My uitspraak; hy wink vir Johannes, wat die naaste aan My gesit het, dat hy sou vra wie die een was wat Ek bedoel het. (Johannes 13:23-24) 

[14] Die "aan-My-bors-lê " is in velerlei opsig verkeerd begryp, deurdat die vele uitleggings ontstaan het deur die misverstaan van die spraakgebruik. Ons het nie aan tafel gelê soos die Romeine dit gedoen het nie, soos dit baie uitgelê word nie, maar Ons het gesit. Die gebruik het die Judeërs nie aangeneem nie, omdat dit heidens was, soos wat hulle alles vermy het wat hulle met die heidense volke gemeenskaplik sou maak. Dié een nou aan wie `n besondere eer as vriend toegeken word, sit regs van die meester van die huis en word deur hom geëer, deurdat hy die spyse vir hom toeberei. As dit gebeur, moes die meester van die huis hom dikwels na hom toe wend, "hom sy bors toewend". In die taalgebruik van destyds is dit die betekenis van die omstandigheid wat nou met die "aan-My-bors-lê" vertaal is, waardeur daar natuurlik `n ander betekenis ingesluip het, wat nie bedoel was nie. (Johannes 13:25a) 

[15] Johannes vra My nou saggies wie dit was, en omdat hy My mees vertroude leerling was, sê Ek aan hom: "Dit is die een aan wie Ek die stuk brood sal gee.", waarna Judas dit ontvang met die woorde: "Wat jy doen, doen dit vinnig!" (Johannes 13:25b-27) 

[16] Natuurlik kan die res van die leerlinge nie uit die woorde afgelei het wat Ek bedoel het nie. Maar Judas, wat eweneens vir My eerste uitspraak geskrik het, omdat dit hom geraak het, vat die woorde nou heeltemal op as `n uitnodiging wat sy planne goedgekeur het, staan vinnig op en gaan innerlik triomferend na buite. (Johannes 13:28-30) 

[17] Die hele hoogmoed van `n toekomstige medeheerser, wat hy nou gehoop het om deur My te word, netsoos die enorme begeerte om niksontsiende roem en eer na hom toe te trek, het hom nou soseer vervul, dat Satan met alle hoogmoedsduiwels besit geneem het van sy siel, wat slegs gegloei het in die begeerte om te heers en om alle teenstanders te vernietig. 

[18] Kon Ek dit nou nie alles vermy het nie? 

[19] Sekerlik wel! Maar hier het die Menseseun voor die keuse gestaan om alle glans en alle eer van die wêreld te besit. Hy moes dus ook werklik in die geleentheid kom om te kies, en daarin het vir Hom die beslissing gelê, in die sin soos dit al voorheen aangegee is. 

[20] Daarom sê Ek, nadat Judas weggegaan het: "Nou is die Seun van die mens verheerlik, en God is in Hom verheerlik. As God in Hom verheerlik is, sal God Hom ook in Homself verheerlik en sal Hy Hom weldra verheerlik!" Dit wil dus sê: Die Menseseun sal werklik God se Seun wees, en die Vader sal Hom weldra vir alle ewigheid met Hom verenig. (Johannes 13:31-32) 

[21] Nou gee Ek My leer vir My leerlinge nogmaals geheel in korte bewoordings weer, soos in Johannes 13 tot 17 presies te lees is met alles wat daar oor en weer deur die leerlinge gesê is, en met die bedenkinge van Petrus en Philippus en die antwoord daarop.
[22] Deur al die gesprekke het dit al laat geword, en nou neem Ek nogmaals die brood, waarvan Ek die eerste stukke toeberei het, en sê aan die elf: "Laat elkeen nog `n stukkie neem, wat Ek hier klaarmaak. Dit is My liggaam, die vleesgeworde Woord, wat in julle lewend moet word. Neem ook hierdie beker, drink almal daaruit; dit is My bloed, wat vir julle vergiet sal word ter vergewing van julle sondes. Wie nie My vlees eet en My bloed drink nie, sal nimmer salig word nie. Julle weet nou hoe julle dit moet begryp en sal julle nie meer vir sulke woorde vererg nie. Eet en drink, en doen dit, steeds wanneer julle dit doen, ter gedagtenis aan My. Waar twee dit ter gedagtenis aan My sal doen en in My Naam byeen is, daar sal Ek ook onder hulle wees." *(Sien hiervoor onder andere deel 9, hoofstuk 73:2, Wie in My woord die brood van die hemele eet en deur te lewe volgens My woord, dus deur die werk van die ware, geheel onbaatsugtige liefde tot God en sy naaste die wyn van die lewe drink, die eet ook My vlees en drink My bloed. Want soos die natuurlike brood wat die mens eet in die mens tot vlees word en die gedrinkte wyn tot sy bloed omgevorm word, so word in die siel van die mens ook My woord brood tot vlees en die wyn van die werk van liefde tot bloed.)
[23] Die leerlinge doen nou soos wat Ek gesê het. Daarna verlaat Ons die huis, nadat Ek ook Ons herbergier bedank het, wat liefdevol afskeid van My geneem het. 

Jesus in Getsemané. Die gevangeneming van Jesus 

72 Ons gaan nou deur die poort die stad uit in die rigting van die Olyfberg. Daar lê die tuin dus wat nou nog "Getsemané" genoem word, maar op `n heel ander plek. Die tuin Getsemané het behoort aan die herberg op die Olyfberg, wat die eiendom van Laserus was en bekend gestaan het as `n geliefde plek vir uitstappies. Benede hierdie herberg, wat op die heuwel lê en `n wye uitsig bied, strek hom `n parkagtige aanplanting uit, en daarheen lei `n baie aangename weg die heuwel op. Die park self is die eintlike Gethsemané gewees en lê dus op `n baie ander plek as die ene wat nou getoon word, wat alleen die naam daarmee gemeen het, omdat die daar aanwesige baie ou bome dit vir die latere soekers waarskynlik maak, dat hulle die juiste gevind het.
[2] Ons het immers baie by die herbergier byeengekom, en daarom glo Judas ook dat hy My sekerlik daar sou vind, omdat Ek Laserus andersins nie sou verlaat het om met My leerlinge alleen te kan wees nie. Die park self bied, vanweë die groot stilte wat daar heers, `n geskikte plek vir innerlike beskouing, en Ek bring die leerlinge daarheen om die laaste gebeurtenisse nog eens te oordink. 

[3] Ons soek `n plekkie langs die weg, en Ek vra Petrus, Johannes en Jakobus om saam met My verder van die ander weg te gaan. Dit doen hulle en volg My. 

[4] Nou kom die oomblik dat die hele gewig van die naderende onheil oor die siel van die Menseseun heen val en die Godheid Hom opnuut geheel en al terugtrek om aan die mens Jesus die volkome vrye beslissing oor te laat. 

[5] Daarom voel Hierdie ook die bange uur en sê (Jesus): "My siel is ten dode bedroef!" Daarna sê Hy ook aan die drie: "Bly hier en waak met my!" 

[6] Hy gaan dan verderop en bid die woorde: "Vader, as dit moontlik is, laat hierdie kelk van My weggaan; maar nie soos Ek wil nie, maar soos U wil!" 

[7] Maar omdat in hierdie woorde nog nie die eie vaste besluit lê nie, kom die Godheid ook nog nie in hom terug nie. 

[8] Jesus gaan na Syne terug en tref hulle slapend aan. 

[9] Daaraan sien Hy dat Hy alleen steun kan vind by die Vader in Hom; Hy wek die drie en spreek die bekende woorde: "Kan julle dan nie één uur met My waak nie? Waak en bid, sodat julle nie in versoeking kom nie! Die gees is gewillig; maar die vlees is swak." 

[10] Met die woorde bedoel hy nie alleen op die drie nie, maar ook op Homself. 

[11] Jesus loop nou terug en bid nogmaals: "My Vader, as dit nie moontlik is dat hierdie kelk van my weggaan nie, dan drink Ek hom en U wil geskied!"  

[12] Opnuut deur onrus gedryf soek Sy siel aansluiting na buite, by Syne; Hy tref hulle weer slapend aan, en wel so vas, dat hulle nie wakker word nie, maar op Sy roep slegs slaapdronk beweeg. 

[13] Nou het Jesus, die Menseseun, oorwin. 

[14] Met `n blik van medelye oorsien hy Syne, gaan onmiddellik terug en roep hardop: "Vader, Ek weet dat dit moontlik is dat hierdie kelk kan verbygaan; maar alleen U wil geskied, en daarom wil Ek hom drink!" 

[15] Toe keer die Godheid volledig in Hom terug en versterk Hom, deurdring Hom volledig en spreek: "My Seun, vir die laaste keer moes Jy Jou beslissing neem! Nou het Vader en Seun in Jou verenig en ewig onskeibaar geword. Dra, wat Jou te dra gegee is! Amen!"  

[16] Daarop staan Ek weer op en loop na My leerlinge toe, wat weer daar lê en slaap, wek hulle en spreek: "Hoe kan julle nou slaap en My in die moeilikste uur alleen laat? Waak en bid, dat julle nie in versoeking kom nie; want die gees is wel gewillig, maar die vlees is swak. Maar julle moet altyd sterk wees. Kyk, nou het die uur gekom dat Ek aan My vyande oorgelewer sal word; slaap dus nie, en wees sterk!" 

[17] Op die oomblik nader daar `n groep gewapende tempelwagters met fakkels, aangevoer deur Judas; hy wil hulle na die herberg bring, waar hy vermoed dat Ek was. Die leerlinge vra My wat dit beteken. Maar Ek sê aan hulle dat hulle `n paar treë terug moes gaan en loop die groep op die pad tegemoet. Toe Judas My sien, loop hy na My toe, begroet My en wil My soen as herkenningsteken vir die gewapende tempeldienare. Maar Ek weer hom af en sê: "Judas, verraai jy so die Seun van die mens? Vir jou sou dit beter gewees het as jy nooit gebore was nie!"  

[18] Daarop wend Ek My tot die horde en vra met `n kragtige stem: "Wie soek julle?" 

[19] Die aanvoerder antwoord: "Jesus van Nasaret!" 

[20] Daarop maak Ek My aan hulle kenbaar met die woorde "Ek is Hy!" en kom `n paar treë digterby. 

[21] Die geregsdienare wyk egter terug, omdat hulle baie oor My krag gehoor het en bang was daarvoor - om welke rede daar deur Kajafas ook maar net knegte uitgekies was wat My nog nie geken het nie. Enkele wat agteraan gestaan het, val selfs op die grond, sodat die voorstes teen hulle bots. 

[22] Omdat die knegte aarselend en angstig daar gestaan het, vra Ek hulle opnuut: "Wie soek julle?" 

[23] En op die herhaalde antwoord van die aanvoerder sê Ek weer: "Ek het julle gesê dat Ek Hy is! Maar as julle My soek, laat hierdie hier dan gaan!" 

[24] Toe die knegte nou merk dat hulle niks oorkom nie, skaam hulle hulleself vir hulle aanvanklike skrik, dring op My af en omring My weldra, terwyl die aanvoerder hulle toeroep dat hulle alleen op My moes let, omdat die bevel van die hoëpriester lui dat hulle net vir My gevange moes neem. 

[25] Maar Petrus, wat nou sien dat daar ernstige gevaar vir My dreig en daar geen enkele wonderwerk sal gebeur om My te bevry nie, trek die swaard, wat hy steeds verberg by hom gedra het, en dring na My toe. Malchus stel hom teen hom teweer deur hom met sy speer af te weer. Toe haal Petrus na hom uit, waardeur hy Malchus se oor afslaan. 

[26] Nou roep Ek Petrus toe: "Steek jou swaard in die skede! Sou Ek die beker nie drink, wat My Vader My gegee het nie?" 

[27] Daarop wyk Petrus terug. Ek raak die gewonde oor van die kneg aan, en dadelik was dit genees. Die daad verbaas die knegte, sodat hulle hulle nie verder oor die leerlinge bekommer nie, maar slegs daarop bedink was om My weg te bring. 

[28] Omdat Ek alles swyend oor My heen laat gaan en ook sonder enige verset My hande deur hulle te laat bind, spreek hulle hulle verwondering onder mekaar daaroor uit, waarom hulle gesê was dat hulle die uiterste geweld moes gebruik, omdat die gevange neem van so iemand egter baie gevaarlik was. - Judas staan daar by en wag tot daar iets sou gebeur waardeur die wagters aan die skrik gemaak sou word. Maar omdat daar niks gebeur nie, meen hy nou des te sekerder dat My krag hom teenoor die Hoë Raad baie sou ontplooi. 

Die verhoor en die veroordeling van Jesus 

73 Die stoet gaan nou oor die Kidron deur dieselfde poort waardeur My intog plaasgevind het. Die tempelwagte bring My eers na Annas, wat die skoonvader was van die hoëpriester Kajafas. Annas was die eerste waar Ek na toe gebring word, omdat hy die plaasvervanger van Kajafas was en hom in hierdie aangeleentheid steeds baie aktief opgestel het, en daarom word aan hom ook dan eerste die berig gebring dat dit geluk het My gevange te neem. 

[2] Nota bene. Dit is nou absoluut nie die bedoeling om hier alles te herhaal wat in die evangelie van Johannes al uitvoerig behandel is nie - want dié geskrif moet die evangelie van Johannes in die geheel nie oorbodig maak nie - maar in die navolgende historiese gebeurtenisse sal alleen aangevul word, wat as leemte ervaar kan word. 

[3] Die manier waarop Annas My ontvang en ook die val van Petrus is daar na te lees. (Johannes 18:13-27) 

[4] Annas stuur My gebonde na Kajafas. 

[5] Judas, wat nou insien dat alles waarskynlik anders blyk af te loop as wat hy gedink het, sien hoe Ek weggelei word, en volg die stoet verbysterd en vol vrees oor die welslae van sy bedoeling. Hy wil ook met My tot die hoëpriester deurdring, maar die toegang word hom ontsê. 

[6] By Kajafas was die hele Hoë Raad byeen, wat al lankal ongeduldig en wraaksoekend op My verskyning gewag het. Daar word die aanklag nou geheel volgens die reëls teen My ingebring, en daar tree getuies teen My op wat moes getuig dat Ek hoogverraad gepleeg het. Hiervoor word veral die intog gebruik, netsoos die feit dat Ek dit gewaag het om die heiligdom te betree, waardeur Ek My priesterlike mag aangematig het wat Ek nie besit het nie. Daarna word haarfyn bewys dat Ek die volk teen die Romeinse keiser wou opsteek om Myself koning te maak. Maar toe dit daarop aankom om getuies daarvoor te vind, wat die bedoeling deur My woorde onder eed kon bevestig, was daar geeneen te vind nie. 

[7] Ten slotte tree die getuie op wat sê dat Ek gesê het: "Breek hierdie tempel af, dan sal Ek hom weer in drie dae opbou!" 

[8] Kajafas sê nou dat dit `n belediging teen die tempel self was; want om dit te volbring was goddelike mag nodig, wat alleen die Gesalfde van God, wat eenmaal sou kom, kon besit. Maar Ek het gesê dat Ek Messias was, die Gesalfde, en daarom besweer hy My om te sê of Ek werklik Messias, die Seun van God was. 

[9] Daarop antwoord Ek: Jy sê dit. Maar Ek sê vir julle: Van nou af aan sal dit gebeur dat die Seun van die mens sal sit aan die regterkant van die Krag en in die wolke van die hemele tot die Vader sal kom, wat in Hom woon!" 

[10] Toe skeur die hoëpriester sy klere en spreek: "Hy het God gelaster! Waarvoor het ons nog meer getuienis nodig? Julle het Sy godslastering gehoor." 

[11] Natuurlik staan almal hom onmiddellik by; want in die Raad was slegs diegene byeen, van wie Kajafas geweet het dat hulle hom toegewyd en volgsaam was. Vir diegene wat My op een of ander manier vriendelik gesind was - wat al by die laaste sitting geblyk het - was die bedoeling om My gevange te neem en die verraad van Judas verborge te hou. Die doodsoordeel was daarom ook vinnig klaar, en dit het maar net daaroor gegaan om die goedkeuring van Pontius Pilatus te verkry.  

[12] In alle vroegte word Ek daarheen gebring en word die saak aan die landvoog voorgelê: Ek was `n rebel en `n godslasteraar en was as sodanig die dood skuldig. 

[13] Pontius Pilatus, wat alles van My intog geweet het en niks rebellerends daarin kon ontdek nie, probeer My te red, omdat hy as Romein geneig was om in My `n soort halfgod met buitengewone kragte te sien. Hy spreek nou met My soos in die evangelie van Johannes te lees is, en sê aan die tempeldienare wat voor die geregsgebou staan, dat hy geen skuld in My kan vind nie. (Johannes 18:33-38) 

[14] Daarop kom een van die hoër priesters na vore, wat hom nogmaals uitlê dat Ek deur die land getrek het en teen die tempel en die dienare daarvan gepredik het, wat tog die hoogste gesag van die land en plaasvervangers van God was. By die geleentheid word gesê dat Ek uit Galilea kom. 

[15] Pilatus was bly toe hy die mededeling hoor, omdat hy `n uitweg sien om die hele kwessie van hom af te skuif. Galilea staan onder die oppergesag van Herodus, en daarom kon hy `n oordeel hierin vel. Hy beëindig die verhoor dus kortweg en gee bevel om My na Herodus te stuur, om hom reg te laat spreek oor een van sy onderdane.  

[16] Herodus was baie verheug toe Ek na hom toe gebring word, omdat sy wens, om My nou persoonlik te sien, vervul word en hy hom nou daarvan wou oortuig wat daar waar was van die vele gerugte oor My wonderkrag. Hy laat My onmiddellik na hom toe bring en beveel die mense wat om hom heen was om hulle te verwyder. Ons bly alleen. Hy spreek sy verwondering daaroor uit dat `n man soos Ek, wat tog oor buitengewone kragte beskik, Hom gevange laat neem het, en hy wil weet hoe dit kon gebeur het. Ek gee hom egter geen antwoord nie, sodat hy daardeur in verleentheid raak en nadruklik `n antwoord van My verlang. Omdat Ek bly swyg, word hy steeds ontstemder en ten slotte woedend, sodat hy na My toe loop en dreig om My te folter. Ek hoef hom maar net kalm aan te kyk, en onmiddellik beef die hart van die ou sondaar soseer deur die blik dat hy angstig na sy omgewing roep. - Ek het uiters onheilspellend vir hom geword, en om sy vrees te verberg, bespot hy My nou in die teenwoordigheid van sy hofdienare, wat vanselfsprekend onmiddellik instem met die spottende woorde van hulle heerser. 

[17] Herodus sien nou dat hy bedrieg was in sy hoop, deur met bonatuurlike mag iets tot stand te kan bring, en wil nou in ieder geval nog soveel moontlik voordeel uit die hele kwessie trek. Daarom gee hy bevel om My weer na Pilatus terug te bring, terwyl hy met beleefde woorde te verstane gee dat hy graag aan die opperheerskappy van Rome onderdanig was en daarvan afsien om reg te spreek oor een van sy onderdane, wat hom volgens die bewering van die tempel ook teen die opperheerskappy van Rome wou verset. Met `n wit kleed aan, wat Herodus vir My as `n teken van onderwerping laat gee, kom Ek nou by Pilatus terug, wat nie bepaald verheug was oor My terugkoms nie, maar wel oor die handelswyse van Herodus, wat later ook `n volledige versoening tussen die twee maghebbers teweeggebring het. 

[18] Pilatus was intussen gewaarsku deur sy vrou, wat in `n droom gesien het hoe die goeie en die slegte deur die Seun geskei word, en hy streef daarna My vry te laat. Sodoende kom hy op die idee om aan die volk voor te stel om My vry te laat, omdat dit gedurende die Pasga gebruiklik was om `n misdadiger vry te laat, wie die volk kies. 

[19] Die priesters en tempeldienare het egter hulle hele aanhang opgeroep, wat voor die geregsgebou staan, en hulle laat niemand van die res van die volk daarby nie, sodat die geïntimideerde volksmenigte, wat My aanhang, nie vlakby staan nie, maar wel die tempelaanhangers, wat met alle mag probeer om hulle doel te bereik, naamlik om My uit die weg te ruim. Omdat Barabbas goed aangeskrewe gestaan het by die tempel, soos al eerder gesê is, word op die vraag van die landvoog, welke gevange hy moes vrylaat, onmiddellik volgens afspraak, "Barabbas!" geroep en geëis dat Ek gekruisig sou word, waarby steeds benadruk word dat Ek `n oproerling teen die keiser was. 

[20] Pilatus het nie meer geweet wat hy moes doen nie, omdat daar wel genoeg beskuldigings teen My ingebring was, maar hy kon die skuldvraag nie heeltemal vir homself onderskryf nie. Hy dink nou dat hy My slegs deur `n géseling voldoende straf sou oplê en gee dan ook bevel daartoe. Sodoende word Ek toe gegésel. 

[21] Na hierdie straf bring die knegte My in `n baie erbarmlike toestand, in `n purper mantel en gekroon met `n doringkroon, na buite, omdat Pilatus gehoop het dat die aanblik die Judeërs tot medelye sou bring, sodat hy My kon vrylaat. 

[22| Maar die hart van die Judeërs was harder as klip, en weer roep hulle: "Kruisig hom! Kruisig hom!" 

[23] Pilatus herhaal dat hy by My geen skuld vind wat die dood verdien nie, en dat Ek nou genoeg gestraf was. 

[24] Toe skreeu die voorste en mees verbitterde Farisese priesters: "Hy moet sterf, want Hy het God gelaster! Hy het Homself tot God se Seun gemaak, en volgens ons wet moet diegene wat God laster, gedood word!" 

[25] Toe hy dit hoor, skrik Pilatus nog meer; want sy Romeinse opvatting dat Ek `n halfgod sou kon wees, kry hiermee nuwe voeding. Daarom gaan hy weer die huis binne, waar die knegte My ook weer binne gebring het, en vra My waar Ek vandaan kom, dit wil sê van welke afkoms en uit welke land Ek was, omdat hy My wou glo, en nie My aanklaers nie. 

[26] Maar Ek gee hom geen antwoord nie - en wel van uitputting. Pilatus vra opnuut, soos dit in Johannes 19:10 aangegee is. Ook die verdere gebeurtenisse speel hulle af volgens vers 11, 12 en 13. 

[27] Pilatus, wat nou geskrik het - want hy ken die tempel en het geweet dat hulle tot alles in staat was, as dit daarom gaan om iets deur te druk - wou dus `n einde aan die saak maak en neem plaas op die regterstoel, `n seremonie wat by die Romeine gebruiklik was wanneer dit daarom gaan om `n onomstootlike oordeel te vel. Hy toon My nogmaals aan die volk en vra wie hy moes vrylaat. 

[28] Die aanhang skreeu opnuut: "Barabbas!" 

[29] Daar word nou ook iemand na hom toe gestuur om hom die vryheid te gee. Toe wys Pilatus na My en sê: "Sien hier julle Koning! Wat moet daar met Hom gebeur?" 

[30] Opnuut skreeu die horde: "Kruisig hom!" 

[31] Pilatus sê spottend: "Moet Ek julle Koning kruisig?" 

[32] Nou kom daar een van die hoë priesters na vore en sê baie nadruklik: "Ons het geen ander koning as alleen die keiser; maar Hierdie hier is teen die keiser en het Homself tot Koning gemaak. Die skuld kom op Hom!" 

[33] Pilatus sê baie ernstig: "En as daar nou tog onskuldige bloed vergiet word?" 

[34] "Dan kom Sy bloed oor ons en ons kinders!", roep die hoë priester hardop. En die aanhang val hierdie uitroep met baie lawaai by en herhaal dit vele male. 

[35] Toe sien Pilatus dat hy My nie kon help nie, sonder om homself ernstige moeilikheid te besorg. Ook vrees hy dat die Romeinse aansien daaronder sou kon ly, wanneer hy te veel swakheid sou toon. 

[36] Om `n uiterlike teken te gee dat hy homself vry voel van die verantwoordelikheid, was hy in die teenwoordigheid van die volk sy hande en sê (Pilatus): "Ek is onskuldig aan die bloed van hierdie Regverdige, want volgens ons wet het Hy niks verkeerd gedoen nie. Volgens julle wet kan dit anders wees, soos julle sê - en daarom gee Ek hom nou oor aan julle wet!" 

[37] Daarop lewer hy My oor aan die gereedstaande tempelwagte, wat My dadelik in versekerde bewaring neem, op dieselfde tydstip toe Barabbas vrygelaat word en deur die volk met harde krete begroet word. 

Kruisiging, dood en begrafnis van Jesus 

74 Die tempel het nou, soos dit blyk, oorwin, en wou die uitgespreekte doodsoordeel so vinnig moontlik voltrek. 

[2] Daar sal nou nie verder `n noukeurige beskrywing volg van alle martelings wat My liggaam moes deurstaan nie; want dit is dinge wat die siel van geen enkele mens in die liggaam kan bevat nie. Eers in `n vrye, geestelike toestand is dit vir `n siel moontlik om te begryp, in hoeverre die doodskwelling daartoe gedien het om My liggaam volkome te vergeestelik, en daardeur ook aan die verlossing van die materie by te dra, hoewel die pyniging nie per se noodsaaklik was nie. 

[3] Hier sal alleen nog enkele dwalings reggestel word om duidelikheid te bring in enkele dinge, omdat aan die hand van die evangelies, wat met betrekking tot My liggaamlike dood taamlik noukeurig is, `n duidelike beeld gegee word van die laaste ure van die Menseseun. 

[4] Hier moet Ons in die eerste plek die dra van die kruis in oënskou neem. Dit was gebruik by die Romeine, dat elke ter dood veroordeelde misdadiger sy martelhout self tot by die plek van teregstelling moes dra, en dikwels, as die kragte hiervoor hom verlaat, was hy baie wreed gepynig om die straf uit te voer. Ook vir My bly dit natuurlik nie gespaar nie; maar die kragte het My uiters uitgeputte liggaam baie vinnig verlaat, sodat Ek meermale op die grond geval het.  

[5] Simon van Cyrene, wat `n aanhanger van My leer was en as sodanig aan die priesters welbekend was, het die stoet teëgekom en slaan vol ontsetting en medelye My jammerlike toestand gade. 

[6] Toe roep een van die tempeldienare hom honend toe: "Siedaar, jou groot Heer, wat Homself nie kan help nie! Nou kom al Sy bedrog op beklaenswaardige wyse aan die lig." 

[7] Simon antwoord verontwaardig en met `n voorspellende gees: "Julle sal die uur nog vervloek, dat julle so-iets gedoen het! Maar Ek begeer om my Heer te dien, sodat hierdie lydensweg vir Hom ligter sal word."  

[8] "Dit sal jy!" roep enkele priesters boos. "Want omdat jy dit waag om die handelinge van die tempel met smaad te belas, lê ons jou `n boete op en jy sal die kruis van jou Heer dra! "Toe Simon dit hoor, snel hy vol vreugde te hulp, neem die swaar kruis op sy sterke skouers en strek My, waar Ek op die grond lê, nog sy hand uit, om My steun te bied. Ek neem sy hand, en Simon se krag word soseer versterk, dat hy met gemak die swaar las kon dra. 

[9] Al My naaste vriende, wat tydens die beregting nie by die geregsgebou kon kom nie, het nou gevolg, en ook kom daar nou baie van die volk naderby, wat eers verskrik op `n afstand gestaan het, toe die aanhang van die tempel "Kruisig hom!" geskreeu het. Hulle neem dadelik `n dreigende houding aan, toe die stoet die poort nader, waar `n groot plein die vorming van `n uitgebreide menigte moontlik maak. Die fariseërs het egter al so-iets gevrees en het daarom `n taamlike groot groep Romeinse soldate opgeroep, wat die stoet by die poort na Golgotha ingewag het om die orde te bewaar.  

[10] Toe diegene wat My welgesind was, nou sien dat Ek reddeloos verlore en `n uiteindelike gewelddadige bevryding uit die hande van die geregsdienare onmoontlik was, word `n harde geweeklaag aangehef, waaraan, veral die vroue, sterk meedoen. 

[11] Ek wend My daarom tot diegene wat die naaste aan My staan en sê aan hulle: "Huil nie oor My nie, maar oor julle en julle kinders; want hulle sal erger dinge oorkom as wat julle nou met My sien gebeur! Ek gaan in na My Vader; maar hulle sal nie weet waar hulle heengaan nie!" 

[12] In die oorlewering van die kerk word gesê dat Veronica My in haar diensbaarheid `n doek aangereik het om My sweet af te droog. Dit is wel waar; want hulle het in die voorste rye van die weeklaendes gestaan. Maar die afdrukke van My gesig op die doek is `n later ontstane sage, netsoos hier gesê moet word dat daar in My tyd nooit `n Jood Ahasveros was, wat My van sy huis weggejaag het nie. Beide is mites wat later ontstaan het uit verhale van vrome gemoedere, wat hulle bes gedoen het om My liggaamlike dood met alle moontlike wonders op te sier, wat ook in die evangelies binnegesluip het. 

[13] As al die soort dinge inderdaad sou gebeur het, terwyl Ek aan die kruis gehang het, soos berig word - die groot aardbewing, die verduistering van die son, die verskyning van geeste en baie ander dinge - dan sou Jerusalem, gedwing deur die kragtige tekens, nog dieselfde dag in sak en as boete gedoen het en My opstanding nie vol twyfel beskou het nie, maar met vreugde en as teken van vergewing van alle sondes. Maar in die tyd wat My liggaam gesterf het, het daar niks gebeur, wat so buitengewoon was dat dit noodsaakliker in verband gebring moes word met My dood nie. Dit kan ook nie anders nie, omdat die vryheid van die wil nie aangetas mag word nie; en as die vernaamste prinsiep nie dan onaantasbaar in ag geneem moes word nie, sou dit vir My in ieder geval al vroeër moontlik gewees het om deur sulke wonders dwang uit te oefen. Alles wat daar gebeur het, was van die aard, dat dit ook baie goed sonder My liggaamlike dood kon gebeur het – en daarom sal Ons nou noukeuriger bekyk wat dit was. 

[14] Toe Ek nou weggevoer was na Golgotha, wat in die tyd die algemene plek van teregstelling van Jerusalem was, kom Judas Iskariot totaal wanhopig aangehardloop en probeer deur die ring heen te breek wat die tempelwagters rondom die plek gevorm het. Hy word met geweld teruggedryf en bly met starende oë naby staan en kyk, nog altyd in die hoop dat daar iets buitengewoon sou gebeur wat My sou bevry. Hy was steeds in die omgewing gewees toe My veroordeling plaasvind, en namate dit vir hom duideliker geword het dat My krag hier, oftewel verdwyn het, of nie deur My gebruik was nie, groei sy angs.  

[15] Ten slotte hardloop hy terug na die Hoë Raad om die geld terug te gee, en sê daarby dat hy onskuldige bloed verraai het en homself hewig aankla. Natuurlik word hy vol hoon afgewys, met die opmerking dat hy maar moes sien hoe hy met homself in die reine kan kom. Vol vertwyfeling werp hy die geld in die kis vir die aalmoese van die tempel en hardloop na buite, nog altyd vasklouend aan die swak hoop dat Ek Myself sou bevry, voordat die ergste sou gebeur. Toe hy nou sien hoe My liggaam op die grond gegooi en op die kruis gelê word, toe hy die hamerslae hoor wat die spykers deur My vlees in die hout dryf, skreeu hy dit uit en hardloop onmiddellik weg. Sonder om `n blik agtertoe te werp, hardloop hy na `n eensame gebied, waar hy hom met die koord van sy kleed aan `n vyeboom ophang. 

[16] Hy het vir sy dwaling, sy geldsug en selfsug duur betaal. Oor hoe dit daarna met hom gegaan het, sal nog `n keer berig word. 

[17] Eers enkele dae na sy dood word sy lyk gevind, wat van die koord losgeraak en geval het en waar honde en jakkalse aan geknaag het. Op dieselfde plek word hy ook begrawe. 

[18] Daar word berig dat daar `n duisternis ingetree het, toe My liggaam aan die kruis gehang het. Ja, `n groot innerlike duisternis het daar oor Jerusalem geval, maar geen uiterlike nie. `n Innerlike duisternis, waardeur elkeen die gevoel gehad het asof hy iets verloor het, sonder om te weet wat dit was, en selfs die hoëpriesters, skrifgeleerdes, fariseërs en tempeljode, wat tog baie na My dood verlang het, beleef geen bevrediging en geen vreugde aan hulle daad nie. 

[19] Dit was ook die rede waarom die tempel glad geen stappe onderneem het teen My leerlinge en naaste verwante nie, ook nie teen Nikodemus, Josef van Arimathea en Laserus, wat almal na My kruis gekom het en in My laaste lewensuur aanwesig was. Myne het dit vernaamlik deur die aansien van Nikodemus as lid van die Hoë Raad te danke, dat hulle toestemming gekry het om baie nader in die omgewing te bly, terwyl die plek andersins deur soldate afgesper is en daar niemand toegelaat was nie. Op sy voorspraak word daar `n uitsondering gemaak. My allernaaste leerlinge egter, behalwe Johannes, was nie aanwesig nie, soos Ek vroeër al dikwels gesê het. Die herder was geslaan, derhalwe het die skape verstrooi geraak. Na My gevangeneming het hulle deels na Laserus gevlug, en deels was hulle deur vriende verberg gehou. 

[20] Slegs Johannes waag dit om hom orals openlik te vertoon en om die moeder van My liggaam, Maria, tot steun en troos te wees. 

[21] Petrus, wat na sy val deur diep berou gegryp was, volg weliswaar heimlik die stoet wat My deur die strate van Jerusalem van die een heerser na die ander bring, maar bly tog ver van alle broers, omdat sy siel die behoefte voel om alleen te wees en nou eers volledige duidelikheid verkry met betrekking tot My werksaamheid, waarby veral die oefeninge in Efraim baie nuttig vir hom was. Hy deursien die wese en die doel van My aardse sterwe en was ook deurdring van die noodsaak daarvan, asook van My opstanding, wat Ek voorgesê het en waarop hy vas vertrou het, origens sonder om `n woord daaroor te sê. 

[22] Met betrekking tot My laaste ure is die mees noodsaaklike al eerder gesê, en wie dit hom nogmaals voor die gees wil bring, lees "Die sieben Worte Christi am Kreuz (Die sewe woorde aan die kruis)",* dan sal hy voldoende ingelig wees oor My laaste ure. *[Die sieben Worte Christi am Kreuz, ontvang deur Anthonie Grossheim. Uitgegee deur uitgewery Die Ster, Tilburg.)

[23] Toe My siel haar van My liggaam skei, ontstaan daar inderdaad `n aardbewing; maar dit was wederom `n verskynsel wat nie al te baie opgeval het nie, omdat die onderaardse kragte van die Jordaandal in die streek in My tyd hulle nog baie beter laat geld as nou, vandaar dat aardskokke nie so seldsaam was nie. Dat die verskynsel werklik met My dood saamgehang het, het natuurlik nie by die verstokte Judeërs opgekom nie. 

[24] Ook is dit waar dat die voorhangsel in die tempel geskeur het, as `n uiterlike teken dat daar nou geen belemmering meer was om die allerheiligste ruimte van die hart van die Vader te bereik nie, ja, dat elkeen daar kon kom om daar die ewige lewe te ontvang; maar ook die verskynsel, hoe verbasingwekkend ookal, het verder geen opsien gebaar nie. Die diensdoende priesters het die voorhangsel weer opgehang, en daarmee was die saak afgedaan. 

[25] Verder word daar berig dat die son haar skynsel verloor het. Daar is alreeds gesê dat daar geen duisternis ingetree het nie - maar elkeen weet goed dat aardbewings in warm lande baie aangekondig word deur `n sterk newelvorming in die atmosfeer, waardeur die son aan glans inboet. En dit het ook hier op soortgelyke wyse gebeur. Dat die son haar glans verloor het, het egter `n ander rede gehad as die gebruiklike - ook al was die verskynsel dieselfde. 

[26] Daar word ook nog berig dat daar dooies uit hulle graftes opgestaan het en aan vele verskyn het. Die berig moet op die korrekte manier begryp word, en elkeen sal dit beter begryp, wanneer hy die volgende in hom opneem. 

[27] Toe My liggaam gesterf het en die groot groep vyande se wraak volledig verkoel het, versprei die volk hom ook baie gou, omdat `n innerlike huiwering - die innerlike, reeds vermelde duisternis - elkeen daartoe gebring het om beskerming in sy eie huis te soek, waar die Judeërs hulle volgens hulle voorskrifte nou moes voorberei op die Sabbat, wat met sonsondergang begin het. 

[28] My aanhangers het nou steeds digterby die plek van teregstelling gekom, sodat die kring van diegene wat na aan My gestaan het, behoorlik groter geword het. Josef van Arimathea het al vroeër na Pilatus gegaan en het hom vir My liggaam gevra - `n guns wat nie altyd verleen was nie. 

[29] Maar Pilatus het dit graag aan hom verleen, omdat hy daarmee die Judeërs wou erger, netsoos deur die opskrif boaan die kruis in drie tale, waarop gestaan het dat Ek die koning van die Judeërs was. 

[30] My vriende neem die liggaam dadelik van die kruis af, reinig en salf dit en dra dit met baie sorg na `n rotsgraf, wat die eiendom was van Josef van Arimathea, op `n stuk grond wat hy van Nikodemus gekoop het om mettertyd sy eie laaste rusplek daar te vind.  

[31] Golgotha was weliswaar `n rotsheuwel, maar het vlakby `n digbevolkte dorpswyk gelê, waar baie ryk Romeine en Judeërs grond gekoop het en pragtige landhuise gebou het; van daar is die nabyheid van die tuin te verklaar. 

[32] In die graf lê hulle die liggaam en beskerm dit goed, uit vrees dat die Judeërs in hulle boosaardigheid andersins ook die lyk nog kwaad wou aandoen. 

[33] Maar hulle was op hulle beurt weer bang dat My aanhangers die lyk wou ontvoer en dan stellig beweer dat Ek opgestaan het; want hulle het gehoor en het baie goed geweet dat die woorde oor My voorspelde dood en ook van My opstanding onder die volk die ronde gedoen het. Daarom vra hulle Pilatus vir bewakers, wat dit ook vir hulle toestaan, al was dit maar net uit nuuskierigheid of daar miskien iets wonderbaarlik sou gebeur, soos alom deur die vriende verwag was en deur vyande gevrees word. Daar word dus bewakers aangestel, Romeinse soldate, wat vyf dae lank by die graf op wag moes staan. 

Oor die dood van die Heer 

75 Maar wat het nou daar gebeur, terwyl die liggaam in die graf gelê het, en wat was die eintlike, dwingende rede vir My sterwe? - Hieroor sal nou `n kort, maar duidelike verklaring volg. Luister dus:  

[2] Daar is al vroeër en dikwels uiteengesit, dat Adam as eerste mens van hierdie aarde - dit wil sê as mens met volledige vryheid van gees - geskape was met die doel `n vorm te skep, van waaruit die materie weer na die vrye geestelike lewe teruggelei kon word. En daarvoor was bowenal die oorwinning van die materie self nodig, dit wil sê: daar moes deur `n vrye wilsbesluit `n toestand geskep word, wat aan die een kant die oorwinning van alle laer eienskappe laat sien, soos aardse luste, begeertes en neigings, om aan die ander kant `n vrye opstyging na die suiwerste geestelike lewe moontlik te maak. 

[3] Daar is al vroeër genoeg gesê dat die menslike siel uit baie klein beginstadia bestaan, wat hulle tot steeds hoër vlakke van bewussyn ontwikkel en ten slotte in die mens weer die vorm bereik, wat as aardse vorm hom nie meer verder kan ontwikkel nie, maar wel wat die sielslewe betref. Daar kom dus in die mens twee beginsels saam: Die einde van die materiële lewe as hoogs ontwikkelde selfbewussyn, en die begin van `n sielslewe wat in die hoogste verwerfde voleinding van die vorm onveranderlik is. Daarom kan die mens op die skerpte van `n afsnyding van die aardse lewe hom nie afsluit van die bewussyn dat hy leef nie - want daarvan is hy self die bewys - terwyl hy tog geen vermoede daarvan het dat hy aangekom het op die drumpel van `n geestelike lewe nie, wat nou in die onveranderlike blywende menslike vorm sy begin het. Met ander woorde: Nadat hy vele veranderings van liggaamsvorm deurgemaak het, wat die bereik van die menslike gestalte ten doel het, ondergaan die gestalte nou in haar algemene vorm geen verandering meer nie, maar wel begin daar nou `n verandering van die siel, wat ten doel het om die Gees van God self steeds digter te nader en daarmee in gemeenskap te tree. 

[4] Wie nou kan dink, moet dink! Wat kan daar gebeur, as hierdie oorgang nie tot stand gebring word nie? Want hier staan materie en gees skerp teenoor mekaar, wat hulle wel oor en weer steeds meer kan verfyn, maar mekaar nooit - aangesien dit polariteite is - heeltemal kan raak nie. Daar moet hier in ieder geval `n weg getoon, `n brug geslaan word, waarmee dit moontlik is om van die materie tot die gees te kom - en die weg moet `n voorbeeld wees wat elkeen in staat moet wees om te volg. As die weg nie gevind sou word nie, dit wil dus sê: As `n mens dit nie sou betree nie, dan sou dit onmoontlik wees om die materie te verlaat om in `n vry, geestelike lewe te kom. 

[5] Dit moet dus die strewe van die Godheid self wees om Haar skepsele, wat Sy uit liefde en tot hulle redding dwing om die weg van die materie te gaan - nadat hulle die grens bereik het, van waar die geestelike weg moontlik is - ook na Haarself toe te trek en so in die verhouding van Vader tot kind te bring. Adam moes die brug in homself bou en het dit eintlik baie maklik gehad, aangesien die verlokkinge van die materie baie gering was in vergelyking met nou. Daar was by hom net selfoorwinning nodig, gehoorsaamheid, dan was die brug gebou en kon die geestelike lewe bloeiend in hom ontwaak, omdat gehoorsaamheid teenoor God by `n mens, wat vir die res vry van elke sonde is, die enigste beproewingsmiddel is. Eers uit ongehoorsaamheid volg alle ander oortredings vanself, soos wat elkeen maklik by kinders kan waarneem. Nou het Adam geval, en daarmee het daar `n terugtreding in die materie plaasgevind, dit wil sê in die polariteit, wat haarself netso ver van God kan verwyder as wat sy na God self tot steeds hoër saligheid kan opstyg.   

[6] Met hierdie val het die sonde die wêreld binnegekom, omdat God nooit `n werk skep om dit uiteindelik weer te vernietig nie, maar die eenmaal geskape weg verder volg, so gesê probeer korrigeer, omdat die Wysheid van God vooraf rekening gehou het met die gevolge van `n mislukking. Maar as dit daarom gaan om vrye skepsele te skep, geen geestelike masjiene nie, dan is die weg van selfontwikkeling in die mens werklik die enigste weg daartoe. Met die ontstaan van die menslike geslag as volkere het die opeenvolging van alle sondes ontstaan, bestaande uit `n lang reeks na `n steeds diepere val, omdat die begin daarvan - die ongehoorsaamheid - nou eenmaal bestaan het. Dit wil sê: As Adam nie ongehoorsaam was nie, sou geeneen van sy nakomelinge ook ongehoorsaam kon gewees het nie, omdat hy in homself dan `n kiem sou vernietig het, wat dan nie meer oorgeërf kon word nie. Op hierdie wyse het hy egter die kiem, bevrug en in sy nakomelinge het dit uitgegroei tot die boom, wat die lig van die son nouliks meer deur sy digte blaredak laat skyn.    

[7] Dikwels word daar nou deur besonder sterk siele gepoog om deur die blaredak heen te breek om die son daardeur te laat skyn, en na gelang hulle ook met enkele op sigself staande gedeeltes daarvan slaag, besit die mensdom oeroue gelowe. Maar hierdie sterk siele slaag nie om die kern van die boom sodanig te raak, of om sy kroon so te breek, dat die magtige boom moes sterf nie. En hulle slaag nie, omdat hulle in hulle aardse lewe self nie sonder skuld was nie, maar eers van die wêreld geproe het, voordat hulle die dors na waarheid, na kennis van God gevoel het. Die wêreld smaak vir hulle flou - en nou eers soek hulle iets beter. 

[8] Die ou Indiese gelowe is die oudste wat julle ken; want die ou Egiptiese geloof in haar egte leer was die oudste, en die kennis daarvan het verlore gegaan. Al die leraars was sulke sterk siele, wat vir hulleself deur die blaredak heen gebreek het, die weg getoon, ook die ware en egte beskryf en uitgespreek het, maar wat tog nie anders kon skryf as vir hulle tyd nie, waardeur daar nou baie vervalle geraak het, wat in die samehang van dinge maklik te begryp is. Daaroor nou die volgende: 

[9] God was, voordat die inkleding in die vlees as Jesus plaasgevind het, onpersoonlik.* Daarom kon niemand Hom ook aanskou nie, maar alleen Sy Wese voel, wat hy natuurlik maar net as Lig merkbaar kon maak, omdat God in Homself suiwer lig is, wat Sy strale uitstuur. Maar waar lig is, is dit orals; dit deurstroom alles en wek alles tot lewe. Die onpersoonlikheid van God veronderstel egter nie één punt van uitstraling, soos vanuit `n son nie, maar `n see van lig, waarin geen konsentrasie is nie. Diegene wat geestelik tot die goddelike Wese deurdring, kan die goddelike Wese dus ook nie anders gewaarword as `n lewe in die lig, wat swewe en rus in die lig, wat uiteindelik één word met die lig. Toe die mens Jesus nou die personifikasie van God geword het, was die ervaar van die Godheid vir diegene wat Haar genader het, baie anders - eenvoudig die nader van die een mens tot die ander. Derhalwe het die ou sieners gelyk; maar die nuweres, wat volgens My leef, het eweneens gelyk. *(Voor Sy menswording in Jesus het God in `n ontoeganklike lig gewoon en was vir geen enkele geskape wese sigbaar nie. Selfs die mees reine engelgeeste kon die Godheid nooit anders gesien het as `n son nie (Die geistige Sonne, deel 2/13:7). In Sigself en op Sigself is God egter van ewigheid af aan `n mens (Die Groot Johannes evangelie, deel 6/88:3) na Wie se ewebeeld die mens deur Hom geskape word. (Genesis 1:27. Die Huishouding van God, deel 2/139:20 en 138:26. Aarde en maan 54:9. Die Groot Johannes evangelie, deel 1/1:13-16; 2/144:4; 4/88:7; 5/70:3; 6/135:1 en 230:6; 7/121:3 en 219:11; 8/24:6; 9/58:7) 

[10] Na die val van Lucifer, toe die materiële wêreld hom manifesteer het, was die geestelike son weliswaar geskape as setel van die Godheid; maar ondanks alles was dit nie as `n op sigself staande konsentrasie op te neem nie. Die lig was in die geestelike wêreld orals, en die geestelike son het vir die liggaamlike mens, solank sy siel aan die liggaam gebonde was, vóór My aardse lewe nie sigbaar geword nie. Die sigbaar word daarvan was `n bekroning van die geloof van die geestelike wesens; want eers vir hulle was die son sigbaar - maar nou ook vir die mens wat in My glo, sodra sy geestelike oog geopen word, omdat die mens Jesus op elke oomblik Sy hele ryk kan onthul aan almal wat in Hom glo. 

[11] Nou is dit nog die vraag: Waarom vind mens in die ou gelowe dieselfde grondtrekke? 

[12] Vir iemand wat hierdie onthullings begryp het, sou dit maar net verwonderlik wees as dit nie so was nie; want as hierdie ou gelowe voorlopers was van die leer van die Menseseun en Elohimseun, dan moes hulle ook die grondtrekke daarvan bevat; hulle kon geen dinge bevat wat daarvan verskil nie. Dat die lewe van die afsonderlike leraars wat opstaan, ook ooreenkomste vertoon met die van My, berus op dieselfde grondslag. 

[13] As die Oud-Egiptiese geloof geheel en al bekend sou gewees het in haar oudste grondtrekke, wat deur die latere godekultus slegs vervaag na die huidige tyd gekom het, dan sou mens gesê het: Die Christelike geloof is aan die ou Egiptiese geloof ontleen - so sterk lyk hulle na mekaar, veral wanneer mens die wesenlike trekke van Osiris, Isis en Horus noukeurig in hulle aanvanklike oerbetekenis sou ken. 

[14] In hoeverre het Ek egter geslaag om die boom van sondes te breek en nie net deur die blaredak heen te breek nie? 

[15] In die eerste plek moet elkeen hom eers goed afvra wat dit wil sê om te "sondig"! 

[16] Menigeen sal sy antwoord vinnig gereed hê en sê: Sonde is alles wat in stryd is met God se wil! - Dit is wel waar. Maar wat is God se wil eintlik, en hoe herken die mens dit, as hy nie eers in God glo en nog baie minder Sy wil erken nie? 

[17] Dan moet daar vanuit die menslike lewe geoordeel word. - Sondig teenoor God kan niemand, as hy Hom nie leer ken het nie. Netso min as wat iemand hom sal vererg vir `n blinde wat beweer dat daar geen lig is nie, net omdat hy dit nie sien nie, sal God druk uitoefen op diegene wat Hom uit onverstand nie ken nie. Maar `n blinde kan wel sy buurman of iemand anders - wat hy weliswaar ook nie sien nie, maar wel hoor en voel, en wie se dadelik voelbare weldade hy kan ontvang - beledig, wanneer hy hom op die een of ander manier teen hom verset. Hy kan teen sy liefde sondig; want ondanks sy blindheid kan hy hom nie afsluit vir die feit dat die een bestaan nie. 

[18] So is dit ook met `n geestelike blinde, wat baie seker teen die gebod van die naasteliefde kan sondig, ook as hy God nie ken nie. Die naasteliefde is die weg na die liefde tot God - dit is al baie uitgelê. 

[19] Omdat die mens Jesus die gebod tot in die kleinste toe vervul het, en wel vanaf Sy jeug, groei in Hom ook die liefde vir God, sodat Hy ten slotte daarin kon opgaan. Die sonde het geen mag oor Hom gehad nie; want Hy streef daarna om van die aanvanklik sigbare weg van die naasteliefde, wat Hy kenbaar maak deur uiterlike werke, tot die innerlike, onsigbare weg in die liefde vir God te kom. 

[20] God het Adam `n gebod gegee: Onvoorwaardelike gehoorsaamheid. Hy minag dit en val. Die mens Jesus gee uit liefde vir God aan Homself die gebod om niks sonder die wil van die Vader te doen nie, en daardeur word hy die ligtende voorbeeld ter navolging. Hy verwerf dus in homself die vlak wat Adam nie verwerf het nie, en op die manier versoen Hy in sigself die Godheid, wat in Haar gewydheid gekwets was deurdat die gebod nie in ag geneem was nie.  

[21] Die Wysheid het die gebod gegee; die Wil, die Krag het die vervulling daarvan verlang; die Liefde het die weg gevind om in die mens Jesus die voorwaardes te vervul wat noodsaaklik was om die vroeëre toestand van saligheid vir alle skepsele terug te bring. In die feit dat hierdie weg, wat direk na God lei, nou geopen is, en in die feit dat hierdie weg deur die Menseseun Jesus vervul was, wat daardeur tot Elohimseun geword het, is die verlossing geleë. Die sterf van Jesus is die beseëling van die onvoorwaardelike gehoorsaamheid. Dit was nie noodsaaklik nie; maar omdat die mensdom dit met haar onbegrensde vrye wil deur Lucifer se invloed verlang het, onderwerp Jesus Hom ook aan hierdie eis en sterf Hy liggaamlik. 

[22] Die verval van die een sonde in die ander bring `n steeds groter hardheid van die siel voort. Om die toestand uit te druk, spreek mens van versteende harte. Hoe ver dit kan gaan, is onafsienbaar. Die materie, die uiterlike lus, groei steeds meer, en vanselfsprekend verdwyn die bewussyn van `n geestelike steeds meer daarmee – wat die wesenlike kern van die siel is. Die verharding lei uiteindelik tot `n dierlike toestand, wat enkel en alleen nog maar instandhouding en voortplanting ken, sonder innerlike, geestelike vryheid. Slegs `n suiwer geestelike leer bied verlossing uit so `n toestand, wat tot `n sedelike bewussyn van die menslike waardigheid lei, en die leer word gegee in `n nie mis te verstane beknoptheid en in die grootste moontlike duidelikheid. Die opvolg daarvan laat die kettings van die materie afspring, maak die bande van die aardse genotsug los en lei ten slotte die materiële wense en begeertes na `n toestand van suiwer gewaarwording, as die ken van die kwaad, maar nie meer die ten uitvoer bring van die kwaad nie, omdat die eie ek steeds meer wegsmelt, terwyl die ek (egoïsme) andersins steeds meer uitgroei. Hoe meer dit verdwyn, des te losser (minder hard) word die boeie van die materie, om ten slotte nie meer as boeie gevoel te word nie. 

[23] Die boom van die sonde word en kan dus slegs deur Jesus gebreek word, omdat Hy in Homself die Gees van God omsluit, wat reeds aan Adam die gebod gegee het, sonder dat hy dit uitgevoer het. 

[24] Nou sal mens sê: Maar waar lê nou die bewys dat dit so is, en het die vroeëre leraars nie dieselfde volbring nie? Want wat hier gesê is, is onttrek van die menslike oog, dit is `n innerlike proses, waaroor niemand anders as Jesus self kan berig nie, terwyl die uiterlike proses, die optree van `n voortreflike leraar en die se lewe en goeie leringe en ook sterwe, al baie voorgekom het. Hoe is die boom van die sondes nou werklik deur Jesus gebreek en het die ander leraars net deur die blaredak gebreek? Van die uiterlike gevolge daarvan in die wêreld is nie veel te merk nie, want die sonde bloei in die huidige tyd soos nog nooit tevore nie - en anders as deur uiterlike kentekens kan die mensdom tog nie beoordeel nie!  

[25] Ja, dit lyk of dit op die eerste oogopslag wel so is, maar by nadere beskouing - tog nie! 

[26] Elkeen wat die innerlike weg gaan, sal weldra gewaarword hoe dit in werklikheid is. Die buitekant sê heeltemal niks; want dit is `n holle noot. Wie die innerlike weg nie wil gaan nie, is nie te oortuig nie en aan hom kan netso min `n beeld van die weg gegee word, soos wat dit onmoontlik is om vir `n blinde enige begrip van kleure by te bring. Hier beslis die resultaat. Die weg is daar; betree hom - en oordeel dan! 

[27] Sonder My kan niemand tot die Vader kom nie, en sonder die geloof in Jesus het ook nog geen enkele wyse ooit die almagtige wese van God gevoel as die Oerbron van alle liefde nie, wat Hom persoonlik kan manifesteer. Slegs in Jesus word die onpersoonlike persoonlik, en die vereniging van hierdie twee in die menslike vorm maak die nadering moontlik van die skepsel tot die Skepper, die opgaan van die materie in die gees, die terugbring van die ontstane sondereeks opwaarts verby die skeidingswand van materie en gees, as punte wat mekaar andersins onmoontlik kon raak - en die brug is die lewe van Jesus. 

[28] Nou ontstaan dus die vraag: hoe ver kon die gestorwe siele vóór die dood van die Menseseun eintlik gekom het? 

[29] Hulle kon natuurlik, na gelang hulle `n gegewe leer gevolg het van die leraars wat al vroeër opgetree het, tot insig en ook tot saligheid in hulleself kom, maar natuurlik nie tot die aanskoue van die gepersonifieerde Godheid nie.  

[30] Die het vir die eerste keer gebeur gedurende die tyd toe die liggaam van Jesus in die graf gelê het. Die suiwer aardse liggaam het daar gelê, terwyl die siel met die inwonende Gees van God oorgegaan het en Hom daar aan almal getoon het as dié Een wat Hy is en was. 

[31] Dit sal hier net aangedui word. Later sal egter ook onthul word wat daar presies gebeur het. 

[32] Met die sig-openbaring in die geesteswêreld ontstaan die bou en die bevolking van die nuwe Jerusalem as die stad van God, en dit sal tot in ewigheid bly bestaan. 

Die opstanding en hemelvaart van Jesus 

76 Op die derde Pasgadag keer die Godheid terug en roep die liggaam van die Menseseun aan, wat onmiddellik geheel en al opgelos word en wat nou as gewaad nog aan die siel toegevoeg word. Dié gebeurtenis sien die Romeinse wagters as `n skitterende lig, wat die grafholte geheel verlig; daarvan skrik hulle so, dat hulle onmiddellik weghardloop om te gaan vertel dat Ek opgestaan het. Die klip word van die opening weggewentel, sodat elkeen nou in die grafgewelf kon kyk. 

[2] Die soldate gaan meteens na Pilatus, wat hoogs verbaas was en dit met `n sekere leedvermaak aan die Hoë Raad meedeel. Enkele lede van die Hoë Raad gaan dadelik daarheen en tref die plek leeg aan, waarop hulle vanweë die volk, waarvan hulle die ontevredenheid ken, naarstig die saak probeer te verdoesel, die soldate geld gee en hulle opdra om te sê dat die leerlinge die lyk gesteel het, terwyl hulle geslaap het. Tegelykertyd waarborg hulle hulle dat hulle nie gestraf sou word deur Pilatus nie, wat `n dergelike vergryp, naamlik slaap terwyl hulle op hulle pos moes gestaan het, met die dood sou bestraf het. 

[3] Pilatus wil die vrystelling van straf egter nie toeken nie, maar sê, toe `n hoër priester met hom probeer onderhandel: "Of die soldate het geslaap, en dan is hulle dubbel skuldig, deurdat hulle geslaap en my voorgelieg het, of hulle het nie geslaap nie; en in die geval wil ek my nie deur `n leuen blootstel aan die toorn van die Een wat opgestaan het nie." 

[4] Daar kon niks met hom bereik word nie, en daarom gee die priesters die soldate baie geld, sodat hulle na verre streke sou vlug, wat hulle ook gedoen het; toe doen die verhaal oor die diefstal van die lyk die rondte, wat tot op die dag van vandag nog steeds geglo word. 

[5] Uit die evangelies is bekend, dat Ek na die opstanding aan vele verskyn het, en dit het nie alleen op die aangegewe plekke gebeur nie, maar orals waar Ek as leraar opgetree het, om My aanhangers te bewys dat die leer wat Ek hulle gegee het, juis was. 

[6] Nie alleen My persoon het sigbaar geword nie, maar ook vele van diegene wat al voorheen gesterf het, verskyn in helder drome aan hulle familielede en in `n enkele geval selfs ook oordag, om hulle te vertel van die nuwe Jerusalem. Hierdie feite is later met die oomblik van My dood in verband gebring, en daarin moet die verklaring gesoek word dat daar vele dooies opgestaan het, wat aan hulle familielede in hulle huise verskyn het. 

[7] Wat daar nou nog belangrik is uit hierdie tyd, vanaf Ek van die Olyfberg weggeneem was, sal nou baie in die kort vermeld word. 

[8] Die eerste wat My gesien het was Maria Magdalena (van Magdala). Dit het presies gebeur soos wat Johannes dit beskryf het (Johannes 20:1-18). 

[9] Maria het met nog ses ander vroue al baie vroeg na die graf gegaan - nog voordat die Hoë Raad op die hoogte was - om daar te bid en die welriekende salf, wat die liggaam vir ontbinding moes oppas, nogmaals daaroor uit te giet. Hulle tref die graf egter leeg aan en gaan onmiddellik terug om dit aan die leerlinge te vertel.  

[10] Toe hulle opwinding bedaar het en almal teruggaan om die ander in kennis te stel, wat nog nie geweet het dat daar iets gebeur het nie, bly Maria Magdalena alleen agter. 

[11] Daar is al gesê waarom Ek haar tereggewys het met die woorde: "Raak My nie aan nie!" - Haar nog onsuiwere liefde vir My sou haar vernietig het, as sy My nou suiwer geestelike Wese sou aangeraak het.  

[12] Verder berig Johannes dat Ek aan die leerlinge verskyn het toe hulle agter geslote deure bymekaar was (Johannes 20:19-23). Dit het op die volgende manier gebeur: Nadat die fariseërs hulle valse berig rondgestrooi het, ontstaan daar weldra `n groot onrus onder die volk in Jerusalem. Die meeste glo nie die tempeldienare nie; want daarteenoor staan die duidelike oortuiging, dat dit iets ongehoord was wanneer Romeinse soldate `n plek, wat hulle moes bewaak, sodanig sou verontagsaam dat daar `n graf geopen en leeggemaak kan word! Daar doen dus baie gou allerlei opmerkings oor die diepe slaap van die soldate die ronde, wat die spot dryf met die onwaarskynlike verklaring en die baie dieper slaap van die tempel met die van die soldate vergeleke. Die priesters word baie boos daaroor en probeer die leerlinge, wat hulle leuens ontsenu deur die werklike toedrag te vertel, indien moontlik gevange te neem om hulle ook onskadelik te maak. 

[13] Die leerlinge kom daarom bymekaar om oorleg te pleeg wat hulle moes doen, en wel by die herbergier in die herberg op die Olyfberg, wat genoegsaam bekend is. 

[14] Thomas was egter nie by die eerste vergadering aanwesig nie, omdat hy in Jerusalem was om uit te vind hoe die sake daar gestaan het. 

[15] Midde-in hierdie vergadering, waarby Laserus ook aanwesig was, kom Ek in en begroet die aanwesiges, wat na die eerste verbasing, oorweldig deur vreugde, om My heen kom staan. Ek onderrig hulle die aand nogmaals oor die doel van My sterwe, asook oor hulle ampte as leraars, wat hulle nou ontvang het, en vervolgens dat hulle geen vrees moes hê nie, omdat hulle met `n vaste vertroue op My en liefde tot My veilig was vir alle vervolgings. Ek bewys dus aan hulle die onsterflikheid in My ryk, deur My eie verskyning, en almal was nou volkome van geloof vervul en ywerig van hart.  

[16] Daarna gaan Ek van hulle af weg, nadat Ek hulle aangeraai het om agt dae later opnuut daar bymekaar te kom, en dat elkeen van hulle sy huis in orde moes kry.  

[17] Na agt dae volg toe die gebeure met Thomas, soos Johannes dit eweneens berig. (Johannes 20:26-29) 

[18] In die tyd na Pasga het Ek persoonlik verskyn aan almal met wie Ek direk omgegaan het, om hulle die bewys vir die waarheid van My woorde te gee en hulle gemoedere te versterk vir die verbreding van die leer. Niemand word daarvan uitgesonder nie. Diegene wat deur My dood vertoornd was op die Judeërs, word milder gestem, en diegene wat wankelmoedig geword het, word versterk. 

[19] Maar dit is oorbodig om al die gevalle te beskryf, omdat daarby niks voorgeval het wat elkeen nie vir homself kan voorstel nie. Hierdie dade is enkel `n bekroning van hulle geloof gewees, maar daar het nie `n uitbreiding van My leer daardeur plaasgevind nie. 

[20] Die verhaal van die twee leerlinge van Emmaus byvoorbeeld gee `n taamlike noukeurige beeld van al die gebeurtenisse wat op soortgelyke wyse verloop het; daarom is die verhaal ook oorgelewer. 

[21] Die openbaring aan die Meer van Galilea egter, het ten doel gehad dat Petrus, wat onuitspreeklik gely het onder die besef dat hy My verloën het, weer op te rig en te versterk. Daarom word aan hom die proef opgelê waarby hy sy geloof in dade kon omsit. Toe die leerlinge in die skip was, My herken en die herkenning teen Petrus uiter, spring hy onmiddellik in die meer om die weg na My te verkort. Die geloof reinig hom van die nog aanklewende slakke; want elkeen wat My herken het, moet deur die kolkende see die kortste weg na My soek. (Johannes 21:1-19) 

[22] Sy driemalige verloëning korrespondeer dan ook met die drie keer gestelde vraag: "Het jy My lief?" 

[23] In die gebeure lê `n groot ooreenkomstige betekenis, wat elkeen vir homself kan oplos, wat dié werk met sy hart en nie net met sy verstand gelees het nie. Laat daarom elkeen homself ondersoek, en sien of hy hierdie ooreenkoms kan vind! 

[24] Die leerlinge gaan weldra weer aan die werk om tuis orde op saak te stel. Ek het hulle gebied om op `n bepaalde dag weer by die herbergier bymekaar te kom, en dit gebeur ook. Dit was die veertigste dag na die Pasgafees, ooreenstemmend met die veertig dae in die woestyn, wat ieder van hulle nodig gehad het om hom voor te berei.  

[25] Almal wat na aan My gestaan het, het ook gekom, en opnuut kom Ek in hulle midde en lei hulle na die top van die Olyfberg, van waaruit mens `n wye uitsig gehad het. Daar versamel Ek die apostels om My heen. Die orige leerlinge staan in `n groot kring om Ons heen. Ek vermaan almal nogmaals om stewig aan My en My leer vas te hou. Ook gee Ek My leerlinge die opdrag om orals heen te gaan en die evangelie in My Naam te verkondig. Daarna neem Ek afskeid van hulle en lê hulle uit, dat hulle My nou nie meer liggaamlik sou sien nie, maar op elke oomblik geestelik met My verbind sou bly. 

[26] Toe seën Ek hulle, en weldra het Ek uit hulle midde verdwyn. 

Slotwoord 

77 Hiermee is nou alles bespreek en getrou opgeskryf wat met My aardse lewe saamgehang het en wat op aarde sigbaar geword het. 

[2] Daar ontbreek hier ewenwel nog `n groot deel, naamlik wat hom in die geestelike wêreld afgespeel het. - Om dit te begryp is die wêreld nog veels te onryp, en ook die enkele wat in My direkte Woord glo, kan dit nog nie in hulleself opneem nie. Daar sal egter `n tyd kom, en dit is nie al te ver weg nie, waarin die mense tot `n meer suiwer geestelike aanvoeling sal terugkeer. Dan het die tyd aangebreek om ook dit te openbaar en dit sal dan ook gebeur. 

[3] Laat elkeen nou tevrede wees met dit wat aangebied is en My leer navolg, omdat hierdie tyd spoedig baie naby sal kom; want die volkere moet nader aan mekaar kom en die aarde moet `n plek van vrede word. Amen! - 

